
Mitarika antsika amin’'ny fitiavany sy ny hamoram-panahiny Izy; mamaly Azy isika rehefa
mianatra mamantatra Azy amin’ny alalan’ny Fandinihana ny Teny sy ny vavaka.

Mandresy lahatra ny amin’ny fahotana, ny fahamarinana sy ny fitsarana Izy; miaiky ny
fahamelohantsika isika ary tsy manome tsiny ny hafa.

Manome antsika ny fibebahana lzy, izay miteraka alahelo marina ao am-po noho ny ota;
miaiky amin’ny fo torotoro isika, ary mahafoy zo amin’ny izaho sy ny ota.

Mamela antsika sy manadio ny ota rehetra lzy ary mamorona fo sy saina vaovao; mino sy
manao fanandraman’ny fanadiovana sy fanavaozana isika.

Mitoetra ao anatintsika amin'ny alalan'ny Fanahy Masina lzy ary manome antsika ny hery
hanaovana ny sitrapony; asehontsika ety ivelany (amin’ny alalany) ny asa ataony ao anatintsika,
izay mitondra vokatra ho amin’ny voninahiny.

Manaitra antsika Izy rehefa alaim-panahy isika ary homeny antsika ny hery hanoherana
ny mpaka fanahy; milefitra eo Aminy isika ary manohitra (ny fakam-panahy)amin’ny Heriny, ary
mahazo fandresena.

Tamin'ny alalan’l Kristy no niasan’Andriamanitra hahatanteraka ny famonjena antsika.

INONA NO ATAOKO MBA HANDOVAKO NY FIAINANA MANDRAKIZAY?

“Ary nisy mpanapaka anankiray nanontany azy hoe:Mpampianatra tsara 6,inona no
hataoko handovako fiainana mandrakizay?”Lioka 18:18

lo no fanontaniana lehibe indrindra ilaintsika hapetraka, ary ho hitantsika ny valiny avy ao
amin’'ny Tenin’Andriamanitra.

“...Faraha te-hiditra any amin'ny fiainana ianao, tandremo ny didy. Hoy ralehilahy taminy:
Inona avy moa? Dia hoy Jesosy: Ny hoe: Aza mamono olona, Aza mijangajanga, Aza mangalatra,
Aza mety ho vavolombelona mandainga, Manaja ny rainao sy ny reninao, ary: Tiava ny namanao
tahaka ny tenanao. Hoy ilay zatovo taminy: Izany rehetra izany efa voatandriko avokoa; fa inona
no tsy mbola mahatanteraka ahy?” Matio 19:17-20.

“Voasarika tamin'ity zatovo ity Kristy. Fantany fa marina ny fanambarany hoe, “Izany
rehetra izany efa voatandriko avokoa.” DA 519 na llay Fitiavana Mandresy (IFM)

Tovolahy tsara sy mpankato izy. Tsy namono olona, tsy nangalatra, tsy nandainga, na
nijangajanga Izy. Nanana olana anefa izy!

“Ivelambelany sy maivana ny fandraisany ny lalana. Niaro ny toeny ho tsy nisy kianina izy,
raha ny fenitra maha-olombelona. Lavitry ny fahamelohana ny fiainany ivelany, amin'ny
ampahany betsaka; noheveriny tokoa fa tsy nisy ho kianina ny fankatoavany. Mbola nanana

tahotra anaty anefa izy na izany aza, fa sao mbola nisy tsy nilamina teo amin’ny tenany sy
Andriamanitra. Izany no nanesika ilay fanontaniana hoe: “fa inona no tsy mbola mahatanteraka
ahy?”.COL 391 na Henoinareo ny Fanoharana (HF)

“Namaky ny tao am-pon’ilay mpanapaka i Kristy. Zavatra iray loha no tsy ampy taminy,
filamatra hiankinan'ny aina anefa izany.Nila ny fitiavan’Andriamanitra tao am-pony izy. lo banga
io, raha tsy fenoina, dia mety tena hahafaty azy.” DA 519.

Inona no hevitry ny hoe “hiankinan'ny aina"? Zava-dehibe tokoa eo amin’'ny fiainana izany.
Inona no zava-dehibe eo amin’ny fiainana? Nila ny fitiavan’Andriamanitra teo amin’'ny fiainany izy,
fa tsy fitiavan'olombelona fotsiny. Mety ho tena feno fitiavan-tena ny fitiavan'olombelona.

“Mba ahafahany mandray ny fitiavan'’Andriamanitra, dia tsy maintsy afoiny ny fitiavany
faratampony ny tenany.”DA 519.

“Dia hoy Jesosy taminy: Raha tia ho tanteraka ianao, mandehana, amidio ny fanananao,
ka omeo ny malahelo, dia hanana rakitra any an-danitra ianao; ary avia hanaraka Ahy. Fa nony
nandreizany teny izany ilay zatovo, dia niala tamin‘alahelo izy, satria nanana fananana be.” Matio
19:21,22.

Ary nalahelo mafy Jesoa nahita azy nandeha.

“Misy lalana ataon’ny olona ho mahitsy, kanjo lalana mivarina any amin'ny fahafatesana
no iafarany."Ohabolana 14:12

Teo amin'ny lalana mankamin'ny fahafatesana ilay tovolahy,ary nisafidy hitoetra
amin'izany lalana izany. Tovolahy tena tia tena izy, naniry mafy hitahiry ny fananany rehetra ho
an'ny tenany ka tsy nizara amin'ny hafa. Tsy nanana ny fitiavan'’Andriamanitra tao am-pony izy.

“Ary izay rehetra manam-panana amin’izao flainana izao, ary mahita ny fahantran'ny
rahalahiny ka mihirim-belona aminy, ahoana no itoeran’ny fitiavana an’Andriamanitra ao
anatiny?”1Jao 3:17

“Ry malala, aoka hifankatia isika; fa avy amin’Andriamanitra ny fitiavana, ary lzay rehetra
tia no naterak’Andriamanitra sady mahalala an’Andriamanitra. Izay tsy tia dia tsy mba mahalala
an’Andriamanitra; fa Andriamanitra dia fitiavana.” | Jao 4:7,8.

“Raha tsy manaiky ny filamatry ny fitiavana mahafoy ny tena, izay filamatry ny toetr'l
Kristy, eo amin’ny flainanao manokana hianao, dia tsy ho afaka ny hahafantatra
an’Andriamanitra.” MB 25

“Fitiavana no fototra iorenan’ny toe-panahy araka an’ Andriamanitra. Na inona inona asa
ataon’ny olona iray, dia tsy misy olona izay manana fitiavana madio an’Andriamanitra, raha tsy
manana fitiavana tsy miharo fitiavan-tena ny rahalahiny. Tsy ho afaka ho tonga amin'ny
fananana izany toe-panahy izany, amin’ny alalan’ny fiezahana hitia ny hafa anefa isika. Ny ilaina
dia ny fitiavan'i Kritsy ao am-po. Rehefa miafina ao amin’i Kristy ny izaho, dia miboiboika ho azy
avy ao anaty ny fitiavana tena izy. Tratra ny fahafenoan’ny toetra kristianina rehefa miboiboika
tsy an-kiato avy ao anaty ho azy ny fitiavana manampy sy hitahy ny hafa.” COL 384

“lzany no ahafantaran’ny olona rehetra fa mpianatro hianareo, raha mifankatia.” Jao
13:35.

“Tsy azo heverina izany hoe fo itoeran’i Kristy kanefa tsy manam-pitiavana. Raha tia
an'Andriamanitra isika satria efa tia antsika taloha Izy, dia hotiavintsika avokoa ireo rehetra izay
namoizan'i Kristy ny ainy.” COL 384.

“Ny fitiavana tsy manisy ratsy ny namana; koa dia ny fitiavana no fahatanterahan’ny

lalana.” Romana 13:10.

Olona izay mila ny fanampianao ny mpiray vodirindrina aminao. Toy ny vadinao ny mpiray
vodirindrina aminao. Toy ny zanakao ny mpiray vodirindrina aminao. Ahoana ny no hitondrantsika
ny mpiray vodirindrina amintsika izay toy ny isan’'ny flanakaviantsika? Tena tia azy ireo amin'ny
fitiavan’Andriamanitra tokoa ve isika?Ohatry ny ahoana izany fitiavan’Andriamanitra izany?

“Ny fitiavana mahari-po sady mora fanahy; ;[na dia tsy mankato aza ny zanakao dia mbola
mahari-po sady mora fanahy ihany ny fitiavana, eny fa na dia tsy maintsy hananatra azy ireo aza
ianao.]ny fitiavana tsy mialona, tsy mirehareha, tsy mieboebo, tsy manao izay tsy mahamendrika,
tsy mitady ny azy ;[Tsy hisy mihitsy ny fifandirana eo amin’'ny fianakaviana raha manana io
karazana fitiavana io isika. Horesahintsika amim-paharetana ny olana, hivavaka momba an'izany
isika ary hahita vahaolana]tsy mora sosotra, tsy manao otri-po, ;[na dia tsy mitovy hevitra
amintsika aza ny hafa, na dia manao zavatra izay mandratra ny fontsika aza] tsy mifaly amin'ny
tsi-fahamarinana, fa miara-mifaly amin'ny fahamarinana kosa, mandefitra* ny zavatra rehetra,
mino ny zavatra rehetra, manantena ny zavatra rehetra, maharitra ny zavatra rehetra.” [amim-
paharetana sy famoram-panahy, ary tsy sosotra sy tsy manao am-po]1 Kor 13:4-7.

“Tsy hoe mizaka ny fahadisoan’ny hafa fotsiny ny fitiavana fa milefitra an-tsitrapo
amin‘izay mety ho fijaliana na lafiratsiny aterak’izany fiaretana izany.” 5T 169.

“Fa ny fitiavan'l Kristy no manery anay”2 Kor 5:14.

Raha mizara ireo zavatra ireo aho dia matetika ny olona no miteny hoe, “ka olombelona
ihany ny tena!’ Ahoana no hananantsika izany karazana fitiavana izany?“Raha ohatra ka
olombelona ihany isika, dia tsy kristianina izany isika. Ny kristianina mantsy dia mpiombona
amin’ny fomban’Andriamanitra. Manana an'i Kristy, izay Fanantenana ny voninahitra, ao anatiny
izy ireo. Tafaray amin'ilay Voaloboka sy feno ny Fanahy Masina izy ireo. Feno ny fitiavana
an’Andriamanitra izay vokatra voalohany avy amin’ny Fanahy Masina ny fony, noho izany.

“...satria ny Fanahy Masina, Izay nomena antsika, no nentiny nampidina ny
fitiavan'’Andriamanitra* ho ao am-pontsika. [* Na: ny fitiavana anAndriamanitra] Romana 5:5

“Maro ireo mamita-tena satria tsy mitoetra ao am-pony ny filamatry ny fitiavana.”SD 49

“Na dia miteny amin'ny fitenin'ny olona sy ny anjely aza aho, kanefa tsy manana fitiavana,
dia tonga varahina maneno sy kipantsona mikarantsana aho. Ary na dia manana faminaniana
aza aho ka mahalala ny zava-miafina rehetra sady manana ny fahalalana rehetra, ary na dia
manana ny finoana rehetra aza aho ka mahafindra tendrombohitra, kanefa tsy manana
fitiavana, dia tsinontsinona aho. Ary na dia omeko hohanin'ny malahelo aza ny fananako rehetra,
ary na dia atolotro hodorana aza ny tenako, kanefa tsy manana fitiavana aho, dia tsy mahasoa
ahy akory izany.” 1 Kor 13:1-3

Lehibe tao amina tokantrano noheverina ho kristianina aho. 1zaho no faharoa amin'ny
zaza iraika ambin’ny folo. Tena hentitra tamin'ny fitaizana ny zanany ho mpankato ray aman-
dreny sy an'‘Andriamanitra ny raiko. Saingy tsy nahafehy ny tenany izy. Matetika no tsy nanam-
paharetana sy tena tezitra izy rehefa nisy tsy nahavita izay notadiaviny. Avy eo dia nitady
fialantsiny ny amin’'ny fahalemeny (tsy fahombiazany) izy ka nanome tsiny ny zanany na ny
vadiny na izay rehetra niantsy azy. Tsy nifehy azy ny fitiavana an’Andriamanitra!

Vonona ho faty maritiora noho ny fahamarinana izay inoany izy raha ilaina, nefa tsy ho
nazahoany na inona na inona izany! Ary mety misy olona manao fampianarana baiboly folo
isan'andro ary mody any an-trano avy eo ka miady amin’ny ankohonany ary dia mbola mihevitra
ny tenany ho mpanompon’Andriamanitra ihany. Mampalahelo ny toy izany!

“Mety ho tena mavitrika isika, mety ho mahavita asa betsaka; nefa raha tsy misy

fitiavana, fitiavana izay mitovy amin‘ilay ao am-pon’i Kristy,dia tsy afaka ho isaina ho
ankohonan’ny lanitra na oviana na oviana isika.” COL 158.

Tia nankato aho ka nifanaraka tsara tamin'ny ray aman-dreniko raha teo am-pitomboana,
sady noheveriko marina fa efa an-dalana ho any an-danitra aho. Am-pifaliana no nanampiako azy
ireo tamin'ny fitaizana ny zandriko sy ny asa flompiana. Tao aorian’'ny nanambadiako sy ny
nananako ny zanako anefa dia tsy mora toy ny teo aloha ny fiainako. Tsy nitovy fijery
mandrakariva izaho sy ny vadiko teo amin’ny fanabeazana ny ankizy ary matetika izahay no
nifamaly momba an’izany. Nahatsapa aho fa izaho no nahafantatra bebe kokoa ny amin’'ny
fitaizana ny ankizy satria izaho foana no nikarakara ny zandriko lahy sy vavy. Tsy mba nanana
traikefa ny amin'ny fitaizana ny vadiko ka nananako alahelo izy rehefa hitako fa naneho fitiavan-
tena sy fahasiahana amin'ny ankizy. Nahatsapa ho afaka nanome tsiny ny ankizy ihany koa
izahay raha iny tsy nanam-paharetana sy tezitra iny rehefa tsy nankato izy ireo! Arakaraky ny
nizarako izany tamin'ny hafa no naneken'izy ireo ihany koa hoe nanao toy izany koa izy ireo.
Mampalahelo izany! Mitondra ny vokatry ny fahadisoany manokana ny ankizy rehefa tsy
mahomby, ary mitondra ny vokatry ny fahadisoan'ny ray aman-dreniny koa. Nanohy ny ezaka ho
ray aman-dreny tsara anefa izahay, ka tsy nahatsapa fa hay niankina tamin’ny fitiavan'olombelona
fotsiny ihany izahay.

Tamin'ny taona 1970 dia tonga tao an-trano izahay raha avy namita iraka tany Inde ary
nandeha namangy ny ray aman-dreniko aho. Nandritra ny fotoana nijanonako tany dia maro
tamin’ireo zandriko izay nhamangy tany ihany koa no niresaka momba ny lohahevitry ny
fanamarinana amin'ny finoana. Nianatra naharitra momba izany foto-kevitra izany ny sasany
tamin'izy ireo. Raha niresaka momba izany tamin’'l Dada izy ireo, dia naneho hevitra sasany izay
toa hafa tamin’'ny fahatakarany ny amin’ny famonjena. Ary satria teo aho, dia nanantena izy fa
afaka hiditra lalindalina amin’io resaka io izy ireo. Vadina mpitandrina aho! Efa misionera aho!
Tokony hanana valinteny aho, raha ny tao an-tsain’'ny raiko. Raha nanoritsoritra ny fomba fijeriny
vaovao momba io lohahevitra io ireo anadahiko sy rahavaviko, dia nanontany ahy ny raiko hoe:
“Margaret, marina ve ny azy?” Fa izao foana no hany navaliko: “Dada 6! tena tsy haiko.”
Mpanompon’/Andriamanitra aho hatramin’izay fa tsy mba mpianatra ny Teniny. Eny, mamaky ny
Baiboliko aho, fa tsy haiko hoe ahoana ny mivelona amin’ny Teny mba hahatonga izany ho hery
eo amin'ny fiainako. Mpamaky ivelambelany fotsiny ihany aho.

Rehefa nitohy ny resaka dia nanjary nihaliana hatrany | Dada. Niorina teo ambony fasika
fotsiny ihany ve ny fanantenany ny lanitra? Toy izao fotsiny ny finoany : minoa an’i Jesosy, ataovy
izay azonao atao mba hankatoavana, ary amin'izany dia handresy ny fahotana miandalana ianao.
Sady moa ve ka tsy asa mandritra ny fiainana ny fanamasinana? Ary tsy efa manarona ny
fahotantsika ve Jesosy raha eo am-piezahana mandresy ireny isika, araka izay ampianarin'ny
maro? Noho izany, nandritra ny fotoana maro teo amin’ny fiainany izy dia niezaka handresy ireo
otany, dia ny tsy fifehezana ny hatezerana, ny otri-po, ny fahasosorana, ny tsy faharetana, ny
fifandirana, ny fitsiriritana, sady nino fa mbola tao anatin'ny fifandraisana mahavonjy
mandrakariva, voarakotry ny fahamarinan'i Krsity, eny fa na dia fantany aza fa manota izy.
Mandre ny amin’'ny hilana fo voadio sy ny herin‘Andriamanitra hihazona azy tsy hanota izy
ankehitriny, ary ny amin'ny fahamarinan’i Kristy izay tsy manarona fahotana!

Raha nitohy ny resaka dia tsy ny raiko irery no hany sahiran-tsaina. Izaho ihany koa, satria
tsy maintsy nanaiky aho fa tsy nahalala na inona na inona ny amin’ny fanamarinana amin’'ny
finoana. Nitovy betsaka tamin'ny an’ny raiko ny fivavahako. Ataovy izay azonao atao
hankatoavana an’Andriamanitra! Ary satria toa vitsy ny fahotako, raha oharina amin'ny azy dia toa
efa nahazo fandresena aho.

78 taona ny raiko tamin‘izay, ary nanana olana tamin'ny fo izay mety hitarika fahafatesana
amin’ny fotoana rehetra. Fantany fa ny mpandresy ihany no ho any an-danitra ary tsy mbola

nandresy izy!!! Mbola nanana zanaka lahy 17 taona izy tao an-trano, izay teraka roa ambin’ny folo
taona taorian’ny zanany farany, izay nahasorena azy kokoa mihoatra noho ireo zanany folo hafa
mitambatra. Raha nivesaran’ny fahatsapany ny olany izy ,dia nitaraina hoe: “Margaret,ampio aho

Iu

“Na aiza na aiza dia misy fo izay mitomany ny amin’ny zavatra izay tsy hananany.
Mangetaheta hery izy ireo, izay hanome azy fandresena amin’ny ota, hery izay hanafaka azy ireo
amin’ny fatoran’ny ratsy, hery izay hanome azy ireo fahasalamana sy fiainana ary fladanana."MH
143

Raha teo am-pijerena ny mason'ny raiko nitaraina aho, dia tsapako tampoka fa tsy
manana na inona ha inona atolotra ny mpanota aho. Tokony hiteny aho hoe “miezaha mafy
kokoa ihany ry Dada a!” Efa niezaka anefa izy nandritra ny androtokom-piainany manontolo, ary
fantatro tamin’ izay fotoana izay fa tsy izany no valinteny tokony homena. Noho izany dia tsy
niteny na inona na inona aho fa nandeha nody tany an-trano ary tapa-kevitra fa hanao zavatra ho
an'ny raiko. Nanomboka nikaroka fatratra aho mba hahita ny tena hevitry ny hoe “kristianina”.
Nahamonamon'aina izany tamin’ny voalohany, nanohy hatrany anefa aho ary lasa rano velona sy
mofo velona tsikelikely ho an'ny fanahiko ny Baiboly.

“Raha namahan-tena tamin’ny Teniny izy ireo dia hitany fa fanahy sy fiainana izany.
Mandrava ny maha-izy arak’izao tontolo izao sy araka ny zavatry ny tany ny Teny, ary mampita
flainam-baovao ao amin’i Kristy Jesosy.” DA 391

Arakaraky ny nianarako no nahitako valiny, ary sambany tamin’izay no nahatsapako fa
nanana ny endriky ny toe-panahy araka an’Andriamanitra fotsiny aho kanefa tsy nanana ny
herin'ny Filazantsara. Toa afaka nitandrina ivelambelany fotsiny ny lalana aho kanefa tsy haiko ny
nampilefitra ny fanahiko mba hofehezin'ny fanahin’Andriamanitra mba hananako ny
fankatoavan'ny finoana.

“Maro amin’ireo izay milaza ny tenany ho Kristianina no olombelona mpananatra fotsiny
ihany. Asa hafahafa amin'izy ireo ny flasan'ny Fanahy Masina.”"COL 315

Koa satria aho efa nanana fironana ara-boajanahary ho mora manaraka, ary satria
nampianarin'ny ray aman-dreniko ahy ny hankato azy ireo sy Andriamanitra, dia nanjary nitoky
tamin’ny fankatoavako aho, nihevitra ny tenako ho kristianina nahomby aho.

“Tsy ampy fahalalana kokoa ny olona manoloana ny drafi-pamonjena ary mila torolalana
betsaka kokoa momba izany lohahevi-dehibe izany mihoatra noho ireo lohahevitra hafa izy
ireo."4T 394

“Fa vavolombeloniireny aho fa mazoto ho anAndriamanitra izy, saingy tsy araka ny
fahalalana. Fa satria tsy nahalala ny fahamarinana avy aminAndriamanitra izy ka nitady
hanamarina ny tenany, dia tsy nanaiky ny fahamarinana avy amin‘Andriamanitra.” Romana 10:2,3

“Ny finoana tena izy dia mandray ny fahamarinan’l Kristy ho azy, ary dia natao ho
mpandresy ny fahotana ao amin’l Kristy ny mpanota; satria izy efa natao ho mpiombona amin'ny
fomban’Andriamanitra, ary dia mikambana ny maha-Andriamanitra sy ny maha-olombelona noho
izany.

“lzay miezaka hahatratra ny lanitra amin’ny asan’ny tenany eo amin’ny fitandremana ny
lalana, dia miezaka manao zavatra tsy azo tanterahina na oviana na oviana.Tsy azo vonjena tsy
misy fankatoavana ny olombelona, tsy tokony ho avy amin’ny tenany anefa ny asany: tokony
hiasa ao anatiny | Kristy amin'ny fikasana sy ny fanaovana hahatanteraka ny Sitrapony.” 1SM
363,364

“Fa fahasoavana no namonjena anareo amin'ny finoana; ary tsy avy aminareo izany, fa
fanomezana avy aminAndriamanitra; tsy avy amin'ny asa, fandrao hisy hirehareha. Fa asany

isika, voaforona tao amin'i Kristy Jesosy mba hanao asa tsara, izay namboarinAndriamanitra
rahateo mba handehanantsika eo aminy.”Efesianina 2:8-10

Rehefa nanomboka nizara ireo zavatra hitako tamin’ny vadiko aho, dia nanampy ahy
tamin’ny fikarohana izy. Mpitandrina nandritra ny roapolo taona izy, kanefa na izy ihany koa aza
tsy nahatakatra ny fanandraman’ny Filazantsara.

“llaina ny hanazavana ny saintsika momba ny drafi-pamonjena. Tsy misy iray amin'ny
zato no mahazo ho an’'ny tenany ny fahamarinana ara-baiboly momba io lohahevitra io, izay tena
ilaina hahasoa antsika ankehitriny sy mandritra ny mandrakizay.

“Tsy tian'ny fahavalon’ny olombelona sy Andriamanitra ny ahafantarana mazava tsara
izany fahamarinana izany; satria fantany fa ho rava ny heriny raha toa ka raisin'ny olona amin’'ny
fahafenoana izany.”"RH 9-3-1889

Raha teo am-pianarana izahay izahay dia samy nahita hoe ahoana no hanolorana ny fo
amin’Andriamanitra isan’andro, ka niova ny fiainanay. Vetivety dia nahatsikaritra ny zanakay hoe
nanandrana zavatra tena azo tsapain-tanana teo amin'ny fiainany i Dada sy Neny, ary dia naniry
hahita aim-panahy ho an’ny tenany ihany koa izy ireo. 23 taona ny zanakay lahy Arlen tamin’izay,
22 taona ary efa nanambady ny zanakay vavy Cheryl , ary 14 taona ny faralahinay, Lorna.

Rehefa tonga namangy tany an-trano i Cheryl dia nozarainay taminy ny fanandramana sy
ny fahalalana vao hitanay momba ny famonjena. Hoy izy nihiaka: “Izany no notadiaviko nandritra
ny flainako manontolo! Ahoana no fomba ahitako izany fanandramana izany?” Namporisika azy
izahay handany fotoana hiarahana amin'i Jesosy, hahalala Azy marina amin'ny famakiana ny
Teniny, ary hahatakatra ireo Fampianarany. Herinandro vitsivitsy taty aoriana dia niantso ahy izy
ary niteny hoe: “Mama a,tsy misy heviny izany, mamaky teny fotsiny aho ary toa tsy misy heviny
izany."Mpamaky teny ivelambelany fotsiny ihany koa izy. Namporisika azy hanohy hamaky aho,
mandra-pahatonga ireo teny ho rano velona sy mofo velona.

Ny zanakay faravavy, Lorna, dia nanapa-kevitra hijanona ao an-trano tsy handeha an-
tsekoly mandritra ny taona iray, ary hianatra Baiboly sy Fanahy ny Faminaniana fotsiny. Nanapa-
kevitra ny hanara-dia an’Andriamanitra izy tamin’izay,ary dia fitahiana tokoa izany.

“Tsy afaka hiantehitra amin’ny hafa isika eo amin'ny tolona ho amin’ny fiainana
mandrakizay. Tsy maintsy hohanin’'ny tsirairay ilay Mofon'aina. Tsy maintsy mandray anjara
amin‘izany ny tsirairay, mba ahatonga ny fanahy, ny vatana, ny saina hifoha sy hatanjahan'ny
heriny manova."TM 385

“Fa tsy menatra ny filazantsara aho; fa herinAndriamanitra ho famonjena izay rehetra
mino izany ... Fa amin'izany no anehoana fahamarinana avy aminAndriamanitra avy amin'’ny
finoana sy ho amin'ny finoana, araka ny voasoratra hoe: Ny marina amin'ny finoana no ho
velona.” Romana 1:16, 17

Tao aorian'ny nanandraman’ny tenako manokana ny herin'ny Filazantsara dia nivavaka
aho mba handefasan’ny Tompo ahy hiverina any amin'ny Raiko sy ny flanakaviako manontolo.
Naniry fatratra ny hizara amin’izy ireo ireo fahamarinana mahagagan’ny famonjena izay hitako
aho.

“Tsy maintsy fantatsika ao am-pontsika sy eo amin’ny fiainantsika manokana ny herin'ny
fahasoavan’l Kristy, mba ahafahana mandresy lahatra ny hafa ny aminy."MH 469

“Natao haseho tsy toy ny resaka tsy misy aina fotsiny ny Filazantsara, fa toy ny hery
velona manova fiainana. Tokony hijoro vavolombelona ireo mpanompon’Andriamanitra mba
ahatonga ny olona hanam-pitoviana amin’'ny toetr'i Kristy sy ho afaka hifaly amin'ny fahazoana
antoka ny amin’'ny Fitiavany lehibe, noho ny Fahasoavany.” MH 99.

Raha nizara ny fanandramako tamin’ny havako aho dia feno fankasitrahana ny foko
nohon’ny namalian’ny raiko sy ny reniko ny hafatra mahavonjin'ny Filazantsara. Hoy ny sasany
tamin’ireo anadahiko sy rahavaviko: “Hanova ny fiainanay manontolo izany.” Tsy afaka hazoninao
ho an'ny tenanao samirery izany. Mba afaka hizara izany amin'ny namanay ve hianao? Mba afaka
hanambara izany ao am-piangonanay ve hianao?

“lzaho ve? Hiteny ao am-piangonana ve? Efa niasa ho an'ny ankizy fotsiny aho ary tsy
mbola niteny nanoloana ny flangonana, fantatro anefa fa nahita zavatra tena azo tsapain-tanana
aho teo amin'ny fanandramako maha-Kristiana ahy. Ary dia nivavaka aho ary nangataka
tamin’Andriamanitra hanala ny tahotro sy hanome ahy fahafahana hiteny.

Ny ampitso maraina ihany dia efa tonga ilay fotoana fanompoam-pivavahana. Tsy nisy
tahotra! Ary dia nangataka ny olona mba hisian'ny fivoriana hafa indray ny folak’andro, avy eo
indray ny hariva. Tao aorian'izay dia nanatona ahy ny mpitandrina ka nanao hoe: “Nandinika aho
ka nandinika sy niezaka nahatakatra ny amin'ny fanamarinana amin’'ny finoana, fa tsy nety azoko
tsara ny amin‘izany. Takatro izany ankehitriny, ary afaka manolotra ny tenako ho an’Andriamanitra
ihany koa aho ankehitriny..”

“Iriko hianao mba hahatakatra tsara ity teboka iray ity, fa voasakana tsy hankato ny
fahamarinana ireo fanahy vokatry ny fisavorovoroan-kevitra, ary satria koa tsy hain’izy ireo ny
mampilefitra eo amin’l Jesosy, ny faniriany sy ny fisainany. Mila torolalana manokana ny amin'ny
fomba ahatongavana kristianina izy ireo."Ev 152

“Aza avela hisy zavatra hisarika ny fifantohanao hiala amin’ilay fanontaniana hoe, “Inona
no ataoko mba handovako ny fiainana mandrakizay? Fanontaniana iankinan’'ny aina io, izay tsy
maintsy hofaritantsika ny valiny ho amin'ny mandrakizay.”1SM 171.

“Diniho, 6 tena diniho amin'ny fanahy noana ny Baiboly sarobidy.” COL 111

“Ny fanantenana saritsariny, ary tsy misy mihoatra noho izay, no hanaporofo ny
fahapotehanao”1 T 163

“Maro ireo izay tena mahatsapa ny ny banga lehibe eo amin’ny tenany, ka dia mamaky izy,
mivavaka izy, miezaka mamaha olana izy, kanefa toa tsy misy fivoarana. Hita fa tsy manan-kery
hanoherana ny fakam-panahy izy ireo. Ny antony dia satria tsy mba miditra lalina loatra izy ireo.
Tsy mba mikatsaka ny tena fiovan'ny fanahy tanteraka izy ireo, izay hampadio ireo lalan-drano
mivoaka avy aminy, ka afaka hanamarina ny fitondran-tena fa manjaka ao anaty Kristy. Avy ao
am-po no hiandohan’ny toetra ratsy rehetra. Ny fireharehana, ny rendrarendra, ny hatezerana, ary
ny fitsiriritana dia avy ao amin’ny fo nofo izay tsy nohavaozin'ny fahasoavan’l Kristy.” OHC 336

Ny fo sy ny saina araka ny nofo dia tsy afaka hankato ny lalana araka ny fanahy. Ny
soratry ny lalana ihany no azony ankatoavina. Izany koa no fanandraman’l Paoly talohan’ny
fiovam-pony. Misy hafa koa ve izay tsy nahalala ny amin’ny fanamarinana toa antsika? Andeha
hihevitra ny amin’i Nikodemosy. Inona no nambaran’l Jesosy taminy?

“1 Ary nisy Fariseo anankiray atao hoe Nikodemosy, mpanapaka tamin'ny Jiosy. 2 lzy
nankao amin'i Jesosy nony alina ka nanao taminy hoe: Raby 6, fantatray fa mpampianatra avy
aminAndriamanitra Hianao; fa tsy misy olona mahay manao izao famantarana ataonao izao,
raha tsy Andriamanitra no momba azy.” Jaona 3:1,2

“Niondrika nijery ilay niteny, toy ny hoe hoe namaky ny fanahiny mihitsy | Jesosy.
Tamin’ny fahendreny tsy manam-petra, dia mpikatsaka ny marina no hitany teo alohany.” DA 168

Jao 3:3: “3 Jesosy namaly ka nanao taminy hoe: Lazaiko aminao marina dia marina
tokoa: Raha tsy ateraka indray* ny olona, dia tsy mahazo mahita ny fanjakan’Andriamanitra.”

“Fariseo hentitra izy ary tena nirehareha tamin'ny asa tsara nataony. Tena nanana laza
tsara izy amin'ny ankapobeny noho ny fahalalan-tanany sy ny fanohanany ny asa fanompoana
tao an-tempoly, ary nihevitra izy fa azony antoka ny fankasitrahan’Andriamanitra. Nahatalanjona
azy ny fiheverana ny momba ny fanjakana ho madio loatra ho azy ka tsy ho azony jerena raha ny
toerana misy azy ankehitriny ... Noho ny maha Israelita azy dia nihevitra ny tenany ho efa nahazo
antoka ny hahazahoany toerana ao amin’ny fanjakan’Andriamanitra izy. Nihevitra ho tsy nila
fiovana izy, hany ka nanaitra azy ireotenin'ny Mpamonjy."DA 171

“Hoy Nikodemosy taminy: Hataon'ny olona ahoana no hateraka rehefa lehibe; moa
mahazo miditra any an-kibon-dreniny indray va izy ka hateraka?” 5 Jesosy namaly hoe: Lazaiko
aminao marina dia marina tokoa: Raha misy olona tsy ateraky ny rano sy ny Fanahy, dia tsy
mahazo miditra amin'ny fanjakan/Andriamanitra izy. 6 Izay ateraky ny nofo dia nofo; ary izay
ateraky ny Fanahy dia fanahy. 7 aza gaga noho ny nilazako taminao hoe: Tsy maintsy hateraka
indray* ianareo. 8 Ny rivotra mitsoka amin'izay tiany, ary renao ny feony, nefa tsy fantatrao izay
ihaviany na izay alehany, dia tahaka izany izay rehetra ateraky ny Fanahy. 9 Nikodemosy namaly
ka nanao taminy hoe: Hatao ahoana no hahatonga izany zavatra izany? 10 Jesosy namaly ka
nanao taminy hoe: Hianao va no mpampianatra ny Isiraely ka tsy mahalala izany zavatra izany?”
Jaona 3:4-10

Izaho ihany koa dia tsy nahalala ny atao hoe fahateraham-baovao sy ny hilana azy.
Amin’'ny maha izaho ahy, tahaka an’l Nikodemosy dia niezaka aho ny hankato an’Andriamanitra.

“12 Misy lalana ataon'ny olona ho mahitsy, Kanjo lalana mivarina any amin'ny
fahafatesana no iafarany.” Ohabolana 14:12.

“Ratsy araka ny maha-izy azy ny fo, ‘Aiza no misy madio ateraky ny tsy madio? Tsy misy
na dia iray akory aza.’ Tsy misy sain‘'olombelona afaka hahita fanafana ho an'ny fanahy manota.
‘satria fandrafiana an'Andriamanitra ny fihevitry ny nofo; fa tsy manaiky ny lalan'‘Andriamanitra,
sady tsy hainy akory izany.’Romana 8:7 “19 Fa avy amin'ny fo no ivoahan'ny sain-dratsy, dia ny
vonoan'olona, ny fakam-badin'olona, ny fijangajangana, ny halatra, ny ampanga lainga, ny
fitenenan-dratsy.” Matio 15:19 Tsy maintsy diovina aloha ny loharanon’ny fo izay vao afaka hadio
ny lalandrano avy aminy. Ireo izay miezaka hahatratra ny lanitra amin’ny asan’ny tenany amin’ny
fitandremana ny lalana dia manandrana ny tsy azo tanterahina. Tsy misy antoka ho an'izay tsy
manana afa-tsy fivavahana fanarahan-dalana na endriky ny toe-panahy araka an’Andriamanitra
fotsiny. Ny flainana Kristianina dia tsy fanovana na fanatsarana ny taloha fotsiny fa flovan'ny
maha-izy manontolo mihitsy. Misy fahafatesan’'ny tena sy amin'ny fahotana ao, ary fiainam-
baovao tanteraka. Amin'ny alalan’ny fiasan'ny Fanahy Masina irery ihany no ahafahana
manatanteraka an'io fanovana io."DA 172.

Tsapako ihany koa ny hilana ny fahafatesan’ny tena sy amin'ny ota ary ny hilana ny
Fanahy Masina hamelombelona indray ny fo.

“Fanandramana mahalana ny fahateraham-baovao amin’izao vanin’andro izao. Izany no
antony mahatonga ny fisavorovoroana maro ao am-piangonana. Maro, tena maro, ireo izay
mitono-tena ho an’l Kristy no tsy nohamasinina no sady tsy masina. Natao batisa izy ireo, kanefa
nalevim-belona. Tsy maty ny izaho, ary noho izany dia tsy nitsangana ho amin’ny fanavaozam-
piainana ao amin'iKristy izy ireny.” 6BC 1075.

Tena mampalahelo!Marobe ireo olana ao am-piangonana sy ao an-tokantrano satria tsy
mahay ny fomba hahatanterahana ny fahafatesan’'ny izaho sy ny fahateraham-baovao ny olona.
Tsy hainy ny mamela ny fitiavan’Andriamanitra hifehy azy ireo.

Saino kely anie e; nampianarina ve hianao talohan’ny batisanao, handao ireo otan’izao
tontolo izao? Ny fifohana sigara, ny fisotroan-toaka, ny fijangajangana, ny fangalarana sns...?
Rehefa mametraka izany fanontaniana izany aho any am-piangonantsika dia saika ny tanana
rehetra matetika no mitsangana. Rehefa manontany kosa aho hoe: Firy aminareo no
nampianarina talohan’'ny batisa hoe manao ahoana ny fomba hahafatesan’ny izaho sy
hamoizana ireo ota rehetra ao am-po - dia ny fankahalana, hatezerana, fangidiana, lolom-po,tsy
faharetana, hakizitinana, flalonana sy fitiavan-tena? Vitsy, raha misy, ny tanana nitsangana. Izany
no olantsika! Tena vitsy no mahatakatra ny fomba hanolorana ny fo sy ireo fahotana ao anatiny.
Na izaho koa aza tsy nampianarina an'izany, ary rehefa tsy nanao fahotana ivelany hita maso aho
dia nihevitra ny tenako ho Kristianina tsara. Nanala tsiny ireo fahalemeko aho; dia ny lolom-po, ny
tsy faharetana, ary ny fahakizitinana. Rehefa nanolotra ny foko manontolo teo
amin’Andriamanitra anefa aho, dia afaka nananadio ahy tamin’ireo ota tao am-poko rehetra Izy.

“... Ary ny ran'i Jesosy Zanany no manadio antsika ho afaka amin'ny ota rehetra.” 1 Jaona
17

“9 Raha miaiky ny fahotantsika isika, dia mahatoky sy marina lzy ka mamela ny
fahotantsika sy manadio antsika ho afaka amin'ny tsi-fahamarinana rehetra.” 1 Jaona 1:9

“17 Koa raha misy olona ao amin'i Kristy, dia olom-baovao izy; efa lasa ny zavatra taloha,
indreo, efa tonga vaovao ireo.” 2 Korintiana 5:17 Voadio hiala amin’ny fanahy amin'ny alalan’ny
fitiavan'i Jesosy izay azo nokianina teo amin’ny toetra taloha. Voaroaka hiala avokoa ny fitiavan-
tena rehetra, voahala hatramin'ny fakany ny fitsiriritana rehetra, ny fiteny ratsy rehetra, ary nisy
fanovana ifotony notanterahina tao am-po.” RH 7-22-1890.

“Maro amin’ireo izay milaza ny tenany ho mpanara-dia an'i Kristy no tsy manana ny
fivavahana tena izy. Tsy maneho eo amin’ny fiainany ny voan'ny flovam-po marina izy ireo.
Fehezin'ny fahazarana hatrizay ihany izy ireo, ny fanahin'ny fitadiavana ny hadisoan’ny hafa sy
ny fitiavan-tena, izay nifehy azy talohan'ny nanekeny an'i Kristy.

“Tsy misy afaka miditra ny tananan’Andriamanitra izay tsy mahalala ny amin’ny fiovam-
po tena izy. Hateraka indray ny fanahy eo amin'ny fiovam-po marina. Fanahy vaovao no mandray
an-tanana ny tempolin’ny fanahy. Fianana vaovao no manomboka. Miseho eo amin’ny toetra
Jesosy."RH 7-30-1901.

“3 Fa izay tsy hain'ny lalana, satria ny nofo no nahalemy azy, dia vitanAndriamanitra
tamin'izy naniraka ny Zanany, naka ny endriky ny nofo ota sy ny amin'ny ota, ka nanameloka ny
ota tao amin'ny nofo, 4 mba hahatanteraka ny fahamarinana ilain'ny lalana amintsika, izay tsy
mandeha araka ny nofo, fa araka ny Fanahy.” Romana 8:3, 4

“Koa satria masina ny lalana, dia tsy afaka nahatratra ny toeran’ny marina tamin’ny ezaky
ny tenany manokana ny Jiosy, teo amin’ny fitandremana ny lalana. Tsy maintsy mahazo ny
fanamarinana izay karazany hafa noho ny an'ny Fariseo ny mpianatr’l Kristy, raha te hiditra ny
fanjakan’ny lanitra. Nomen’Andriamanitra azy, tao amin’ny Zanany, ny fahamarinana tanteraka
takian'ny lalana. Raha sokafan'’izy ireo manontolo ny fony handray an’l Kristy, dia hitoetra ao
amin’izy ireo ny tena fiainana avy amin’Andriamanitra, ny Fitiavany, ka hanova azy araka ny
fitoviana Aminy, ary noho izany dia ho azon'izy ireo ny fanamarinana izay takian’ny lalana,
amin’ny alalan’ny fanomezana maimaim-poana avy amin’Andriamanitra - ... dia dika mitovin’ny
toetr’l Kristy ao anatin’izy ireo.” MB 54, 55

“Nikatsaka ny Soratra Masina tamin’ny fomba vaovao ... | Nikodemosy, tsy ho foto-kevitra
hifanakalozan-kevitra fotsiny fa mba hahazoany aim-panahy. Nanomboka nahita ny fanjakan’'ny
lanitra izy raha iny nampilefitra ny tenany iny tamin’ny fitarihan'ny Fanahy Masina.”"DA 175.

“Mety ho efa nandoka tena toy ny nataon’ | Nikodemosy ihany koa isika ka nieritreritra fa

nety ny fiainantsika, ary araka ny tokony ho izy ny fitondrantenatsika ara-moéraly, ary nihevitra fa
tsy mila manetry ny fo eo anatrehan’Andriamanitra, toy ny mpanota rehetra; rehefa namirapiratra
tao amin’ny fanahintsika anefa ny hazavan'i Kristy, dia ho voahavatsika ny antony manosika feno
fitiavan-tena, ny fandrafiana an’Andriamanitra, izay nandoto ny zavatra rehetra nataontsika teo
amin'ny fiainantsika. Dia ho fantatsika fa hay ny fahamarinantsika dia tena lamba mihosin-dra
tokoa, ary tsy misy afa-tsy ny ran'i Kristy no afaka manadio antsika amin'ny fandotoan’'ny ota, ary
manavao ny fontsika ho amin’ny fitoviana Aminy.”"SC 28

“Ny tokony ho enta-mavesatra lehibe ho an’ny fanahy tsirairay dia ny hoe “Efa
nohavaozina ve ny foko? Efa novana ve ny fanahiko? Efa voavela ve ireo otako, tamin'ny
alalan’ny finoana an’l Kristy? Efa nateraka indray ve aho?”" 2 SM 117.

Nilaza tamintsika ny amin'ny hafa izay diso fahatakarana toy izany ve Jesosy? Inona no
nilain’'ireo vehivavy virijina adala?

“1 Ary amin'izany ny fanjakan'ny lanitra dia ho tahaka ny virijina folo, izay nitondra ny
fanalany* ka nivoaka hitsena ny mpampakatra. 2 Ary ny dimy tamin’ireo dia adala, fa ny dimy
kosa hendry. 3 Fa ny adala nandray ny fanalany*, nefa tsy nitondra solika fitaiza; 4 ary ny hendry
kosa nitondra solika tao anatin'ny fitondrany sy ny fanalany*.

“5 Ary raha naharitra ela ny mpampakatra, dia samy rendrehana avy izy rehetra, ka dia
natory. 6 Ary nony mamatonalina, dia nisy antso hoe: Indro ny mpampakatra! Mivoaha mba
hitsena azy. 7 Dia nitsangana ireo virijina ireo, ka samy namboatra ny fanalany*. 8 Dia hoy ny
adala tamin'ny hendry: Mba omeo kely amin'ny solikareo izahay; fa efa ho faty ny fanalanay*. 9 Fa
ny hendry namaly ka nanao hoe: Sao tsy ampy ho anay sy ho anareo, fa mandehana mankany
amin'ny mpivarotra ianareo, ka mividiana ho anareo.

“10 Fa raha mbola lasa nividy izy, dia tonga ny mpampakatra, ary izay efa niomana dia
niara-niditra taminy tao amin'ny fampakaram-bady, ary dia narindrina ny varavarana. 11 Ary
rehefa afaka izany, dia tonga kosa ireo virijina teo ka nanao hoe Tompoko, tompoko, vohay
izahay. 12 Fa izy namaly hoe: Lazaiko aminareo marina tokoa: Tsy fantatro ianareo.” Matio
25:1-12

Inona no hevitr'io fanoharana tena manan-danja io?

“Ireo sokajin‘olona niambina ireo dia maneho sokajy roa izay milaza ny tenany ho miandry
ny Tompony. Nantsoina hoe virijiny izy ireo satria misora-tena ho manana finoana madio.
Maneho ny tenin’Andriamanitra ny fanala ... Tandindon’ny Fanahy Masina ny solika fitaiza ...
Handeha hihaona amin’ny mpampakatra ireo virijina folo ao amin’io fanoharana io. Samy nanana
fanala sy fitoeran-jiro asiana solika ny rehetra. Nanao antsirambina anefa ny dimy, ka tsy nameno
ny fanaovan-jiro tamin’'ny solika.

“Nisy fotoana izay tsy nahitana fahasamihafana teo amin’izy ireo. Toy izany koa ny an’ny
flangonana izay nivelona mialoha kelin’'ny fiverenan’l Kristy fanindroany. Nanana fahalalana ny
Soratra Masina ny rehetra. Nandre ny hafatry momba ny fiavian'l Kristy izay efa mandindona ny
rehetra, ary nanantena tamim-pitokisana ny Fisehoany...Indro ny mpampakatra fa tonga,
miomana hihaona Aminy, Maro ireo izay tsy vonona. Tsy nanana solika tao amin’ny fitoeran-
jiron'ny fanalany izy ireo.Tsy nanana ny Fanahy Masina izy ireo."COL 406,408

“Nanana fanala - izay endrika fiseho ivelan’ny fivavahana - avokoa ny rehetra; ny dimy
tamin’izy ireo ihany anefa no tena nanana toe-panahy araka an’Andriamanitra tao anaty.
Nahantra sy nila ny menaky ny fahasoavana ireo dimy hafa. Tsy nitoetra tao am-pon’izy ireo ny

Fanahin’ny fiainana ao amin'i Kristy Jesosy, dia ny Fanahy Masina.”SD 118

Samy nanana fanala nisy solika ny rehetra. Samy nianatra ny Tenin'‘Andriamanitra sy
nangataka ny Fanahy Masina mba hitarika azy ny rehetra, saingy ny dimy ihany anefa no nanasa
ny Fanahy Masina ho ao amin'ny fiainany, izany no asehon'ilay fitoeran-jiro.

“Fa raha misy kosa tsy manana ny Fanahin'i Kristy, dia tsy Azy izy.” Romana 8:9

“Inty no fitaka goavana indrindra izay mety hahazo ny sain'olombelona; mino fa manana
ny marina ireny olona ireny kanefa diso izy, raha ny tena marina ... Ho hita ho mahantra izy ireo
saingy efa tara loatra mandrakizay ny mbola hamenoana ny zavatra iriny."1T 417

Isan’ireo virijina adala ireo ihany koa aho, tena niaina sy niasa tamin-kitsim-po ho
an’Andriamanitra, saingy tsy nahatsapa fa hay tsy nanana solika tao anatin’'ny fitoeran-jiroko aho.

“Tsy mpihatsaravelatsihy tsy akory ny sokajy misy ireo virijina adala ireo. Miraharaha ny
fahamarinana izy ireo, nijoro ho an'ny marina, ary voasarikan’ireo izay mino ny fahamarinana; tsy
mbola nampilefitra ny tenany tamin’'ny flasan’ny Fanahy Masina anefa izy ireo. Tsy niantoraka teo
amin’ilay Vatolampy, Kristy Jesosy, izy ireo ary tsy namela ny hamotehana tanteraka ny maha izy
azy taloha ... Miasa eo amin'ny fon'olona ny Fanahy, arakaraky ny faniriany sy ny fanekeny
hambolena ao anatiny ny maha izy vaovao; nianina tamin’ny asa ivelambelany fotsiny anefa ilay
sokajy misy ireo virijina adala. Tsy mahalala an’Andriamanitra izy ireo. Tsy nianatra momba ny
Toeny izy ireo, tsy nihazona ny firaisana Taminy; noho izany dia tsy hainy ny mitoky, tsy hainy hoe
ahoana ny mijery sy ny ho velona.” COL 411

“12 Misy lalana ataon'ny olona ho mahitsy, Kanjo lalana mivarina any amin'ny
fahafatesana noiafarany.” Ohabolana 14:12

Hoy ny olona indraindray, “Ataonao mahatsiaro ho very tokoa izahay”. Deraina
Andriamanitra satria mbola misy fotoana ahatonga antsika ho voadio amin'ny ota sy handraisana
ny Fanahy Masina eo amin'ny fiainana. Mba azonao an-tsaina ve hoe hanao ahoana ny
fahatsapan'ireo olona tso-po ireo, izay asehon’ireo virijina adala, rehefa ho avy Jesosy ka ho tara
loatra mandrakizay amin'izay fotoana izay? Tena feno fankasitrahana aho hoe niantso vonjy ny
raiko ka nanaitra ahy nialohan’ny maha-tara loatra ny fotoana hanisiako solika ny fitoeran-jiroko.

“Ankehitriny no fotoana azahoana antoka fa tsy hoe handre ny tenin’Andriamanitra
fotsiny ireo fanahy, fa sady hahazo antoka tsy misy hatak’andro fa misy solika fitaiza ao
anatin’ny fitoeran-jirony. Ny fahamarinan’i Kristy io solika io. Maneho ny toetra izany, ary ny
toetra dia tsy azo afindra. Tsy misy olona afaka mikajy izany ho an'olon-kafa. Ny tsirairay no tsy
maintsy mahazo ho an’ny tenany, toetra voadio tamin’ny petim-pahotana rehetra.” TM 233,234

“...Madiova, ianareo izay mitondra ny fanak'i Jehovah.."Isaia 52:11

“Miandry ireo fantsona izay handrarahana ny solika masina ho fifaliana sy fitahiana ho
an’ny fon'ny olombelona ny lanitra manontolo ... Raha vonona ny handray ny rehetra, dia ho
fenon’ny Fanahiny daholo.”"COL419

“Mihoatra noho ny famelana ny ota ny hevitry fivavahan'l Kristy, midika ho fanesorana
lavitra ireo otantsika izany, sy famenoana ilay banga amin'ny fahasoavan’ny Fanahy
Masina."COL 419,420

“Amin’ny alalan’ny fambolena ao ampon'izy ireo ireo filamatra avy ao amin’ny Teniny, no
hampivelaran'ny Fanahy Masina ao amin’'ny olona ireo toetra mampiavaka an’Andriamanitra. Ny
fahazavan’ny voninahiny. Natao hamirapiratra eo amin’ireo Mpanara-dia Azy ny hazavan'ny
Voninahiny — dia ny Toeny. Ary dia tokony hanome voninahitra an’Andriamanitra izy ireo,
hanazava ny lalana mankamin’'ny fonenan'ilay Mpampakatra, ilay tananan’Andriamanitra, ao

amin'ny fanasana fampakaram-badin’ilay Zanak'ondry."COL 414

“Ny fanjakan'ny lanitra dia tahaka ny mpanjaka, izay nanao fanasana fampakaram-bady
ho an'ny zananilahy ... Ary nony efa niditra ny mpanjaka hizaha ny mpihinana, dia nahita lehilahy
anankiray izay tsy niakanjo ny akanjo fitondra amin'ny fampakaram-bady. Dia hoy izy taminy: Ry
sakaiza, ahoana no idiranao eto, nefa ianao tsy miakanjo ny akanjo fitondra amin'ny
fampakaram-bady? Dia sina izy. Ary dia hoy ny mpanjaka tamin’'ny mpanompony: Afatory ny
tongony aman-tanany, dia ario any amin'ny maizina any ivelany izy; any no hisy ny fitomaniana sy
fikitroha-nify. Fa maro no antsoina nefa vitsy no fidina.” Matio 22:2,11-14

“Ny fiantsoana sy ny fahamarinana dia tsy zavatra tokana na mitovy tsy akory. Ny
fiantsoana dia fisarihana ny mpanota ho eo amin’i Kristy, asa ataon'ny Fanahy Masina eo
amin’ny fo izy io, fandresena lahatra ny amin’ny ota ary fanasana ho amin’'ny fibebahana.” 1 SM
390

Isika rehetra no nantsoina, saingy ireo izay miakanjo ny akanjo fitondra amin’ny
fampakaram-bady ihany no hofidina. Fa inona ilay akanjo fitondra amin’ny fampakaram-bady?

“Ny fanoharana momba ilay akanjo fitondra amin’ny fampakaram-bady dia manokatra
lesona eo anoloantsika, izay hitondra vokatra ambony indrindra. Amin’'ny alalan'ny
fanambadiana no hanehoana ny firaisan’ny taranak'olombelona sy Andriamanitra, maneho ny
toetra ilay akanjo fitondra amin'ny fampakaram-bady, ny toetra izay tokony hananan’ny rehetra
mba hahatonga azy ho azo heverina ho mendrika ny ho isan’ireo nasaina ho amin'ny
fampakaram-bady."COL 307

“Nasaina nitafy ‘rongony fotsy madinika sady madio no mangatsakatsaka’ ny
flangonana, izay ‘tsy misy pentimpetina, na fiketronana, na izay toy izany ..’ Izany rongony fotsy
madinika izany, hoy ny Soratra Masina, dia ‘ny asa marina ataon’ny olona masina.” Apbkalipsy
19:8; Efesiana 5:27

Amin’ny fomba ahoana no azahoantsika izany toetra zaraina izany, dia ny fahamarinan'ny
olona masina?

“Tamin’'ny alalan'ny fankatoavana tanteraka nasehony no nahatonga ny olombelona
tsirairay ho afaka mankato ny didin’Andriamanitra. Rehefa mampilefitra ny tenantsika eo amin'i
Kristy isika, dia manjary miray amin'ny Fony ny fontsika, mifanaraka tanteraka amin’ny Sitrapony
ny sitrapontsika, manjary iray amin'ny Fisainany ny fisainantsika, voababo ho eo Aminy ny
eritreritra, mivelona amin’ny Fiainany isika. Izany no atao hoe voatafy amin’ny akanjom-
pahamarinany.”COL 312

Maro no tsy te hino izany. Mino izy ireo fa ny akanjo fitondra amin’ny fampakaram-bady
dia fitafiana izay omen'’l Kristy antsika rehefa ho avy Izy, voafitaka anefa izy ireo. llay fitafiana
anefa dia ny toetra izay hiasan’Andriamanitra ao anatintsika.

“Ny fahamarinan’ i Kristy akory tsy fitafiana fanao ivelany hanaronana ny fahotana izay
tsy tiana ny hiaiky azy sy hiala aminy ; foto-kevitry ny fiainana izay manova ny toetra amam-
panahy sy mifehy ny fitondrantena izany. Ny fahamasinana dia fanoloran-tena manontolo ho an’
Andriamanitra; fileferana tanteraky ny fo sy ny fiainana amin’ ny foto-kevitry ny lanitra izany.”IFM
590

“Na ny fisainanao aza dia tsy maintsy entina hilefitra amin’ny sitrapon’Andriamanitra, ary
ny fihetseham-ponao ho eo ambany fifehezan'ny saina mandanjalanja sy ny fivavahana. Tsy
nomena anao mba ahafahanao mikomy sy mandeha amin’izay tianao ka tsy ho azo ajanona na
beazina ny eritreritrao. Raha diso ny eritreritra dia diso ihany koa ny fihetseham-po, ary ny
eritreritra sy ny fihetseham-po miaraka no manome ny toetra ara-moraly.” 5T 310

“Takiana amin’ny rehetra ny fahantanterahana ara-moéraly. Tsy tokony hampidinintsika na
oviana na oviana ny fenitry ny fahamarinana mba hanomezana vahana ireo fironana nolovana
sy novolena ho amin'ny fanaovan-dratsy. llaintsika ny mahafantatra fa ny tsy fahatanterahan’ny
toetra dia ota.” COL 330

“Mety hitady fialan-tsiny amin’'ny kileman-toetrany ny olona ankehitriny, tsy hanana fialan-
tsiny anefa izy ireo amin’izany andro izany.” COL 317

“Tsy hanaiky zavatra hafa ankoatry ny fahadiovana sy ny fahamasinana Andriamanitra;
pentina iray, kentrona iray, kilema iray eo amin’'ny toetra dia hanakana azy ireo mandrakizay tsy
ho any an-danitra, tsy hiaraka amin’ny voninahitra sy ny harena rehetra any.” 2 T 453

Inona no atao hoe pentina sy kileman-toetra? Koa satria “ny eritreritra sy ny fihetseham-
po miaraka no manome ny toetra ara-moraly”, ny kilema dia fisainana diso, fihetseham-po diso sy
fihetsika diso. Ahoana no hamelan’Andriamanitra antsika hiditra any an-danitra miaraka amin'ny
fo feno lolonilony, fangidiana, fitsiriritana, fankahalana, sy saina avy amin’ny devoly, na kilema
hafa? Tsy miova intsony ny toetra rehefa avy Jesosy.

“Maro no mamita-tena amin'ny fieritreretana fa hovana ny toetra amin’ny fiavian'i Kristy;
tsy hisy fiovam-po intsony anefa amin’ny fotoan'ny Fisehoany. Tsy maintsy hibebahana dieny ety
ireo lesoka eo amin’ny toetsika, ary tsy maintsy resentsika noho ny fahasoavan’l Kristy ireny, raha
mbola misy ny fotoam-pahasoavana.” AH 319

“9 Raha miaiky ny fahotantsika isika, dia mahatoky sy marina lzy ka mamela ny
fahotantsika sy manadio antsika ho afaka amin'ny tsi-fahamarinana rehetra.” 1 Jao 1:9

“... Ary ny ran'i Jesosy Zanany no manadio antsika ho afaka amin'ny ota rehetra..”1 Jao 1.7

Mety hadio ny fontsika anio. Mety manana toetra mendrika isika anio. Raha hankeo
amin’l Jesosy isika ka hanolotra Aminy ny saina sy ny fihetseham-pontsika diso, ny toe-
dratsintsika, dia hanadio antsika ho afaka amin'ny ota rehetra ny ran’i Jesosy. Afaka manova ny
fontsika sy mameno antsika amin’'ny fitiavany Izy anio.

“... Dia tahaka ny nitiavan'i Kristy ny flangonana* ka nanolorany ny tenany hamonjy azy,
26 mba hahamasina azy amin'ny anadiovany azy amin'ny rano fanasana amin'ny teny; 27 mba
horaisiny* ho an'ny tenany izany ho flangonana** malaza tsy misy pentimpentina, na fiketronana,
na izay toy izany, fa mba ho masina sady tsy misy tsiny izy.” Efesiana 5:25-27

“Ireo izay notahiana sy masina ihany no ho vonona ho amin’ny fitsanganana voalohany;
rehefa ho avy mantsy Kristy dia tsy hanova ny toetra izy... Manambara ny Tenin’Andriamanitra fa
tsy maintsy ho hita ho tsy manan-tsiny ; tsy misy pentina na fiketronana, na izay toy izany
isika.”ST 2-9-1891

“Ny toetra ara-panahy sy ara-pitondran-tena no manan-danja eo imason’ny Lanitra, sy
haharesy ny fasana ary hatao ho be voninahitra, miaraka amin’ny tsy fahafatesana ho amin'ny
fotoana tsy misy fetra mandrakizay.”1 SM 259

“14 Koa amin'izany, ry malala, satria manantena izany zavatra izany ianareo, efa mazotoa
mba ho hita tsy manan-tsiny amam-pondro eo anatrehan'ny Tompo amin'ny fihavanana.” 2
Petera 3:14

-

“Ny fahasoavan'i Kristy dia tsy maintsy voatenona eo amin’ny lafiny rehetra amin’ny
toetra."CH 633

“Eo amin'ny ezaka ataony hanatrarana ny idealin’Andriamanitra ho azy dia tsy tokony
hamoy fo na amin’'ny inona na inona ny Kristianina. Ampanantenaina ho an'ny rehetra ny
fahatanterahana ara-panahy sy ara-pitondran-tena, amin’ny alalan’ny fahasoavana sy ny herin'i
Kristy. Jesosy no loharanon-kery sy loharanon’aina ... Mikasika ny hery velona ao Aminy isika
isaky ny zana-tohatra rehetra."AA 478

Mbola hijery ohatra iray amin’ireo olona izay nihevi-tena ho mpanara-dia an’'l Jesosy
marina isika, izay nahita avy eo fa hay voafitaka izy ireo. Inona no nilain'ireo mponina tao
Laodikia?

“14 [Laodikia] Ary soraty ho amin'ny anjelin'ny fiangonana* any Laodikia: Izao no lazain'ny
Amena, dia llay Vavolombelona mahatoky sy marina, Izay niandohan'izao zavatra
noharinAndriamanitra izao: 15 Fantatro ny asanao, fa tsy mangatsiaka na mafana ianao; aleo ho
mangatsiaka na ho mafana ianao. 16 Fa satria matimaty ianao ka tsy mafana na mangatsiaka,
dia efa haloan'ny vavako ianao” Apokalipsy 3:14-16

“Ny hafatra ho an’i Laodikia dia mihatra amin’ny vahoakan’Andriamanitra izay mitonona
ho mino ny fahamarinana ankehitriny. Mpitonona matimaty ihany anefa ny ankabeazany.” 4T 87.

Tsy hoe “matimaty” tsy akory no hevitry ny teny hoe Laodikia fa kosa “vahoaka voatsara”.
Miaina ao anatin’'ny fotoan'ny fitsarana isika ary raha eo am-pijerena ny Fiangonany
Andriamanitra dia hitany fa matimaty ny ankamaroany, ary iriny ny hahafantaran'izy ireo ny tena
toerana misy azy.

Ity sary manaraka ity dia manazava ireo karazan'olona telo voalaza ao amin'ny hafatra ho an'i
Laodikia.

21

Nanao ny fanandraman’ny fahateraham-baovao ireo “mafana” ary mahafantatra ny ilana
ny famelana isan'andro ny Fanahy Masina hifehy ny fanahiny. Raha solafaka izy ireo, dia tsy
manala tsiny ny fahotany, fa mangataka famelana sy fanadiovana avy hatrany. Ny mangatsiaka
dia mahafantatra fa tsy ao anatin'ny fifandraisana mahavonjy amin’Andriamanitra izy ireo. Ny

matimaty kosa dia mihevitra fa milamina ny fifandraisany amin’Andriamanitra, tsy fantany fa eo
amin’ny toerana mahavery izy ireo.

“17 fa hoy ianao: Manan-karena sy efa nihary fananana be aho ka tsy manan-java-
mahory; kanjo tsy fantatrao fa ianao no ilay ory sy mahantra sy malahelo sy jamba ary
mitanjaka.” Apokalipsy 3:17

“Voaseho an-tsary amin’ny fahafenoany ny toeran’ireo izay mihevitra fa manana ny
fahamarinana rehetra izy, izay mirehareha ny amin’ny fahalalany ny tenin’Andriamanitra, kanefa
tsy tsapany eo amin’ny fiainany ny heriny manamasina”.1 SM 357

“Raha toa ka naseho teo anoloan’ireo milaza ho mpandala ny fahamarinana ny fiainany
anaty dia tsy hilaza ny tenany ho Kristianina intsony izy ireo.” 5T 161

“Mety hitomany izy ireo hoe: “Tempolin’l Jehovah, Tempolin’l Jehovah izahay’ ... kanefa
hanangaran'ny fitsiriritana, ny avonavona, ny firehetana, ny asa ratsy, ny fangidiana, ary ny
fombafomba ivelany matimaty ny tempolin'ny fanahiny. Mijery amin’alahelo ireo vahoakany
milaza ho mpanara-dia Azy Jesosy, dia izay mihevi-tena ho manan-karena sy mitombo amin’ny
fahalalana ny marina, kanefa mahantra indrindra ny fahamarinana ny fiainany sy ny toeny.”"OHC
349.

“Banga ao am-pon’izy ireo ny asan’ny fahasoavana ao anaty.”4 T 88

“Fitaka lehibe manao ahoana no mety ho tonga ao an-tsain'ny olona noho ny fitokisany fa
marina izy kanefa diso avokoa izy rehetra. Ny hafatry ny Vavolombelona marina dia hahita ny
vahoakan’Andriamanitra ao anatin’ny fitaka mampalahelo, na dia tso-po ao anatin’izany
fahadisoam-panantenanaizany aza.” 3 T 252, 253.

Tso-po ihany koa aho teo amin’'ny toerako voafitaka. Nihevitra aho fa ny toerana maha
“matimaty” dia midika ho tsy fahampian'ny asa mafy ataontsika ho an’Andriamanitra. Tsy izany
anefa no heviny. Sahirana niasa ho an’Andriamanitra aho kanefa tsy fantatro fa hay izaho ory sy
mahantra sy malahelo sy jamba ary mitanjaka. Nanana ny fanafana Jesosy rehefa tsapako ny
toerana nisy ahy.

“18 dia manoro hevitra anao Aho hividy amiko volamena voadio tamin'ny afo, mba hanan-
karena ianao, ary fitafiana fotsy hotafinao, mba tsy hisehoan'ny henatrao noho ny fitanjahana,
ary odi-maso hahosotrao ny masonao mba hahiratanao.” Apokalipsy 3:18

“llay volamena voasedra tamin’ny afo dia finoana izay miasa amin’ny fitiavana. Izay ihany
no afaka hampirindra ny fiainantsika amin’Andriamanitra.”"COL 158

“6 Fa ao amin'i Kristy Jesosy dia tsy mahasoa na ny famorana na ny tsi-famorana, fa ny
finoana izay miasa amin'ny fitiavana.” Galatiana 5:6

“Mila hery ivelany sy ambony noho ny tenany ny olona mba hamerina azy ho amin'ny
fitoviana amin’Andriamanitra; koa satria mila fanampiana avy any ambony anefa izy, dia tsy
midika akory izany fa tsy ilaina ny asa ataon’ny olombelona. Takiana ny finoana avy amin’ny
olombelona; satria miasa amin'ny fitiavana ny finoana ary manadio ny fanahy.” 1SM 375

“llay akanjo fotsy dia ny fahamarinan'’i Kristy izay afaka manefy ny toetra. Fahadiovam-
po, fahadiovan’ny antony manosika, no hampiavaka ny rehetra izay nanasa ny akanjony, ary
mahatonga izany ho fotsy ao amin'ny ran’ny Zanak'ondry.” 7BC 965

“Amin’izao fiainana izao no tokony hitafiantsika ilay akanjon’ny fahamarinan’l Kristy. Izao
no hany fotona fanararaotra hamolavolana toetra ho amin’ilay tokantrano izay nomanin’l Kristy
ho an’ireo izay mankato ny Didiny.” COL 319



“Ny maso no feon'ny fieritreretana mora voakasika, hazavana anaty ho an'ny saina. Ny
fomba fijeriny araka ny tokony ho izy no hiankinan'ny fahasalaman’ny fanahy sy ny tena
manontolo. Mamparanitra ny feon’ny fieritreretana ilay ‘ody maso’, dia ny Tenin'Andriamanitra,
rehefa hosorana aminy ; satria mandresy lahatra ny amin’ny ota izy. llaina anefa ny
fampaharanitan-tsaina mba hampanaraka ny fanasitranana, ka ho mahatoky amin’ny
voninahitr’/Andriamanitra irery ihany ny maso.” 7BC 965

“Raha misy ota izay ankafizina ao amin’'ny ati-fanahy, na misy fahazaran-dratsy hazonina
eo amin’'ny fiainana, dia voa daholo ny momban’ny tena manontolo. Lasa fitaovana
fanatanterahana ny tsy fahamarinana ilay olona.” DA 313

Inona ary no tsy maintsy ataontsika?

“20 Indro, efa mitsangana eo am-baravarana Aho ka mandondona; raha misy mihaino ny
feoko ka mamoha ny varavarana, dia hiditra ao aminy Aho ka hiara-misakafo aminy, ary izy
amiko.” Apokalipsy 3:20

“Tena dodona Kristy ny hanjaka ao amin’ny tempolin’ny fanahy raha avelantsika hiditra,
aseho an-tsary ho toy ny olona miandry sy mandondona eo am-baravaran’ny fo lzy. Koa
nahoana ary Izy no tsy miditra? Satria manidy ny varavaran’ny fo ny fitiavana ota. Vao manaiky
ny hahafoy ny ota isika, hiaky ny maha-meloka antsika, dia ho voahaisotra ny sakana eo amin’ny
fanahy sy ny Mpamonjy.”1 SM 325

“Hitako fa betsaka ireo izay manana fakom-pahotana mivangongo eo ambaravaran’'ny fo
ka tsy ahafahan’izy ireo mamoha ny varavarana. Ny sasany dia ny olany eo amin’ny tenany sy
ireo mpiray fanantenana aminy no tsy hainy esorina. Ny sasany manana toetra ratsy, fitsiriritana
feno fitiavan-tena izay tokony esorina alohan’ny ahafahany mamoha ny varavarana. Ny sasany
dia namelatra an’izao tontolo izao teo ambaravaran’'ny fony, izay mibahana ny varavarana. Tsy
maintsy esorina avokoa ireo fako rehetra ireo, izay vao azony vohana ny varavarana ka
hampandroso ny Mpamonjy ho ao anatiny izy."1 T 143

“Asa ataon’ny fanahy mihitsy ny fandroahana ny ota. Marina fa tsy manana hery
hanafahana ny tenantsika amin’ny famehezan'i Satana isika, rehefa maniry ny ho afaka amin’ny
ota anefa isika, rehefa tena mahatsapa ho mila izany isika ka mihiaka mba hahazo hery ivelany sy
ambonintsika, dia ho vonton'ny herin'ny Fanahy Masina avy any ambony ny herin'ny fanahy, ary
mankato ny baikon'ny sitrapo izy ireo, amin’ny fanantanterahana ny sitrapon’Andriamanitra.” DA
466

“Manetre tena eo anatrehan’Andriamanitra ary manaova ezaka amin-kafanam-po mba
hanafoanana tsy hitsy intsony ao amin’ny fanahin’ny tempoly ireo fakom-pahotana rehetra - ny
fitsiriritana rehetra, ny fialonana rehetra, ny fiahiahiana rehetra, ny flampangana ny hafa rehetra.
‘Diovy ny tananareo, ry mpanota; ary ataovy madio ny fonareo, ry mpiroa saina. Jakoba 4:8.” 5T
163

Ahoana no anaovako izany? Mivavaha hoe, Tompo 6, inty ny foko, miaraka amin’ireo
otam-poko rehetra, - ny lolom-poko, ny fahangidiako, ny fankahalako, ny fanomezako tsiny ny
hafa amin’ireo otan'ny fahasosorako sy ny tsy faharetako - na izay zavatra rehetra ao am-ponao
na inona na inona. Raiso ny foko, diovy amin’ny otako rehetra aho, amorony fo vaovao aho ary
midira eo amin'ny fiainako, ary ampaherezo amin’'ny alalan’ny Fanahinao Masina aho. Azon'i
Jesosy tanterahina izany androany raha milefitra tanteraka Aminy isika.

“Raha mangataka Aminy isika, dia hanome antsika ny Fanahy Masina ny Tompo, mba
hanadio ny fitoeran'ny fanahy; tsy maintsy hidirany sy dioviny ny efitra tsirairay ao amin’ny
Tempolin’Andriamanitra.”"RH 9-10-1895

“Rehefa tena foana ny izaho ao amin’ny olona iray, rehefa voaroaka tsy ho ao amin’ny
fanahy ny andriamanitra sandoka rehetra, dia ho fenon’ny fikorian’ny fanahin’l Kristy ny fanahy.
Ny olona toy izany dia manana ny finoana izay manadio ny fanahy amin’ny fahalotoana rehetra.
Mifanaraka amin’ny Fanahy izy, ary miraharaha ireo zavatra momba ny Fanahy. Tsy manana
fitokisana amin’ny izahony izy. Jesosy no zavatra rehetra sy ao amin’ny zavatra rehetra.” GW 287

Raha tsapantsika ny toerana mahavery antsika dia tsy misy antony tokony hahatsapana
ho kivy. Manana drafitra tsara tokoa hamonjena antsika sy hanomezana antsika ny hery
hananana fiainana voamasina Andriamanitra. Tsy maintsy hitantsika ny Drafiny ary tsy maintsy
miara-miasa Aminy isika.

“12 ... Miasa amin’ny tahotra ny ny hovitra hahatanteraka ny famonjena anareo. 13 Fa
Andriamanitra no miasa ao anatinareo na ny fikasana na ny fanaovana hahatanteraka ny
sitrapony.” Filipiana 2:12-13

“Mba hahatonga ny fahasoavan’Andriamanitra ho an’ny tenantsika dia tsy maintsy
manao ny anjarantsika isika. Ny Tompo dia tsy milaza fa hanatanteraka ho antsika na ny
fikasana na ny fanaovana. Omena antsika ny Fahasoavany mba hiasa ao anatintsika amin'ny
fikasana sy ny fanaovana, fa tsy ho solon'ny ezaka hataontsika na oviana na oviana. Mila
entanina ny fanahintsika mba hiara-hiasa Aminy.

Miasa ao anatintsika ny Fanahy Masina, mba hiasantsika amin’ny famonjena ny
tenantsika.” MYP 147

Toy izao no tokony ho fiarahantsika miasa amin’Andriamanitra

Anjaran’Andriamanitra Anjarantsika

1. Hitaona anao lzy 1. Aza toherina ny fitaomany anao

2.Handresy lahatra anao ny amin’ny ota, ny 2. Ekeo ny maha-meloka anao sy ny hilanao

amin'ny fanamarinana, ary ny fitsarana lzy ny Fanamarinany

3. Hanome anao ny fibebahana lzy 3. Ekeo sy hafoizo ireo otanao ary atolory Azy
ny fonao

4. Hamela heloka, hanadio, hamelombelona, 4.Minoa ary maneke

ary hanafaka anao Izy, mba hanananao
fiainana voamasina

5. Hiaina ao anatinao lzy ary 5.Mivelona amin’ny heriny ary mamoa be
hampahatanjaka (hanome hery) anao

-

L

6. Hanao lalana hahafahana Izy rehefa alaim-  6.Raiso ny lalana homeny ary milefera Aminy
panahy ianao

Araka ny mety ho voamarikao, ny anjara rehetra ataon’Andriamanitra dia mifandray
amin'ny flasana ao anatin'ny fontsika, ary ny anjarantsika kosa dia ny fanekena hiara-hiasa sy ny
fanatanterahanaizay ataony ao anaty. Tsy azoko izany teo aloha ary niezaka tamin’'ny herin'ny
tenako aho mba hitandrina ny foko ho mendrika. Inona no asa voalohany ataon’i Jesosy ho
antsika mba hanampiana antsika?

Hoy Jesosy,” 32 Ary Izaho, raha asandratra hiala amin'ny tany, dia hitaona ny olona
rehetra hanatona Ahy.” Jaona 12:32

“Ny zava-dehibe voalohany sy manan-danja indrindra dia ny fanatsonihana sy ny
fampileferana ny fanahy amin’ny alalan’ny fanehoana an’l Jesosy Kristy Tompontsika ho
mpitondra ny fahotana, Mpamonjy mpamela heloka, manao izay hampahazava ny Filazantsara
araka izay azo atao.” Ev 264.

Nasandratra teo ambony hazo fijaliana Jesosy mba ho faty noho ny otantsika, mba
ahafahany mamela sy manadio antsika, ary hamerenany amin’ny laoniny antsika ho eo Aminy.
Izany no fahamarinana manan-danja indrindra ao amin'ny Tenin'‘Andriamanitra.

Jaona 3:16,17: “16 Fa toy izao no nitiavan'Andriamanitra izao tontolo izao: nomeny ny
Zanani-lahy Tokana, mba tsy ho very izay rehetra mino Azy, fa hanana fiainana mandrakizay. 17
Fa Andriamanitra tsy naniraka ny Zanaka ho amin'izao tontolo izao hanameloka* izao tontolo
izao, fa mba hamonjeny izao tontolo izao.”

Matio 1:21: “21 ka hiteraka Zazalahy izy, ary ny anarany hataonao hoe Jesosy*; fa lzy no
hamonjy ny olony ho afaka amin'ny fahotany.”

Isaia 53:6: “6 Isika rehetra dia samy efa nania tahaka ny ondry, samy efa nivily ho amin'ny
lalantsika avy isika rehetra; ary nataon’i Jehovah nihatra taminy avokoa ny helotsika rehetra.”

“Nankahala ny fahotana tamin'ny fankahalana tanteraka lzy ; nangoniny teo amin'ny
Fanahiny anefa ireo otan’izao tontolo izao. Tsy meloka Izy kanefa dia nitondra ny sazin’'ny
fahamelohana. Tsy nanam-pahadisoana Izy kanefa nanolotra ny tenany ho mpisolo ireo
mpandika lalana. Nitambaboka teo amin’ilay Mpanavotra izao tontolo izao ny fahamelohan’ny
ota tsirairay. Ny fisainan-dratsy, ny teny ratsy, asa ratsy nataon'ny zanak'i Adama sy Eva tsirairay
dia nozakainy avokoa, satria lasa mpisolo toerana ny olona Izy. Na dia tsy Azy aza ny
fahamelohana vokatry ny ota, dia voatorotoro sy voapotiky ny fandikan-dalan’ny olona ny
Fanahiny. Izy izay tsy nahalala ota no natao ho ota ho antsika, mba ahazoantsika ny
fahamarinan’Andriamanitra ao Aminy."1 SM 322

Tena tsapan’i Jesosy avokoa ny otantsika ary tena nandramany ny fahamelohana
vokatr'ireny, ary iriny marina ny hahatonga antsika ho marina ao Aminy.

“21 Izay tsy nahalala ota dia efa nataony ota hamonjy antsika, mba ho tonga
fahamarinan/Andriamanitra ao aminy kosa isika.” 2 Kor 5:21

“Vao niditra tao an’efitry ny fakam-panahy i Kristy, dia niova ny endriny ... Nitambesatra
tamin’ny Fanahiny ny lanjan’ny otan’izao tontolo izao ... Tsapany ny tanjaky ny tsy fahalalana

-

onony amin'ny fahazotoan-komana sy ny fahafinaretana tsy masina izay nifehy an’izao tontolo
izao, izay nitondra fahoriana tsy lazaina ho an'ny zanak'olombelona.”1 SM 271

Asa 3:18. “18 Fa izany no nahatanterahan/Andriamanitra ny zavatra nampilazainy ny
mpaminany rehetra rahateo, fa hiaretan'ny Kristiny.”

“Raha toa ka azon'i Satana natao ny nanery an'’i Kristy hilefitra amin’ny fakam-panahy
tokana monja; raha toa ka azony natao ny nitarika Azy hanao hetsika iray, eny fa na dia fisainana
iray, izay handoto ny Fahadiovany tanteraka, dia ho nandresy ny Aro sy antoka ho an'olona
andrianan’ny haizina, ary ho lasany ho azy ny flanakaviamben’ny olombelona manontolo. Afaka
nitondra fijaliana mandrapaha-faty izy fa tsy afaka mitarika anao handoto tena. Nataony ho
fifanandrinana sy fitsapana lava ny fiainan'i Kristy."PK 701

Isaia 53:7: “7 Nampahorina Izy, nefa nanetry tena ka tsy niloa-bava, dia tahaka ny
zanak'ondry entina hovonoina, sy tahaka ny ondrivavy izay moana eo anatrehan'ny mpanety azy,
eny, tsy niloa-bava lzy.”

“Tamin’ireo ora farany, raha nihantona teo amin'ny hazofijaliana lzy, dia nandramany
tamin'ny fahafenoany izay tsy maintsy handraman’ny olona raha miezaka manohitra ny
fahotana. Tsapany hoe hatraiza no mety ho faharatsian'ny olona raha milefitra amin'ny
fahotana. Tsapany ny vokatra mampivarahontsan’ny fandikana ny lalan’Andriamanitra.Satria
entiny ny faharitsian’izao tontolo izao.” 5 BC 1082

1 Petera 2:24 : “24 ary Izy nitondra ny fahotantsika tamin'ny tenany teo ambonin'ny hazo,
mba ho faty ny amin'ny ota isika, fa ho velona ny amin'ny fahamarinana ...”

“Raha mbola lavitry ny tranon’ny Ray ilay mpanota, ka mandany ny hareny any amin’ny
tany hafa, dia miantso azy ny fon'ny Ray, ary ny fanairana tsirairay ataony amin’ny fanahy mba
hiverina amin’Andriamanitra dia tsy inona fa ny fitalahoana feno tambitamby ataon’ny Fanahiny,
mandresy lahatra, manasa, misarika ilay mpaniasia ho eo amin’ny fon’ny Rainy feno fitiavana.”
SC 52.

Jeremia 31:3: “3 Tany lavitra any* no nisehoan'i Jehovah tamiko ka nanao hoe: Fitiavana
mandrakizay no nitiavako anao ..”

Maro ireo zanaka no tsy mbola nahatsapa izany hoe fitiavan-dray. Nolavina sy
nohararaotina izy ireo, ka sarotra ho azy ireo noho izany, ny mino fa tena tia azy marina sy maniry
hamonijy azy ireo Andriamanitra. Rehefa nihalehibe ny zanakay lahy dia tsinjoko fa nahatsapa fa
tsy ho afaka ny hovonjena izy. Tsy azoko ny antony raha tsy efa taty aoriana be.

Rehefa nanomboka nianatra izy dia toa tsy afaka namaky teny, ka noheverin'ny
mpampinatra ho moana na kamo. Nataoko izay azoko natao rehetra hampianarana azy fa tena
sarotra tokoa anefa izany. Tsy fantatray hoe voan'ny “dyslexia” izy raha tsy efa namaky momba
izany aho teo amin'ny faha 22 taonany. Hitanay fa tsy afaka mahita afa-tsy litera roa indray
mandeha izy, ary mivadika ny fahitany an‘ireo. Rehefa nozaraiko taminy ny olany, dia hoy
izy:"Andray ry Neny, nihevitra ahy ho moana na kamo ny olona rehetra, fantatro anefa tao anatiko
tao fa tsy marina izany. Ary ianao irery no mbola nanana finoana ny amiko.”

Dia nampahereziko izy hamaky ny boky “Desire of Ages”(llay Fitiavana Mandresy) , boky
izay miresaka ny amin’'ny fiainan'i Kristy. 1zao no nambarany rehefa vitany ny famakiana an’io
boky io: “Mahafinaritra tokoa izany hoe tian‘Andriamanitra aho!” Ary dia nanjary afaka nanolotra
ny tenany ho an’Andriamanitra izy satria fantany ihany ny farany fa efa nitia azy foana
Andriamanitra ary tsy hanary azy toy ny nataon'ny olona.

“Ny dingana voalohany amin'ny fanatonana an’Andriamanitra dia ny fahafantarana sy ny
finoana ny fitiavany antsika, satria amin'ny alalan’ny fisarihan’ny Fitiavany no mahatonga antsika

ho voatarika ho eo Aminy.”"MB 104-105

“Amin’'ny alalan’ny flasana tsy hita maso toy ny rivotra no hiasan'i Kristy tsy an-kijanona
ao am-po. Tsikelikely ary angamba tsy ho tsapan’ilay mpandray akory no hambolena ireo
fihetseham-po izay hampirona ny fanahy ho voasintona ho eo amin’l Kristy. Mety noraisina
tamin’'ny alalan’'ny fisaintsainana ny momba Azy ireo, tamin’ny alalan’ny famakiana ny Soratra
masina, na tamin’'ny alalan’ny fihainoana ny tenin’ny mpitoriteny velona. Tampotampoka eo, raha
iny tonga amina antso mivantana kokoa iny ny Fanahy Maina, dia milefitra am-pifaliana ho an'i
Jesosy ny fanahy. Antsoina hoe fiovam-po tampoka izany ho an’'ny maro; vokatry ny fitarainana
lavareny ataon’ny Fanahin’Andriamanitra anefa izany, dingana natao tam-paharipo sy nandritra
ny fotoana lavabe.” DA 172

Isaia 55 :3 « Atongilano ny sofinareo, ka mankanesa aty amiko, mihainoa, dia ho
velombelona ny fanahinareo.»

“Maneho ny fitiavan’Andriamanitra ilay hazavana manjelatra avy eo amin'ny hazo
fijaliana. Mitaona antsika ho eo aminy ny Fitiavany. Raha tsy manohitra ny fitaomany isika, dia ho
voatarika ho eo am-pototry ny hazo fijaliana, amin’ny fibebahana tamin’ireo ota izay
namantsihana ilay Mpamonijy. Ary dia ny Fanahin’Andriamanitra no hiteraka fiainam-baovao ao
amin’ny fanahy, amin’ny alalan’ny finoana. Voataona hankato ny sitrapon’l Kristy ny fisainana sy
ny faniriana. Voaforona indray ny fo sy ny saina, ho amin'ny endrik’ilay miasa ao anatintsika,
hambabo ny zavatra rehetra ho eo amin'ny Tenany.” DA 175,176

« Ny tsirairay izay milefitra mba havotana dia hovonjen'i Kristy avy ao amin'ny lavaka
lalin’ny fahalovana sy ireo tsilon'ny ota. » COL 188

« Efa natao hazava ny lalana ho an’ireo rehetra izay misafidy ny hihaino, hibebaka ary
hino. Miandry ny fiaraha-miasa amin’ny mpanota ny lanitra manontolo, ary ny hany sakana izay
mijoro eo amin’'ny lalany dia izay izy irery ihany no afaka manala azy, dia ny sitrapon’ny tenany.
Tsy maintsy milefitra amin’ny sitrapon’Andriamanitra izy, ary mankeo amin’Andriamanitra ho
amin’ny famonjena, amin’ny alalan’ny fibebahana sy ny finoana. Tsy misy olona hoterena
hanohitra ny sitrapony; mitaona Kristy kanefa tsy manery na oviana na oviana. » RH 3-24-1896

« Hataontsika ahoana no fandositra, raha tsy mitandrina izao famonjena lehibe izao
isika? » Hebreo 2 :3 Raha tsy tsapantsika ny toeran’ny very izay misy antsika dia ho mora ny
manao ambanin-javatra izany famonjena lehibe izany. Ireo virijina adala, Nikodemosy, ireo
matimaty ary izaho, dia samy nihevitra daholo fa ao anatin’ny fifandraisana nahavonjy izahay ka
nanao ambanin-javatra ny fandinihana izay hahatonga anay hahatakatra ny toerana marina izay
misy anay. Fantatr’Andriamanitra fa virijiny adala aho ary niezaka izy hisintona ny fahalianako.
Taona maro nifanesy no naneren’ny eritreritro ahy hianatra, hianatra, hianatra !!!
Fantatr’Andriamanitra fa na dia mipetraka fotsiny aza aho ka manao fikarohana am-
pahamatorana mba hahatakarako ny drafi-pamonjena, dia ho tsapako ny toeran’ny very izay misy
ahy. Tamin'ny raiko niantso nitady fanampiana anefa vao nanokanana fotoana aho hanao izany
sy nahitako ny tena toerana misy ahy.

“Fomba tokana ihany no ahafahana mamantatra marina ny izahoko. Tsy maintsy
mibanjina an’l Kristy isika ! Ny tsy fahalalana azy no mahatonga ny olona hanandratra ny
fahamarinan’ny tenany. Rehefa mibanjina ny Fahadiovany sy ny Hatsarany isika, dia ho
hitantsika hoe very isika ary tsy misy fanantenana ny amintsika, raha eo am-pitafiana ny
akanjon’ny fanamarinan-tena, toy ny mpanota rehetra ihany. Ho hitantsika fa raha hovonjena

mandrakizay isika dia tsy avy amin'ny fahatsarantsika izany fa avy amin’ny
fahasoavan’Andriamanitra tsy manam-petra."COL 159

Inona no azony atao rehefa tsapantsika ny filantsika?

« Ary raha tonga Izy, dia hampiaiky izao tontolo izao ny fahotana sy ny fahamarinana ary
ny fitsarana » Jaona 16 :8

Raha sendra nanao hadisoana iray aho, na tamin'’ny fomba ahoana na ahoana, toy ny tsy
fanaovana ny marina na ny fitenenana lainga kely iray, dia resy lahatra aho fa nanota ary fantatro
fa tokony hiaiky heloka sy hanitsy izany aho. Mora hita ireo ota ireo. Ahoana kosa ny amin’ireo
“otan’ny fo"? Rehefa tezitra taminay zanany ny raiko dia nomeny tsiny ireto ankizy, amin‘'izay mba
afaka manala tsiny ny tenany izy. Nanao toy izany ihany koa aho rehefa nanan-janaka. Rehefa tsy
nanam-paharetana sy kizitina aho dia ny hafa no nomena tsiny, satria nanao zavatra izay tsy
tiako ry zareo na nanao zavatra izay tsy tiako hataon-dry zareo. Rehefa tia tena sy nasiaka
tamin’'ny ankizy ny vadiko, dia nanana lolom-po sy nifamaly taminy aho. Nanome tsiny azy
tamin’ireo lolom-poko aho, tao an-tsaiko tao. .Noho izany dia nanala tsiny ireo “otan'ny foko” aho
mandra-panombohako nianatra. Avy eo dia noresen’Andriamanitra lahatra aho fa tsy nanana
fahamarinana, ary tsy vonona ho amin’ny fitsarana aho. Tsy nanana ny vokatry ny Fanahy Masina
aho, izay tsy inona fa ny toetr'i Kristy.

« Amin'ny alalan’ny hery miasa manginan’ny Fanahy Masina no mahatonga antsika ho
resy lahatra ny amin'ny ota, sy mahatsapa ny hilantsika famelana. Ny torotoro fo ihany no
voavela; ny fahasoavan’Andriamanitra anefa no mahatonga ny fo hibebaka. Fantany tsara ny
fahalementsika sy ireo kilemantsika rehetra ary hanampy antsika Izy » 1SM 353

« 18 hampabhiratra ny masony hialany amin'ny maizina ho amin'ny mazava, ary amin'ny
fahefan'i Satana ho aminAndriamanitra, mba hahazoany famelan-keloka sy lova eo amin'izay
nohamasinina noho ny finoana Ahy. » Asa 26 :18

“Tsy mandefa mpitondra hafatra handokandoka ny mpanota Andriamanitra. Tsy
nandefa hafatry ny fladanana mba hahasondrian-tory ao anatin'ny fialofana mahafaty ireo tsy
voamasina lzy. Mametraka zioga mavesatra ao amin’ny feon'ny fieritreretan’ireo mpanao ratsy
Izy, izay manindrona ny fanahy amin’ny zana-tsipikan'ny faharesen-dahatra. Asehon'ireo anjely
manompo aminy ny fitsarana mahatahotra ataon’Andriamanitra, mba hahalalina kokoa ny
fahatsapany fa mila zavatra Izy, sy hihiakany faingana hoe : ‘Inona no tsy maintsy ataoko mba
ho voavonjy?”'DA 104

Jeremia 3 :12-13: « Miverena ianao, ry Isiraely mpiodina, hoy Jehovah; Tsy
hampanjombona ny tavako aminareo Aho; Fa mamindra fo Aho, hoy Jehovah, ka tsy hitahiry
fahatezerana mandrakizay. 13 Kanefa kosa ekeo ny helokao, fa tamin'i Jehovah Andriamanitrao
no niodinanao »

Rehefa namangy ny raiko niaraka tamin’ny fianakaviako aho rehefa tafaverina avy any

India, ka niresaka momba ny fanamarinana amin’ny finoana izahay, dia nisy anankiray izay
nanoso-kevitra fa handohalika sy hanao faribolana izahay ary hifampiaiky ny amin’ireo olana izay
mety ho nisy teo aminay. Raha teo am-pandohalehana izahay dia nijery ny raiko ny iray tamin'ny
rahavaviko, sady nanantena fa hiaiky ny ratsy izay tena lalina nataony taminy i Dada. Tsy vitany
anefa izany ka dia nitsangana izy ary nivoaka. Nanaraka azy aho ary nihevitra hiaro azy amin'ny
tenany, satria tsaroako ny tamin'ny fahazazako, hoe rehefa tsy afa-manao afa-tsy ny mandray ny
hadisoana | Dada dia manambana hamono tena. Namihina nanodidina azy ny tanako ary
nofihiniko mafy izy. Tsy lava noho izaho izy. Dia nivavaka aho avy eo : « Tompo 6 !inona no
holazaiko amin’'ny raiko ? » Nanery ahy Andriamanitra hilaza aminy hoe, « Dada a, ny antony
mahatonga anao tsy mahazo aina rehefa tonga ao an-tranonao hitsidika anao ny zanakao
rehetra, dia satria matahotra mafy ny hiresahanay momba ny fahazazanay hianao, tena nanao ny
tsy mety loatra tamin’'ny zanakao ianao! 1zaho ihany no hany tsy mba nanaovanao ny tsy mety.”
Nieritreritra tanatin’ny fotoana fohy izy ary nilaza hoe, « Margaret ! nanao hadisoana taminao
ihany koa aho. » Inona no nataony? Niaiky ny fahamelohany izy!

Dia nentiny tao amin'ny efitra fatoriany aho ary dia niloatra avy ao am-pony ny
fahamelohany rehetra, eny fa na dia ny fahotany tamin’ny fahatanorany aza. Nanorotoro azy ny
vesatry ny fahamelohany ary tsy hainy hoe inona no tokony hataony.

“Tena lavo ambany tokoa ireo misora-tena ho mpanara-dia an'i Kristy, manjoretra
mandrakariva noho ny faniasiavany izy ireo, kanefa tsy mety afaka mandresy sy manorotoro an'i
Satana eo ambany tongony. Manavesatra tsy an-kijanona ny fanahy ny heloka sy ny
fanamelohana, ary mety ho toy izao ny hiaky ny fanahy toy izany: ‘Indrisy! olo-mahantra aho! I1za
no hanafaka ahy amin'ny tenaniity fahafatesana ity? * 6T 52,53

Naverina natao batisa izy roa taona talohan'io, nanantena fa hihamaivana ny heloka
saingy vao maika nihanavesatra izany. Tsy nisy nampianatra azy hoe ahoana no fomba
fanatonana ny hazo fijaliana, sy ny fametrahana ny enta-mavesatra lanjainy ho eo an-tongotr'i
Jesosy. Tsy takany ny amin'ny drafi-pamonjena. Dia nihiaka an-dranomaso izy hoe « Margaret,
ampio aho! » Tsy haiko anefa ny fomba hanampiana azy! Tokony ho noteneniko toy izao izy
hoe : « Miezaha mafimafy kokoa ihany », tamin'izay fotoana izay anefa no nahafantarako fa tsy
izay no valiny tokony ho izy. Koa dia tsy niteny na inona na inona aho. Tsy maintsy namela azy
teo amin'io toerana io aloha aho. Nody anefa aho ary nanomboka nanao fikarohana mba
hanampiana ny raiko. Raha teo am-pikarohana aho dia nahita ny toerana mahavery nisy ahy
ihany koa. Dia nikaroka aho mba hahitako valiny ho an'ny tenako, ary dia nahita aho. Naverin'i
Tompo tany amin’ny raiko sy ny fianakaviako aho taty aoriana.

« Asehon’Andriamanitra amintsika ny fahadisoantsika mba ahafahantsika mirifatra
mankany amin'i Kristy, ary amin’ny alalany no ahatonga antsika ho afaka amin'ny
fanandevozan'ny ota. » MB 10

« Fantatr’ireo olo-meloka tsara ny ota tokony hiaikeny mba ahatonga ny fanahiny ho
voadio eo anatrehan’Andriamanitra. Manome azy ireo fotoana ahafahana miaiky heloka Jesosy
ankehitriny, mba hibebahany amin'ny fanetren-tena lalina . »1 T 156

« Ireo izay tsy nampilefitra ny fanahiny teo anatrehan’Andriamanitra tamin’ny fiaikena ny
fahadisoany, dia mbola tsy nahafeno ny fepetra voalohany handraisana azy. » SC 37,38

Raha toa ianao ka lasa tsy manam-paharetana na sosotra amin'ny olona iray, aza
manome tsiny azy, na dia mety ho nanao ny tsy mety aza izy ireo. Ekeo ny fahadisoanao, ny tsy
nanehoanao an'i Kristy taminy. Raha tsy mankato ny zanakao, dia tsy ray aman-dreny tezitra no
ilain'izy ireo fa fanampiana sy vavaka izy ireo. Tsy afaka ny hiasa amin'ny fitaizana ataonao ny
herin‘Andriamanitra raha toa ka tsy mampiasa ny fomba fiasany ianao. Matetika ny ray aman-
dreny no manome tsiny ny zanany rehefa tezitra aminy izy, ka manjary sady mitondra ny

fahadisoany ny ankizy no mitondra ny an’ny ray aman-dreny ihany koa .Mampalahelo izany ! Dia
manasazy ny ankizy ny ray aman-dreny avy eo, fa tsy mba miaraka mivavaka aminy sy mitondra
azy ireo eo amin'i Jesosy, mba hahazo famelan-keloka sy fahasitranana. Tena mampalahelo
izany. Toy izany no hivelaran'ny fakan'ny fangidiana.

Rehefa nanomboka nahazo tsara ny Filazantsara izahay mivady, dia voataona ho amin'ny
fibebahana lalina izahay, ary nifampiaiky ny tsy fahombiazanay tamin’'ny fifampitondranay sy ny
fitondranay ny zanakay, tamin'ny tsy nahaizanay namela ny fitiavan’/Andriamanitra hifehy anay
tanatin’'ny fifandraisanay samy izahay. Raha tsy vonona ny hiaiky ny fahamelohanao ianao,
kanefa te ho voavonjy, dia afaka manatona azy foana ianao dia hanampy anao lzy .

« Manatona an'i Kristy amin’izao toeranao izao, ary banjino ny fitiavany mandrapaharava
ny hamafin’ny fonao ... Izany no zava-tsoa avy amin’i Jesosy izay mampahatanjaka ny fikasan'ny
fo hiala amin’ny ota sy hifikitra amin’izay marina. Ny fahatsaran'’i Kristy no mahatonga ny
fibebahana ho avy ao am-po marina sy tena izy. » RH 9-3-1901

Raha niomana hiverina ho any amin'ny raiko aho, dia nivavaka aho mba
hasain’Andriamanitra hiantso ahy ny fianakaviako ary hanoso-kevitra hiantoka ny saran-dalana
mba ahafahako mandeha sy mizara amin’izy ireo. Tiako ho azo antoka fa Andriamanitra tokoa no
naniraka ahy. Teo amin'ny roa volana taty aoriana dia niantso ahy ny iray tamin‘ireo
rahavaviko : « Margaret, ampio aho! » “Fa misy inona ?” “Lasa nitsoaka ny zanako vavy, mifoka
rongony izy ary miaraka amina lehilahy. Tsy haiko izay hatao”. Namaly aho hoe : “Vao avy nahita
fanandramana niaraka tamin’ny Tompo izahay sy Tom volana vitsivitsy lasa izay. Vao sambany
izao no ahatsapanay fa afaka manampy mpanota iray izahay. Ho avy sy hamangy anay ve izy?”
“Ka tsy fantatro hoe aiza no misy azy”, hoy ny rahavaviko. Dia hoy aho: “Aza matahotra, hivavaka
isika, ary raha afaka manampy azy izahay dia halefan’Andriamanitra aty aminay izy. »

Tonga taty aminay izy, andro vitsivitsy taty ao aoriana. Nilaozan'ilay lehilahy niarahany izy
ary tsy hitany izay aleha. Nody izy, ary dia notenenin’ny reniny azy fa maniry ny hitsidihany aty
aminay aho. Ary dia tonga izy. Raha teo am-piezahana nifampiresaka izahay iny hariva iny, dia
nivavaka aho hoe : « Tompo 6 ! ahoana no hanatonako ity zazavavy ity ? Inona no azoko ambara
aminy ? Tsy haiko ny fomba hanaovana izany ! Tompo o, tsy maintsy sokafanao ny varavaran'ny
fony.”

Tamin'iny fotoana iny mihitsy no nisy nandondona tao am-baravarana. Rehefa novohaiko
izany dia vadina mpitandrina iray izay mpifanolobodirindrina taminay no nijoro tao. Vao nifindra
izahay ary tsy mbola tena nifankazatra. Hoy izy : « Tsapako fa nahita fanandramana tena izy
momba ny maha-Kristiana ianao sy ny vadinao. Maniry izany ihany koa aho. Mba afaka hizara
amiko ve hianao ? Hampianarinao ve aho ?

Dia mora tokoa ny nizara taminy ny zavatra hitako mahakasika ny drafi-pamonjena sy ny
herin'ny filazantsara. Nahafinaritra ny fiarahanay nianatra, ary tena nankasitraka izy, ary dia
nihaino ny resaka nifanaovana nandritra ny fotoana rehetra tao amin'ilay efitra ilay zana-
drahavaviko.

Rehefa lasa ilay ramatoa dia hoy izy : « Raha misy hery toy izany ao anatin'ny filazantsara
dia mbola misy fanantenana ny amiko. » Nanontany aho hoe : « Nahoana hianao no miteny
izany ? » Hoy izy namaly: « Fantatrao fa tena maditra aho! Nijery ny ray aman-dreniko aho. Tsy
nanana fandresena izy ireo. (Mpampianatra Sekoly Sabata ny rainy) Nojereko ihany koa ny ray
aman-drenin’ny namako. Tsy nanana fandresena koa izy ireo. Nojereko ireo mpampianatra ahy,

tsy nanana fandresena ihany koa izy ireo. Noho izany dia nanapa-kevitra aho hoe, raha izy ireo

aza niezaka nandritra ny taona maro kanefa tsy nahita fahombiazana; tokony efa hilavo lefona
ihany koa izany izaho miaraka amin'ny hamafisan-dohako. Aleo aho hanara—po amin'ireo zavatry
ny tany. Dia izany no ataoko amin'izao, tiako ny ota ary tsy manisy olana amiko momba izany
intsony ny feon'ny fieritreretako. Raha marina anefa ny ambaranao dia mbola misy fanantenana

ny amiko. »

Nifampiresaka tsara izahay ary tonga ny ora hatoriana avy eo. Nisaotra an’Andriamanitra
aho fa nanokatra ny varavarana lzy, ary nanantena aho fa mbola ho afaka hanohy ny fiarahana
mianatra aminy, sy hanampy azy hanana fifandraisana velona miaraka amin’Andriamanitra.
Nikatona anefa ny varavarana ny andro manaraka ! Nahita asa tao amin'ny toeram-

pisakafoanana iray izy ary nahalana vao nihaona izahay.

Niresaka an-tariby tamin'ny namana iray aho indray andro, izay vao nisaraka tamin’ny
vadiny sy ny zanany lahy kely ary nitsoaka nanaraka lehilahy hafa. Naneho ny alaheloko sy ny
fahadisoam-panantenana tao anatiko aho, ary niangavy azy mba handinika tsara. Tsy nanaiky
anefa izy. Raha namela ny antso an-tariby aho dia tsapako fa hay niditra tao ny zana-drahavaviko
ary reny ny filangaviako ilay namako. Hoy izy : “Moa tsy nanasa ahy ho aty ianao ary niezaka
nitondra ahy ho eo amin'i Kristy ?Tsy diso fanantenana ve ianao ?” Tsapako fa fotoana
fanararaotra iray hafa hiresahako aminy io, ary nivavaka haingana aho mba
hanomezan’Andriamanitra ahy ny teny tokony lazaina. “Tsia, tsy diso fanantenana aho”, hoy
aho. « Manana drafitra lavitr'ezaka ho anao Andriamanitra, ary matoky Azy aho ». Nisento izy. Tsy

hanery azy handray fanapahan-kevitra aho.

Maro amintsika no manery dia manery mafy ny zanatsika, ary mety ho tapa-kevitra ny
hatao batisa izy, kanefa moa ve mahalala an’Andriamanitra izy ireo ? Moa ve efa nampilefitra ny
fony tokoa izy ireo ? Moa ve tena efa nanandrana ny herin'ny Filazantsara izy ireo? Dia mbola
nifampiresaka tsara indray izahay, ary dia tsy afaka indray izy ny andro manaraka. Teo amin’ny
herinandro taty aoriana dia tonga izy niaraka tamina lehilahy iray, ary nangataka ahy mba hizara
amin'ity farany ny filazantsara. Mazava ho azy fa nataoko izany, rehefa lasa anefa ilay lehilahy dia
hoy aho taminy « Fa inona izao ataonao izao ? Mitarika azy hanota hianao, dia avy eo entinao aty
amiko indray izy hianatra ny filazantsara. » « Eny, fantatro izany », hoy ny navaliny. “Mino aho izao
fa afaka ny ho voavonjy ny olona rehetra — afa-tsy izaho ihany!” Nahoana izy no mbola nihevitra

fa tsy azo heverina ny hahavoavonjy azy ? Inona no sakana ?

Nangataka tamin’Andriamanitra aho mba hanehoany amiko hoe inona no sakana izay
mbola mibahana eo amin’'ny lalany. Andro vitsivitsy taty aoriana, nomen’Andriamanitra ahy ny
valiny, raha iny izy handeha hody iny. Nolazaiko izy hoe, « Raha te hanaraka an'i Jesosy ianao, dia

aza atomboka amin’'ny fialana amin‘ireo otanao izany. Atombohy amin'ny fifankafantarana amin'i

Jesosy izany. Mandania ora eo an-tongony, vakio ny Baiboly sy ny boky ‘llay Fitiavana Mandresy’.
Mifankazara Aminy. Afantohy amin'ireo zavatra momba an’Andriamanitra ny tenanao. Tsy nilaza

hanao izany izy, fa lasa. Nanohy nivavaka ho azy anefa izahay.

Roa volana taty aoriana, niantso an-tariby anay izy. « Nataoko ilay zavatra nasainao
nataoko » hoy izy tamiko. « Roa volana izay no nampifantohako ny tenako tao amin’ny
tenin‘Andriamanitra. Nandany ora maro namaky momba an'i Jesosy aho. Tena tsy mampino ahy
ny zavatra niseho. Voataona ho eo amin'i Jesosy ny foko sy ny saiko manontolo, ary tsy

miraharaha ny amin’'ny ota intsony aho. »

Iza no nanao izany? Iza no nitondra azy teo amin'ny fibebahana? Iza no nanova ny
eritreriny? Ny Fanahy Masina. Nahoana? Satria nomeny fahafahana hiasa tao aminy Jesosy.
Nianatra momba an'’l Kristy izy, navelany Izy sy hiasa tamin'ny fony sy hitondra azy ho amin’'ny
fibebahana. Rehefa hitan’'ny reniny ny flovana teo amin'ny zanany, dia niantso ahy izy ary
nangataka ahy ho avy hampianatra azy ihany koa, ary nanoso-kevitra handoa ny saran-dalako izy.
Afaka aho izao handeha any amin'ny havako rehetra, hizara amin'izy ireo ary hanampy azy hahita
ny fibebahan'ny fo marina.

“lzy nasandratry ny tanan’ankavanan’Andriamanitra ho Tompo sy Mpamonjy hanome
fibebahana sy famelan-keloka ho an'ny Israely.” Asa 5:31

“Amin’ny alalan’ny fanehoany ny fitiavany, amin’ny alalan’ny fitalahoan’ny Fanahy Masina
dia entiny ho eo amin’'ny fibebahana ny olona, satria fanomezana avy amin’Andriamanitra ny
fibebahana. Ary ataony manao fifonana ireo izay avelany heloka.”1 SM 324

“Anisan’ny fibebahana ny alahelo noho ny ota sy ny fialana amin’izany. Tsy hamoy ny ota
isika raha tsy hitantsika ny tena maha fahotana azy. Mandra-pialan’ny fontsika aminy dia tsy hisy
tena fiovana marina eo amin’'ny fiainana.”SC 23

2 Tantara 7:14: “Raha ny olona izay nantsoina amin’ny anarako ho avy hanetry tena ka
hivavaka sy hitady ny tavako ary hiala amin'ny ratsy fanaony dia hihaino any an-danitra Aho ka
hamela ny helony ary hahasitrana ny taniny”.

“Ny fibebahana marina dia hitarika ny olona iray hizaka ny fahamelohany sy hiaiky izany
tsy am-pitaka na amin’ny fihatsaram-belatsihy.”SC 40

Rehefa entin’Andriamanitra eo amin’'ny fibebahana isika, dia tsy sarotra ny miaiky heloka
sy mamoy ireo otantsika ary ny milefitra Aminy.

“lzay manafina ny fahotany tsy ambinina. Fa izay mitsotra ka mahafoy azy no hahazo
famindram-po.” Ohabolana 28:13

“Afaka mamonjy ny farany lalina ao amin’ireo izay manatona Azy am-pinoana Kristy.
Hosasany amin’ny fahalotoana rehetra ireo raha mamela Azy hanao izany. Raha mifikitra

amin’ny ota anefa izy ireo, dia tsy ho afaka ny ho voavonjy: satria tsy mandrakotra ny ota tsy
nibebahana ny fahamarinan’l Kristy.”7BC 931

Tsy mandrakotra ota na inona na inona ao amintsika Jesosy. Maniry hanadio antsika ho
afaka amin'ny ota rehetra |zy. Ahoana anefa no ahafahany manadio antsika raha tsy atolontsika
Azy ireo otantsika? Ahoana no hamoronany fo vaovao ao anatintsika raha tsy omentsika azy ilay
fontsika teo aloha?

“Betsaka ireo izay miezaka mitondra fanavaozana amin’ny alalan’ny fanitsiana izatsy
fahazaran-dratsy izatsy na zaroa, ary manantena ny ho tonga Kristianina amin’ny alalan’izany
fomba izany izy ireo. Diso fanomboka anefa izy ireo. Eo amin'ny fo no asantsika voalohany.” COL
97

“Anaka atolory ahy ny fonao”’Ohabolana 23:26.

“Tsy maintsy ampileferina amin’Andriamanitra ny fo manontolo, raha tsy izany tsy hisy
fanovana azo atao ao anatinsika, izay ahatonga antsika ho voaverina ho araka ny endriny.
Voasaraka tamin’Andriamanitra hatramin’ny vao notorotoroina isika ... Mora tratran’ny fandriky
ny devoly isika, ‘izay nanao azy sambo-belona hanao ny sitrapony.”2 Timoty 2:26. Maniry
hanasitrana antsika Andriamanitra, sy hanafaka antsika. Mitaky fanovana sy fanavaozana ny
mahaizy antsika manontolo anefa izany ka tsy maintsy manolo-tena tanteraka Aminy isika.

“Amin’ ny ady rehetra efa nataon’ olombelona, dia ny ady amin’ny tena no ady lehibe
indrindra. Ny fanolorana ny tena, izany hoe : fanolorana izay rehetra ananana ho tapahin’ ny
sitrapon’ Andriamanitra, dia mila fitolomana fatratra nefa tsy maintsy manaiky an’ Andriamanitra
aloha ny fanahy, vao azo havaozina amin’ ny hamasinana..”"Ny Dia ho eo amin’l Kristy, 41

“Mba hialanareo ny toetra taloha araka ny fitondrantenanareo fahiny, izay mihasimba
araka ny filan’ny fitaka; fa mba hohavaozina kosa hianareo amin'ny fanahin’ny sainareo, ary mba
hotafianareo ny toetra vaovao, izay noforonina araka an’Andriamanitra amin’ny fahitsiana sy ny
fahamasinana momba ny fahamarinana.”Efesiana 4:22-24

“Ny fiainana kristianina dia tsy fanovana na fanatsarana ny teo aloha fa fiovan'ny
mahaizy mihitsy. Misy fahafatesan’ny tena sy amin’ny ota ao, ary fiainam-baovao miaraka.” DA
172

“Noho izany dia hevero ho toy efa maty ho amin’ny fahotana ary velona ho
an'Andriamanitra ao amin’ny Kristy ianao.” Romana 6:11

Inona no hevitr'izany hoe maty amin'ny tena sy amin'ny ota, ary velona ho
an’Andriamanitra izany? Raha maty amin'ny tena sy ny ota isika, dia nafointsika ireo zontsika
amin’ny fitiavan-tena sy ny fahafinaretana eto amin'izao tontolo izao. Nafointsika ihany koa ireo
zontsika hampiasa ny fomba fiadin'ny satana raha hiady ny aditsika isika. Maniry izy hiasa ao
anatintsika amin’'ny alalan’'ny tsy faharetana, ny fahasosorana, ny lolom-po, ny hatezerana, ny
fitsiriritana, ny fialonana, ny fahaveta vetana, ny fankahalana, ny fangidiana, ary ny fikomiana.
Rehefa milefitra amin’Andriamanitra anefa isika dia afaka miasa ao anatintsika ny fitiavany, mba
ahafahantsika mifampitondra am-paharetana sy am-pahalemem-panahy ny hafa, mamela heloka
sy mivavaka ho azy ireo raha nanao hadisoana tamintsika izy ireo. Izany no fomba
hitondran’Andriamanitra ireo olona izay tsy mitondra antsika amin'ny hamoram-po. Mila ny
vavaka ataontsika izy ireo. Tsy mila hatezerana na hasosorana izy ireny. Nahoana isika no
mamela an’l Satana hifehy antsika, eo amin'ny fomba famaliantsika azy ireo?

Koa dia nankeo amin’Andriamanitra aho ary niteny hoe: “Iriko ny hahafaty ny izahoko!
Afoiko ireo zoko hanao zavatra araka ny fitarihan’ny mahaizy ahy feno ota. Afoiko ny zoko
hanana lolom-po amin'ny vadiko na inona na inona ataony. Afoiko ny zoko tsy hanam-paharetana

na ny ho kizitina amin’ny ankizy rehefa mandalo fotoan-tsarotra amin'ny olany izy ireo. Hivavaka
ho azy sy hanampy azy ireo kosa aho. Afoiko ny zoko hamela an’i Satana hiasa ato anatiko
amin’'ny fomba hifehezany ny ankizy. Afoiko ny zoko ho tezitra rehefa tsy araka ny hitiavako azy
no hanaovan’ny olona zavatra iray. Iriko ny hahafaty ny izahoko sy hamela ny Fanahy Masina
hifehy ny saiko.

“Apetraho eo an-tanan’Andriamanitra ny momban’ny tenanao manontolo, fanahy,
vatana, saina. Meteza ho Mpanompony feno fitiavana, voatokana ho Azy, hetsehin'ny Sitrapony,
fehezin’'ny Sainy, ary milona ao amin’ny Fanahiny.” SD 105

“Misy ireo izay milaza ho mpanara-dia an'i Jesosy Kristy izay mbola tsy maty na oviana na
oviana ny izahony. Tsy mbola nianjera teo amin’ilay Vatolampy sy torotoro izy ireo. Mandra-
pahatanteraka izany dia mbola hiaina ho an’ny izahony izy ireo, ary raha maty eo amin’izany
toerana izany izy ireo, dia ho tara loatra mandrakizay ny hanamarinana ny hadisoan’izy ireo.” FE
284

“Manetre tena eo anatrehan’Andriamanitra ary manaova ezaka amin-kafanam-po mba
hanafoanana ao amin’ny tempolin'ny fanahy, amin‘ireo fako rehetra - ny fitsiriritana rehetra, ny
fialonana rehetra, ny fiahiahiana rehetra, ny fitadiavana fahadisoana eo amin'ny hafa rehetra.
Diovy ny tananao ry mpanota ary diovy ny fonao ianao izay miroa saina.”"5T 163

“Tsy afaka ny ho sady an’Andriamanitra amin’ny antsasany no sady an’izao tontolo izao
amin'ny antsasany isika. Tsy zanak’Andriamanitra isika raha tsy Azy amin’ny fahafenoany.” SC 44

“Tsy azo fitahina Andriamanitra; tsy mandray ny fanompoana mizarazara Kristy. Ny
rehetra no angatahiny.” 4T 214

“Ary toy izany koa hianareo rehetra, izay tsy mahafoy izay rehetra anananareo, dia tsy azo
ekena ho mpianatro.” Lioka 14:33

Hanohy hitia sy hitaona antsika Andriamanitra, ary hanao izay rehetra azony atao lzy
hitondrana antsika ho eo amin'ny fileferana amin'ny fahafenoany. Tsy afaka ny hamonjy antsika
anefa lzy raha tsy miara-mandeha amin'i Kristy amin'ny lalana rehetra isika.

“Tsy hitoetra ao amin’ny fo mizarazara na hanjaka eo amin’ny fiandrianana nizarazara
Andriamanitra. Tsy maintsy haongana ireo sampy rehetra izay mihazona ny fitiavana sy
mampivily ny sain’ireo tsy ho eo amin’ilay Andriamanitra fitiavana.” KH 63

“Aoka tsy hisy hihevitra fa ho afa-po amin'ny zoron'ny fo kely iray Kristy, raha isika mamela
an'i Satana hanangana ny seza fiandrianany ao anatiny ao, ary mameno ny tontolon'ny saintsika
amin’ny fahalotoana. Tsy hitoetra ao amin'ny fanahy | Krisy raha tsy hoe ny fo manontolo no
hafoy ho azy.” YI 1-9-1896

Natao ho fofom-badin’l Kristy isika. Ho afaka hanaiky antsika anefa ve Izy raha toa ka
irintsika ihany koa ny hizara ny fontsika amin'ny Satana, sy hamela ny fanahiny hifehy antsika, toy
izay ny Fanahy Masina?

“Ny fileferana amin’'ny ampahany amin’ny fahamarinana dia manome vahana an'i Satana
hiasa. Mandra-pilefitry ny tempolin’ny fanahy tanteraka amin’Andriamanitra, dia lasa tanana
mimandan’ilay fahavalo izy.” RH 11-28-1899

“Tsy tian'i Satana hisy ahita ny tena ilana fileferana tanteraka amin’Andriamanitra. Raha
tsy mahatanteraka an'io fileferana io ny fanahy dia mbola tsy foy ny ota, mbola mila fehezina
tokoa ny hatendan-kanina sy ny firehetam-po; mbola mampisafotofoto ny eritreritra ireo fakam-
panahy, mba tsy hisian'ny flovam-po marina.” 6T 92

“Tsy afaka manadio ny fanahy ny Tompo, raha tsy momban’ny tena manontolo no

ampileferina amin’ny fiasan’ny Fanahy Masina.” RH 2-27-1900

“Ny zavatra rehetra no tadiaviny. Rehefa voataona hilefitra amin’ireo fitakiany isika, sy
mahafoy ny rehetra, dia amin’izay fotoana izay fa tsy alohan’izay, no handrakofany antsika
amin'ny Sandrim-pamindram-pony. Fa inona anefa no hafointsika rehefa hoe mahafoy ny rehetra
isika? Fanahy voaloton’'ny ota ho entina eo amin'ny Jesosy hodiovina, hosasana amin’ny
alalan’'ny Famindram-pony, ary hovonjena amin’ny fahafatesana amin’ny alalan’ny Fitiavany tsy
manam-paharoa.” 1 T 160

“Mitodiha, ka mibebaha amin'ny fahadisoanareo rehetra, dia tsy ho tonga
fahatafintohinana mahameloka anareo intsony izany. 31 Esory ho afaka aminareo ny
fahadisoanareo rehetra izay nataonareo, ka manaova fo vaovao sy fanahy vaovao ho anareo; fa
nahoana no ho faty ianareo ...?" Ezekiela 18:30,31

Inona no hataon'i Jesosy rehefa atolontsika azy avokoa ny zavatra rehetra?

“Raha miaiky ny fahotantsika isika dia mahatoky sy marina lzy ka mamela ny
fahotantsika sy manadio antsika ho afaka amin’'ny tsi-fahamarinana rehetra.” 1 Jaona 1:9

Ampahany manao ahoana tsi-fahamarinana no hodioviny? Izy rehetra. Ny hatezerana sy
ny fialonana sy ny fankahalana sy ny fahavetavetana sy ny lolom-po sy ny fangidiana ary ny
fitiavana an'izao tontolo izao.

“Ny ran’l Jesosy Zanany no manadio antsika ho afaka amin'ny ota rehetra.”1 John 1:7

“Ny ra sarobidin’l Jesosy no loharano voaomana hanadiovana ny fanahy amin’ny
fahalotoan'ny ota.” 4T 625

“Rehefa notsindronin’ilay miaramila tamin’ny lefona ny lanivoan’i Jesosy raha nihantona
teo ambony hazo fijaliana izy, dia nisy lalan-drano roa nihavaka nivoaka, ny iray ra, ny iray rano.
Ny ra dia natao hanasana ireo rehetra izay mino ny Anarany, ary ny rano dia natao hanehoana ilay
rano velona avy amin’l Jesosy mba hanomezana aina ilay olona mino.” EW 209

“Dia tsy avy tamin'ny asa amin’ny fahamarinana izay nataontsika, fa araka ny
famindrampo kosa no namonjeny antsika, tamin'ny fanasan’ny fiterahana indray sy ny
fanavaozan'ny Fanahy Masina,lzay naidiny betsaka tamintsika tamin'ny alalan’'l Jesosy Kristy,
Mpamonjy antsika, mba hohamarinina amin'ny fahasoavany isika ka ho tonga mpandova araka
ny fanantenana ny fiainana mandrakizay.Mahatoky izany teny izany."Titus 3:5-8

“Jesosy namely hoe: Lazaiko aminareo marina dia marina tokoa: Raha misy olona tsy
ateraky ny rano sy ny Fanahy, dia tsy mahazo miditra amin'ny fanjakan’Andriamanitra.lzay
ateraky ny nofo dia nofo; ary izay ateraky ny Fanahy dia fanahy. Aza gaga noho ny nilazako
taminao hoe: Tsy maintsy hateraka indray hianareo.”John 3: 5-7

“Raha tsy misy fahaterahana indray amin’ny alalan’ny finoana ny rany, dia tsy misy
famelana ireo ota, tsy misy haren-tsoa ho an'ny fanahy very.” COL 113

“lo ra manadio fiainana, mpihazona ny aina, ary raisina amin’ny alalan’ny finoana velona
no fanantenana ho antsika.” 7 BC 948

“Fa Andriamanitra nampiseho ny fitiavany antsika, fa fony mbola mpanota isika, dia maty
hamonjy antsika Kristy.Koa mainka zany hamonjeny antsika ho afaka amin'ny fahatezerana

ankehitriny, rehefa nohamarinina tamin’ny rany isika.”"Romana 5:8-9
“lzay ananantsika fanavotana, dia ny famelana ny helotsika."Kolosiana 1:14

“Manana heviny mivelatra kokoa mihoatra noho izay heverin’ny maro ny famelan-
keloka ... Tsy hoe hetsika ara-pitsarana izay hanafahany antsika amin'ny fanamelohana fotsiny
ny famelan-kelok’Andriamanitra. Tsy famelana ny ota fotsiny izy io fa fitakiana antsika avy
amin'ny ota ihany koa. Fikorianan'ny fitiavana manavotra izay manova ny fo izy io. Nanana
fahatakarana tsara ny atao hoe famelan-keloka | Davida tamin’izy nivavaka hoe “amorony fo
madio aho Andrimanitro &'ary havaozy ny fanahy ato anatiko."MB 114

Ny fanamarinana dia tsy hoe fanambarana antsika ho marina fotsiny, fa fanadiovana
antsika amin’'ny ota rehetra ary famoronana fo vaovao, toetra vaovao ao anatintsika. Miseho
izany rehefa milefitra tanteraka eo amin’Andriamanitra isika, ary mino fa afaka manao izany lzy.

“Tsy misy afa-tsy Andriamanitra no afaka mampilefitra ny fireharehan’ny fon'olombelona.
Tsy mahavonjy ny tenantsika isika. Tsy vitantsika ny manavao ny tenantsika ... Inona no atao hoe
fanamarinana amin’ny finoana? Tsinona izany fa ny flasan’Andriamanitra izay mampitsikasina ny
voninahitr'olombelona amin'ny vovoka, sy ny fanatanterahana ho an'ny olona izay tsy vitany ho
an’ny tenany amin’ny heriny samirery.” TM 456

“Rehefa manatona ny hazofijaliana nasandratra ny mpanota, izay voataona noho ny
herin'i Kristy, ka miankohoka eo, dia miseho ny famoronana vaovao. Omena fo vaovao izy. Lasa
voary vaovao ao amin'i Kristy Jesosy izy. Tsy misy zavatra hafa takian'ny fahamasinana intsony.
Andriamanitra mihitsy no ‘Mpanamarina izay mino an’'l Jesosy.'Romana 2:26.” COL 163

“Ny fahasoavan'l Kritsy no manadio sady mamela, ary manefy ny olona ho sahaza ny
lanitra masina.” KH 336

“Dia hofafazako rano madio hianareo, ka hadio; ny mba ho afaka amin’ny fahalotoanareo
rehetra sy ny sampinareo rehetra no hanadiovako anareo. Ary homeko fo vaovao hianareo, ary
fanahy vaovao no hataoko ao anatinareo, ary hesoriko amin’ny nofonareo ny fo vato, ka homeko
fo nofo hianareo. Ary ny Fanahiko no ataoko ao anatinareo, ka hahatonga anareo handeha
araka ny fitsipiko ka hanaraka azy.”Ezekiela 36:25-27

Rehefa nitolo-batana tamin'i Jesosy ilay jiolahy teo amin’'ny hazofijaliana, dia nanandrana
ny famelan-keloka, ny fanadiovana ary ny fahateraham-baovao. Voavonjy toy ny fomba
hamonjena ny mpanota rehetra izy, ary mendrika ny lanitra. Niova ny fisainany.

“Koa raha misy olona ao amin'i Kristy, dia olom-baovao izy; efa lasa ny zavatra taloha,
indreo, efa tonga vaovao ireo.”2 Kor 5:17

“lzay azo nokianina teo amin’ny toetra dia voadio hiala amin'ny fanahy amin’ny alalan’ny
fitiavan'i Jesosy. Voahaisotra ny fitiavan-tena rehetra, ny fitsiriritana rehetra, voahongotra
hatramin’ny fakany ny fitenenan-dratsy rehetra, ary misy fanovana ifotony miseho ao am-po.” RH
7-22-1890

“Fa sitraky ny Ray ho ao aminy no hitoeran'ny fahafenoana rehetra, sady Izy no
nampihavanany ny zavatra rehetra aminy, ka dia ny rany teo amin’ny hazofijaliana no nanaovany
fampihavanana-—eny, Izy, hoy izaho, no fampihavanana izany, na ny ety ambonin’ny tany, na ny
any an-danitra.” Kolosiana 1:19,20

Koa satria vita fihavanana amin’Andriamanitra isika izao, dia afaka miditra ao amin’'ny
fanandraman’ny Fitoerana Masina, izay antsoina hoe fanamasinana.

“Koa amin’izany, ry rahalahy, satria manana fahatokiana hiditra ao amin’ny fitoerana
masina isika noho ny ran’l Jesosy, amin’izay lalana natokany ho antsika, dia lalana vaovao sady

-



] L

velona, namaky teo amin’ny efitra lamba, dia ny nofony, sady manana Mpisorona lehibe
mitandrina ny tranon’Andriamanitra, dia aoka isika hanatona amin’ny fo marina sy amin’ny
fahatokiana be avy avy amin'ny finoana, manana fo voadio ho afaka amin’ny fieritreretana ratsy
sy tena voasasa tamin'ny rano madio.” Hebreo 10:19-22

o
( FANAMARINANA FANAMASINANA FITSARANA

/ ¥ '!' Say
Miditranoho ny rany |

VOADIO NAVAOZINA MITOMBO AMIN'NY

k. FAHASOAVANA o
Noho ny rany dia Noho ny rano sy Miaina amin’ny herin’ny Voatsaran'ny
Voavela heloka ny Fanahy Tenin’Andriamanitra lalanaho eo
sy nafahana Fahateraham- Ny Fahamarinany ambany
tamin’ny ota baovao Ny Fanahiny lalanan’ny
Lasa Maneho ny voaho Fiainana
zanak’Andriama amin’ny fahamasinana Mandrakizay

nitra

Maro ny olona izay manana tineverena aiso ny amin'ny fanamarinana sy fanamasinana.
Mihevitra izy ireo fa ny fanamasinana dia ny flezahana mandritra ny fiainana hahafoy ireo otany
kanefa sady hamarinina izy ireo mandritra ny fotoana rehetra, tsy marina anefa izany. Manadio
amin’'ny ota sy mamorona fo vaovao ny fanamarinana, ary avy eo manome hery antsika hivelona
amin'ny flainana voamasina - fiainana izay fitoerana sy fitomboana ao amin'i Kristy fanehoana
ireo vokatry ny fanahy isan'andro.

“Fa ankehitriny, rehefa natao afaka tamin’ny ota hianareo ka efa tonga
mpanompon’Andriamanitra, dia manana ny vokatrareo ho amin’ny fahamasinana, ary ny farany
dia fiainana mandrakizay.” Romana 6:22

Tsy andevon'i Satana intsony ianao, fa andevo an-tsitrapo na zanak’Andriamanitra,
mivelona araka ny heriny. Ary izany no asa mandritra ny fiainana!

“Inona no atao hoe fanamasinana? Izany dia ny fanolorana ny tena manontolo sy tsy
misy ambiny - saina, vatana, ary fanahy — ho an’Andriamanitra, fampiharana ny rariny, fitiavana
ny famindram-po, ary ny fandehanana amim-panetren-tena miaraka amin’Andriamanitra; ny
mahafantatra sy ny manao ny sitrapon’Andriamanitra, tsy misy fitsinjovana ny tena na ny
tombotsoan’ny tena; ny fananana ny fisainan’ny lanitra, madio, tsy tia tena, masina, ary tsy misy
pentina na fikentronana.” OHC 212.

“Maro amin’ireo milaza ho mpanara-dia an'i Kristy no tsy manana ny fivavahana marina.
Tsy mampiseho ny vokatry ny flovam-po marina eo amin’ny fiainany izy ireo. Voafehin'ny
fahazarana tsy miova izy ireo, ilay fanahin’ny fitadiavana hadisoana amin'ny hafa sy ny fitiavan-
tena, izay nifehy azy ireo fony izy tsy mbola nanaiky an'’i Kristy.

“Tsy misy afaka miditra ny tananan’Andriamanitra kanefa tsy manana ny fahalalana ny
amin'ny flovam-po tena izy. Ateraka indray ny fanahy ao amin'ny fiovam-po marina. Fanahy
vaovao no mandray ny fahefana ao amin'ny tempolin'ny fanahy. Manomboka ny fiainam-baovao.
Miseho eo amin’'ny toetra Kristy.” RH 7-30-1901

“Fa ankehitriny, rehefa natao afaka tamin'ny ota hianareo ka efa tonga
mpanompon’Andriamanitra, dia manana ny vokatrareo ho amin’ny fahamasinana,ary ny farany

dia flainana mandrakizay.” Romana 6:22

“Ny fanamasinana dia toetran’'ny fahamasinana; anaty sy ivelany, ny maha-masina sy
an’Andriamanitra tsy misy fepetra, tsy amin'ny endrika ivelany fa amin'ny fahamarinana.
Mampisaraka ny fanahy amin’Andriamanitra ny tsi-fahadiovan-tsaina rehetra, ny faniriana feno
fahavetavetana rehetra; satria tsy afaka hampitafy ny akanjom-pahamarinany na oviana na
oviana eo amin'ny mpanota iray i Kristy, mba hanafenana ny kilemany.” OHC 214

“Ny fahamarinan’l Kristy dia tsy kapoty handrakofana ny ota tsy noekena sy tsy nafoy; fa
fitsipi-piaina izay manova ny toetra ary mifehy ny fitondran-tena. Ny fahamasinana dia ny
fahafenoana ho an’Andriamanitra; fileferan'ny fo sy fiainana tanteraka amin’ny fitoeran'ireo
filamatry ny lanitra ao anaty.” DA 555, 556

Efesianina 6:6: “Tahaka ny mpanompon’i Kristy manao izay sitrapon’Andriamanitra
amin'ny fo.”

“Avy amin’ny fo no hivoahan’'ny fankatoavana marina rehetra. Asa ataon’ny fo miaraka
amin’i Kristy izany. Ary rehefa manaiky isika, dia ho hita eo amin’ny fisainantsika sy ny
fikasantsika lzy, ka hanakambana ny ny fo sy ny saintsika hifanaraka amin’ny Sitrapony, ka
rehefa mankato Azy isika dia handeha ho azy amin’'ny faniriantsika. Ny sitrapo voatefy sy
voamasina dia hahita fahafinaretana ambony indrindra amin’ny fanompoana Azy. Rehefa
mahafantatra an’Andriamanitra isika, ary tombotsoa ho antsika izany, dia ho fiainana feno
fankatoavana mitohy ny fiainantsika.” DA 668

“Ary isaorana anie Andriamanitra, fa na dia efa mpanompon’ny ota aza hianareo, ny
fonareo dia efa nanaraka ny fomban’ ny fampianarana izay nanolorona anareo; ary rehefa natao
afaka tamin’ny ota hianareo, dia tonga mpanompon’ny fahamarinana.” Romana 6:17

“Ary ho an’lzay mahay mampahery anareo araka ny filazantsarako, sy ny fitoriana an’l
Jesosy Kristy, araka ny fampisehoana ny zava-miafina, izay voafina hatry ny fony fahagola, fa
efa naseho ankehitriny tamin’izay soratry ny mpaminany, araka ny didin’Andriamanitra
mandrakizay, ka nampahafantarina any amin'ny firenena rehetra hahatonga fanekena ny
finoana.” Romana 16:25,26

Nampianarina ahy ny fankatoavana ny lalana, fa tsy takatro ny amin'ny fankatoavana am-
pinoana.

“Ny fankatoavana marina dia ny fipoiran'ny filamatra avy ao anaty.”"COL 97

“Raha nohavaozina araka ny endrik’ Andriamanitra ny fontsika, raha toa ka novolena tao
amin’'ny fanahy ny fitiavana avy any ambony, moa ve tsy hotanterahina eo amin’'ny fiainana ny
lalan’Andriamanitra ? ... Tsy manafaka ny olona amin'ny fankatoavana izany, ny finoana, eny, ny
finoana ihany no mahatonga antsika ho mpandray anjara amin’ny fahasoavan'i Kristy, izay hany
afaka mitondra antsika ho eo amin'ny fankatoavana.” SC 60,61

“Fa fahasoavana no namonjena anareo amin’'ny finoana; ary tsy avy aminareo izany, fa
fanomezana avy amin’Andriamanitra; tsy avy amin’ny asa, fandrao hisy hirehareha. Fa asany
isika, voaforona tao amin’l Kristy Jesosy mba hanao asa tsara, izay namboarin’Andriamanitra
rahateo mba handehanantsika eo aminy”. Efesianina 2:8-10

“Amin’ny alalan’ny fahasoavan'i Kristy no tokony hivelomantsika ao amin'ny
fankatoavana ny lalan’Andriamanitra izay voasoratra ao am-pontsika. Koa satria manana ny
Fanahin'i Kristy isika, dia handeha araka izay nandehanany koa.” PP 372

“Tahaka ny zanaka manoa, tsy mitondra tena araka ny filanareo fahiny tamin’'ny tsy
fahalalanareo fa araka ny fahamasinan’llay niantso anareo, dia aoka mba ho masina koa

hianareo amin’'ny fitondrantena”. 1Petera 1:14,15

“Tsy fiakarana any an-danitra tsy akory ny fahamasinana: fa fileferana tanteraka amin'ny
sitrapon’Andriamanitra, fiainana amin’'ny teny rehetra izay aloaky ny vavan’Andriamanitra,
fanaovana ny sitrapon'’ilay Raintsika izay any an-danitra; fitokisana amin’Andriamanitra ao
anatin’ny fisedrana izany, na anatin'ny maizina na mazava; fandehanana amin’ny finoana fa tsy
amin’ny fahitana izany; flankinana amin’Andriamanitra amin’ny fitokisana tsy misy fepetra izany,
ary fitsaharana ao amin’ny fitiavany.”AA 51

Asa mandritra ny androm-piainana rehetra izany, dia ny fitehirizana antsika hilefitra
tanteraka amin’Andriamanitra sy handeha araka ny sitrapony.

“Ny tena fanamasinana marina dia tsy inona fa ny mitia an’Andriamanitra amin’ny fo
manontolo, mandeha ao amin’ny didiny sy ny lalany tsy misy tsiny. Tsy fihetseham-po ny
fanamasinana fa filamatra avy any an-danitra izay mitondra ireo firehetam-po sy ny filana
ambany rehetra ho eo ambany fifehezan'ny Fanahin’Andriamanitra ; ary tanterahina amin’ny
alalan’ny Tompo sy Mpamonjy antsika izany asa izany.” FW 87

“Ary Andriamanitry ny fladanana anie hahamasina anareo samy ho tanteraka, ka aoka
harovana avokoa ny fanahinareo sy ny ainareo ary ny tenanareo ho tanteraka ka tsy hanantsiny
amin’ny fiavian'l Jesosy Kristy Tompontsika. Mahatoky Izay miantso anareo, sady lzy ihany no
hanefa izany.” 1 Tesalonianina 5:23-24

“Ary tahaka ny nanandratan’i Mosesy ny menarana tany an-efitra no tsy maintsy
hanandratana ny Zanak'Olona, mba hanana fiainana mandrakizay izay rehetra mino Azy.” Jaona
3:14,15

“Efa noekenao ireo otanao, ary esory ao am-ponao ao ireny. Nanapa-kevitra hanolotra ny
tenanao ho an’Andriamanitra hianao. Mandehana amin’izay eo Aminy, ary angataho Izy mba
hanasa ireo otanao sy hanome anao fo vaovao. Ary minoa fa hataony izany satria
nampanantenainy.” SC 49

“Fa Andriamanitra tsy naniraka ny Zanaka ho amin’izao tontolo izao hanameloka izao
tontolo izao, fa mba hamonjeny izao tontolo izao.” Jaona 3:17

“Amin’ny alalan’ny fanomezana izay nataon’Andriamanitra ihany no ahafahana
manafoana ireo vokatra mahafatin'ny ota. Tamin’ny alalan’ny fijerena ilay menarana nasandratra
no nahavotra ny ain'ireo Israelita. Finoana no tao ambadik’izany fijerena izany. Velona izy ireo
satria nino ny tenin’Andriamanitra, ary nitoky tamin’ireo fitaovana nomena ho fanasitranana azy.
Noho izany, afaka mijery an’l Kristy ka ho velona ny mpanota.” PP 431

Jao 1:29: “Indro ny Zanak'ondrin’Andriamanitra, izay manaisotra ny fahotan'izao tontolo
izao.”

“Tamin’ny alalan’ny hazofijaliana no nitaomana ny mpanota hiala ao amin'ny tanana
mimandan’ny ota, hiala amin’'ny tafiky ny devoly, ary arakaraky ny hanatonana ny hazo fijaliana
hileferan’ny fony sy hitalahoany hoe ‘Ireo otako no nanomboana ilay Zanak’Andriamanitra.” Eo
amin’ny hazofijaliana no hamelany ny otany, ary amin’ny alalan’ny fahasoavan'i Kristy no
hanovana ny toeny. Arenin’ilay Mpanavotra avy amin'ny vovoka ilay mpanota, ary apetrany eo
ambany fitarihan’ny Fanahy Masina. Rehefa mijery ny Mpanavotra ilay mpanota, dia mahita
fanantenana, toky ary fifaliana. Mahatonga anao hihazona an’l Kristy ny finoana ao amin’ny
fitiavany. Miasa amin’'ny fitiavana ny finoana ary manadio ny fanahy.” 1 SM 349

“Miandry ny fangatahan’ieo fanahy mararin'ny ota ny tahirim-
pahasoavan’Andriamanitra. Hanasitrana ny aretim-panahy rehetra izany. Afaka hadio amin'ny
fahalotoana rehetra ny fo, amin'ny alalan’izany. Izany no ody avy amin’'ny filazantsara ho an’izay
rehetra mino.” HP 34

“Maro tamin'ireo Israelita no tsy nahita fanampiana tamin’ilay fanafody izay
notondroin’ny lanitra. Faty mikararana sy olona eo am-pialana aina no nanodidina azy ireo, ary
fantany fa raha tsy ny fanampiana avy any ambony dia efa ho azo antoka ny hiafaran’izy ireo;
nanohy nimonomonona momba ny ratrany anefa izy, ny fanaintainany, ny fahafatesany azo
antoka, mandra-pahalasa ny heriny, ny masony tsy nihetsika intsony, raha tokony ho nahao
fanasitranana avy hatrany izy ireo.” PP 432

“Tian'i Jesosy raha manatona Azy amin’izao maha isika antsika izao isika, dia ilay isika
feno ota, tsy misy afaka manampy, ary miankin-doha tanteraka. Afaka ny ho tonga miaraka
amin’ny fahalementsika sy ny hadalantsika rehetra, ny mahafeno ota antsika isika, ary
miantoraka eo an-tongony amin'ny fibebahana. Voninahitra ho Azy ny hanodidina antsika
amin’ny sandrim-pitiavany, sy hamehy ireo ferintsika, ary hanadio antsika ho afaka amin’ny
fahalotoana rehetra.”

“Eto no mahadiso ny an’arivony; tsy mino izy ireo hoe mamela azy ireo manokana Jesosy.
Tsy mandray an’Andriamanitra amin’ny Teniny izy ireo ... Tsy misy izany hoe olona feno ota loatra
ka tsy afaka hahita hery, fahadiovana ary fahamarinana eo amin’i Jesosy izay maty ho azy ireo.
Miandry Izy ny hanalany ny akanjo feno pentina sy voaloton’ny ota, sy ny hampitafiany azy ireo
ny akanjom-pahamarinany fotsy. Manasa azy ireo ny ho velona fa tsy ny ho faty Izy.” SC 52, 53

Nahoana no maro no tsy mino fa afaka manadio azy ireo Jesosy, sy manome azy ireo fo
sy saina vaovao androany ? Satria mihevitra izy ireo fa mila ny androm-piainana iray manontolo
ny ahafahany mahafoy ireo otany. Mino lainga izy ireo. Anio no androm-pamonjena. Afaka ny ho
voadio amin’'ny otanao rehetra ianao anio. Afaka manana fifandraisana araka ny tokony ho izy
miaraka amin’Andriamanitra ianao anio. Mety tsy ho velona intsony ianao rahampitso. Manatona
anio ! Nino ilay jiolahy teo ambony hazofijaliana ary voavonjy avy hatrany.

Nandritra ny fotoana rehetra sy manerana ny firenena rehetra, ireo izay mino fa afaka sy
hamonjy azy manokana amin’ny ota Jesosy, ireo no voafidy sy nosafidian’Andriamanitra ; haren-
tsoa sarobidy manokana ho Azy izy ireo. Mankato ny Sitrapony ireo, ary niala tamin’izao tontolo
izao sy nanasaraka ny tenany tamin’ireo fisainana tsy madio sy ny fomba fanao tsy masina
rehetra ... Tranga mampalahelo ny hoe ampahany betsaka amin’ireo milaza ny tenany ho
vahoakan’Andriamanitra no tsy mino an'i Kristy ho toy ny Mpamonjin’ny tenany manokana.” RHC
8-1-1893

“Faraha tsy amin’ny finoana, dia tsy misy azo atao hahazoana sitraka aminy; fa izay
manatona an’Andriamanitra dia tsy maintsy mino fa misy lzy sady Mpamaly soa izay mazoto
mitady Azy.” Hebreo 11:6

“Ary aza isan’izay tsy mino, fa minoa.” Jaona 20:27
“Ny zavatra rehetra dia hain'ny mino.” Marka 9:23

“llay hery namadika ny rano ho divay tamin’ilay fetin'ny fampakaram-bady tao Kana ihany
no afaka manafongana ny ratsy rehetra eo amin’'ny mahaizy antsika, ary mahatonga antsika ho
mpandray anjara fomban’Andriamanitra. llay hery izay nahatonga ilay boka ho nadio ihany koa,
no afaka hahatonga ny fo hadio, ho mendrika ny hiara-honina amin’Andriamanitra, amin’ieo
anjely, ary ireo olom-boavotra.” ST 8-10-1891

“Fa tsy menatra ny Filazantsara aho fa herin’Andriamanitra ho famonjena izay rehetra

mino izany, amin'ny Jiosy aloha, dia vao amin'ny jentilisa koa.” Romana 1:16
“Tongava aminareo araka ny finoanareo”. Matio 9:29

“Tsotra fiasa ny finoana ary mahery vaika ny vokany. Maro amin’ireo izay milaza ho
kristianina, izay manana fahalalana ny Teny Masina, ary mino ny fahamarinany, no tsy mahomby
amin'ny fananana fitokisana toy ny an'ny zaza izay tena zava-dehibe ao amin’'ny fivavahan'l
Jesosy. Tsy nahatratra ilay fikasihana manokana izy ireo, izay mitondra ny fahatsaran’ny
fanasitranana eo amin’ny fanahy.” 6 BC 1074

Raha tsy manana an'io finoana izay mitondra fanasitranana ara-panahy io ianao, inona no
azonao atao?Mandania fotoana bebe kokoa miaraka amin'i Jesosy, mianara Aminy.

“Koa ny finoana dia avy amin’ny toriteny, ary ny tori-teny kosa dia avy amin’'ny tenin'i
Kristy.” Romana 10:17

Rehefa mandre ny tenin‘Andriamanitra ianao ka manao hetsika momba izay renao, dia
afaka manatanteraka ny fahagagany mahavonjy eo aminao Andriamanitra.

“Ary ny finoana no fahatokiana ny amin'ny zavatra antenaina, fanehoana ny zavatra tsy
hita.” Hebreo 11:1

“Aza miandry mahatsapa hoe sitrana hianao. Minoa ny Teniny dia ho tanteraka izany.
Miandania amin’'l Jesosy amin’'ny sitraponao. Mivonona hanompo Azy, dia handray hery ianao
amin’'ny fiasana araka ny Teniny. Na inona na inona fanao ratsy, na firehetam-po izay namatotra
nandritra ny fotoana ela ny fanahy sy ny vatana, dia afaka sy maniry lalina hanafaka amin’izany
Kristy. Asiany aina ao amin’ny fanahy izay maty amin’ny fahadisoana sy ny fahotana (Efesiana
2:1). Ho afahany ny babo izay voatazona noho ny fahalemeny, ny zava-misy ary ireo fatoran'ny
ota.” DA 203

Mahafinaritra izany hoe afaka amin’ny toetry ny hatezerana, ny lolom-po, ny fangidiana, ny
fahasosorana, ny fankahalana ary ny fitiavan-tena izany, sy ny mamela ny fitiavan'’Andriamanitra
hifehy antsika.

“Ary isaorana anie Andriamanitra fa na dia efa mpanompon’ny ota aza hianareo, ny fonareo
dia efa nanaraka ny fomban’'ny fampianarana izay nanolorana anareo; ary rehefa natao afaka
tamin’ny ota hianareo,dia tonga mpanompon’ny fahamarinana.” Romana 6:17

“Ary amin’izany dia tsy misy fanamelohana ho an’izay ao amin’l Kristy Jesosy. Fa ao amin'l
Kristy Jesosy ny lalan'ny Fanahin’ny aina no nahafaka ahy tamin’ny lalan’ny fahotana sy ny
fahafatesana.” Romana 8:1-2

“Tonga Jesosy hanapaka ny tadin'ny fanandevozan’'ny ota amin'ny fanahy. Raha ny zanaka
no hanafaka anareo dia ho afaka tokoa ianareo.” DA 466

“Fiovana ifotony no atao hoe flovam-po marina. Tokony hiova lalana ny fironan'ny fisainana
sy ny fileferan'ny fo, ary lasa vaovao indray ny fiainana ao amin’l Kristy.” 4T 17

“Arakaraky ny hikasihan’ny Fanahin’Andriamanitra ny fanahy no mampafaingana ny herin'ny
fanahy, ary lasa voary vaovao ao amin'’i Kristy Jesosy ilay olona.” RH 11-22-1892

“Ary hianareo dia efa novelominy, fony mbola matin'ny fahadisoanareo sy ny
fahotanareo, izay nalehanareo fahiny,araka ny fomban'izao tontolo izao,araka ny mpanapaka ny
fanjakana eny amin’ny rivotra,dia ny fanahy izay miasa ankehitriny ao anatin’ny zanaky ny tsi-
fanarahanana;teo amin’ireo no nitondrantsika ny danin’ny nofo sy ny saina;ary araka ny toetsika
dia zanaky ny fahatezerana toy ny sasany koa isika. Fa Andriamanitra, Izay manankarena
amin'ny famindrampo,noho ny halehiben’ny fitiavany izay nitiavany antsika na dia fony mbola

matin’ny fahadisoana aza isika,dia nahavelona antsika niaraka tamin’l Kristy(fahasoavana no
namonjena anareo);ary niara-natsangany isika ka naira-napetrany any an-danitra ao amin’l
Kristy Jesosy.” Efesiana 2:1-6

“Mba ahafahana manangana ireo maty ara-panahy, mamorona tsiro vaovao sy eritreritra
vaovao, dia takiana ny hisian’'ny vangongona hery lehibe toy izay ilaina amin'ny fananganana
olona iray izay maty ara-batana."RH 3-12-1901

“Navotan’Andriamanitra tamin'ny fanandevozan'ny ota isika, ary nataony azo tanterahina
ho antsika ny hivelona amin’ny flainam-panompoana nohavaozina sy voaova.” MYP 69

“Rehefa maka toerana ao amin’ny fo ny Fanahin’Andriamanitra dia manova fiainana
izany. Miala ny eritreritra feno ota, afoy ireo fanao ratsy; fitiavana, fanetren-tena, ary fiadanana
no maka ny toeran’ny hatezerana, ny fitsiriritana sy ny adilahy. Fifaliana no maka ny toeran’ny
alahelo ary maneho ny hazavan’ny lanitra ny endrika. Tsy misy mahita ny tanana izay manainga
ny enta-mavesatra, na mahita ny hazavana midina avy any amin’ny fitsarana ao ambony. Tonga
ny fitahiana rehefa milefitra eo amin’Andriamanitra amim-pinoana ny fanahy. Avy eo dia
mamorona voary vaovao araka ny endrik’ Andriamanitra ilay hery izay tsy hitan'ny
mason’olombelona.” DA 173

Izany no fanandramana niainan'ilay jiolahy teo ambony hazofijaliana rehefa nitolo-batana
tamim-pinoana teo amin’l Jesosy izy, ary dia hitany aza ny hazavana nidina nampiseho ny
faneken’Andriamanitra azy.

“Raha niteny ireo teny fampanantenana lzy (Jesosy), dia notrobahana hazavana velona
sy mamirapiratra ilay rahona mainty izay toa nandrakotra ny hazofijaliana. Tonga tamin’ilay
jiolahy nibaboka ny fladanana tanteraka avy amin’ny faneken’Andriamanitra azy. Nomem-
boninahitra tao amin'ny fidinany farany ambany Jesosy. Izany no zony amin'ny maha-Mpanjaka A
zy hanavotra hatrany amin’'ny farany lalina izay rehetra manatona an’Andriamanitra amin’'ny
alalany.” DA 751

“Aoka ny ratsy fanahy hahafoy ny lalany, ary ny tsy marina hahafoy ny heviny; ary aoka
hiverina ho amin’i Jehovah ireny, fa hamindra fo aminy Izy, eny ho amin’Andriamanitsika, fa
hamela heloka dia hamela heloka tokoa Izy.” Isaia 55:7

“Ny hoe havela amin’ny fomba hamelan'i Kristy dia tsy hoe voavela heloka fotsiny fa
nohavaozina ao amin’ny fanahin'ny saintsika. Hoy ny Tompo hoe “Homeko fo vaovao hianareo”.
Ny endriky Kristy no tombohana ao amin’'ny saina, ny fo, sy ny fanahy.” 3 SM 190

Efesiana 4:22-24: “Mba hialanareo ny toetranareo taloha araka ny fitondrantenanareo
fahiny, izay mihasimba araka ny filan’ny fitaka; fa mba hohavaozina kosa hianareo amin’ny
fanahin'ny sainareo ,ary mba hotafianareo ny toetra vaovao, izay noforonina araka
an’Andriamanitra amin’ny fahitsiana sy ny fahamasinana momba ny fahamarinana.”

“Rehefa miova fo ho an’Andriamanitra ny olona iray, dia mahazo tsiro vaovao ny amin'ny
ara-moraly izy, nomena anto-manosika vaovao izy, ary ho tiany ireo zavatra tian’Andriamanitra.’
SM 336

J

“Ireo fahafaha-manaon’ny fanahy izay nalemen’ny ota, ny saina nohamaizinina, ny
sitrapo voavily lalana, manana hery hanavaozana sy hamerenana amin’ny laoniny izany lzy.” Ed
29

“Koa raha misy olona ao amin’l Kristy, dia olom-baovao izy; efa lasa ny zavatra taloha,
indreo tonga vaovao ireo. Fa izany rehetra izany dia avy amin’Andriamanitra, Izay nampihavana
antsika taminy amin’ny alalan’l Kristy sady nanome anay ny fanompoana fampihavanana.” 2
Korintiana 5:17, 18

“Lasa zanak’Andriamanitra ireo izay nandray ny Mpamonjy. Zanany ara-panahy ireo,
naterany indray, navaoziny tamin’ny fahamarinana sy ny fahamasinana marina. Voaova ny
sainy.” ST 12-17-1902

“Tsy maintsy mianatra amin’l Kristy isika. Tsy maintsy haintsika hoeiza Izy ho an'ireo izay
nandoavany onitra. Mila tsapatsika fa tombontsoa ho antsika ny ho mpiombona amin’ny
fomban’Andriamanitra, ary ho afa-mandositra ny fahalovana misy eo amin’izao tontolo izao
amin'ny alalan’ny fahavetavetana, amin’ny alalan’ny finoana ao Aminy. Dia ho voadio amin'ny ota
rehetra isika, tsy fahatanterahan’'ny toetra rehetra isika. Tsy tokony hamikitra na dia amina
fironana feno ota iray aza isika. Kristy no mpitondra ny ota: nanondro ny olona ho eo Aminy i
Jaona raha nanao hoe ‘indro ny zanak’ondrin’Andriamanitra izay manaisotra ny fahotan’izao
tontolo izao.”RH 4-24-1900

“Raha tsara fifandraisana amin’Andriamanitra ianao anio, dia vonona ianao raha ho avy
anio Kristy. Ny ilaintsika dia Kristy mitoetra ao anaty, ilay fanantenan’ny voninahitra.” HP 227

“Ireo izay mabhita an’l Kristy amin’ny tena toeny marina, ary mandray Azy ao am-po, dia
manana ny Fiainana mandrakizay. Amin’ny alalan’ny Fanahy no itoeran’i Kristy ao anatintsika;
ary ny Fanahin’Andriamanitra, izay raisina ao am-po amim-pinoana no flandohan'ny fiainana
mandrakizay.” DA 388

Romana 1:16: “Fa tsy menatra ny filazantsara aho; fa herin’Andriamanitra ho famonjena
izay rehetra mino izany, amin’ny Jiosy aloha, dia vao amin’ny jentilisa koa.”

“lzay nandray Azy dia nomeny hery ho tonga zanak’Andriamanitra, dia izay mino ny
anarany.’ Jaona 1:12.Tsy avy ao amin'ny olombelona io hery io. Herin’Andriamanitra izany. Rehefa
mandray an’l Kristy ny fanahy, dia mandray ny hery hivelomana amin’ny fiainan'ny Kristy.” COL
314

« Rehefa miaina am-pinoana miaraka amin’llay
Zanak’Andriamanitraisika, ho hita eo amin’ny

fiainantsika ny vokatry ny Fanahy :tsy hisy ho latsaka I Fifandraisana
nadiairay aza » ; ' sararaha
) - o IZAHO AO misy : tsy misy
Rehefa mandray an'i Kristy ny fanahy iray,dia AMINY  1IZYAO vokany
mandray ny hery hivelomana amin’ny fiainan'i Arasa
Kristy”

“Rehefa mandray an’l Kristy sy mivelona ao Aminy ny mpanota iray, dia raisin’i Jesosy ireo
otany sy ireo fahalemeny, ary akambany amin’ny Tenany ilay fanahy mibebaka, mba
hihazonan'ity farany ilay firaisana amin’l Kristy, toy ny ataon’ny sampana amin’ilay voaloboka.
Tsy manana na inona na inona isika, tsinontsinona isika, raha tsy mandray ny fahatsarana avy
amin’ny Jesosy Kristy.” KH 100

“lzaho no voaloboka, hianareo no sampana. Izay miray amiko, ary Izaho aminy, dia
mamoa be izy; fa raha misaraka amiko kosa hianareo, dia tsy mahay manao na inona na inona.”
Jaona 15:5

Tsy azoko ny mahazava-dehibe ilay fanoharana ny amin'ny voaloboka sy ny sampany,
tena ilaina tokoa anefa ny mahazo ny lesona fonosin'izany ho antsika.

“Tsy misy lalana hafa ho amin’ny famonjena ny olona. ‘Raha misaraka Amiko hianareo’,

hoy Kristy dia ‘tsy mahay manao na inona na inona’. Amin'ny alalan’l Kristy ary amin’ny alalany
irery ihany, no ahafahan’ny loharanon’aina manome aina ny maha-olombelona, manova ireo
zavatra tiany, ary mametraka ny faniriany hikoriana hiakatra any an-danitra.” 1 SM 341

“Efa nomen’ny herin’Andriamanitra ho antsika ny zavatra rehetra momba ny fiainana sy
ny toe-panahy araka an’Andriamanitra amin’ny fahalalana llay niantso antsika tamin’ny
voninahiny sy ny fahatsarany.” 2 Petera 1:3

“Eo am-pelatanan’izy ireo ireo tahiry tsy mety ritran’ny lanitra. Omen’l Kristy azy ireo ny
fofon'aina avy amin’ny Fanahiny, ny aina avy amin’ny Fiainany. Mampiasa ny heriny ambony
indrindra ny Fanahy Masina, hiasany ao am-po sy ao amin'ny saina.” 6 T 306

“Mba homeny anareo araka ny haren’ny voninahiny, ny mba hohatanjahina fatratra
amin’ny Fanahiny ny toe-panahinareo; mba hitoeran'i Kristy ao am-ponareo amin’ny finoana, ka
hamaka sy hiorina mafy amin’ny fitiavana hianareo, mba hahaizanareo mbamin'ny olona masina
rehetra ny hahafantatra tsara izay sakany sy lavany ary hahavony sy halaliny, ary hahalala ny
fitiavan'l Kristy, izay mihoatra ny fahalalana, mba hamenoana anareo ho amin’ny
fahafenoan’Andriamanitra rehetra.” Efesina 3:16-19

“Fa tamin’ny fahafenoany no nandraisantsika rehetra, dia fahasoavana hanampy
fahasoavana” Jaona 1:16.

“Toy ny ain’ny voaloboka izay mikoriana avy any tahony sy ny voany, midina mankany
amin’ireo rantsany madinika ka mahatratra ny ravina faratampony, dia toy izany koa no
hiredaredana sy hiavosan'ny fahasoavana sy ny fitiavan’l Kristy ao amin’ny fanahy, ny
handefasany ny fahatsarana eo amin’ny lafiny mahaolona manontolo, ary hanandratany ny
fihetsika tsirairay ataon’ny vatana sy ny saina.” SD 76

“Ny fivavahan'ny Filazantsara dia Kristy eo amin’'ny fiainana, izay filamatra velona sy
miasa. Fahasoavan'i Kristy miseho eo amin’ny toetra sy aseho amin'ny asa tsara rehetra izany.”
COL 384

“Voahombo miaraka amin’l Kristy amin’ny hazo fijaliana aho, ary tsy izaho intsony no
velona, fa Kristy no velona ato anatiko.” Galatiana 2:20

“Ny tena fankatoavana marina dia ny fanehoana ivelany ny filamatra avy ao anaty.” COL
97

“Rehefa noraisintsika ny torolalana avy Aminy ka maka toerana ao amintsika, dia
fanatrehana mitoetra ho antsika Jesosy, izay mifehy ny fisainantsika sy ny hevitsika ary ny
hetsika rehetra ataontsika. Tsy isika intsony no velona fa Kristy no velona ato anatintsika ary lzy
no fanantenan’ny voninahitra.Maty ny izaho fa Kristy no Mpamonjy velona.”TM 389

“Ary Andriamanitry ny fladanana, ... Izy anie hahatanteraka anareo amin'ny tsara rehetra
hanao ny sitrapony ka hiasa ao anatinareo izay ankasitrahana eo imasony amin’'ny alalan’l Jesoy
Kristy ..." Hebreo 13:20-21

“Tsy maintsy manao fanandramana velona ho an’ny tenany ny tsirairay, tsy maintsy
manana an’l Kristy mitoetra ao am-pony izy ireo, dia ny Fanahiny izay mifehy ireo zavatra tiana,
raha tsy izany dia tsy misy dikany ny fanekem-pinoan’izy ireo, ary dia mbola ho ratsy kokoa noho
ny tamin’ny tsy mbola nahalala ny fahamarianana ny toerana misy azy ireo.” 5T 619

“Ny Tompo anie hanampy antsika ho faty amin’ny izaho sy hateraka indray, mba
hiveloman'’l Kristy ao anatintsika, dia filamatra velona sy miasa, ary hery izay hitahiry antsika ho
masina.” 9 T 188

“Ny fiainan’Andriamanitra ao amin’ny fanahy no hany fanantenana ho an’'ny olombelona.”

“lzay efa tian’Andriamanitra no nampahafanatarina ny herin’ny voninahitr'ity zava-niafina
ity any amin’'ny jentilisa, dia Kristy ao anatinareo, Izay fanantenana ny voninahitra.” Kolosiana
1:27

Irin’'l Jesosy isika mba hamela Azy hivelona ao anatintsika isan'andro Jesosy mba
hahafahantsika mamoa ireo vokatry ny Fanahy Masina eo amin'ny fiainantsika sy maneho ny
Toeny amin’'ny hafa.

“Tomoera amiko ary Izaho aminareo. Tahaka ny sampany tsy mahay mamoa ho azy, raha
tsy miray amin’ny voaloboka izy, dia toy izany koa hianareo, raha tsy miray amiko. Izaho no
voaloboka, hinareo no sampany. Izay miray amiko, ary Izaho aminy, dia mamoa be izy; fa raha
misaraka amiko kosa hianareo, dia tsy mahay manao na inona na inona.” Jaona 15:4,5

“Tsy maintsy avy amin'ilay foto-boaloboka no hipoiran’ny fiainantsika. Amin'ny alalan’ny
firaisana manokana amin’l Kristy irery ihany, amin'ny alalan’ny fiombonana Aminy isan’andro,
isan‘ora, no ahafahantsika mamoa ireo vokatry ny Fanahy.” 5T 47, 48

“Raha miray amiko hianareo, ka mitoetra ao anatinareo ny teniko, dia angataho izay
tianareo na inona na inona, fa ho tonga aminareo izany. Izany no ankalazana ny Raiko, mba
hamoazanareo be ka ho tonga mpianatro hianareo.” Jaona 157, 8

“llay hoe Kristy mitoetra ao amin’ny fanahy dia miteraka hery manova, ary mijoro
vavolombelona maneho ny fiadanana sy ny hafaliana manjaka ao anaty ny endrika miseho ety
ivelany. Misotro ao amin’ny fitiavan'l Kristy isika, toy ny sampana mitroka ny sakafo avy amin‘ilay
voaloboka. Raha mitoetra ao amin’l Kristy isika, raha tafaray amin’ilay voaloboka ny sampana
tsirairay avy amintsika, dia haneho porofo amin’ny alalan’ny fitondrana voany betsaka avy
amin’ilay voankazo velona isika.” 1 SM 337

“Ny voany no hahafantaranareo azy.” Matio 7:16

“Fa ny vokatry ny fanahy kosa dia fitiavana, fifaliana, fladanana, fahari-po, fahamoram-
panahy, fanaovan-tsoa, fahamarinana, fahalemem-panahy, fahononam-po; tsy misy lalana
manobhitra izany.” Galatiana 5:22,23

“Rehefa mivelona amin'ny finoana ny Zanak'’Andriamanitra isika, dia ho hita eo amin’ny
fiainantsika ireo vokatry ny Fanahy; tsy hisy na dia iray aza no ho banga ...Ny fiainan’l Kristy ao
anatinao dia hamoa ireo vokatra izay toy ny tao Aminy.” DA 676

“Eo amin’ny toerana izay tsy ahafahanao mahazo ireo tombotsoa ireo ve hianao? Raha
vao misy olona mandika anao na manafintohina anao ve dia mirongatra ao anatinao ny
fangidiana, ny toe-tsain'ny flkomiana? Raha izany no saina ao anatinao, dia ataovy an-tsaina fa
tsy manana ny Fanahin’l Kristy ianao. Fanahy hafa no hanananao.” RH 12-21-1886

“Ho hita eo amin’ireo rehetra izay naterak’Andriamanitra ny Fanahin’l Kristy. Tsy afaka
hirongatra eo amin'ireo izay fehezin'ny Fanahiny ny adilahy sy ny fifandirana.” 5T 227

“w

Ny voany no ahafantaranareo azy’. Na Andriamanitra na Satana no mifehy ny saina, ary
mampiseho mazava tsara ny fiainana fa tsy misy olona mahazo manao hadisoana ny amin’izay
fahefana nileferany.” FE 89

“Rehefa manome lalana ho amin’ny tsy faharetana isika dia mandroaka ny
Fanahin’Andriamanitra tsy ho ao am-po, ary manome toerana ho an'ireo toetra avy amin'i

Satana.” 2 SM 236

“Mpanompon’izay hileferanao sy hankatoavinao hianao. Raha manome vahana ny
hatezerana, ny fahavetavetana, ny fitsiriritana, ny fankahalana, ny fitiavan-tena na izay ota hafa
isika, dia lasa mpanompon’ny ota. Tsy misy afaka manompo tompo roa. Rehefa manompo ny ota
isika dia tsy afaka manompo an'i Kristy.” MYP 114

“Tsy nilaza Kristy hoe tsy hanompo na hikasa hanompo tompo roa ny olona, fa hoy lzy
hoe tsy afaka hanompo tompo roa izy.” MB 93

Toy izao no tokony handraisanao izany. Rehefa tezitra amin'ny zanako aho dia aiza ny
fitiavana, ny fifaliana, ny fiadanana, ny halemem-panahy, ny fahatokiana, ny hatsaram-panahy,
nny fahononan-tena? Tsy misy ao ireo. Tsy afaka manompo tompo roa ianao rehefa misedra ny
tenanao amin'ireo vokatry ny Fanahy. Mety hahavita asa betsaka hianao ary hihevitra fa tena
Kristianina tsara tokoa, kanefa misy zavatra tsy mety ao raha toa ka sorena sy tsy mmalemy
fanahy amin’ny ankohonanao hianao ao an-tokantrano. Mety tsy ho hainao hoe manao ahoana
no fampileferana ny fonao hofehezin’Andriamanitra na mety tsy maniry hanao izany hianao.

“Tsy afaka ny ho kizitina sy tsy manam-paharetana no sady ho kristianina isika satria tsy F
anahin’l Kristy izany hakizitinana sy tsy faharetana izany.” RH 8-14-1888

“Ny tsy faharetana dia mitondra ny fahavalon’Andriamanitra sy ny olona ho ao amin’ny
ankohonanao ary mandroaka ireo anjelin’Andriamanitra. Raha mitoetra ao amin’i Kristy hianao
ary ao aminao Kristy, dia tsy afaka ny hiteny tenim-pahatezerana hianao.” HP 99

“Fa ny vokatry ny mazava dia ao amin’ny fahatsarana rehetra sy ny fahamarinana ary ny
fahitsiana.” Efesiana 5:9

“Fa raha misy hangidiana sy toetry ny lian'ady ao am-ponao, dia aza manandran-tena ary
aza mandainga amin'ny fahamarinana. Tsy avy any ambony izany endrika fahendrena izany, fa
an’izao tontolo izao, avy amin'ny filana fotsiny, avy amin'ny devoly. Fa eo amin’izay hisian’ny
fitsiriritana sy filana ady no hisian'ny korontana sy asan'ilay ratsy rehetra.

“Fa ny fahendrena izay avy any ambony dia madio aloha, ary tia fihavanana, mandefitra,
mora alahatra, be famindrampo sy be vokatsoa, tsy miahanahana na mihatsaravelatsihy. Ary ny
vokatry ny fahamarinana dia afafy amin’ny fihavanana ho an'izay mampandroso ny fihavanana.”
Jakoba 3:17-18

“Tsy afaka hanome vahana ny toetrao sy hanana ny fombanao manokana hianao, ary
mbola hitoetra ho zanak’Andriamanitra. Mila mitolona amin‘ireo fironana vokatry ny tarazo isika,
mba tsy hahatonga antsika hilefitra amin'ny fakam-panahy, ka ho tezitra manoloana ny
fihantsiana.” RH 10-11-1892

Ny olona izay milefitra amin’'ny tsy faharetana dia manompo an’l Satana. Izay
mampanompo anao sy hankatoavinao no tompoinao.” 4 T 607

“Mifehy ny saina rehetra izay tsy nanapa-kevitra hofehezin’l Fanahin’Andriamanitra
Satana." TM79

“Aoka tsy hisy hamita-tena ny amin’io resaka io. Rehefa mihazona fireharehana, fiheveran-
tena ho zavatra, fitiavam-boninahitra, voninahitra, filkasana tsy masina, fimonomononana, tsy
fahafaham-po, fangidiana, teny ratsy, lainga, fitaka, fanaratsiana hianao, dia tsy manana an’i
Kristy mitoetra ao am-ponao, ary hiseho miharihary fa manana ny toetra sy ny sain’i Satana
ianao, fa tsy ny an’l Jesosy Kristy, izay tsotra sy malemy fanahy ...” RH 11-24-1885

“Diniho ny tenanareo na mitoetra amin’ny finoana hianareo, na tsia; izahao toetra ny
tenanareo. Moa tsy fantatrareo va ny amin'ny tenanareo, fa ao anatinaoreo Jesosy Kristy, raha

tsy olona nolavina hianareo?” 2 Korintiana 13:5

“Hilaza anefa hianao hoe, ahoana no ahafantarako fa ato am-poko Kristy? Raha mahazo
fanakianana na voahitsy hianao amin'ny fombanao, ary tsy mandeha araka izay hiheveranao azy
ny zava-miseho - Raha toa ka avelanao hirongatra ny firehetam-ponao, raha tokony ho nanaiky
ny fanitsiana sy naharitra sy nalemy fanahy hianao, dia tsy mitoetra ao anatinao Kristy.” RH
7-12-1887

“Ary izao no teny renay taminy ka ambaranay aminareo: Andriamanitra dia mazava, ary
tsy misy maizina akory ao aminy. Raha toa isika manana firaisana aminy isika, kanefa mandeha
amin’'ny maizina, dia mandainga isika ka tsy manao ny marina. Fa raha mandeha eo ami’'ny
mazava isika, tahaka Azy eo amin'ny mazava isika, dia manana firaisana isika, ary ny ran’l Jesosy
Zanany no manadio antsika ho afaka amin’ny ota rehetra.” 1 Jaona 1:5-7

“Inona no atao hoe mandainga tsy manao ny marina? Tsy inona izany fa ny filazana ho
mino ny marina kanefa ny fanahy, ny teny, ny fitondran-tena dia tsy misolotena an'i Kristy fai
Satana. Ny fankasitrahana ny ratsy, ny tsy fananana faharetana sy ny tsy famelan-keloka, izany
no atao hoe mandainga tsy manao ny marina, satria ny fitiavana, ny faharetana, ary ny
fandeferana dia mifanaraka amin’ireo filamatry ny marina. Madio sy mora fanahy mandrakariva
ny marina, ary mandefa ny hanitry ny lanitra tsy mifangaro fitiavan-tena.” KH 185

“Tsy afaka mivelona ao am-pon’izay mizatra amin'ny finoana an’l Jesosy Kristy ny fitiavan-
tena, toy ny mazava sy ny maizina tsy afaka hiara-hitoetra.” 5T 48

“Andriamanitra dia mazava” 1 Jaona 1:5

“Raha ny fireharehana, ny flovaovana, ny fiadiana voninahitra no lalaina, dia tsy afaka
hiditra amin’ny firaisana amin’l Kristy ny fo.” DA 650

“Raha tsy vonona ny ho voadio ho amin’ny ota izy ireo dia tsy ho afaka ny hiditra amin'ny
firaisana Aminy. Ny madio am-po ihany no afaka hitoetra eo amin’ny fanatrehany.” DA 108

“Manala baraka an’Andriamanitra ireo izay milaza fa manompo Azy, kanefa tsy maneho
ny Toeny; olona maro no voafitaka sy voatarika ho amin’ny lalan-diso.” DA 439

“Anaka aza avela hisy hamitaka anareo: izany manao ny marina no marina; eny, marina
tahaka Azy. Izay manota di a avy amin'ny devoly, satria ny devoly manota hatramin’ny voalohany.
Izao no nisehoan’'ny Zanak’Andriamanitra, dia ny handrava ny asan’ny devoly. Izay rehetra
naterak’Andriamanitra no tsy manota, satria ny voany mitoetra ao anatiny, ary tsy mahay
manota izy, satria naterak’Andriamanitra. Izany no mampiseho miharihary izay
Zanak'’Andrimanitra sy izay zanaky ny devoly. Tsy mba avy amin’Andriamanitra izay rehetra tsy
manao ny marina sy izay tsy tia ny rahalahany.” 1 Jaona 3:7-10

“Ny fanalam-baraka lehibe indrindra mety ataontsika Aminy dia isika mody milaza ho
mpianany, kanefa mampiseho ny fanahin’i Satana amin'ny fitenintsika, ny fihetsitsika ary ny
asantsika.” 3BC 1160

“Ry malala, aoka hifankatia isika; fa avy amin’Andrimanitra ny fitiavana, ary izay rehetra
tia no naterak’Andriamanitra sady mahalala an’Andriamanitra. Izay tsy tia dia tsy mba mahalala
an’Andrimanitra ; fa Andriamanitra dia fitiavana.” 1 Jao 4:7,8

“Raha tsy mandray eo amin’'ny fiainanao ny filamatry ny fitiavany mahafoy tena — izay
filamatry ny Toeny - hianao, dia tsy mbola afaka ny hahafantatra an’Andriamanitra.” MB 25

“Ny fitiavana tsy manisy ratsy ny namana; koa dia ny fitiavana no fahatanterahana ny
lalana.” Romana 13:10

“Ary izao no ahafantarantsika fa mahalala Azy isika, dia ny fitandremana ny didiny. Izay
manao hoe: Fantatro lzy, nefa tsy mitandrina ny didiny, dia mpandainga, ary ny marina tsy ao
anatiny. Fa na iza na iza mitandrina ny teniny, dia tanteraka ao aminy marina tokoa ny fitiavana
an’Andriamanitra; izany no ahafantarantsika fa ao aminy isika. Izay milaza fa mitoetra ao aminy
izy, dia tsy maintsy mandeha toy izay nandehanany koa.”1 Jaona 2:3-6

“O mety hilaza hianao hoe ‘efa mitandrina ny didiny aho;’ tsy izany ve no ataonao?
Entinao ao an-tokantranonao sy eo amin’ny ankohonanao ve ireo filamatry ny
didin’Andriamanitra? Maneho tsy fahalalam-pomba, haratsiam-panahy sy fanaovana
tsinontsinona ve hianao ao amin’ny ankohonanao? Raha maneho haratsiam-panahy hianao ao
an-tokantranonao, na ambony toy inona aza ny asanao, dia mandika ireo didin’Andriamanitra
hianao. Na imbetsaka manao ahoana aza ny nitorianao tamin’ny hafa momba ny
didin’Andriamanitra, raha tsy hainao ny maneho ny fitiavan’l Kristy ao amin’'ny fiainan-
tokantranonao, dia mpandika ny lalana hianao.” RH 3-29-1892

“Ny lehilahy sy ny vehivavy, ny ankizy sy ny tanora dia lanjaina amin'ny mizanan'ny lanitra
araka izay asehony eo amin’ny fiainan-tokantranony. Kristianina amin’ny toerana rehetra ny
olona Kristiana ao an-tokantranony.” 5 BC 1085

“Ny halemem-panahin’i Kristy hita ao an-trano dia hitondra hasambarana ho an'ny
mpiara-monina ao; tsy mba miteraka fifandirana izany, tsy mba manome valiteny feno
hatezerana, fa manalefaka ny toetra sorisorena, ary manapariaka hatsaran-toetra izay tsapan’'ny
olona rehetra aao anatin’io faribolana mahafinaritra io. Rehefa ankafizina izany, dia hahatonga
ireo fianakaviana ety an-tany ho isan’ilay flanakaviana lehibe iray any an-danitra.” MB 16

“Izao no ahafantarantsika fa mitoetra ao aminy isika, ary Izy ato amintsika, dia ny
nanomezany antsika ny Fanahiny.”1 Jao 4:13

“Raha manana ny fitiavan'l Kristy ao amin’ny fanahintsika isika, dia hanjary ho vokany
voa-janahary amintsika ny haneho ireo toe-pahasoavana rehetra : fifaliana, fladanana,
fandeferana, hamoram-panahy, finoana, halemem-panahy, fahononan-tena.” ML 50

“Maro ireo izay mbola tsy ary nahatsapa ny ilana ny fampileferana ny izaho, sy ny
handresena ireo toetra ratsy. Mankafy fangidiana sy hatezerana ao am-pony izy ireo, ary
mandoto ny fanahy ireo toetra ratsy ireo. Manda an'i Kristy izy ireo noho izany sady manamaizina
ny lalan-kizoran'ny hafa. Tsy misy ho afa-tsiny ny aamin’ny fanehoana toetra tsy voafehy,
an‘arivony no tsy ho tonga any an-danitra noho ny mbola hilany fifehezan-tena.” ST 12-17-1885

“Rehefa milaza ny tenany ho kristianina ny olona, kanefa ny fivavahany tsy manao azy ho
lehilahy sy vehivavy tsaratsara kokoa eo amin’ny fifandraisana rehetra — amin'ny maha
mpisolotena velona an'i Kristy eo amin’ny asa sy ny fihetsika azy ireo - dia tsy Azy ireo."ML 257

Maro anefa ny olona izay milaza amiko hoe, na dia tsy mankato ny ray aman-dreninay sy
manaonao foana aza izahay dia zanany foana! Marina izany eo amin’'ny ara-batana, fa tsy eo
amin’'ny ara-panahy! Misy fahasamihafana lehibe izany.

“Faizay miray amin’'ny Tompo kosa dia fanahy iray aminy.” 1Korintiana 6:17

“Ny fanahy izay manohitra ny fanahin’l Kristy dia handa Azy, na inona na inona ny asany.
Mety handa an'’i Kristy ny olona, amin’'ny fitenenan-dratsy, ny firesaka adala, ny teny tsy marina
na feno haratsiam-panahy. Mety handa Azy izy ireny, amin'ny fandavana hitondra ny ziogan'ny
fiainana, amin'ny fanarahana ireo fahafinaretana feno ota. Mety manda Azy izy ireny, amin’ny
fanahafana izao tontolo izao, ny fitondran-tena tsy manaja, ny fankafizana ny heviny manokana,
ny fanamarinan-tena, ny fikolokoloana ny fisalasalana, ny fambolena korontana, ary ny fitoerana
ao amin’ny haizina. Amin'ireo rehetra ireo no hanambaran'izy ireny fa tsy ao anatiny i Kristy.” DA

“Tsy tonga hamonjy ny olona ao amin’ny fahotany Jesosy, fa mba hialany amin’ny
fahotany. ‘Ny ota dia ny fandikana ny lalana’, ary raha tsy mankato ny lalana isika, dia tsy
mandray ny Mpamonjy antsika. Ny hany fanantenantsika momba ny famonjena dia amin'ny
alalan’i Kristy irery ihany. Raha mitoetra ao am-po ny Fanahiny dia tsy afaka mitoetra ao ny ota.”
RH 3-16-1880

Inona no tsy maintsy ataontsika mba hihazonana ny ota tsy ho ao?

“Miadia ny ady tsaran’ny finoana, hazony ny fiainana mandrakizay; fa ho amin’izany no
niantsoana anao koa sy nanaovanao ilay fanekena tsara teo imason’ny vavolombelona maro.
Izaho mananatra anao eo anatrehan’Andriamanitra, ... mba hotehirizinao tsy hanan-tsiny amam-
pondro hatramin'ny fisehoan'i Jesosy Kristy Tompontsika izany didy izany.” 1 Timoty 6:12-14

“Rehefa niova fo ireo fanahy dia mbola tsy vita tanteraka ny famonjena azy ireo. Tsy
maintsy manao ny hazakazaka izy ireo avy eo; manoloana azy ireo ny ady mafy mba ‘hiady ny
ady tsaran’ny finoana'’ ... Mandritra ny fiainana ny ady.” OHC 103

“Koa amin'izany, ... dia aoka isika koa hanaisotra izay rehetra mitambesatra amintsika
mbamin’ny ota izay malaky mahazo antsika, ary aoka isika hihazakazaka amin’'ny faharetana
amin’izao flhazakazahana filokana napetraka eo anoloantsika izao, mijery an’i Jesosy,
Tompon'ny finoantsika sy Mpanefa azy.” Hebreo 12:1, 2

“lzay rehetra mitambesatra ... dia tsy inona fa ireo fahazarana sy fanao ratsy izay
nokolokolointsika tamin'ny fanarahana ireo tarazo tao amintsika ihany.” 7BC 934

Rehefa tonga eo am-pototry ny hazofijaliana isika, dia avelantsika eo avokoa ireo
fahazarana sy fanao feno ota rehetra. Ahoana no hanaovantsika izany? Afointsika ny zontsika
hivelona amin’ny fombantsika taloha ary manapa-kevitra ny hivelona ho an’Andriamanitra irery
ihany isika, amin’'ny alalan’ny Heriny.

“Samy mandova toetra izay mifanohitra amin’ny an’l Kristy avokoa ny fanahy rehetra. Asa
lehibe sy mendrika atao mandritra ny fiainana ny fifehezana ireny fironana hanao ratsy ireny. Ireo
zavatra kely izay manapaka amin’'ny lalantsika no ampoizina hahatonga antsika hanary ny
herin’'ny fifehezan-tenantsika.” HP 231

“Tsy maintsy manavao ny fanoloran-tenany isan’andro izy, tsy maintsy miady amin’ny
ratsy isan’andro ihany koa. Hitolona ho amin’ny fifehezana ny tena ireo fahazaran-dratsy taloha,
ireo fironana sy tarazo hanao ratsy, ary manoloana an'ireo dia mila miambina izy, mikatsaka ny
herin’l Kristy ho amin'ny fandresena.” AA 477

“Koa aza avela ny ota hanjaka amin’ny tenanareo mety maty hanarahanareo ny filany; ary
aza manolotra ny momba ny tenanareo ho amin'ny ota ho fiadian'ny tsi-fahamarinana; fa atolory
ny tenanareo ho an’Andriamanitra, toy ny efa maty nefa velona, ary ny momba ny tenanareo ho
fiadian'ny fahamarinana ho an’Andriamanitra.” Romana 6:12-13

“Raha vao hampileferintsika hifanaraka amin’ny sitrapon’Andriamanitra ny sitrapontsika
dia vonona hiara-hiasa amin’ny olombelona ny fahasoavan’Andriamanitra.” HP 27

“Aoka isika tsy ho eo amin’ny toeran’ireo izay manao ny fahafatesan’'ny Mpamonjy ho
zava-poana. Misy fahasoavana ampy handresena ireo toetsika ratsy rehetra ao amin’l Kristy, ary
ao Aminy ihany no ahitana ny hery.” RH 3-17-1891

“Farany mahereza ao amin'ny Tompo sy amin’ny herin'ny faherezany. Tafio avokoa ny
fiadian’Andriamanitra, mba hahazaoanareo hifahatra amin'ny fanangolen’ny devoly. Fa isika tsy
mitolona amin'ny nofo aman-dra, fa amin’ny fanapahana sy amin’ny fanjakana sy amin’ny
mpanjakan’izao fahamaizinana izao, dia amin'ny fanahy ratsy eny amin’ny rivotra.” Efesiana
6:10-12

“Mahonona tena, miambena: fa ny devoly fahavalonareo mandehadeha tahaka ny liona
mitady izay harapany; tohero izy, ka miorena tsara amin’ny finoana hianareo.”1 Petera 5:8,9

“Tsy maintsy miambina tsy tapaka ny kristianina rehetra, miambina ny hirika rehetra mety
ahafahan’i Satana miditra. Tsy maintsy sady mivavaka mba hahazo fanampiana avy any
ambony izy, no sady vonona hanobhitra ny fironana hanota rehetra. Amin’'ny alalan'ny
fahasahiana, ny finoana, ny asa mafy feno fikirizana no hahafahany mandresy. Aoka ho
tsaroany anefa fa mba ahafahany mahazo ny fandresena dia tsy maintsy mitoetra ao aminy
Kristy ary izy ao amin’l Kristy...

“Amin’ny alalan’'ny firaisan’ny tena manokana amin'i Kristy , ny fiarahana Aminy
isan'andro, isan'ora no ahafahantsika mamokatra ireo voan’ny Fanahy Masina.” 5T 47, 48

“Ary mivavaha mandrakariva ao amin'ny Fanahy amin’ny fivavahana rehetra sy ny
fangatahana, ka miambena amin’izany amin'ny faharetana sy ny fangatahana rehetra ho an'ny
olona masina rehetra”. Efesiana 6:18

“Rehefa lasa fahazaran’ny fahahy ny mifampiresaka amin’Andriamanitra, dia rava ny
herin’ny ratsy; satria tsy afaka mitoetra anilan’ny fanahy voataona ho eo akaikin’Andriamanitra
Satana.” RH 12-3-1889

“Tsy afaka ny hametraka fitokisana na oviana na oviana amin’'ny tena isika ka hihevitra ho
voaaro amin’ny fakam-panahy amin’izao fotsiny.” COL 155

“Miambena hianareo, tomoera tsara amin’ny finoana, aoka hitombandahy, mahereza.”1
Korintiana 6:13

“Miambena amin’ny fanatonana mamitaky ny fahavalo, miambena amin’ireo fahazarana
taloha sy fironana nolovana, aza avela hiasa indray ireo ; ... Miambena amin’'ny fisainana,
miambena amin’ireo fikasana, aoka tsy ny fitiavan-tena sy ny fifantohana amin’ny tena no ho
ivon'ireo.” KH 351

“Miambena tsy ho maika hiteny, tsy hiteny anatin'ny hakizitinana sy tsy am-paharetana.
Miambena mba tsy hahita toerana ao am-ponao ny fireharehana. Miambena mba tsy ho resin’ny
fanirian-dratsy miredareda ianao, raha tokony ho ianao no handresy azy ireo."FL 224

“Nametraka izao fanontaniana izao ny sasany, ‘tokony hiambina hiambina ve aho, ka
hahatsapa fanerena mihatra amiko foana?’ Naseho ahy fa misy asa goavana eo anoloantsika
dia ny handinika lalina ny fontsika, ny hiambina ny tenantsika amim-pahasarotam-piaro. Tokony
hianarantsika hoe taiza no nahalavo antsika, dia hiaro ny tenantsika amin’io teboka io isika. Tsy
maintsy manana fifehezana tanteraka ny fanahitsika isika.” 1 T 308

“Ny momba antsika rehetra, ny maha-izy antsika, ny fahafahan'ny fisainana, ny fironan'ny
fo, dia mila atao eo ambany fifehezan'ny Fanahin’Andriamanitra amin’ny fotoana rehetra.” PP 421

“Raha miambina isan’andro hianao, miambina am-pivavahana tsy tapaka, raha hanao ny
zavatra rehetra toy ny hoe eo ambany fanatrehan’Andriamanitra eo hianao, dia ho voavonjy
amin’ny fahalavoana amin’ny fakam-panahy, ary afaka manantena ho voatahiry ho madio, tsy
misy pentina ary tsy voaloto hatramin’ny farany.” GW 128

“Amin’'ny alalan’'ny fahasoavan’Andriamanitra sy ny ezaka tsy tapaka ataony, dia tsy

maintsy mandresy ireo, amin’ny ady ataony amin’'ny ratsy.” GC 425

“Aoka tsy hadinoanao fa ny sitraponao no loharanon’ny hetsika rehetra ataonao. lo
sitrapo, izay mamolavola ampahany manan-danja eo amin’'ny toetry ny olona, dia nomena
hofehezin'ny Satana tamin’ny Fahalavoana ; ary dia niasa tao amin'ny olona, ho amin’'ny fikasana
sy ny fanaovana izay mahafinaritra azy Satana, nitondra fahapotehana sy alahelo tanteraka ho
an’ny olona anefa izany. Ny sorona tsy hita fetra nataon’Andriamanitra anefa, tamin’ny
nanomezany an'i Jesosy, izay Zanany Lahitokana, ho tonga sorona ho an'ny ota, dia mahatonga
Azy ho afaka hilaza, sady tsy mandika na ny iray amin’ireo filamatry ny fitondrany aza, hoe:
“Ampiandanio Amiko ny tenanao, atolory ahy io sitraponao io, esory eo amin’ny fifehezan'i Satana
izany, ary dia hanjakako izany, mba ahafahako miasa ao anatinao amin’'ny fikasana sy ny
fanaovana izay tsara mahafaly Ahy."5 T 515

“Amin’ny alalan’ny sitrapo no mahatonga ny ota mbola mifikitra ao amintsika.” MB 61

“Mila mahazo ny tena herin’'ny sitrapo ny olona alaim-panahy. Izany no fahefana
mitantana ao amin'ny maha-olona - dia ny herin'ny fanapahan-kevitra, ny safidy. Miankina
hetsika ataon’ny sitrapo araka ny tokony ho izy ny zavatra rehetra. Mety ny maniry fahatsarana
sy fahadiovana ary mila miroso izany, fa raha mijanona eo anefa izany dia tsy misy heviny. Maro
no ho lavo ao anatin’ny fitotonganana kanefa nanantena sy naniry handresy ny ratsy. Tsy
nametraka ny sitrapo teo amin’Andriamanitra izy ireo. Tsy nisafidy ny hanompo Azy izy ireo.

“Nomen’Andriamanitra antsika ny herin’'ny safidy; anjarantsika ny mampiasa izany. Tsy
afaka manova ny fontsika isika, tsy afaka mifehy ny eritreritsika, ny fironanantsika, ny
fitiavantsika isika. Tsy afaka manao ny tenantsika ho madio mba ho mendrika ho amin’ny
fanompoana an’Andriamanitra isika. Afaka misafidy ny hanompo an’Andriamanitra anefa isika,
afaka manome Azy ny sitrapontsika; ary dia hiasa ao anatintsika amin’ny fikasana sy ny
fanaovana araky izay mahafaly Azy Izy. Dia ho voataona ho eo ambany fifehezan'i Kristy ny
maha izy antsika manontolo.

“Amin’ny alalan’ny fampiasana araka ny tokony ho izy ny sitrapo no hisian’ny fiovana
manontolo eo amin’ny fiainana. Amin'ny alalan'ny fampileferana ny sitrapo eo amin’l Kristy, no
hiombonantsika amin’ny hery avy any ambony. Mandray hery avy any ambony isika mba
ahafahatsika mamikitra sy mijoro tsara. Fiainana madio sy mendrika, flainam-pandresena
manoloana ny fitiavan-komana sy ny filan'ny nofo no azon’izay mampikambana ny sitrapony
malemy sy miovaova amin’ny maha olombelona, amin'ilay sitrapo mahefa ny zavatra rehetra sy
tsy voahozogonzona izay an’Andriamanitra.” MH 176

“Hiara-hiasa amin’ny olona ireo voary manan-tsain’'ny lanitra, dia ny olona izay mikatsaka
amim-pinoana tapa-kevitra ilay fahatanterahan’'ny toetra izay hanatratra ny fahatanterahana eo
amin’ny atao. Hoy Kristy amin'ireo rehetra izay manolo-tena hanao izany asa izany : “Eo amin'ny
tananao ankavanana aho mba hanampy anao.

“Rehefa miara- miasa amin’ny sitrapon’Andriamanitra ny sitrapon’olombelona dia manjary
mahefa ny zavatra rehetra ihany koa. Na inona na inona no tokony atao araka ny Baikony dia
tanterahina araka ny Heriny. Mampisy fahafahana hanatanteraka izay rehetra asainy
ataontsika.” COL 333

“Mahay ny zavatra rehetra aho ao amin’ilay mampahery ahy. Filipiana 4:13

“Raha tsy eo ny hery avy any ambony, dia tsy hisy fanavaozana tena izy handaitra. Toy ny
antontam-pasika manohitra ny tundra-drano ireo sakana mba ataon’ny olombelona manoloana
ireo fironana efa tao sy nambolena tao. Tsy afaka manohitra ireo fakam-panahy izay manafika
antsika avy ao anatiny sy ivelany isika raha tsy lasa hery mamelona ny fiainantsika ny fiainan’i
Kristy.” MB 140



“Rehefa milefitra eo amin'’i Kristy ny fanahy iray dia misy hery vaovao izay maka toerana
ao amin’ilay fo vaovao. Tontosa ny fiovana izay tsy ho vitan‘'olona amin’ny herin'ny tenany na
oviana na oviana. Asa ataon’ny hery mahagaga izay mitondra singa mahagaga eo amin’ny
mahaolona izany. Manjary tanana mimanda ho an’l Kristy ny fanahy izay milefitra Aminy, izay
hazoniny mafy ao anatin’izao tontolo izao mikomy, ary tsy misy fahefana hoekena ao afa-tsy ny
Azy ihany, izany no Fikasany. Noho izany, ny fanahy voababon'ireo mpanompon’ny lanitra dia ho
afaka hanohitra ireo fanafihan'i Satana. Raha tsy milefitra eo ambany fifehezan’l Kristy anefa
isika dia hanjakazakan'ilay ratsy. Na isika ambany fifehezan'ny iray na ilay hafa amin’ireo hery
lehibe roa izay mifanehatra mba hanjaka tanteraka eto amin’izao tontolo izao. Tsy ilaina akory ny
misafidy ny hanompo ny fanjakan’ny maizina mba ho lasa eo ambany fahefany. Manao ambanin-
javatra fotsiny ny flandaniana amin’ny fanjakan'ny mazava dia efa izay. Rehefa tsy miara-miasa
amin’'ireo mpanompon’ny lanitra isika dia hanjaka ao amin’ny fo Satana ary hanori-ponenana ao
izy. Ny hany fiarovana amin’ny ratsy dia ny fitoeran'ny Kristy ao am-po amin’ny alalan’ny finoana
ny Fahamarinany. Raha tsy tena tafaray aman’aina amin’Andriamanitra isika dia tsy ho afaka
hanohitra na oviana na oviana ireo vokatra tsy masin’ny fitivana ny tena, ny fanaranam-po, sy ny
fakam-panahy hanota. Mety hahafoy fahazaran-dratsy maro isika amin'ny fotoana izay
hisarahantsika amin’l Satana; raha tsy eo anefa ny firaisana miankina aman’aina
amin’Andriamanitra, amin’ny alalan’'ny fampileferana ny tenantsika eo Aminy amin’ny fotoana
rehetra, dia ho resy isika. Raha tsy eo ny fifankazaran'ny tena manokana amin’l Kristy, sy ny
fiombonana mitohy Aminy, dia eo am-pelatanan’ny fahavalo isika, ary hanao izay lazainy amin’ny
farany.” DA 324

Inona no nampanantenain’l Jesosy mba tsy hahatonga antsika ho resin’i Satana?

“Tsy misy fakam-panahy nahazo anareo afa-tsy izay zakan’ny olombelona; nefa
mahatoky Andriamanitra ka tsy hamela anareo halaim-panahy mihoatra noho izay zakanareo; fa
momba ny fakam-panahy dia hasiany lalana hahafahanareo koa mba hahazakanareo izany.”1
Korintiana 10:13

“Mandrefy sy mandanja ny fitsapana tsirairay ilay Raintsika any an-danitra, mialohan’ny
hamelany izany ho tonga eo amin’ilay mpino. Heveriny ireo toe-javatra manodidina sy ny herin’ilay
mijoro mba hozahan-toetra eo anatrehan’Andriamanitra, ary tsy mamela na oviana na oviana ny
fitsapana ho lehibe kokoa noho ny fahafahan’ilay mpino manohitra Izy. Raha toa ka voazanaka
ilay olona, na tsy ampy hery, dia tsy azo hanomezan-tsiny an’Andriamanitra na oviana na oviana
izany... fa ilay nalaim-panahy kosa no tsy mailo sy tsy ampy vavaka, ary tsy naka tamim-pinoana
ireo harena betsaka izay noraketin/Andrimanitra ho azy. Tsy mbola nandao mpino iray tamin’ny
ora nandalovany ady | Kristy. Mila mitaky ny teny fikasany ilay mpino, ary mihaona amin’ny
fahavalo amin’ny anaran’ny Tompo.” OHC 323

Rehefa tena mpino marina ianao dia tsy ho alaim-panahy mihoatra noho izay zakanao,
ary hanao lalana ahafahanao mmandositra Izy; tsy maintsy mandeha amin'ilay lalana ahafahana
mandositra anefa isika, raha tsy izany dia tsy afaka hanampy antsika Izy. Tamin'ny voalohany
nahatakarako ny tena hevitry ny hoe Kristianina, dia natolotro tanteraka ho an’Andriamanitra ny
foko, niaraka tamin'ireo ota rehetra tao. Hoy aho tamin’Andriamanitra “hafoiko ny zoko ho tsy
manam-paharetana na kizitina amin’ireo zanako. Hafoiko indrindra ny zoko hanana lolom-po
amin'ny vadiko, na inona na inona ataony. Mety hanao zavatra tsy mifanaraka amin’ny eritreritro
izy, kanefa tsy manan-jo hanana lolom-po aminy aho. Nahoana aho no hilefitra amin’ny fisainan'i
Satana hanitsinitsy ny hafa. Maniry hilefitra amin’ny Fanahinao Masina aho ka hamela

an’Andriamanitra hiasa ao anatiko amin’'ny Fitiavany ho an'ny zanako sy ny vadiko, ary hivavaka
ho azy ireo, fa tsy hamela an'i Satana hampiasa ahy hitondra ny fisainany ao an-tokantranonay.

Rehefa nitolo-batana tanteraka tamin’Andriamanitra aho dia nino fa hoesoriny ny lolom-
po tao anatiko, ary hanome ahy toetra mahatsapa izay tsapan'ny vadiko sy ny zanako aho. Dia
nataony tokoa izany! Nino ihany koa aho fa afaka miaro ahy tsy ho lavo Izy, araka ny
nampanantenainy.

Ny andro manaraka rehefa handeha hiasa aho dia tsy nahatsiaro ho nisy fakam-panahy
nanatona ahy mandra-paharivan’ny andro. Nanao alitara (fotoam-bavaka sy fiderana) izahay ary
namaky boky momba ny vavaka aho. Tampoka teo ny vadiko, izay mpanonta boky, dia nanitsy
fahadisoana tao amina fehezan-teny tao amin‘ilay boky. Tsy misy maharatsy izany saingy tsy
tiako ny hanaovany izany mandritra ny alitara satria mampivily ny fifantohanay izany. Koa dia
mananatra azy amina toe-tsaina tsy izy aho dia avy eo simba ilay fotoan'ny alitara. Dia homeko
tsiny ihany koa izy avy eo fa nanimba ny fotoan'ny alitara.

Tamin'io takariva io raha nanitsy hadisoana tamina fehezanteny iray izy, dia nanohitra
faingana aho. Teo no ho eo dia nandresy lahatra ahy ny Fanahy Masina hoe nanota aho, ary dia
nihiaka teo no ho eo aho hoe “nanota aho!”. Gaga ny fianakaviako tamin'ny niaikeko heloka. Taty
aoriana, rehefa nizara izany tranga izany tamin'ny olona aho, dia hoy ny zanakolahy izay
nanatrika tamin’io fotoana io, “Mama a! tadidiko tsara iny alina iny, io no fotoana voalohany
nahitako anao nanaiky diso!”

Hitanareo, nolovako tamin'ny raiko ny fomba manome tsiny ny hafa foana rehefa sosotra
amin’izy ireo aho, na dia ny fisainako aza no diso. Tena mora ny manome tsiny ny hafa rehefa
avelantsika ho sosotra amin'ny zavatra nataony na nolazainy ny tenantsika. Tsy misy fialan-tsiny
ho an’ny ota anefa.

Tamin'io hariva io dia nangataka tamin’Andriamanitra indray aho mba hamelany ny heloko
sy hanadiovany ahy, ary mba hamerenany amin’'ny laoniny ny fifandraisako Aminy. Avy eo dia
nitalaho Taminy aho mba hanomezany ahy lalana handosirana mba tsy hanaovako fomba tsy
mety toy izany intsony. Nino aho fa hampianatra ahy hisoroka ny fahalavoana lzy, satria
nampanantenainy fa afaka manao izany lzy.

Nandeha niasa aho ny ampitso, ary tsy tsaroako indray hoe nisy fakam-panahy nahazo
ahy mandra-pahariva ny andro. Raha nanao alitara indray ny ankohonako dia mbola namaky ilay
boky iny ihany aho. Dia mbola nanitsy hadisoana teo amin'ny fehezanteny iray indray ny vadiko.
Teo no ho eo aho dia nahatsapa ho nalaim-panahy hamaly indray.

Efa hitantsika fa hahatsapa ny fanerena hanota ny Kristiana. Eto no ilana ny fanampian'i
Kristy. Nampahatsiaro ahy teo no ho eo ny Fanahy Masina, tao amin'ny feon'ny fieritreretako hoe
“Efa nafoinao ny zonao ho tezitra sy hanana lolompo amin’ny vadinao na inona na inona ataony,
moa tsy tsaroanao ve?”

Dia namaly teo no ho eo aho hoe “Eny, ary tena faniriako izany”. Teo no ho eo dia
nofehezin'ny Fanahy Masina tokoa ny fanahiko, ka dia tsy niteny na inona na inona aho. Tsy nisy
nahalala akory aza hoe nalaim-panahy aho. Ary fantatro fa nahita ny lalana handosirana aho!

Rehefa alaim-panahy isika dia hiezaka hampitandrina antsika ny Fanahy Masina, ary raha
toa ka milefitra haingana eo amin‘Andriamanitra isika, dia hanan-jo hifehy ny fisainantsika Izy ary
hanome antsika ny fandresena. Hitako ireo andalan-teny ireto taty aoriana.

“Fa na mivily amin'ny ankavanana hianao, na mivily ho amin’ny ankavia, ny sofinao dia
handre teny ao ivohonao manao hoe: Ity no lalana, ka andehano.” Isaia 30:21

“Feo avy amin’ny tsindrimandrin’Andriamanitra no mihiaka hoe ‘Ity no lalana ka andehano’

. Raha mandre ilay feo fampitandremana ny olona, raha mitoky amin’ny fitarihan’Andriamanitra
fa tsy ny fandinihana voafetra, dia ho avotra izy ireo.” HP 103

Milefera haingana amin’Andriamanitra, amin'ny fotoan’ny fakam-panahy. Havelany
mandrakariva hisafidy malalaka hianao.

“Raha vao avelantsika hifandrindra amin’ny sitrapon’Andriamanitra ny sitrapontsika, dia
mijoro sy vonona ny hiara-hiasa amin’ilay olombelona fitaovana ny fahasoavan’l Kristy.” HP 27

“Raha tsy henoina avy hatrany ny feon'i Jesosy, dia lasa misavoritaka ao an-tsaina
miaraka amina feo marobe izany.” 7 BC 967

“llaintsika ny ho lasa mora handarain’ireo hery miasa mangina masina, hany ka ny bitsika
mora indrindra ataon'’i Jesosy dia hanetsika ny fanahitsika” KH 361

Aza avela hisy fihomehezana na fandrahonana, na fanamarihana maneso hitarika anao
handika ny feon'ny fieritreretanao na dia kely aza, ka hanokatra varavarana izay ahafahan’i
Satana miditra sy mifehy ny saina.” SD 211

“Ny feon'ny fieritreretana no feon’Andriamanitra, re eo anivon'ireo adin’ny faniriana
miredareda ao amin’ny olombelona; malahelo ny Fanahin’Andriamanitra rehefa toherina izany.”
5T 120

“Ary aza mampalahelo ny Fanahy Masin’Andriamanitra” Efesiana 4:30

“Tsy hanery ny olona handeha amin’'ny lalan-kizorana iray ny Fanahy Masina. Mpanompo
manana fahalalahana ara-moraly isika ; ary rehefa nomena porofo ampy mahakasika ny
adidintsika isika, dia avela amintsika ny fanapahan-kevitra momba ny lalana hizorantsika.” FE 124

“Ka dia maneke an’Andriamanitra hianareo; ary manohera ny devoly, dia handositra
anareo izy. Manatona an’Andriamanitra, dia hanatona anareo Izy.” Jakoba 4:7,8

“Nahazo fandresena tamin’ny alalan’ny fileferana sy ny finoana an’Andriamanitra Jesosy,
ary amin’ny alalan’ny apostoly no hitenenany amintsika hoe ‘Maneke an’Andriamanitra.
Manohera ny devoly, dia handositra anareo izy. Manatona an’Andriamanitra, dia hanatona
anareo lzy.’ Tsy afaka hamonjy ny tenantsika amin’'ny herin’ilay mpaka fanahy isika; efa noreseny
ny taranak’'olombelona, ary rehefa miezaka hijoro amin’ny herin’ny tenantsika isika, dia hanjary ho
lasa haza ho an’ireo mpanompony isika; ‘fa ny anaran’i Jehovah dia tilikambo mafy, mitsoaka ao
ny marina ka afa-doza.’ Mangovitra Satana ary mandositra manoloana ny fanahy malemy
indrindra izay mabhita fialofana ao amin’ny ilay Anarana Tsitoha.” DA 131

“Dia fantatry ny Tompo izay hamonjeny ny tsara fanahy amin'ny fakam-panahy.” 2 Petera
29

“Tsy ampy ny herin'ny tenan’ny olombelona. Tsy misy heviny izany raha tsy eo ny
fanampian’ny hery avy any ambony. Miasa Andriamanitra ary miasa ny olona. Tsy maintsy avy
amin’'ny olona ny fanoherana ny fakam-panahy, olona izay manovo ny heriny avy
amin’Andriamanitra... IrinAndriamanitra isika mba hanana fifehezana ny tenantsika. Tsy afaka
manampy antsika anefa Izy raha tsy omentsika alalana sy miara-miasa Aminy isika. Miasa
amin’ny alalan’ireo hery sy fahafaha-manao nomen any olona ny Fanahy avy any ambony.” AA
482

-

Ahoana no ahafahany miasa ao amintsika raha tsy mamela Azy hanao izany isika?

“Raha vao avelantsika hifandrindra amin’ny sitrapon’Andriamanitra ny sitrapontsika, dia
mijoro sy vonona ny hiara-hiasa amin’ilay olombelona fitaovana ny fahasoavan'l Kristy.” HP 27

“Na dia amin’ny heriny rehetra aza i Satana dia tsy afaka mandresy fanahy iray izay
miantoraka am-pitokisana tsotra eo amin’i Kristy.” COL 157

Rehefa tojo fakam-panahy isika dia tokony milefitra haingana aminan’Andriamanitra. Dia
hiasa ao anatintsika lzy, na inona na inona ilaintsika mba ahazoana ny fandresena. Hanodidina
antsika ireo anjelin’Andriamanitra ary ho lefy ny herin’ny fakam-panahy.

“Manondidina ny fanahy alaim-panahy tsirairay dia misy anjelin’Andriamanitra izay
vonona ny fanevan'ny fahamarinana, raha toa ka maneho saina vonona hanohitra ny ratsy
fotsiny ihany ilay alaim-panahy.” RH 8-8-1907

Amin’ny finoana sy ny vavaka no ahafahan’ny rehetra mameno ireo fepetra takian'ny
Filazantsara. Tsy misy olona azo terena handika lalana. Mila azo aloha ny fanekeny, tsy maintsy
mikasa ilay hetsika hanota ny fanahy, mialohan’ny ahafahan’ny filana miredareda manjaka
amin’'ny fisainana, sy handresen’ny faharatsiana ny feon’ny fieritreretana. Tsy azo hanalana tsiny
na oviana na oviana ny ota ny fakam-panahy, na dia matanjaka toy inona aza. ‘Ny mason'i
Jehovah dia mitsinjo ny marina, ary ny sofiny mihaino ny fitarainany.” Mitomania amin’ny Tompo,
ry fanahy alaim-panahy. Apetraho eo amin’'l Jesosy ny tenanao mila fanampiana, tsy mendrika,
ary takio ny teny fikasany. Handre izany ny Tompo. Fantany ny tanjak’ireo fironana ao amin’ny fo,
ary hanampy isaky ny fotoan'ny fakam-panahy lzy." 5T 177

“Fa satria nalaim-panahy ny tenany tamin’ny fahoriana nentiny, dia mahavonjy izay alaim-
panahy koa lzy." Hebreo 2:18

Isaky ny nizotra tamin’'ny lalana nandosirana nataon’Andriamanitra aho, tamin'ny
fileferana Taminy teo no ho eo rehefa alaim-panahy, dia miasa ato anatiko Izy amin'ny fihetsika
izay tokony ataoko sy amin'ny fanomezana izay rehetra ilaiko hiarovana ahy tsy ho lavo.

“Ary ho an’izay maharo anareo mba tsy hotafintohina, ary hametraka anareo tsy hanan-
tsiny eo anoloan’ny voninahiny amin’ny firavoravoana.” Joda 24

“Fa Izaho Jehovah Andriamanitrao no mitantana ny tananao ankavanana, Dia llay
manao aminao hoe: Aza matahotra, Izaho no hamonjy anao.” Isaia 41:13

“Mba ahafahantsika mandroso tsy tafintohina, dia tsy maintsy manana toky isika fa hisy
tanana iray mahery indrindra izay hihazona antsika ho tafajoro, sy fitsinjovana tsy hita fetra izay
hotanterahiny amintsika raha toa ka lavo isika.” SD 154

“Fa isika tsy manana Mpisoronabe izay tsy mahay miara-mitondra ny fahalementsika, fa
|zay efa nalaim-panahy tamin’ny zavatra rehetra tahaka antsika, kanefa tsy nanana ota. Koa
aoka isika hanatona ny seza flandrianan'ny fahasoavana amin'ny fahasahiana, mba
hahazoantsika famindrampo sy hahitantsika fahasoavana ho famonjena amin’izay andro
mahory.” Hebreo 4:15,16

“Nefa hoy Izy tamiko; Ampy ho anao ny fahasoavako ; fa ny heriko dia ho tanterahina
amin’ny fahalemena.” 2 Korintiana 12:9

“Ary hifamahatra amin’ny andronao ny fladanana.” Deoteronomia 33:25

“Tokony hivelona ny andro iray isaky ny mandeha isika. Tsy hoe mila manao ny asa tokony
atao mandritra ny fiainana iray manontolo ao anatin'ny ora vitsy isika tsy akory. Tsy tokony hijery
ny ho avy amim-panahiana isika; satria nataon’Andriamanitra ho azo tanterahina ny hahatonga
antsika ho mpandresy isan'andro.” FL 249

“Mandresy ve hianao? Sa ve resin’ireo filan-dratsinao sy ny fitiavan-komanao ary ny
fahafinaretana miredareda ao anatinao hianao?” 5T 511

“Ny hany fanantenana handresentsika dia ny fanakambanana ny sitrapontsika amin’ny
sitrapon’Andriamanitra, syn y fiarahana miasa Aminy isan’'ora isan’ora, isan’andro isan’andro.”
MB 149

“Ny fiainana kristianina dia fiainan’ny fanolorana ny tena sy fileferana isan’andro, ary
fandresena mitohy.” 4 BC 1154

Na dia nanana fahazaran-dratsy maro aza isika talohan'ny nileferantsika tamin’l Kristy,
isaky ny mandika zana-tohatra iray isaky ny mandeha isika, fotoana iray isaky ny mandeha, dia
afaka ny ho antsika mandritra ny fotoana mitohy ny fandresena an’ireo fahazarana ireo, raha
mitoetra ho milefitra Aminy isika, ary miantehitra amin’ny heriny.

“Mahay ny zavatra rehetra aho amin’llay mampahery ahy."Filipiana 4:13

“Ny Fahasoavany no manome ny olona ny hery hankatoavana ireo lalan’Andriamanitra.
Izany no mahatonga azy ho afaka mandrava ny fatoran'ny fahazaran-dratsy. Izany no hany hery
afaka hahatonga azy sy hihazona azy hijoro mahitsy eo amin’ny lalana marina.” MH 15

“Koa hianao anaka, dia aoka hihahery amin'ny fahasoavana izay ao amin’l Kristy Jesosy”
2 Timoty 2:1

“Sarahan’l Kristy amin'ny ota mandrakariva ny fo torotoro. Tonga lzy handrava ireo
asan’ny devoly, ary nanomana ny Fanahy Masina lzy mba ahatonga Azy ho azon'ireo fanahy
mibebaka, mba hiaro azy tsy hanota.” DA 311

“lzay tsy manana finoana ampy ao amin’i Kristy, ka tsy mino fa afaka miaro azy tsy
hanota Izy, dia tsy manana ny finoana izay hanome azy ny fahafahana miditra ao amin’ny
fanjakan’Andriamanitra.” RH 3-10-1904

“Afaka mandresy isika. Eny, afaka mandresy tanteraka sy amin'ny fahafenoany isika.
Maty Jesosy mba hanome lalana handosirantsika, mba ahafahantsika mandresy ny toetra ratsy
rehetra, ny ota rehetra, ny fakam-panahy rehetra, ary mba ahafahantsika miara-mipetraka Aminy
amin'ny farany.” 1T 144

“Raha misy alaim-panahy, aoka izy tsy hanao hoe: Andriamanitra no maka fanahy ahy; fa
Andriamanitra tsy azon’ny ratsy alaim-panahy, sady tsy mba maka fanahy olona Izy; fa samy
alaim-panahy ny olona, raha tarihin'ny filany sy fitahiny izy. Ary ny filana, rehefa torontoronina dia
miteraka ota; ary ny ota, rehefa tanteraka, dia miteraka fahafatesana.” Jakoba 1:13-15

“Hirotsaka amintsika ny fakam-panahy, satria amin'ny alalan’ireny no hizahan-toetra
antsika mandritra ny fotoam-pahasoavana hiainantsika ety an-tany. lo no fizahan-toetra avy
amin’Andriamanitra, fanehoana mazava ny ao am-pontsika. Tsy ota ny fisian’ny fakam-panahy,
tonga anefa ny ota rehefa hileferana ny fakam-panahy.” 4 T 358

L

Inona no hevitr'ilay hoe ny fakam-panahy dia “fanehoana mazava ao am-pontsika?”
Rehefa miatrika fakam-panahy isika dia maneho amintsika izany hoe inona no azontsika na
hataontsika, raha tsy milefitra haingana amin’Andriamanitra isika. Maneho amintsika ny
fahafahan'ilay tena araka ny nofo feno ota izany, izay tsy maintsy hifampitondrantsika raha
mbola eto amin'’ ity izao tontolo izao ity isika. Izany ihany koa no nahatonga an'i Jesosy nandray
ilay tenan’ny ny nofo feno ota mba hahatsapany ireo fakam-panahy mahazo antsika.

Hebreo 4:15: “Fa isika tsy manana mpisoronabe izay tsy mahay miara-mitondra ny
fahalementsika, fa Izay efa nalaim-panahy tamin'ny zavatra rehetra tahaka antsika, kanefa tsy
nanana ota.”

“Tsy ota ny fakam-panahy. Masina sy madio Jesosy; nalaim-panahy tamin’'ny lafiny
rehetra toa antsika anefa lzy, kanefa tamin-kery sy tanjaka izay tsy ho hain’ny olona hiaretana na
oviana na oviana. Namela ohatra mazava ho antsika anefa Izy tamin’ny fanoherany nahomby,
mba hanarahantsika ny Diany. Raha matoky tena sy mihevi-tena ho marina isika dia havela ho
lavo eo amin'ny herin'ny fakam-panahy; raha mijery an’i Jesosy sy mitoky Aminy anefa isika dia
hiantso ho antsika hery izay efa nandresy ny fahavalo teo amin'ny sahan’ady, ary dia hanokatra
lalana handosirana lzy isaky ny fakam-panahy tsirairay. Rehefa avy miaraka amin’'ny tafiotra
Satana, dia tsy maintsy mifanehatra amin’ireo fakam-panahy amin’ny alalan’ny sabatry ny
Fanahy isika, ary dia ho mpanampy antsika Jesosy ka hanandratra faneva ho antsika hanohitra
an’i Satana lzy.” 5T 426

“Eo anilan'ny seza fiandrianana mandrakizay ilay Zoky lahimatoa amintsika. Mijery ny
fanahy rehetra izay mampitodika ny tavany Aminy amin'ny maha Mpamonjy Azy Izy. Hainy araka
ny fanandramana niainany ireo fahalemen’ny taranak'olombelona, ireo faniriantsika tsirairay, sy
ny ivo hitoeran’ny tena herin’ireo fakam-panahy atrehantsika, satria ‘nalaim-panahy tahaka
antsika tamin’ny zavatra rehetra Izy, kanefa tsy nanana ota. Miambina anao lzy, ry
zanak'’Andriamanitra mipararetra. Alaim-panahy ve hianao? Hanafaka anao Izy. Malemy ve
hianao? Hampahatanjaka anao lzy. Tsy manam-pahalalana ve hianao? Hanazava ny sainao lzy.
Maratra ve hianao? Hanasitrana anao Izy.” MH 71

“Koa aoka isika hanatona ny seza fiandrianan'ny fahasoavana amin’ny fahasahiana, mba
hahazoantsika famindrampo sy hahitantsika fahasoavana ho famonjena amin’izay andro
mahory.” Hebreo 4:15,16

w

Avy ny andrianan’izao tontolo izao, nefa tsy manana na inona na inona ato amiko izy.’
Jaona 14:30. Tsy mba nanaiky ny fanangolen’i Satana mihitsy lzy. Tsy nanaiky hanota izy. Tsy
mba nilefitra tamin’ny fakam-panahy lzy, eny fa na dia tamin’'ny eritreritra fotsiny aza. Tokony ho
toy izany koa ny amintsika.” DA 123

“Misy fisainana sy fihetseham-po izay aroson’l Satana, izay mety hahatafintohina na dia
ny olona tsara indrindra aza, rehefa tsy ankafizina anefa ireny, ary raha toherina toy ny
maharikoriko ireny dia tsy tratran’ny fahatsapana ho meloka ny fanahy, ary tsy misy hafa
voaloton'ny hery miasa mangina avy aminy.” RH 3-27-1888

“Mahita teboka iray ao amin'ny fon’olombelona Satana izay ahafahany miorim-paka;
faniriana feno ota sasany izay lalaina, amin’ny alalan’ireny no hanamafisan’ny fakam-panahy ny
heriny.” GC 623

“Tsy am-pisalasalana na amin’ny ady hevitra no tsy maintsy hanidiantsika sy
hiambenantsika tsy hisian’ny irika ho an'ny ratsy ao amin’ny fanahy.” 3 T 324

“Fisainana tsy madio iray noleferina, faniriana tsy masina iray nankalalaina, dia hahavoa
ny fanahy, sy hahatandindomin-doza ny fahitsiany...

“Raha tsy te hanota isika dia tokony hisoroka izany dieny vao miandoha izany. Tsy
maintsy hazonina hilefitra amin’ny fandinihana sy ny feon’ny fieritreretana ny fihetseham-po sy
ny faniriana rehetra. Tsy maintsy toherina ny eritreritra tsy masina rehetra.” 5T 177

“Aza manome fitoerana ho an'ny devoly.” Efesiana 4:27

“Aza manaiky hampifanaraka ny eritreritrao na dia fotoana fohy ihany aza amin’ireo
fakam-panahin’l Satana. Miala amin’izy ireny toy ny fialana amin’l Satana mihitsy.” OHC 85

Aza miezaka mifantoka amin’ireo eritreritrao ratsy mba hampitolo-batana azy ireny, fa
atodiho amin’'ny zavatry ny lanitra ny saina, ary ampifantohy amin’ny fisainan’Andriamanitra.

“(Fa tsy avy amin'ny nofo ny fiadian’ny tafikay, fa mahery amin’Andriamanitra handrava
fiarovana mafy) fa mandrava ny fisainana sy ny zavatra avo rehetra izay atsangana hanohitra ny
fahalalana an’Andriamanitra izahay ka mamabo ny hevitra rehetra hanaiky an'i Kristy.” 2
Korintiana 10:4-5

“Tsy maintsy ampileferina amin’ny sitrapon’Andriamanitra ny fisainanao, ary ireo
fihetseham-ponao eo ambany fifehezan’ny fisainana sy ny fivavahana. Tsy nomena anao mba
hikomianao ny eritreritrao, na koa handehanany araka izay lalany tsy hisy ezaka na fifehezana na
fandavan-tena. Rehefa ratsy ny fisainana dia ho ratsy ihany koa ny fihetseham-po, ary ny
fisainana sy ny fihetseham-po mitambatra no mamolavola ny toetra ara-méraly. Rehefa manapa-
kevitra ianao amin’ny maha kristianina anao fa tsy dia ilainao ny mamehy ny fisainanaa sy ireo
fihetseham-ponao, dia voataona eo ambany hery miasa manginan’ny ratsy ianao izay, ary
manasa ny fanatrehany sy ny fifehezany.” 5T 310

“Tsy tokony hamela ny tenantsika hanao zavatra noho ny fahataitairana isika. Tsy afaka
ny tsy hiambina isika na dia fotoana fohy monja aza. Na isika hanohitra mafy na isika ho resy.”
MH 452

“Fehezin’i Satana ny saina rehetra izay tsy tapa-kevitra ho eo ambany fifehezan’'ny
Fanahin’Andrimanitra.” TM 79

“Ireo izay tsy te ho lasa rembin’'ny hafetsen’i Satana dia tsy maintsy miambina tsara tsy
hisian'ny hirika ao amin'ny fanahy; tsy maintsy sorohan'’izy ireo ny famakiana, ny fijerena, ny
fihainoana zavatra izay handroso eritreritra maloto.” MYP 285.

“Tsy hampitoetra zava-dratsy eo anoloan’ny ny masoko aho”. Salamo 101:3

“lzay mahita fahafinaretana amin’'ny fitoerana eo amin'ny fahalotoana, izay manome
vahana ny fisainan-dratsy, ny fijery vetaveta, dia mibanjina miharihary ny ota, miaraka amin'ny
enta-mavesatry ny henatra sy ny alahelo mahavaky fo, ny tena haratsiana izay nafeniny tao
amin’ireo efitranon’ny fanahy.” MB 60

“Fa tahaka ny heviny ao am-pony ihany no toetrany” Ohabolana 23:7

“Raha vao re ny soso-kevitra hanao ratsy voalohany, mihazakazaha hanandratra vavaka
mankany an-danitra, ary tohero mafy ny fakam-panahy.” 3 BC 1155

“Nefa aoka hangataka amin’'ny finoana izy ka tsy hiahanahana akory.” Jakoba 1:6

“Ny fiandohan'ny fileferana amin'ny fakam-panahy dia ao amin’ilay otan'ny famelana ny
saina hiahanahana, ny fiovaovana eo amin’ny fitokisanao amin’Andriamanitra. Mitady hevitra ilay
ratsy mba hanehoana amin’ny fomba diso an’Andriamanitra, sy mba hisarihana ny saina ho any
amin’izay voarara. Raha azony atao dia ho nofatorany hifantoka amin’ny zavatr'izao tontolo izao
ny saina. Hiezaka izy hisarika ny fihetseham-po, hanetsika ny firehetam-po, ary hamatotra ny
fankafizana ny zavatra tsy mahasoa; anjaranao anefa ny mifehy ny fihetseham-ponao sy

firehetam-ponao am-pitoniana, eo ambany fifehezan’ny fisainana ampy sy ny feon'ny
fieritreretana. Dia tsy hanana hery hifehezana ny saina intsony Satana.” OHC 87

“Koa amin'izany sikino ny sainareo, dia mahonona tena, ka antenao tsar any
fahasoavana izay ho entina ho anareo amin’'ny hisehoan’l Jesosy Kristy; tahaka ny zanaka
manoa, tsy mitondra tena araka ny filanareo; fa araka ny fahamasinan’llay niantso anareo, dia
aoka mba ho masina koa hianareo amin’ny fitondrantena rehetra, satria voasoratra hoe : “Ho
masina hianareo, satria masina Aho” 1 Petera 1:13-16

“Tsy azo heverina ho fialan-tsiny amin’ny zavatra diso natao ny fisian’'ireo mpaka fanahy.
Mitotorebika Satana rehefa mandre ireo mpisora-tena ho mpanaraka an’l Kristy manao fialan-
tsiny ny amin’ny toeny tsy ara-dalana. Ireny fialan-tsiny ireny no mitarika hanota. Tsy misy fialan-
tsiny amin'ny ota. Ny toetra masina, ny flainana mitovy amin’ny an’l Kristy dia azon'ny
zanak’Andriamanitra rehetra izay mibebaka sy mino hananana.” DA 311

“Farany, mahereza ao amin’ny Tompo sy amin'ny herin’'ny faherezany.” Efesiana 6:10

“Miantehera Aminy, dia hamono ireo zana-tsipika misy lelafon’ilay fahavalo amin’ny heriny
hianao, ary ho tonga mihoatra noho ny mpandresy hianao."4T 213

“Rehefa tratran'ny fakam-panahy dia aza mijery ny toe-javatra na ny fahalemen’ny tena,
fa ny herin’ny Teny no jereo. Ho anao ny heriny rehetra. ‘Ato am-poko no hiraketako ny Teninao’
hoy ny mpanao salamo ‘mba tsy hanotako aminao’. ‘ny tenin'ny molotrao no nitandremako tsy ho
amin'ny lalan'ny mpanao an-keriny.’ Salamo 119:11;17:4" DA 123

“Mihorohoro sy mangovitra ilay rain'ny lainga rehefa atoraka eny amin’ny tavany ny
fahamarinan’Andriamanitra amin’ny heriny mandoro.” 5 T 426

“Fa hoy izaho: Mandehana araka ny Fanahy, dia tsy hahatanteraka ny filan'ny nofo
hianareo. Fa ny nofo manohitra ny Fanahy, ary ny Fanahy manohitra ny nofo; ary mifanohitra izy
roroa, mba tsy hahazoanareo manao izay zavatra tianareo.” Galatiana 5:16,17

Tsy maintsy tadidiantsika fa rehefa nodiovina sy nohavaozina ny saintsika, ka napetraka
ao ilay maha-izy vaovao, izay noforinina tao amin’ny fahamarinana sy ny fahamasinana marina,
dia tsy ilay maha-izy feno ota sy araka ny nofo izany. Hohamasinina izany rehefa ho avy indray
Jesosy. Noraisin'i Jesosy ilay maha-izy feno ota sy araka ny nofo mba ahatonga Azy halaim-
panahy tahaka antsika. Tsy ota anefa ny fakam-panahy. Ny fisarihana ho amin’ny fitiavan-tena, ny
fanaovana lolom-po, ny fahakizitinana, ny tsy faharetana na ireo fakam-panahy hafa dia tsy
voatery hileferana. Afaka miaro antsika tsy ho lavo Andriamanitra raha toa isika ka manaiky Azy.

“Ho tsapan’ny Kristianina ny fitaoman'ny ota, satria manana fironana hanohitra ny
fanahy ny nofo. Miady amin'ny nofo anefa ny Fanahy, mahatonga ny ady hitohy hatrany. Eto no
hilana ny fanampian'i Kristy. Lasa mikambana amin’ny hery avy any ambony ny halemena maha-
olombelona, ary mihiaka ny flnoana manao hoe: ‘Saotra ho an’Andriamanitra, izay manome
antsika ny fandresena tamin’'ny alalan'ny Jesosy Kristy Tompontsika!” MYP 114

“Ny fandresena lehibe indrindra nomena antsika tamin’'ny alalan’ny fivavahan'l Kristy dia
ny fifehezana ny tenantsika. Mila fehezina ireo fironantsika ara-boajanahary, raha tsy izany dia
tsy afaka ny handresy toy ny nandresen’l Kristy mihitsy isika.” 4 T 235

“

Nalaim-panahy tamin’ny zavatra rehetra tahaka antsika izy.” Nijoro sy nivonona hamely

Azy isaky ny indray mandingana Satana, ary nanipy Taminy ireo fakam-panahy faran'izay
masiaka indrindra. ‘Tsy nanota anefa lzy, tsy nisy hadisoana teo amin’ny molony’. ‘Nijaly ... 1zy
tamin’izy nalaim-panahy, nijaly toy ny fatran’ny fahatanterahan’ny fahamasinany lzy. Tsy nahita
na inona na inona Taminy anefa ilay andrian'ny haizina; tsy nisy na dia eritreritra na fihetseham-
po tokana akory aza tao Aminy, nanoloana ny fakam-panahy.” 4 T 422

“Na dia nozahan-toetra fatratra tamin'ny fahafainganana hiteny sy ho tezitra aza Izy dia
tsy mba nanota tamin'ny molony na dia indray mandeha monja aza. Tamim-pitoniana feno
faharetana no niatrehany ny fanakorana, ny fihomehezana, ary ny fanalam-barakan’ireo mpiara-
manompo Taminy.” 7BC 936

“Tsy mba niady ho an’ny zony Jesosy. Matetika no nihasarotra ny asany satria vonona
mandrakariva ary tsy mba nitaraina lzy. Tsy ary tsy nahomby na kivy anefa Izy. Resiny ireo
fahasoratana, toy ny hoe teo ny fahazavan’'ny tavan’/Andrimanitra. Tsy mba namaly faty lzy
rehefa notevatevaina fa niharitra ompa tamim-paharetana.” DA 89

“Ary amin’izany ry rahalahy, dia mpitrosa isika-—-tsy amin’ny nofo anefa, ka ho velona
araka ny nofo. Fa raha velona araka ny nofo hianareo, dia tsy maintsy maty; fa raha ny Fanahy
no amonoanareo ny asan’ny tena, dia ho velona hianareo. Fa izay tarihin'ny
Fanahin’Andriamanitra no zanak’Andriamanitra. Fa tsy nandray ny fanahim-pahandevozana ho
amin’'ny tahotra indray hianareo, fa nandray ny fanahin’ny zanaka natsangana, izay
iantsoantsika hoe: Aba, Ray 6. Ny Fanahy dia miara-milaza amin’ny fanahintsika fa
zanak'’Andriamanitra isika... eny, sady mpandova an’Andriamanitra no mpiray lova amin’l Kristy
koa, raha miara-miaritra aminy isika mba hiara manam-boninahitra aminy koa.” Romana 8:12-17

“Nijaly lalina tamin’ny fanararaotana sy ny ompa Jesosy. Teo ampelan-tanan’ireo voary
noforoniny, sy nanaovany sorona tsy hita fetra no nandraisany ny tsy fanajana rehetra.” DA 700

“Na dia afaka nampahory aza | Satana dia tsy afaka nampisy aretina tao Aminy. Afaka
nitondra fijaliana mafy izy kanefa tsy afaka nitondra fahalotoana. Nataony ho feno
fifanandrinana sy sedra lava ny fiainan'i Kristy.” PK 701

“Tsy misy zava-tsarotra izay atrehanao ka tsy nitambesatra Taminy, tamin'ny lanja
mitovy; ary tsy misy alahelo izay tsy nandalo tao am-pony. Mora maratra, toy ny anao, noho ny
an-tsirambina na ny tsy firaharahian’ireo izay milaza azy ho namana ny fony. Feno tsilo ve ny
lalanao? Avo im-polo heny noho izany no nolalovan’l Jesosy. Malahelo va hianao ? Toy izany
ihany koa lzy. Kristy no tena ohatra mety indrindra amin'ny zavatra rehetra.” OHC 59

“Fa ho amin’izany no niantsoana anareo; fa Kristy aza efa nijaly hamonjy anareo ka
namela fianarana ho anareo, mba hanarahanareo ny diany: Izay tsy nanota akory, sady tsy nisy
fitaka teo am-bavany”(Isa 53:9); raha notevatevaina lzy, dia tsy mba nanevateva ; raha nijaly, dia
tsy nandrahona, fa nanolotra ny adiny ho amin'ny Mpitsara marina;”1 Petera 2:21-23

“Na dia nanana ny hery sy ny firehetam-pon‘olombelona aza Izy dia tsy mba nilefitra
tamin’ny fakam-panahy hanao fihetsika na dia iray aza izay tsy madio sy tsy manandratra ny
toetra.” HP 155

Ny teny hoe firehetam-po dia sady tsy tsara no tsy ratsy amin‘izao fotsiny. Maneho
fihetseham-po sy fahatsapana mahery vaika izany, izay mety ho tsara na ratsy. Tsy mba namela
ny firehetam-pony ho amin’ny ratsy na oviana na oviana Jesosy.

“Ary ho an'ireto no anamasinako ny tenako, mba hanamasinan’ny fahamarinanao azy.”
Jaona 17:19

“Ny fanamasinana dia tsy fihetseham-po fa filamatra avy any an-danitra izay mahatonga
ireo faniriana sy firehetam-po rehetra ho eo ambany fifehezan’ny Fanahin’Andriamanitra, ary

amin’ny alalan’'ny Tompontsika sy Mpamonjy antsika no ahavitana izany asa izany.” FW 87

“Tsy ho azontsika atao amin’'ny herin'ny tenantsika ny handa ireo fitakian'ilay maha-izy
antsika efa lavo. Amin’ny alalan’io fantsona io no hitondran’l Satana ny fakam-panahy amintsika.
Fantatr’l Kristy fa ho avy amin’ny olombelona rehetra ny fahavalo mba hanararaotra ny
fahalemena nolovaina, ary amin’ny alalan’ny hevi-diso arosony no hamitahany ireo izay tsy
mametraka fitokisana amin’Andriamanitra. Ary tamin'ny fandalovana teo amin’ny toerana izay
tsy maintsy handehanan’ny olona no efa nanomanan’ny Tompo lalana ahatonga antsika
handresy.” DA 122

“Ny ohatra nomeny dia manambara fa ny hany fanantenantsika ny fiainana mandrakizay
dia amin’'ny alalan’ny fitondrana ny fitiavan-komana sy ny firehetam-po hilefitra eo ambany
sitrapon’Andriamanitra.” DA 122

“Koa satria niaritra tamin’ny nofo Kristy, dia alao mba ho fiadianareo koa izany saina
izany; fa izay niaritra tamin'ny nofo dia efa afaka amin'ny ota; mba tsy handanianareo ny andro
sisa iainanareo amin’ny nofo araka ny filan’ny olona intsony.” 1 Petera 4:1,2

“Zavatra roa no fonosin'ny tanjaky ny toetra - ny herin’ny sitrapo sy ny herin’'ny fifehezan-
tena. Maro ny tanora izay diso fihevitra momba ny firehetam-po mahery vaika sy tsy voafehy, ka
mihevitra izany ho ao amin’'ny tanjaky ny toetra; izay mbola voabaikon'ny firehetam-pony anefa
dia olona malemy, raha ny marina. Ny tena fahalebiazana sy ny fahamboniana eo amin’ny olona
iray dia refesina amin’ny heriny mampilefitra ireo fihetseham-pony, fa tsy hoe ny herin’'ny
fihetseham-pony indray no mifehy azy. Ny olona matanjaka indrindra dia izay na dia mety ho
tohina manoloana ny fanararaotana aza, dia hihazona ny firehetam-pony sy hamela ny
fahavalony.” CG 161-162

“Manana ny toerany ao amin’ny vatana ireo firehetam-po ambany, ary miasa ao anatiny.
Tsy inona ireo teny hoe ‘nofo’ na ‘araka ny nofo’ na ‘filan’ny nofo’ fa ny maha-izy ambany sy efa
voaloto, ny nofo amin’ny izy tenany dia tsy afaka manao zavatra mifanohitra amin’ny
sitrapon’Andriamanitra. Nomena baiko isika mba hamantsika ny nofo miaraka amin’ireo zavatra
tiana sy ireo filana. Ahoana no hanatanterahantsika izany? Moa ve hanisy fanaintainana amin’ny
vatantsika isika? Tsia! Fa ataovy maty ny fakam-panahy hanota. Tsy maintsy roahina ny
fisainana maloto. Tsy maintsy entin-ko babo eo amin’l Jesosy Kristy ny fisainana rehetra. Tsy
maintsy alefitra eo amin'ireo hery ambonimbony kokoa ao amin’ny fanahy ireo fironana maha-
biby rehetra. Ny fitiavan’Andriamanitra no tsy maintsy manjaka faratampony; tsy maintsy
mipetraka eo amin’'ny seza fiandrianany izay tsy zarainy na amin’iza na iza Kristy. Natao heverina
ho toy ny fananana novidiny ny vatantsika. Natao ho tonga fanaky ny fahamarinana ireo ratsam-
batana.” AH 127,128

“Faizay an'l Kristy Jesosy dia efa nanombo ny nofony mbamin’'ny faniriany sy ny filany
tamin’'ny hazo fijaliana.” Galatiana 5:24

“Koa aza avela ny ota hanjaka amin’ny tenanareo mety maty hanarahanareo ny filany; ary
aza manolotra ny momba ny tenanareo ho amin’ny ota ho fiadian'ny tsi-fahamarinana; fa atolory
ny tenanareo ho an’Andriamanitra, toy ny efa maty nefa velona, ary ny momba ny tenanareo ho
fiadian'ny fahamarinana ho an’Andriamanitra.” Romana 6:12,13

“Mila miara-miasa amin’Andriamanitra ny olombelona, ary mihazona ho ambany ireo
firehetam-po ireo, izay tokony hazonina ho eo ambany fifehezana. Mba hahatanteraka izany dia
tsy mahazo reraka izy amin’ny fivavahany amin’Andriamanitra, mba ahazoany fahasoavana
hifehy ny fanahiny, ny toeny ary ny fihetsiny.” 1 SM 380-381

“Tahaka ny zanaka manoa, tsy mitondra tena araka ny filanareo fahiny tamin’'ny tsi-
fahalalanareo; fa araka ny fahamasinan’llay niantso anareo, dia aoka mba ho masina koa

hianareo amin’'ny fitondrantena rehetra, satria voasoratra hoe: “Ho masina hianareo, satria
masina Aho"1 Petera 1:14-16

“Faraha velona araka ny nofo hianareo, dia tsy maintsy maty; fa raha ny Fanahy no
amonoanareo ny asan’ny tena, dia ho velona hianareo.” Romana 8:13

“Apetraho eo am-pelatanan’ny Tompo ny momba anao manontolo, ny fanahy, ny vatana,
ary ny saina, ary meteza ho fitaovany be fitiavana sy voatokana, nahetsiky ny Sitrapony,
voafehin'ny Sainy, ary tarihan'ny Fanahiny.” SD 105

“Koa amin’izany manetre tena ambanin’ny tana-maherin’ Andriamanitra, mba
hanandratany anareo amin’ny fotoan’andro; ary apetraho Aminy ny fanahianareo rehetra; fa lzy
no miahy anareo. Mahonona tena, miambena: fa ny devoly fahavalonareo mandehandeha
tahaka ny liona mierona mitady izay harapany; tohero izy, ka miorena tsara amin'ny finoana
hianareo, satria fantatrareo fa izany fahoriana izany dia manjo ny rahalahinareo rehetra eran’izao
tontolo izao.” 1 Petera 5:6-9

“Aza tia izao tontolo izao, na izay zavatra eo amin’izao tontolo izao. Raha misy olona tia
izao tontolo izao, dia tsy ao aminy ny fitiavana ny Ray. Fa ny zavatra rehetra eo amin’izao tontolo
izao, dia ny filan'ny nofo sy ny filan'ny maso ary ny rehaka momba izao fiainana izao, dia tsy avy
amin'ny Ray fa avy amin’izao tontolo izao ihany. Ary mandalo izao fiainana izao sy ny filany ; fa
izay manao ny sitrapon’Andriamanitra no maharitra mandrakizay.” 1 Jaona 2:15-17

“Aoka hohazonintsika mafy ny fanekena ny fanantenana mba tsy hihozongozonany (fa
mahatoky llay efa nanao ny teny fikasana).” Hebreo 10:23

“Anaka, izany zavatra izany no soratako aminareo mba tsy hanotanareo. Ary raha misy
manota, dia manana Solovava ao amin'ny Ray isika, dia Jesosy Kristy, llay Marina” 1 Jaona 2:1

“Nanaiky ireo fakam-panahin’i Satana ilay olona taitaitra, ka nanao izay zavatra
nandraran’Andriamanitra azy. Kristy ilay Zanak’Andriamanitra dia mijoro eo anelanelan’ny velona
sy ny maty miteny hoe ‘Aoka ny sazy hianjera amiko. Hitsangana eo amin’ny toeran’ny
olombelona aho. Homena fahafahana hiarina indray izy.” 1 BC 1085

Inona no ataon'’ilay Mpisolovava?Manome antsika fahafahana hiarina indray izy.

“Endrey ny fiahian'ny Tompo Jesosy mba tsy hahatonga ny fanahy hamoy fo na dia
fotoana fohy monja aza. Mametraka fefy Izy hiarovana ny fanahy amin’ireo fanafihana
mavaivain’l Satana. Raha manoloana fakam-panahy maro sosona isika no tratran'ny tampoka na
voafitaka hanota, dia tsy miodina amintsika lzy ka hamela antsika ho very. Tsia, tsia, tsy toy
izany ny Mpamonijintsika. Mivavaka ho antsika Kristy.” 7 BC 948

“Iza no manameloka? Kristy Jesosy no efa maty, eny sady nitsangana tamin’ny maty koa
ka mitoetra eo amin'ny tanana ankavanan’Andriamanitra ary mifona ho antsika.” Romana 8:34

Raha nanda ny Tompony | Petera, dia nivavaka ho azy sy naniry fatratra hanampy azy
Jesosy.

“Ary izany fitserana izay nahavonjy an'i Petera izany ihany no mivelatra ho an'ny fanahy
tsirairay izay lavon'ny fakam-panahy. Fomba fiadin’i Satana manokana mihitsy ny mitarika ny
olona hanota, ary avy eo hilaozany, tsy misy mpanampy sady mangovitra, sady matahotra hitady
famelan-keloka. Nahoana anefa isika no hatahotra raha efa nilaza Andriamanitra hoe “aoka
hifikitra amin'ny heriko kosa izy ka hihavana Amiko.” Isaia 27:5 Nomena antsika izay ilaina rehetra

amin’ireo kilemantsika, efa nomena ny fampaherezana rehetra mba ahatonga antsika ho eo
amin’i Kristy.” COL 156

“Mba ahafahantsika mandroso tsy tafintohina, dia tsy maintsy manana toky isika fa misy tanana
mabhery izay hihazona antsika, ary misy fiheverana tsy hita fetra izay miasa ho antsika raha
sendra lavo isika. Andriamanitra irery ihany no afaka handre amin’ny fotoana rehetra, ny antso
ataontsika raha miantso vonjy isika.” SD 154

Matetika rehefa tsy mahomby ny ankizy, dia mibedy azy ireo ny ray aman-dreny sady
manasazy sy manakivy azy. Tsy mba toy izany anefa Jesosy.

“Ny Tompo tsy mahela ny teny fikasany, araka izay lazain'ny sasany ho fahelany; fa
mahari-po aminareo lzy, ka tsy tiany hisy ho very, fa mba ho tonga amin’ny fibebahana izy
rehetra.” 2 Petera 3:9

“Mizaka ela ny faniasiavan’ny olona ny Tompo, ary manome fahafahana ny rehetra hahita
sy hahafoy ny otany.” PP 626

“Misy vavolombelona mangina izay miambina ny fanahy tsirairay izay velona, mikatsaka
ny hahazo sy hisarika azy ho eo amin’'ny Kristy. Tsy mba hamela ireo alaim-panahy ho lasa
hazan'ilay fahavalo ireo anjely, fahavalo izay hanapotika ny fanahin'ny olona raha havela hanao
izany. Raha mbola misy koa ny fanantenana, mandra-pisafidianan’ilay olona hanohitra ny
Fanahy Masina ka ho very mandrakizay, dia ambenan'’ireo voarin'ny lanitra izy.” OHC 23

“Miaritra ireo mpaniasia amin’ny faharatsiany rehetra ilay Mpampianatry avy any
ambony. Tsy niha-nangatsiaka ny Fitiavany. Tsy mitsahatra ny ezaka ataony hahazoana azy ireo.
Amin'ny sandrim-pitiavany no hiandrasany hatrany hatrany ny hampandrosoana indray ny
mpaniasia, ny mpikomy, eny fa na dia ny mpamadika koa aza. Tohina ny fony mahita ny
fahalemen'izy ireo izay toy ny zaza milefitra anatin’ny herisetra. Tsy misy fitarainana avy amin’ny
olombelona na oviana na oviana izay tsy ho tonga eo an-tsofiny. Na dia sarobidy eo imasony aza
ny rehetra, dia misarika halemem-panahiny sy ny Fitiavany manokana ireo manana toetra mafy
loha, malok'endrika, mafy fo; mandinika ny antony sy ny vokatr'izany mantsy lzy. Ireo izay tena
mora alaim-panahy sy mora mirona haniasia, no tena hifantohan’ny Fiahiany manokana.” Ed 294

“Tahaka ny fiantran’ny rainy ny zanany no fiantran'i Jehovah izay matahotra Azy; Fa lzy
mahalala ny toetsika ka mahatsiaro fa vovoka isika.” Salamo 103:13,14

“Tsy maintsy hihohoka sy hitomany matetika eo an-tongotry Jesosy isika noho ny tsy
fahombiazana sy ny fahadisoantsika, tsy tokony ho kivy anefa isika. Ary na dia hoe resin’ ny
devoly aza isika dia tsy ariana, na afoy na lavin’ Andriamanitra akory. Sanatria. Eo an-tanana
ankavanan’ Andriamanitra Kristy manao fifonana ho antsika. Hoy Jaona mpianatra malalan’ ny
Tompo hoe: “lzany zavatra izany no soralako aminareo mba tsy hanotanareo. Ary raha misy
manota, dia manana Solovava ao amin’ ny Ray isika, dia Jesosy Kristy, llay Marina .” Ary aza
hadinoina koa ny tenin’ i Kristy manao hoe: “Fa ny Hay dia tia anareo .” Maniry anao ho tafaverina
eo aminy Izy mba hahitany ny fahadiovana sy ny fahamasinan’ ny tenany mitaratra eo aminao.
Ary raha mety manolotra ny tenanao ho Azy hianao dia Izy Izay nanomboka asa tsara tao
anatinao, no hampandroso izany asa tsara izany ho amin’ ny andron i Jesosy Kristy. Mivavaha
amin-kafanam-po bebe kokoa ary minoa amim-pahatokiana misimisy kokoa.” Ny Dia ho eo amin’l
Kristy 58

“Mety ho lavo avokoa ny rehetra, manao hadisoana sy lavon’ny ota ny rehetra; raha toa ka
vonona hahita ny hadisoany anefa ny mpanao hadisoana, rehefa nataon’ny
Fanahin’Andriamanitra miharihary izy ireny, ka hiaiky heloka amin'ny fanetren-tena, ... dia ho
tafaverina amin’ny laoniny ihany izy.” KH 238

“Lavo tamin'ny ota ve hianao? Mangataha famindram-po sy famelan-keloka
amin’Andriamanitra tsy misy hatak’andro. Mbola nohitarina ho an'ny mpanota ny famindram-po.
Miantso antsika ny Tompo amin’ny faniasiavantsika rehetra. ‘Miverena ianao, ry zaza mpiodina, fa
hositraniko ny fiodinanareo'. Natao ho antsika ny fitahian’Andriamanitra raha mihaino ny feon'ny
Fanahiny mitalaho isika.” 5T 177

“Tsarovy ity. Raha manao hadisoana ianao, dia azo antoka fa nahazo fandresena raha
toa ka hitanao ireo hadisoana ireo, ary nataonao ho marika fampitandremana izany. Dia ho
afaka mamadika ny faharesena ho fandresena ianao, handiso fanantenana ny fahavalo, ary
hanome voninahitra ny Mpanavotra anao.” COL 332

“Fa raha miverina amin’l Jehovah hianareo, dia hahazo famindrampo eo anatrehan’izay
nitondra azy ho babo ny rahalahinareo sy ny zanakareo, ... raha miverina Aminy hianareo.” 2
Tantara 30:9

“...Mitodiha, ka mibebaha amin'ny fahadisoanareo rehetra, dia tsy ho tonga
fahatafintohinana mahameloka anareo intsony izany. Esory ho afaka aminareo ny
fahadisoanareo rehetra izay nataonareo, ka manaova fo vaovao sy fanahy vaovao ho anareo; fa
nahoana no ho faty ianareo, ry taranak’lsraely? Fa tsy sitrako ny fahafatesan’izay maty, hoy
Jehovah Tompo. Koa mibebaha ianareo mba ho velona.”Ezekiela 18:30-32

“Raha resy isika dia aoka tsy hangatak’andro hibebaka, ary hanaiky ny famelan-keloka
izay hametraka antsika eo amin'ny toeran’ny fandresena. Raha mibebaka sy mino isika, dia ho
lasa antsika ilay hery manadio avy amin’Andriamanitra. Omena maimaimpoana ny Fahasoavany
mamonjy ... Tsy misy mpanota na dia iray akory aza ka tokony ho very. Feno sy maimaimpoana ny
fanomezan'ny fahasoavana mamonjy.” GAG 179

“Fa mahari-po aminareo Izy, ka tsy tiany hisy ho very, fa mba ho tonga amin’ny
fibebahana izy rehetra.” 2 Petera 3:9

“Tsy mandao antsika noho ny otantsika Andriamanitra. Mety hanao hadisoana isika ary
hampalahelo ny Fanahiny, rehefa mibebaka anefa isika ka manatona azy amin'ny fo torotoro dia
tsy hiamboho antsika lzy. Misy sakana izay tokony esorina. Nankamamiana ireo fihetseham-po
tsy izy, ary nisy fireharehana, flheverana ho mahavita tena, tsy faharetana ary fimonomononana
tao. Mampisaraka antsika amin’Andriamanitra ireo rehetra ireo. Tsy maintsy hiaikena ny ota; tsy
maintsy misy asan’ny fahasoavana lalina kokoa ao amin'ny fo.” FW 35

“Tsy misy toerana azo antoka na fitsaharana na fanamarinana ao amin’ny fandikan-
dalana. Tsy afaka ny hanantena hijoro tsy manan-tsiny eo anatrehan’Andriamanitra ny olona, ary
hifanaraka Aminy amin’ny alalan’'ny fahamendrehan'i Kristy, raha toa ka manohy anatin’ny ota izy.
Tsy maintsy mampitsahatra ny fandikan-dalana izy, ary tonga mahatoky sy marina.” 1 SM 213

“Isaky ny andro izay hitoeranao ao amin’ny ota, dia ao amin’ny laharan’i Satana ianao; ary
raha marary sy maty tsy nisy fibebahana ianao dia ho very.” RH 12-24-1889

“Ota iray tsy nibebahana dia ampy hanakatonana ny vavahadin’ny lanitra aminao. Noho
ny tsy ahafahana mamonijy ny olona iray raha vao misy pentin‘ota iray ao aminy, izany no antony
nahafatesan’i Jesosy teo amin'ny hazo fijalian’i Kalvary.” 3 T 3-17-1890

“Ny hany antoka ho anao dia ny manatona an’l Kristy, ny mitsahatra tsy manota avy
hatrany. Manako ao an-tsofinao ilay feo malefaky ny famindram-po anio, iza anefa no afaka
milaza fa mbola ho re izany rahampitso?” ST 8-29-1892

“Mitadiava an’i Jehovah, dieny mbola hita Izy, miantsoa Azy, dieny mbola akaiky Izy. Aoka
ny ratsy fanahy hahafoy ny lalany, ary ny tsy marina hahafoy ny heviny; ary aoka hiverina ho
amin’i Jehovah ireny fa hamindra fo aminy Izy, eny, ho amin’Andriamanitsika, fa hamela heloka
dia hamela heloka tokoa Izy." Isaia 55:6,7

“Akaikin'izay manana fo mangorakoraka Jehovah ary mamonjy izay torotoro fanahy.”
Salamo 34:18

“Rehefa nanota tamin’Andriamanitra Masina sy Mpamindra fo ny olona dia tsy misy lalan-
kizorana mendrika kokoa afa-tsy ny mibebaka marina sy miaiky ny hadisoany an-dranomaso sy
amin’ny fangidian'ny fanahy. 1zao no takian’Andriamanitra aminy; tsy mandray afa-tsy ny fo
mitriatra sy torotoro Izy." 4 T 178,179

“Raha ny oloko izay nantsoina amin’ny anarako ho avy hanetry tana ka hivavaka sy
hitady ny tavako ary hiala amin’ny ratsy fanaony, dia hihaino any an-danitra Aho ka hamela ny
helony ary hahasitrana ny taniny.” 2 Tantara 7:14

“Tsy maintsy miroso amim-pahalalana ny vahoakan’Andriamanitra. Tsy tokony ho afa-po
izy ireo raha tsy efa niaiky ny fahotana fantatra rehetra, ary tombotsoa sy adidin’izy ireo ny mino
fa nandray azy ireo Jesosy.” 1T 167

Mijery ny ota fantatra mandrakariva Andriamanitra, aoka tsy hadinointsika anefa fa ireo
ota miafina rehetra dia ota fantatra daholo. Tsy ota tsy fanahy iniana akory izy ireny, fa ianao sy
Andriamanitra ihany no mahalala azy. Tsy maintsy afoy, hiaikena ary voavela avokoa izy ireny.

“Ny lalan’Andriamanitra dia mandray an-tsoratra ny fialonana, ny fitsiriritana,ny
fankahalana, ny hafetsena, ny valifaty, ny fahavetavetana ary ny fieboeboana izay mipoitra ao
anatin'ny fanahy, kanefa tsy hita amin'ny fihetsika ivelany, satria tsy ny sitrapo no tsy nisy fa ny
fotoana hanaovana izany. Ary ireny fihetseham-po feno ota ireny mihitsy no hanadinana
amin’ilay andro ahatanteraka ilay teny hoe ‘Fa ny atao rehetra dia ho entinAndriamanitra ho
amin'ny fitsarana ny* zava-miafina rehetra, na soa na ratsy.” 1 SM 217

Mety misy ihany koa ireo ota vokatry ny tsy fahalalana, mandray an-tanana an’ireny anefa
Andriamanitra.

“Mijoro eo anoloan’ny fiaran'ny fanekena Jesosy, manao Fanelanelanana farany ho
an'ireo rehetra izay mbola hitoeran’ny famindram-po sy ireo izay nandika tsy nahy ny
lalan’Andriamanitra. Natao ho an’ny olo-marina maty sy velona io fanavotana io. Ao anatin’izany
ireo rehetra maty nitoky tamin’l Kristy kanefa tsy nahazo ny fahazavana momba ny
didin'Andriamanitra, ka nanota tsy nahy tamin'ny fandikana ny didiny.” EW 254

“Efa nanao fanavotana ho an'ireo otan’ny tsy fahalalana rehetra Jesosy, tsy misy hevitra
ho an'ny fahajambana an-tsitrapo anefa.” 5BC 1145

“Tsy jambena ny mason’Andriamanitra. Fantany avokoa ny ota rehetra nafenina tsy ho
hitan'ny olombelona mety maty. Fantatr'ireo meloka hoe inona no ota tokony hoekeny mba
ahatonga ny fanahiny ho voadio eo anatrehan’Andriamanitra. Manome fotoana azy ireo mba
hiaikeny heloka Jesosy, hibebahany amin’ny fanetren-tena lalina, ary hanadiovana ny fiainan'izy
ireny amin’ny alalan'ny fankatoavana sy ny fivelomana araka ny fahamarinana.” 1T 156

“Ny tena fiaiken-keloka marina dia mandrakariva flovan-toetra sy fitsorana amin’ ilay
fahotana nahavoa indrindra. Angamba fahotana tokony ho entina eo anatrehan’ Andriamanitra
irery ihany izany na angamba fanafintohinana tokony hekena amin’ilay olona nasian-dratsy; na
angamba fahadisoana tamin’ ny be sy ny maro, ka tokony hekena am-pahibemaso. Nefa ny
fiaiken-keloka rehetra, na toy inona, na toy inona, dia tsy tokony hatao anjoanjo, na fao-be fa
tokony ho potsirina amin’ ny masom-boavahiny, dia fiaikena ilay tena fahotana indrindra izay

nahadiso anao.” Ny Dia ho eo amin’l Kristy 36

“Raha miaiky ny fahotantsika isika, dia mahatoky sy marina Izy ka mamela ny
fahotantsika sy manadio antsika ho afaka amin’'ny tsy fahamarinana rehetra.” 1 Jaona 1:9

“Vahaolana iray ihany no omena ny mpandika lalana. Ny fibebahana am-pahatokiana sy
ny fiakena ny heloka, ary ny finoana amin’ny ran’l Kristy izay manadio, no hitondra famelan-
keloka ary ho voasoratra eo akaikin’ ny anarany fa voavela izy.” 2 T 293

“Sambatra ny olona izay voavela ny helony sy voasarona ny fahotany. Sambatra ny olona
izay tsy isain’i Jehovah heloka. Ary tsy misy fitaka ny fanahiny.” Salamo 32:1,2

“Ny ran’i Jesosy no manadio antsika ho afaka amin’'ny ota rehetra”.1 Jaona 1:7

“Mitandrema hianareo; fa raha manota ny rahalahinao, dia teneno mafy izy, ka raha
mibebaka izy, dia mamela ny helony. Ary raha manota aminao impito indray andro izy, ary mivalo
aminao impito kosa aminao hoe: Mibebaka aho, dia mamela ny helony.” Lioka 17:3,4

“Raha maniasia ny anadahy iray, dia mamela azy raha mangataka izany aminao izy. Raha
tsy ampy fanetren-tena hangataka izany izy dia mamela azy ao am-ponao, ary asehoy amin'ny
teny sy ny atao ny famelan-keloka nataonao. Dia tsy hitoetra eo aminao intsony na amin'ny fatra
manao ahoana na ahoana ny vesatry ny otany. ‘... Mihevera ny tenanao, fandrao ianao koa mba
halaim-panahy ihany.’ Ary tsy natao hamela heloka im-pito fotsiny isika fa im-pitopolo
ampitomboina fito. Toy ny habetsahan'ny fotoana hamelan’Andriamanitra heloka antsika no
tokony hamelantsika heloka ihany koa ny hafa.”

“Tsy misy olona tokony hilaza amin'ny hafa hoe ‘hamela heloka anao aho rehefa hitako fa
nihavao ny fiainanao”. Tsy izany no drafitr’/Andriamanitra. Mifanaraka amin’ny fironan'ny maha-
izy ny olombelona izany. Tsy vitan'ny hoe mandratra ny fanahinao sy ny an'ny rahalahinao fotsiny
ianao rehefa tsy maniry firahalahiana aminy, fa mandratra sy mandrotika ihany koa ny fon'i
Kristy.” RH 4-8-1902"

“Ary tahaka izany koa no hataon’ny Raiko Izay any an-danitra aminareo, raha tsy samy
mamela ny rahalahinareo amin’ny fonareo avy hianareo.” Matio 18:35

“Esory aminareo ny fo lentika rehetra sy ny fahavinirina sy ny fahatezerana sy ny
fitabatabana sy ny fitenenan-dratsy ary ny lolom-po rehetra ary aoka samy halemy fanahy
amin’ny namany avy hianareo, ka hifampianatra sy hifamela heloka, tahaka ny
namelan’Andriamanitra ny helokareo ao amin'i Kristy.” Efesiana 4:31-32

“Dia mamela ny helony, mba havelan’ny Rainareo Izay any an-danitra koa ny helokareo.”
Marka 11:26

“Ireo izay manda tsy hamela heloka dia efa manary sahady ny fanantenana famelan-
keloka ho azy.” COL 247

“Marina fa mety ho nandray famelan-keloka indray mandeha izy, ny fanahiny tsy
mamindra fo anefa dia mampiseho fa manda ny fitiavan'Andriamanitra mamela heloka izy
ankehitriny. Izy ihany no nanasaraka ny tenany tamin’Andriamanitra, ary dia niverina ho toy ny
tamin’izy mbola tsy voavela heloka indray izy. Nanda ny fibebahana nataon’'ny tenany izy,
mitambesatra eo an-dohany ireo otany, toy ny hoe mbola tsy ary nibebaka izy.” COL 251



“Ry rahalahy, raha misy olona azon’ny ota tsy nahy aza, dia atsanganareo izay manana
ny Fanahy amin’ny fahamorana izy, ka mihevera ny tenanao, fandrao hianao koa mba halaim-
panahy ihany.” Galatiana 6:1

“Mahamenatra mandrakariva ny fanondroana ny hadisoan’ny olona iray. Aza atao izay
hampangidy kokoa amin’ny fanakianana tsy ilaina ny fanandraman’ilay olona iray. Mitondra
fahakiviana ny tsikera feno haratsiam-panahy, mahatonga ny fiainana ho maloka sy tsy
mahasambatra.”

“Ry rahalahy, ampanjakao ny fitiavana fa tsy ny siaka. Rehefa mahatsapa ny hadisoany
ilay olona nanao diso, dia tandremo tsy hanimba ny fanajan-tenany. Aza mitady handrotika sy
handratra fa kosa hamitrana sy hanasitrana”.7 T 265

“lzay manota dia anaro eo anatrehan’ny olona rehetra, mba hatahotra koa ny sasany.” 1
Timoty 5:20

“Nampianatra mazava tsara Kristy fa ireo izay misisika manao ota ampahibemaso dia tsy
maintsy sarahina amin’ny flangonana. Tsy nanankina tamintsika ny andraikitra hitsara ny toetra
syny antony manosika anefa Izy.” COL 71

“Aza mitsara dia tsy hotsaraina hianao. Aza mireritreritra ny tenanao ho tsara noho ny
hafa, ka hametraka ny tenanao ho mpitsara azy. Tsy mahay mitsara ny hafa hianao satria tsy
hainao ny manavaka na mamantatra ny antony manosika azy.” DA 314

“Fa tsy hitako izay tsiniko nefa tsy mahamarina ahy izany; fa ny Tompo no Mpitsara ahy,
koa amin’izany aza mitsara na inona na inona alohan’ny fotoana, dia ny fihavian’'ny Tompo, Izay
hampiharihary ny zavatra takona ao amin'ny maizina ka hampiseho ny fikasan'ny nofo; dia samy
hahazo izay derany avy amin’Andriamanitra izy rehetra.” 1 Korintiana 4:4,5

“Zavatra roa samy hafa ny mitsara sy ny mananatra. Nankinin’Andriamanitra tamin’ireo
Mpanompony ny asa fananarana am-pitiavana ireo maniasia; norarany sy nomelohany anefa ny
fitsaratsarana tsy am-piheverana izay tena fanaon'ireo izay misora-tena ho mpino.” RH
10-29-1901

“Miresaha fampaherezana amin’ny olona; hasandrato eo amin’Andriamanitra amim-
bavaka izy ireo. Maro amin'ireo izay resin'ny fakam-panahy no afa-baraka vokatry ny tsy
fahombiazany, ary heveriny ho zava-poana ny hanatonana an’Andriamanitra; soso-kevitra avy
amin’i Satana anefa izany fisainana izany. Rehefa nanota izy ireo ka mahatsapa ho tsy afaka
mivavaka, dia lazao azy fa izao mihitsy no fotoana tokony hivavahana. Mety ho menatra sy
latsaka ambany sy lalina izy ireo; rehefa miaiky heloka anefa izy, dia Ilay mahatoky sy marina no
hamela ny helony sy hanadio azy ho afaka amin’ny tsy fahamarinana rehetra.” MH 181

“Ary koa, hoy Izaho kosa amin’ny ratsy fanahy : Ho faty tokoa hianao, nefa miala amin’ny
fahotany izy sady manao izay marina sy mahitsy ka mamerina ny natao tsatoka sady mampody
izay nangalariny ary mandeha araka ny didy mahavelona ka tsy manao meloka, dia ho velona
tokoa izy, fa tsy ho faty.” Ezekiela 33:14-15

“Tsy mbola tara loatra izao hanitsiana izay diso. Asehoy ny fibebahanao ny amin‘ireo
hadisoana tamin'ny lasa, amin’ny fanavotana ny fotoana. Teo amin’izay nahadiso anao tamin'ny
olona iray dia manaova fanonerana raha vao mby ao an-tsainao izany. Izay no hany ahafahanao
manantena ilay fitiavan’Andriamanitra mamela ny heloka.” 3 T 549,550



“Koa mamoaza voan'ny fibebahana” Lioka 3:8

“Raha nandratra ny hafa tamina fifandraisana ara-barotra tsy marina isika ... dia mila
miaiky ny hadisoantsika, ary manonitra izany araka izay tratran’ny herintsika.” DA 556

“Tsy ho vitanao ny hamerina amin’ny laoniny ny zavatra rehetra, satria ny sasany
amin’ireo noratrainao no efa any am-pasana, ary mbola mijoro manohitra anao ny firaketana
izany. Ny tsara indrindra azonao atao amin’ny toe-javatra toy izany, dia ny mitondra fanatitra ho
an’ny ota eo amin’ny alitaran’'ny Tompo, ary hanaiky izany sy hamela ny helokao Izy. Any
amin’izay azonao atao anefa dia honero izay vitanao tamin’ny hafa.” 5T 339

“Koa raha meloka amin’ny anankiray amin’ireo izy, dia hiaiky izay zavatra nanotany”
Levitikosy 5:5

“Fantatr’ilay meloka tsara ireo ota izay tokony hoekeny mba ahatonga ny fanahiny ho
voadio eo anatrehan’Andriamanitra.” 1 T 156

“Raha nisy ny fahasarotana ... Raha nisy ny fitsiriritana, ny fangidiana, ny fisainan-dratsy,
dia hekeo ireo ota ireo. Aza atao amin’ny fomba ankapobeny, fa mandehana manokana any
amin‘ireo rahalahy na anabavy ireo. Farito tsara izany. Raha nanao hadisoana iray ianao nefa
zareo nanao hadisoana roapolo, dia ekeo io iray io toy ny hoe hianao mihitsy no mpanao
hadisoana lehibe indrindra. Raiso ny tanany, aoka ny fonao halefahan’ny hery miasa
manginan’ny Fanahin’Andriamanitra, ary mitenena hoe ‘Hamela ahy ve hianao?” OHC 370

“Koa mitafia famindrampo sy fiantrana, fahamoram-panahy, fanetren-tena, fahalemem-
panahy, fandeferana, araka ny olom-boafidin’Andriamanitra sady masina no malala. Mifandefera,
fa mifamela heloka hianareo, raha misy manana alahelo amin'ny sasany; tahaka ny namelan’ny
Tompo ny helokareo no aoka mba hamelanareo heloka kosa. Ary aoka ho ambonin’izany rehetra
izany ny fitiavana, fa fehin’ny fahatanterahana izany. Ary aoka hanapaka ao am-ponareo ny
fladanan'i Kristy, fa ho amin’izany no niantsoana anareo ho tena iray; ary aoka ho feno fisoarana
hianareo.” Kolosiana 3:12-15

“Ary amin’izany dia mazotoa kokoa, ry rahalahy, hampitoetra ny flantsoana sy ny
fifidianana anareo; fa raha manao izany zavatra izany hianareo, dia tsy ho tafintohana akory
mandrakizay; fa toy izany no hanomezana malalaka ho anareo ny fidirana ho any amin'ny
fanjakana mandrakizay, izay an’i Jesosy Kristy, Tompontsika sy Mpamonjy antsika.” 2 Petera
1:10-11

“Zavatra roa samy hafa ny fiantsoana sy ny fanamarinana. Ny filantsoana dia ny
fitaomana ny mpanota ho eo amin’l Kristy, ary asa ataon’'ny Fanahy Masina ao amin’'ny fo izany,
mandresy lahatra amin’ny ota ary manasa ho amin’ny fibebahana.” 1 SM 390

“Fa maro no antsoina, nefa vitsy no fidina.” Matio 22:14

“Maro ireo izay mandre ny fanasan’ny famindram-po, voazaha toetra sy nandalo
fitsapana; vitsy anefa no ho voahisy tombokase amin'ny tombokasen’ilay Andriamanitra velona.
Vitsy no hanetry tena toy ny ankizy kely ka ho afaka hiditra ny Fanjakan’ny lanitra.” 5T 50

“Nasehon’ny Tompo ahy ny maha zava-doza ny famelana ny saintsika ho fenon'ny
eritreritra sy ny fanahian’izao tontolo izao ... satria rehefa feno zavatra hafa ny saina dia tavela
any ivelany ny fahamarinana ankehitriny, ary tsy misy toerana ho an’ny tombokasen’ilay

Andriamanitra velona eo amin’ny handrintsika.” EW 58

“Tsy hoe tombo-kase na marika hita maso izany fa faneken’'ny saina sy ny fanahy ny
fahamarinana izay tsy azo afindra.” 4BC 1161

“Tsy misy na dia iray amintsika aza handray ny tombokasen’Andriamanitra raha toa ka
mbola misy pentina na fikentronana eo amin’ny toetsika. Avela amintsika ny fanitsiana ireo
lesoka eo amin’'ny toetsika, mba hanadiovana ny Tempolin'ny Fanahy amin'ny fahalotoana
rehetra.” 5T 214

“Adidin’ny Kristiana ny mihazona ny fanahy tsy ho voaloto rehefa avy voadio izany.” SD 99
“Takiana amin’ny rehetra ny fahatanterahan’ny fitondran-tena.” COL 330

“Mazotoa mba ho hita tsy manan-tsiny amam-pondro eo anatrehan’ny Tompo amin’ny
fihavanana.” 2 Petera 3:14

“Ireo voatahy sy voamasina ihany no ho vonona ho amin’ny fitsanganana voalohany,
satria rehefa ho avy Kristy dia tsy hanova ny toetra Izy.” ST 2-9-1891

“Ny toe-panahy sy ny fitondran-tena ihany no misy vidiny eo imason’ny Lanitra sy
haharesy ny fasana, ary hanjary be voninahitra miaraka amin’ny tsy fahafatesana mandritra ireo
taona tsy misy fiafaran’'ny mandrakizay.” SM 259

“Jesosy mihitsy no hanapa-kevitra hoe iza no mendrika hitoetra miaraka amin'ny
flanakavian’ny lanitra. Hitsara ny olona tsirairay araky ny teniny sy ny asany lzy. Zava-poana ny
fanekem-pinoana manoloana ny mizana fandanjana. Ny toetra no hamaritra izay hiafarana.”
CoL74

“Mangataka aminareo mba handeha miendrika ny fiantsoana izay niantsoana anareo,
amin’ny fanetren-tena rehetra sy ny fahalemem-panahy, amin’ny fahari-po mifandefitra amin’'ny
fitiavana mazoto mitana ny firaisana avy amin'ny Fanahy amin’ny fehim-pihavanana.” Efesiana
4:1-3

“Ataovy ny zavatra rehetra amin’ny tsi-fimonomononana sy ny tsi-fisalasalana, mba ho tsy
manan-tsiny sady tsy midy fitaka hianareo, dia zanak’Andriamanitra tsy manana adidy eo
amin’'ny firenena meloka sy maditra, izay isehoanareo tahaka ny fanazavana eo amin’izao tontolo
izao, mitana ny tenin’'ny fiainana.” Filipiana 2:14-16

“Fa Andriamanitra tsy niantso antsika ho amin'ny fahalotoana, fa amin'ny
fahamasinana.” 1 Tesaloniana 4:7

“...Mba hilazanareo ny hatsaran’llay niantso anareo hiala tamin’ny maizina ho amin'ny
fahazavany mahagaga.” 1 Petera 2:9

“Efa nomen’Andriamanitra antsika ny zavatra rehetra momba ny fiainana sy ny toe-
panahy araka an’Andriamanitra amin'ny fahalalana llay niantso antsika tamin’ny voninahiny sy
ny faharatsiany, ary izany no nahatanterahany amintsika ireo teny fikasana sady soa no lehibe
indindra, mba ho tonga mpiray amin'ny fomban’Andriamanitra amin’izany ianareo, rehefa afa-
nandositra ny fahalotoana izay ianareo, rehefa afa-nandositra ny fahalotoana izay eo amin’izao
tontolo izao.” 2 Petera 1:3, 4

“Tsy manana fialan-tsiny isika manoloana ny toetra kitaitaitra, ny toetra ratsy, ny fitiavan-
tena, ny fitsiriritanana, ny fialonana, na izay mety ho tsy fahadiovana hafa eo amin’ny fanahy, ny
vatana, ary ny saina. Nantsoin’Andriamanitra ho amin’ny voninahitra sy ny fahatsarana isika.
Mila mankato ny antso isika.” RH 4-24-1900

“Nandritra ny taona maro sy eran’ny firenena, tsy iza ireo izay nofidian’Andriamanitra fa

ireo izay mino fa afaka sy hamonjy azy tsirairay amin’ny ota Jesosy; fananany manokana ireo.
Mankato ny fiantsoany izy ireo, miala amin’izao tontolo izao izy ireo ary mampisaraka ny tenany
amin’'ny fisainana tsy madio sy ny fanao tsy masina rehetra ... Mampalahelo fa ampahany
betsaka amin'ireo izay misora-tena ho vahoakan’Andriamanitra no tsy manana ny finoana an’l
Kristy ho Mpamonjin'ny tenany manokana. Raha nino ny teny fikasan’Andriamanitra izay
voarakitra ho azy izy ireo dia ho mpandray isan’andro ny fahasoavan’Andriamanitra, ary ho
nandresy tamin’ny alalan'ny fahamendrehan’ilay Mpamonjy voafantsika teo amin'ny hazo
fijaliana sy efa nitsangana tamin'ny maty.” RH 8-1-1893

“Koa mitafia famindrampo sy flantrana, fahamoram-panahy, fanetren-tena, fahalemem-
panahy, fandeferana, araka ny olom-boafidin’Andriamanitra sady masina no malala. Mifandefera
ka mifamela heloka ianareo, raha misy manana alahelo amin’ny sasany; tahaka ny namelan’ny
Tompo ny helokareo no aoka mba hamelanareo heloka kosa. Ary aoka hanapaka ao am-ponareo
ny fiadanan'i Kristy, fa ho amin’izany no niantsoana anareo ho tena iray; ary aoka ho feno
fisaorana ianareo.” Kolosiana 3:12-15

“Ary izao no angatahiko, dia ny mbola hitomboan'ny fitiavanareo bebe kokoa amin’ny
fahalalana tsara sy ny fahafantarana rehetra, mba hamantaranereo izay zavatra tsara indrindra,
mba ho madio am-po ary tsy hanan-tsiny ho amin’ny adron'’i Kristy ianareo, sady feno ny vokatry
ny fahamarinana izay avy amin’ny alalan’i Jesoa Kristy, ho voninahitra sy fiderana
an’Andriamanitra.” Filipiana 1:9-11

“Aoka ny fitiavana ho amin’'ny tsy fihatsarambelatsihy; mankahala ny ratsy; mifikira
amin'ny tsara. Mifankatiava araka ny fifankatiavan'ny mpirahalahy; mitariha lalana amin’ny
fifanomezam-boninahitra.Mazotoa, fa aza malaina, ary aoka hafana fo amin’ny fanompoana ny
Tompo.Mifalia amin’ny fanantenana; miareta amin’ny fahoriana; mahareta amin’ny fivavahana.
Miantra ny olona masina araka izay ilainy; mazotoa mampiantrano vahiny... Raha azo atao, dia
ataovy izay hihavanana amin'ny olona rehetra.” Romana 12:9-18

“Farany, miraisa saina ianareo rehetra, ka miaraha ory, mifankatiava tahaka ny
mpirahalahy, mifamindra fo, manetre tena, tsy mamaly ratsy ny ratsy, na fanaratsiana ny
fanaratsiana; fa aoka hisaotra kosa, satria ho amin’izany no niantsoana anareo mba handova
fitahiana.”1 Petera 3:8,9

“Tandremo ny fonao mihoatra noho izay rehetra hotandremana. Fa avy ao aminy no
ihavian'ny aina.” Ohabolana 4:23

“Zava-dehibe ho amin’ny fitomboana amin’ny fahasoavana araka ny tokony ho izy ny
fiarovana fatratra ny fo.” SD 99

“Fa mitomboa amin’ny fahasoavana sy ny fahalalana an'i Jesoa Kristy, Tompontsika sy
Mpamonjy. Ho Azy anie ny voninahitra ankehitriny sy mandrakizay. Amena.” 2 Petera 3:18

“Jesosy izay olombelona dia tanteraka ary nitombo tamin'ny fahasoavana. ‘Ary Jesosy
nitombo saina sy tena sady nandroso fitia tamin’Andriamanitra sy ny olona.’ Na ny Kristiana
faran’izay tanteraka indrindra aza dia afaka mitombo hatrany amin’ny fahalalana sy ny fitiavana
an’Andriamanitra.” 1 T 339,340

“Fa ny tany mahavokatra ho azy: voalohany misy tahony, dia teraka, ary rehefa izany, dia
feno voa.” Marka 4:28

“Isaky ny dingan’ny fitomboana dia afaka ny ho tanteraka ny fiainantsika. Raha tontosa

eo amintsika anefa ny fikasan’Andriamanitra, dia hisy ny fandrosoana mitohy. Asa mandritra ny
fiainana ny fanamasinana. Arakaraky ny hitomboan’'ny sehon-javatra ahafahana manararaotra
dia hihamivelatra ny fanandramantsika, ary hitombo ny fahalalantsika. Hanjary hatanjaka isika
ka ho afaka handray andraikitra, ary hifanaraka amin’ireo tombontsoantsika ny
fahamatorantsika.” COL 65, 66

“Raha eo am-pandraisana ny Fanahin’l Kristy hianao — dia ny Fanahin’ny fitiavana tsy
misy fitiavan-tena sy fanompoana ny hafa — dia hitombo ary hamoa vokatra betsaka. Hatoy eo
amin’'ny toetrao ny fahasoavan'ny Fanahy. Hitombo ny finoanao, hihalalina ny faharesen-
dahatrao, ho lasa tanteraka ny fitiavanao. Ho hita taratra hatrany hatrany eo aminao ny fitoviana
amin’'ny Kristy, amin’izay rehetra madio, mendri-kaja, ary mahatehotia.” COL 68

“Fa mba hanaraka ny marina amin’ny fitiavana ka hitombo amin’ny zavatra rehetra ho
amin’izay Loha, dia Kristy.” Efesiana 4:15

“Ny asantsika dia ny hiezaka hanatratra amin’izay vitantsika ny fahatanterahana izay
notratrarin’i Kristy teo amin’'ny fiainany teto an-tany, eo amin’ny lafiny rehetra amin’ny toeny.” KH
130

“Mikatsaka ny haneho ny tenany ao am-pon’ny olona Kristy, ary amin’ny alalan’ireo izay
mino Azy no hanatanterahany izany. Ny tanjon’ny fiainana kristianina dia ny hamoa vokatra - ny
fanehoana ny toetr’l Kristy eo amin'ny mpino, mba hisehoan'izany eo amin’ny hafa ihany koa.”
COL 67

“Koa amin’'izany dia aoka hanahaka an’Andriamanitra ianareo tahaka ny zanaka malala”
Efesiana 5:1

“Tsy misy azo antsoina hoe Kristiana velona raha tsy manana fanandramana isan'andro
ny amin’ireo zavatra momba an’Andriamanitra, sy mampihatra isan’andro ny fandavan-tena,
mitondra ny hazo fijaliana sy manara-dia an’l Kristy am-pifaliana. Handroso isan’andro amin’ny
fiainana araka an’Andriamanitra ny Kristiana tsirairay.” 2 T 505

“Tsy asa vita anatin’ny fotoana iray, na ora iray, na andro iray ny fanamasinana.
Fitomboana mitohy amin’ny fahasoavana izany. Tsy fantantsika na dia indray andro aza hoe ho
matanjaka manao ahoana ny ady miandry antsika amin'ny manaraka. Velona sy miasa mafy
Satana, ary mila mitaraina amim-kafanam-po isan’andro amin’Andriamanitra isika mba hahazo
fanampiana sy hery hanoherana azy. Raha mbola manjaka Satana dia mila mampilefitra ny izaho
isika, mila mandresy ireo fanafihana. Ary tsy misy toerana ahafahana mijanona, na teboka
ahatongavana sy afahahantsika milaza fa efa nahatratra ny fenitra tanteraka isika.” 1T 340

Ireo fanafihana dia tsy inona fa ireo toe-javatra sy fakam-panahy izay ho tonga aminao,
afaka mitoetra milefitra amin’Andriamanitra anefa ianao ka mahazo fandresena isan'andro. Izany
no fotoana hizahana toetra antsika.

“Raha mbola eto amin’ity izao tontolo izao ity isika, dia hifanehatra foana amin’ny hery
miasa mangina avy amin’'ny fahavalo isika. Hisy ny fihantsiana izay hitsapana ny toetra; ary
amin’'ny fiatrehana ireny amin’'ny fisainana tena izy no hampivelatra ny fahatsarana Kristiana.
Raha mitoetra ao anatintsika Kristy dia hanana faharetana isika, halemy fanahy sy handefitra,
hanam-pifaliana eo anivon’ny fanahiana sy ny fahasosorana. Aman’andro sy aman-taona no
handresentsika ny izaho sy hitomboantsika ho amin’ny toetra ambony sy mendrika. Izany no asa
nankinina tamintsika, tsy vita anefa izany raha tsy misy fanampiana avy amin’i Jesosy,
fanapahan-kevitra hentitra, antony tsy miovaova, flambenana mitohy, ary vavaka tsy
mitsahatra.” MH 487

“Koa aoka isika hanatona ny seza fiandrianan'ny fahasoavana amin'ny fahasahiana, mba

hahazoantsika famindram-po sy hahitantsika fahasoavana ho famonjena amin’izay andro
mahory.” Hebreo 4:16

“Tena ilaina isan’andro sy isan‘ora ny fahasoavan'i Kristy. Raha tsy miaraka amintsika tsy
tapaka izany, dia hiseho ny fiovaovan’ny maha-izy ny fo ary haneho fanompoana mizarazara ny
fiainana." 6 BC 1117

“Koa ianao, anaka, dia aoka hihahery amin'ny fahasoavana izay ao amin’i Kristy Jesoa.” 2
Timoty 2:1

“Homeny fahasoavana ianao mba hanananao faharetana, homeny fahasoavana ianao
mba ho mendri-pitokisana. Hanafana ny fonao amin'ny Fanahiny mahafinaritra Izy, hofohaziny
ny fanahinao izay malemy.” 2 SM 231,232

“ Ampy ho anao ny fahasoavako; fa ny heriko, dia tanterahina amin'ny fahalemena.” 2
Korintiana 12:9

“Fahasoavana mitobaka no nomena mba ho voahazona ho afaka amin’ny ota ny fanahy
izay mino. Ny lanitra manontolo mihitsy mantsy, miaraka amin’ireo enti-manana tsy hita fetra, no
natao hanaraka ny fangatahantsika.” 1 SM 394

“Nodidinin’Andrimanitra tamin’ny rivo-piainan’ny fahasoavana izao tontolo rehetra izao,
tamin’ny fanomezana tsy voavidy ao amin’ny Zanany; fanomezana izay tena misy toy ny fisian'ny
rivotra mandehandeha manodidina ny bolabolan-tany. Ny rehetra izay nisafidy hifoka io rivo-
piainana manome aina io dia hivelona sy hitombo amin’ny laharan’ny lehilahy sy vehivavy ao
amin’l Kristy Jesosy.” SC 68

“Aoka ny finoana velona hikoriana toy ny ranom-bolamena na dia amin'ny
fanatanterahana ireo asa bitika indrindra aza. Dia hamporisika ny fitomboana kristianina ny asa
rehetra atao isan’andro. Hisy ny fibanjinana mitohy an’i Jesosy. Ny fitiavana Azy no hanome hery
hiankinan'ny aina amin’izay rehetra atao. Izany no tena fanamasinana marina, satria ny
fanamasinana dia ny fanatanterahana ny andraikitra isan’andro am-pifaliana, amin'ny
fankatoavana tanteraka ny sitrapon’Andriamanitra.” COL 360

“Ary Andriamanitry ny fladanana anie hahamasina anareo samy ho tanteraka, ka aoka
harovana avokoa ny fanahinareo sy ny ainareo ary ny tenanareo ho tanteraka ka tsy hanan-tsiny
amin’ny fihavian'i Jesoa Kristy Tompontsika. Mahatoky Izay miantso anareo, sady izy ihany no
hanefa izany.” 1 Tesaloniana 5:23, 24

“Ary nisy nitondra zazakely ho eo aminy mba hametrahany tanana; fa ny mpianany niteny
mafy ireny. Nefa tezitra Jesoa, raha nabhita izany, ka hoy izy taminy: Avelao ny zaza hanatona
Ahy, ary aza rarana; fa an’ny toa azy ny fanjakan’Andriamanitra ... Ary nitrotro azy lzy, dia
nametra-tanana taminy ka nitso-drano azy.” Marka 10:13-16

“Ny ankizy no tena haza tsy manan-tsiny enjehin'ny fahavalo, satria izy ireo tsy mbola mila
fahasoavana, mbola tsy nanandrana ny herin’l Jesosy manadio, ary dia mahita hirika ao amin’izy
ireo tokoa ny anjely ratsy; ary misy ray aman-dreny sasany izay tsy miraharaha ary mamela azy
ireo noho ny fitadiavana, zara fa misy anefa ny fifehezana azy ireo. Misy asa lehibe tokony
ataon’ny ray aman-dreny amin’io lafiny io, amin’ny alalan’ny fanitsiana sy ny fampanekena ny
zanany, ary avy eo ny fitondrana azy ireo ho eo amin’Andriamanitra sy ny fitalahoana ny
Fitahiany ho amin’izy ireo. Amin'ny alalan'ny ezaka mahatoky sy tsy reraka ataon’ny ray aman-
dreny, sy ny fitahiana sy ny fahasoavana arotsak’Andriamanitra ho an’ireo ankizy, dia ho rava ny

herin’ny ratsy, hirotsaka amin’ireo ankizy ny hery miasa mangina manamasina, ary tsy maintsy
hiverin-dalana ny herin'ny maizina.” RH 3-28-1893

“Aoka ireo reny hanatona an’Andriamanitra miaraka amin’ny fahasahiranany. Hahita
fahasoavana ampy hanampiana azy izy ireo amin’ny fiandraiketana ny zanany. Misokatra ho
an’ny reny tsirairay izay mametraka ny enta-mavesany eo an-tongotry ny Mpamonjy ny
vavahady. lzy izay niteny hoe: ‘Avelao ny zaza hanatona Ahy fa aza rarana’ dia mbola manasa
ireo reny hitarika ireny madinika ireny mba hotahiany. Na ny zaza mbola eny an-tsandrin’ny reniny
aza dia afaka mitoetra toy ny eo ambany aloky ny Tsitoha, amin’ny alalan’ny finoan’ny reny tia
vavaka. Feno ny Fanahy Masina hatrany an-kibo | Jaona mpanao batisa. Raha miaina amin’ny
firaisana amin’Andriamanitra isika, dia afaka manampo ihany koa ny Fanahy Masina hamolavola
ireo ankizikelintsika, na dia hatramin’ny fotoan’ny fahazazany aza.” DA 512

“Napetrak’Andriamanitra tamin’ny ray sy ny reny ny andraikitra hamonjy ireo zanany
amin’ny herin’ny fahavalo. lo no asan’izy ireo, asa izay tsy azon'izy ireo atao an-tsirambina na
inona na inona antony. Ireo ray aman-dreny izay manana firaisana velona amin’l Kristy dia tsy
hitsahatra raha tsy efa hitany hoe azo antoka ao amin’ny vala ny zanany. Ho ataon’izy ireo ho
adidy mankadiry eo amin’ny fiainany izany.” 7 T 10

“Manatona am-panetren-tena miaraka amin’ny fo feno halemem-panahy sy ny
fahatsinjovana ireo fakam-panahy sy ireo loza eo anoloanao sy ny zanakao; afatory am-pinoana
eo ambony alitara izy ireo, ary angataho ny hikarakaran’Andriamanitra azy ireo. Hiambina ireo
zaza izay natolotra ho an'ny Jehovah ireo anjely vonon-kanompo. Izany no adidin’ireo ray aman-
dreny kristiana dia ny hanao fefy ho an'ny zanany marain-tsy hariva, amin'ny alalan'ny vavaka
mafana sy ny finoana maharitra. Tokony hanoro lalana azy ireo am-paharetana izy ireo,
hampianatra azy ireo am-pahalemem-panahy sy tsy sasatra maneho aminy ny fomba
hivelomana izay hanome fifaliana ho an’Andriamanitra.” 1 T 397,398

Raha toa ka tsy mahomby ianao teo amin'ny fitondranao ny zanakao araka ny tokony ho
izy, dia mbola misy fotoana fanararaotra hanaovana izany. 22 taona, 21 taona, ary 13 taona ny
zanakay tamin’izahay nanao fanandraman’ny tena maha-kristiana marina. Nanatona ny zanakay
izahay ary niaiky ny tsy fahombiazanay teo amin‘izy ireo tamin'ny fomba maro samihafa, ary
nangataka famelana tamin’izy ireo. Ary dia afaka niasa nanampy ny zanakay ny Tompo.

“Raha toa ka mahita ny toe-javatra eo amin’ny ankohonany amin’ny fomba hafa ireo ray
aman-dreny, dia aoka izy ireo hanokan-tena tanteraka ho an’Andriamanitra, dia hanao lalana sy
fomba ny Tompo, mba hisian'ny fanovana ao an-tokatranon'’izy ireo.” CG 172

“Indro, 1zaho haniraka an’i Elia mpaminany ho aminareo, dieny tsy mbola tong any
andron’i Jehovabh, ilay lehibe sady mahatahotra; ary izy hampody ny fon'ny ray ho amin'ny
zanaka, ary ny fon’ny zanaka ho amin’ny rainy, fandrao ho avy Aho hamely ny tany amin'ny
fandringanana.”"Malakia 4:5,6

“Miomana ho amin’ny fiavian'ny Tompo. Izao no andro flomanana. Alamino ny fonao,
miasa amin-kafanampo ho an’ny zanakao. Ny fanoloran-tena tsy misy fepetra ho
an'Andriamanitra dia hanala ireo sakana izay efa ela no nihaika ny fiasan'ny fahasoavana avy
any an-danitra. Rehefa mitondra ny hazo fijaliana ianao ka manaraka an’l Kristy, rehefa entinareo
hifanaraka amin’ny sitrapon’Andriamanitra ny fiainanareo, dia hiova fo ny zanakareo.” RH
7-15-1902

“Azo alaina eny amin'ny mahery va ny sambotra? Na ho afaka va ny babo marina? Nefa
izao no lazain'i Jehovah: Na dia ny sambotry ny mahery aza dia halaina ihany, ary ho afaka ny
babon'ny mpandrombaka; fa izaho no hiady amin’izay miady aminao, ary Izaho no hamonjy ny
zanakao.” Isaia Isaia 49: 24, 25

“...'Ny tanan'i Jehovah tsy fohy, fa mahavonjy, ary ny sofiny tsy lalodalovana, fa mahare'’.
Raha mikatsaka Azy amin-kafanampo ireo ray aman-dreny Kristiana, dia hofenoiny hevitra ny
vavany, ary ho voninahitry ny anarany no hiasany amin-kery ho amin’ny flovam-pon’ny zanany.” 5
T323

“Raha tsy nahomby ianao teo amin’ny andraikitrao tamin'ny ankohonanao, dia miaike
heloka eo anatrehan’Andriamanitra. Vorio ny zanakao ary ekeo ny hatsirambina nataonao. Lazao
aminy fa maniry hitondra fanavaozana ao an-tokantrano ianao, ary asao izy ireo hanampy anao
ahatonga ny tokantrano ho araka ny tokony ho izy. Vakio aminy ireo torolalana hita ao amin'ny
Tenin’Andriamanitra. Miaraha mivavaka aminy ary angataho Andriamanitra hiaro ny fiainan’izy
ireo, sy hanampy azy hiomana ho amina tokantrano izay ao amin’ny Fanjakany. Toy izany no
ahafahanao manomboka asa fanavaozana, ary dia tohizo ny lalana ho an’'ny Tompo.” CG
557-558

“Vakio amin’izy ireo ny fampianaran’ny baiboly mahakasika ny flovam-po. Asehoy hoe
inona no vokatry ny flovam-po, ny porofo fa tia an’Andriamanitra izy ireo. Asehoy fa ny flovam-po
marina dia fiovan'ny fo, ny fisainana sy ny antom-pisiana. Natao avela ireo fahazaran-dratsy. Ireo
otan'ny fitenenan-dratsy, ny fialonana, ny tsy fankatoavana dia natao hariana. Misy ady tsy
maintsy atao amin'ireo soritra ratsy rehetra eo amin’'ny toetra.” 6 T95

“Ento am-pahatsorana sy am-pahatokiana ny zanakao. Miasa am-pahasahiana sy
faharetana. Aza matahotra hazofijaliana, aza mitsitsy na fotoana na asa, na enta-mavesatra na
fijaliana. Ho vavolombelon’ny endriky ny asanao ny ho avin'ny zanakao. Ny fahatokiana tamin’i
Kristy nasehonao dia ho voambara tsaratsara kokoa amin’'ny toetr'ireo zanakao noho ny amin’ny
fomba hafa.” 5T 40

“Ny ankohonana milamina tsara iray, voafehy tsara dia mahalaza zavatra betsaka
momba ny Fivavahana Kristiana noho ireo toriteny rehetra izay mety hotoriana.” AH 32

“Ny fatran’ny maha-kristiana anao dia hita amin'ny toetroetry ny fiainan-tokantranonao.
Ny fahasoavan'i Kristy dia mahatonga izay manana azy hanao ny tokantrano ho toerana
sambatra, feno fladanana sy fitsaharana.” CG 481

“Irin’Andriamanitra hianao hanokana ny tenanao manontolo ho Azy, sy haneho ny Toeny
ao amin’ny faribolan’ny tokantrano.” CG 481

“Aoka tsy hisy olona hanao tsinontsinona anao noho ny hatanoranao; fa aoka ho tonga
flanarana ho an'ny mino ianao amin’ny fiteny, amin’'ny fitondran-tena, amin’ny fitiavana, amin'ny
finoana, amin'ny fahadiovana.”1 Timoty 4:12

“Misy ray aman-dreny vitsivitsy izay mahatsapa ny maha zava-dehibe ny hanomezana
ohatra araka an’Andriamanitra amin’ireo zanany ... Tsy misy fomba hafa izay tena mahomby
amin'ny fanazarana azy ireo ho amin’ny lala-marina.” RH 10-12-1911

“Aoka ny ray aman-dreny hiaina ny fiainan'i Kristy ao an-tokantrano, dia haneho ny
herin’/Andriamanitra miasa manao fahagagana ny flovana tanteraka eo amin’'ny fiainan’ireo
zanany.” RH 7-8-1902

“Ny fitondran-tenanao ao amin’ny fiainan-tokantranonao dia voarakitra ao amin’ireo
bokin’ny lanitra. Izay ho tonga masina any an-danitra dia tsy maintsy tonga masina ao amin’ny
ankohonany aloha.” AH 317

“Ary hianareo ray, aza mampahatezitra ny zanakareo, fa tezao amin'ny famaizana sy

fananaran'ny Tompo izy.” Efesiana 6:4

“Ny ray amin’ny maha mpisorona azy ao an-tokantrano, dia tokony hitondra ny zanany
amim-pahamorana sy amim-paharetana. Tokony hitandrina izy tsy hampifoha ao amin’izy ireo ny
toetra tia ady. Tsy mahazo mamela ny fandikan-dalana tsy ho voahitsy izy, misy anefa ny fomba
izay ahafahana manitsy kanefa tsy mandoatra ny firehetam-po ratsy indrindra ao amin'ny fon'ny
olombelona. Aoka izy hiresaka am-pitiavana amin’ny zanany, hanambara amin’izy ireo fa
voaratra manao ahoana ny Mpamonjy amin'ny zavatra ataon'izy ireo; avy eo dia aoka izy
handohalika miaraka amin’izy ireo manoloana ny seza fiandrianan’ny famimdram-po ary
hanolotra azy ireo an'i Kristy, sy hivavaka mba hanehoany fangorahana amin’ireo sy hitarihany
azy hibebaka sy hangataka famelan-keloka. Ny fifehezana toy izany dia handrotika ny fo
miziriziry indrindra.” CG 286,287

“Tsy tokony hahatonga ratra vokatry ny hasiahana sy ny fitakiana tsy araka ny tokony ho
izy na oviana na oviana ny ray aman-dreny. Mitarika ny fanahy ho ao amin’ny haraton’i Satana ny
hasiahana.” AH 308

“Ny ankizy sasany dia hanadino vetivety ny hadisoana izay nataon’ny rainy sy ny reniny
taminy, fa ny hafa izay hafa firafitra kosa dia tsy afaka hanadino ny famaizana tsy amin'ny
antony sy feno hasiahana izay tsy tokony natao taminy. Noho izany, maratra ny fanahiny ary
mikorontana ny sainy.” CG 249

“Mitandrema, fandrao manao tsinontsinona na dia ny iray aza amin’ireny madinika ireny
ianareo; fa lazaiko aminareo: Ny anjeliny any an-danitra mahita mandrakariva ny tavan’ny Raiko
Izay any an-danitra.” Matio 18:10

“Rehefa tsy mahafehy tena ny ankizy ka manao teny amim-pirehetam-po, dia tokony
hangina fotoana kely aloha ny ray aman-dreny, fa tsy mananatra na manameloka. Toy ny
volamena ny fahanginana amin’ny fotoana toy izany, ary hahavita zavatra betsaka kokoa,
hitondra ho amin’ny fibebahana noho ny teny rehetra izay azo ambara. Faly tokoa Satana rehefa
mahatezitra ny zanany ny ray aman-dreny, amin'ny fanaovana teny mafy sy feno hatezerana.
Nanome fampitandremana momba an'io lafiny io | Paoly: ‘Hianareo ray, aza mampahasosotra ny
zanakareo, fandrao mamoy fo izy.” Mety tena ho diso tokoa izy ireo kanefa tsy afaka hitondra azy
ho eo amin’ny marina amin'ny fanehoana tsy faharetana aminy hianao. Aoka ny fitonianao
hanampy hamerina azy ho amin'ny fomba fisainana araka ny tokony ho izy.” RH 1-24-1907

“Mandrava ny sakana rehetra ny fitiavana. Aoka tsy hisy fibedesana, na fitabatabana, na
fibaikoana amim-pahatezerana.” RH 7-8-1902

“Aoka ho tony tsara hianao, ho lavitry ny hatezerana, mba hahatonga azy ho resy lahatra
fa tia azy hianao, na dia manafay azy aza.” CG 249

“Ny fitiavana mahari-po sady mora fanahy; ny fitiavana tsy mialona, tsy mirehareha, tsy
mieboebo, tsy manao izay tsy mahamendrika, tsy mitady ny azy, tsy mora sosotra, tsy manao otri-
po’ 1 Korintiana 13:4-5

“Aoka tsy hisy teny feno hakizitinana na hasiahana hivoaka ny molotrao. Miandry ny
fangatahanao ny fahasoavan'i Kristy. Hifehy ny fonao sy ny feon'ny fieritreretanao ny Fanahiny,
hitantana ny teninao sy izay ataonao. Aza simbana amina teny tsy voahevitra ny hajan’ny
tenanao. Hevero mba ho madio ny teninao, ho masina ny resaka ataonao. Omeo ohatra ny
amin’izay irinao hisy azy ny zanakao.” CG 219

“Ry ray sy reny, raha misy tenim-pahatezerana mivoaka ny vavanao dia mampianatra ny
zanakao hiteny toy izany hianao, ary lasa tsy misy fiantraikany ny hery miasa manginan'ny
Fanahy Masina izay mamboatra.” CG 219

“Ny fizarana matetika ireo olan’'ny fiainana, ireo fiahiahiana manimba isan’andro, ireo
aretim-po, ireo hakizitinana avy aminy, dia vokatry ny toetra tsy voafehy. Matetika no simban’ny
teny tsy voahevitra sy ny fiteny feno fanararaotana ny firindrana ao amin’'ny faribolan’ny
tokantrano. Ho tsara lavitra kokoa raha tsy nambara izy ireny.” 4 T 348

“Tsy tokony ho very na oviana na oviana ny fifehezan-tenantsika. Aoka apetraka eo
anoloantsika foana ilay Modely tonga lafatra. Fahotana ny miteny tsy am-paharetana sy am-
pahakizitinana na ny fihetseham-po tezitra, na dia tsy miteny aza. Tokony handeha amim-
pamendrehana isika, ary maneho ny tena endrik’l Kristy marina. Ny fitenenana amin’'ny fiteny
feno hatezerana dia toy ny vato mikosoka vato iray hafa, mandrehitra ireo fihetseham-po feno
hatezerana indray mandeha monja izany.” CG 95

“Ny famaliana mora dia mampianina ny fahatezerana mafy; Fa ny teny maharary
mahatonga fahasosorana.” Ohabolana 15:1

“Ny tsy faharetana dia mitondra ny fahavalon’Andriamanitra sy ny olona ho ao amin'ny
fianakavianao ary mandroaka ireo anjelin’Andriamanitra. Raha mitoetra ao amin’ny Kristy ianao,
ary Kristy ao aminao, dia tsy afaka ny hiteny tenim-pahatezerana hianao. Ry ray sy reny,
miangavy anareo aho, noho ny amin’ny Kristy, mba ho tsara fanahy, ho malefaka ary hanam-
paharetana ao an-tokantranonareo.” HP 99

“Maro no tokony hianarantsika mahakasika ny fitaizana ny zaza. Tsy tokony hibedibedy
ireo madinika isika rehefa mampianatra azy ireo hanao zavatra. Tsy tokony hiteny na oviana na
oviana mihitsy isika hoe “Fa maninona no tsy nataonao ity?” Fa teneno izy hoe: “Rankizy, ampio |
Neny hanao an’ity’ na hoe ‘Avia rankizy, andao isika hanao an’ity’. Meteza ho namany amin'ny
fanaovana ireo zavatra ireo. Derao izy ireo rehefa vitany ny asany.” RH 6-23-1903

“Fijery mankasitraka iray, teny iray mampahery na mamporisika, dia ho toy ny tara-
masoandro ao am-pon’izy ireo.” ML 173

“Tokony hamafisin'ny ray ao amin’ny ankohonana ireo toetra tokony hananana — ny
havitrihana, ny fahitsiana, ny maha olo-marina, ny faharetana, ny herim-po, ny fahazotoana
miasa, ary ny tsy flamodamohana. Ary izy no tokony hampihatra voalohany izay takiany amin’ny
zanany, amin'ny fanehoana ireo toetra tsara ireo eo amin’ny fiainany manokana.

“Kanefa ry ray, aza manao izay mahakivy ny zanakareo. Ampiaraho amin’ny fitiavana ny
fahefana, ny halemem-panahy sy hatsaram-panahy miaraka amin'ny famerana hentitra.” MH 391

“Tariho ny tanora mba hahatsapa fa omem-pitokisana izy, ary dia ho vitsy amin'ireo no
tsy hitady hanaporofo ho mendrim-pitokisana.

“Ao anatin’izany filamatra izany ihany dia tsara kokoa ny mangataka noho ny mibaiko,
amin’'izay dia manana fahafahana hanaporofo ny fahatokiany amin’ireo filamatra marina ilay
olona hiantefana. Ho vokatry ny safidy fa tsy fanerena ny fankatoavany.” Ed 290

“Ny antom-pisian’ny fitsipi-pifehezana dia ny hitaizana ny zaza ho amin’'ny fitondrana ny
tenany. Tokony hampianarina ny fizakan-tena sy ny fahononan-tena izy. Noho izany, vao ho
afaka mahataka-javatra izy, dia tokony hiandany amin’ny fankatoavana ny fandanjalanjany.
Aoka ireo rehetra mifandray aminy mba haneho fa rariny sy mety ny mankato. Ampio izy hahita
fa fehezin'ny lalana avokoa ny zavatra rehetra, ary mitarika ho amin’ny loza sy fijaliana ny tsy
fankatoavana, amin’'ny farany.” Ed 287

“Zaro amin’ny lalana tokony halehany ny zaza, ka na rehefa antitra aza izy tsy hiala
amin’izany.” Ohabolana 22:6

“Raha tsy ataon’ny ray aman-dreny ho anton-draharaharahan’izy ireo voalohany indrindra



|

ny mitarika ny tongotry ny zanany ho eo amin’'ny lalan'ny fahamarinana dieny fahakeliny, dia ny
lalan-diso no hofidiny manoloana ny lala-marina.” ML 261

“Ny tsorakazo sy ny anatra no manome fahendrena. Fa ny zaza aranana
mampahamenatra ny reniny.” Ohabolana 29:15

“Arakaraky ny mahalasa aloha ny fileferana eo amin’ny sitrapon’ny ray aman-dreny,
arakaraky ny mahafeno kokoa ny fanolorana ny tena, no maha-tsy sarotra ny fileferana amin’ireo
fitakian’Andriamanitra. Ary tsy misy olonq afaka hanantena fitiavana sy fitahiana avy
amin’Andriamanitra kanefa tsy mianatra ny hankato ny Didiny sy mijoro tsara manoloana ny
fakam-panahy.” SD 130

“Ry reny ataovy azo antoka tsara fa efa mamehy ny zanakao araka ny tokony ho izy
ianao nandritra ny telo taona voalohany teo amin’ny fiainany. Aza avela ho izy ihany no
hamolavola ny faniriany sy ny hetahetany. Tsy maintsy ho saina ho an’ny zanany ny reniny.
Fotoana tokony hanenjanana ny ratsan-kazo kely ireo telo taona voalohany. Tokony ho azon’'ny
reny tsara ny maha zava-dehibe an’io vanim-potoana io. Eo no ametrahana ny fanorenana. Raha
tsy nahomby ireo lesona voalohany ireo, ary izany no mitranga matetika, dia tadiavo izay fomba
ahafahana manarina ny hadisoana nataonao, ho an'i Kristy sy ho an’ny hoavin’ny zanakao sy ny
mahasoa azy mandrakizay. Raha toa ka niandry azy ho feno telo taona hianao vao nanomboka
nampianatra azy ny fifehezan-tena sy ny fankatoavana, dia ataovy izany ankehitriny, eny fa na
dia ho na dia ho mafy lavitra aza ny manao izany.” CG 194

“Maro ny ray aman-dreny izay tsy maintsy hanao tatitra mahatsiravina amin’ny farany
tamin’ny antsirambina nataony tamin’ny zanany. Nolalain’izy ireo sy nokolokoloiny ny toetra
ratsiny tamin’ny alalan’ny fileferany tamin’ireo faniriany sy ny sitrapony, raha tokony ho ny
faniriana sy ny sitrapon’ny ankizy no nilefitra taminy. Nitondra ny ozona avy amin’Andriamanitra
teo aminy sy tamin'ireo zanany izy tamin’ny alalan’ireo zavatra ireo. Ry ray aman-dreny,
adinonareo angaha izay voasoratra ao amin'ny Soratra Masina hoe ‘izay mitsitsy rotsan-kazo dia
tsy tia ny zanany’. Navela haditra raha tokony ho nobeazina ireo ankizy. Noheverina ho tsy
mahalala na tsy mahatakatra ny fanitsiana eo amin’ny faha 10 na 12 volany ireo ankizy kely
mampalahelo, ary manomboka maneho hamafisan-doha sahady na dia mbola tena kely aza.
Miaritra ny toe-po sy ny firehetam-po ratsiny ireo ray aman-dreny fa tsy mba mampilefitra na
manitsy azy, ary amin’izany dia kolokoloiny sy velominy izany filan-dratsy izany mandra-
pahalehibe sy matanjaka azy ireo.” RH 3-28-1893

“Tokony hahitsinao am-pitiavana ny zanakao. Aza avela hanao izay tiany izy mandra-
pahatezitra anao, ka avy ianao hanasazy azy. Ny fanitsiana toy izany dia manampy amin’ny ratsy
fa tsy manaisotra izany. Rehefa nataonao amim-pahatokiana ny adidinao tamin’ny zanakao, dia
ento eo amin’Andriamanitra izy ireo ary angataho lzy hanampy anao. Lazao Azy fa efa nanao ny
anjaranao hianao, ary angataho amim-pinoana Izy hanao ny Anjarany, izay tsy azonao atao.
Angataho Izy hamboatra ny toetr'izy ireo mba hahatonga azy ho mora sy halemy fanahy amin’ny
alalan’ny Fanahy Masina. Ho reny ny vavakao. Ary ho tiany ny hamaly ny vavakao.” RH
3-28-1893

“Tokony entina eo amin’ny teboky ny fileferana sy ny fankatoavana ny zaza. Tsy tokony
ho omena alalana ny tsy fankatoavana. Matory eo ambaravaran’ny ray aman-dreny izay mamela
ny zanany tsy hankato ny ota.” CG 85, 86

“Tokony ho vitsy sy voahevitra tsara ny fitsipika, ary rehefa natao izany dia mila
hamafisina. Na inona na inona no heverina ho tsy azo hovana intsony, dia mianatra manaiky
izany sy mifanaraka aminy ny saina, ny fandeferana na fanalana tsiny izany anefa dia
mampiditra faniriana, fanantenana, ary fisalasalana, ary ny vokany dia tsy fladanam-po,
hakizitinana, ary fikomiana.” Ed 290

“Aza omena izay itomaniany izy ireo, eny fa na dia tena te hanao izany mafy aza ny
fonao; rehefa nahazo fandresena indray mandeha tamin’ny alalan’ny fitomaniana izy dia
manantena ny mbola hamerina izany indray.” CG 92

“Tsy namela na oviana na oviana ny zanako aho tamin’ny fahazazany, hihevitra hoe afaka
manafintohina ahy izy ireo. Nitaiza zaza avy amin’ny fianakaviana hafa ihany koa aho tao an-
tranoko, saingy tsy namela ireo zaza ireo na oviana na oviana aho, hihevitra fa azony atao ny
manafintohina ny reniny. Tsy mba namela ny tenako na oviana na oviana hanao teny masiaka na
tsy voahevitra na lasa tsy hanam-paharetana amin'ny ankizy aho. Tsy ary navelako hiantsy ahy
ho tezitra izy ireo na indray mandeha aza. Rehefa mifangaro ny fihetseham-poko na rehefa
mahatsapa ho voaantsy aho dia hoy aho: ‘Rankizy, avelatsika eo izany, ary tsy hiteny momba
an'iny intsony isika izao. Mbola hiresaka momba an’iny indray isika alohan'ny matory.” Satria
nanana fotoana ampy hieritreretana aho, izy ireo koa efa nilamina ny hariva, dia afaka nifandray
tsara aminy indray aho...

“Misy ny fomba mety dia misy ny tsy mety. Tsy mbola nikasi-tanana ny zanako aho
mialohan’ny niresahako taminy; ary rehefa resy lahatra sy mahatsapa ny hadisoany izy (ary izay
foana no mitranga rehefa miresaka aminy sy mivavaka miaraka aminy aho aloha), ary rehefa
milefitra izy ireo (ary izay foana no mitranga rehefa toy izany no nataoko) dia azoko eo ambany
fifehezako izy ireo. 1zay foana no ahitako azy ireo. Rehefa miaraka mivavaka aminy aho, dia tena
potipotika feno alahelo izy ireo, dia miantsampy an-dranomaso ety an-tsandriko.” CG 253

“Manana fironana mora tohina sy feno fitiavana ny ankizy. Mora faly ary mora malahelo
ihany koa izy ireo. Amin’ny alalan’ny fifehezana am-pahalemem-panahy, amin’ny teny sy ny
fihetsika feno fitiavana, no ahafahan’ny reny mampifamatotra ny zanany amin’ny fony.
Hadisoana lehibe ny fanehoana havinirana amin’ny ankizy. Ny fahamatorana tsy miovaova sy ny f
ifehezana tsy misy firehetam-po dia tena ilaina amin’'ny fitaizana ao amin'ny ankohonana
tsirairay. Lazao amim-pahatoniana izay tianao ambara, manaova fihetsika amim-piheverana
tsara ary lazao tsy mivilivily ny resaka.” 3 T 532

“Milefitra eo anoloan’ny zanany ny ray aman-dreny sasany. Matahotra ny hitsipaka ny
sitrapon’ny zanany izy ireo ka dia milefitra aminy. Rehefa mbola miaina miaraka amin’ny ray
aman-dreny anefa ny ankizy, dia miantehitra aminy ka tokony ho eo ambany fifehezany. Tokony
ho hentitra amin’ny fanapahan-keviny ny ray aman-dreny, ary hitaky ny hanarahana ny fijeriny
momba ny mety.” 1T 216,217

“Aoka izy ireo hanakambana ny hatsaram-panahy sy ny fitiavana amin’ny fitondrana ny
ankohonany, kanefa aoka izy ireo ho mafy orina tahaka ny vato amin'ireo filamatra tokony
arahina.” CG 263

“Faizo ny zanakao, dia ho famelombelomana ny fonao izy sy ho fifalian'ny fanahinao.”
Ohabolana 29:17

“Tsy misy ozona lehibe ho an'ny tokantrano toy ny famelana ny tanora handeha amin’izay
lalana tiany. Raha miraharaha ny fanirian'ny zanany tsirairay ireo ray aman-dreny ka mandefitra
amin’izay fantany fa tsy mahasoa ho azy, dia tsy ho ela dia tsy hanana haja eo imason-janany
intsony ireo ray aman-dreny, tsy hiraharaha izay mety ho fahefana na ny an’Andriamanitra na ny
olona izy ireo, ary dia ho voababo hanao ny sitrapon’i Satana.” PP 579

“Voahozona i Ely satria tsy nanapa-kevitra teo no ho eo hananatra ny zanany ratsy
toetra.” 4 T 651

“Tsy hanamarina ny tsy fahaizan'ny ray aman-dreny mifehy ny zanany Andriamanitra. An-
jatony ankehitriny ireo ankizy izay mampitombo isa ny laharan’ny fahavalo, miaina sy manao
zavatra ivelan’'ny sitrapon’Andriamanitra. Tsy mankato, tsy mahay misaotra, tsy voamasina izy

ireo, ny ota no mandry eo an-tokonan’ny ray aman-dreniny. Ry ray aman-dreny kristianina, ankizy
an‘arivony no very ao amin’ny fahotany, noho ny tsy fahombiazan’ny ray aman-dreniny tamin’ny
fifehezana am-pahendrena ny tokantrano.” CG 182

“Tsy tokony hisy flovaovana na dia kely aza tokony ho hita eo amin’ny ray aman-dreny eo
amin’ny fifehezana ireo zanany. Tokony hiara-hiasa amin'ny maha vondrona iray ny ray sy ny
reny. Tsy tokony hisy ny fisarantsarahana. Maro anefa ny ray aman-dreny izay manao zavatra
mifanipaka ka ampihantaina ny zaza vokatry ny tsy fahaiza-mitantana. Rehefa tsy hifanaraka ny
ray aman-dreny dia aoka izy ireo hiala tsy ho eo imason’ny zanany mandra-pisian'ny
fifankazahoana.” RH 3-30-1897

“Ho foana ny fanjakana rehetra izay miady an-trano” Matio 12:25

Amim-paharetana sy fitiavana, amin’ny maha mpitantana mahatoky azy ireo ny
fahasoavan’Andriamanitra tsy tambo isaina, no tokony hanaovan’ny ray aman-dreny ny asa
nanendrena azy ireo ... Tokony atao am-pinoana ny zavatra rehetra. Tsy maintsy mivavaka tsy an-
kiato izy ireo mba hanomezan’Andriamanitra fahasoavana ireo zanany. Tsy mahazo reraka na tsy
manam-paharetana na tezitra na oviana na oviana izy ireo, eo amin’'ny asany. Tsy maintsy
mifikitra mafy amin’Andriamanitra sy ny zanany izy ireo.” 3BC 1154

“Tokony hivavaka amin’Andriamanitra mihoatra lavitra noho ny efa nataontsika isika.
Misy hery sy fitahiana lehibe amin’ny fivavahana miaraka ao amin’ny fianakaviana, ao amin’ny
fiarahana mivavaka sy ho an'ireo zanatsika. Rehefa nanao zavatra tsy nety ny zanako, ka
niresaka taminy tamim-pahalemem-panahy sy niaraka nivavaka tamin’izy ireo aho, dia tsy mbola
ary nahita aho hoe mbola nilaina ny nanasazy azy ireo. Rotiky ny halemem-panahy ny fon'izy ireo t
eo anatrehan’ny Fanahy Masina izay tonga namaly ny vavaka.” CG 525

“Aza mba tsy manam-paharetana amin'ny zanakao rehefa maniasia izy. Rehefa manitsy
azy ireo ianao, aza miteny mafy sy amim-pahatezerana. Mampisavoritaka azy ireo izany,
ahatonga azy hatahotra hilaza ny marina.” CG 151

“Rehefa manao hadisoana ny ankizy, Izy ihany dia efa resy lahatra ny amin'ny fahotany
ary mahatsapa ho afa-baraka sy ory. Ny fibedesana azy ireo amin’ny hadisoany matetika dia
hahatonga ireo ho mafy loha sy manafin-javatra.” CG 248

“Ny lesona tokony ampianarina ny ankizy dia ny hoe tokony entina eo amin’l Jesosy dieny
izao fahazazany izao ireo hadisoana sy tsy nety nataon’izy ireo. Ampianaro izy ireo hangataka ny
Famelan-keloka isan’andro amin'ireo tsy nety rehetra nataony, sy hahalala fa Jesosy dia mandre
ny vavaka tsotra ataon’ny fo mibebaka, ary hamela sy handray azy ireo.” CG 494

“Aza avela mandre anao hiteny na oviana na oviana ny zanakao, ‘tsy misy na inona azoko
atao aminao intsony’. Raha mbola afaka manatona ny seza filandrianan’Andriamanitra isika ray
aman-dreny, dia tokony ho henatra ho antsika ny fitenenana zavatra toy izany. Mitomania eo
amin'i Jesosy, dia hanampy anao hitondra ireo menaky ny ainao ho eo Aminy Izy.” CG 238

“Rehefa misy zavatra tampoka miseho, dia manontania hoe, Tompo o, inona no tokony
hataoko izao? Hasehon'ny Tompo aminao ny lalana, rehefa manda tsy hitebiteby sy tsy
hitabataba ianao. Hanampy anao hampiasa ny talentan’ny fiteny tokoa Izy, hahatonga ny
fiteninao hitovy amin'ny fomba fitenin'i Kristy ka ho fiadanana sy fitiavana no hanjaka ao an-
tokantrano.” CT 156

“Ry ray sy reny, rehefa mahafehy tena ianareo dia hahazo fandresena lehibe amin'ny
fifehezana ny zanakareo.” CG 217

“Raha tsy mahafehy tena ianao, dia arianao ny zavatra izay tsy tokony harian’ny ray sy
reny na oviana na oviana, dia ny fanajan’ny zanaka. Aza mibedy na mamela ny fibedesana hisy

ao an-tokantrano. Aza mikapoka ny zanakao am-pirehetam-po na oviana na oviana, raha tsy hoe
irinao hahay hifamaly sy hiady izy ireo. Amin'ny maha ray sy reny anareo dia mijoro eo amin'ny
toeran’Andriamanitra ho an’ny ankizy ianareo, mila miambina ianareo.

“Ry ray aman-dreny, aza manao zavatra am-pahataitairana. Aza manitsy ny zanakao
mihitsy raha mbola tezitra ianao satria satria raha manao izany ianao dia mamolavola azy ho
araka ny endrikao — ho lasa taitaitra, be firehetam-po, ary tsy mba mandanjalanja tsara. Azo atao
ny hentitra kanefa tsy mampitahotra na mibedy amin-kerisetra.” RH 7-28-1910

“Na dia miantsy anao toy inona aza ny ankizy amin’ny tsy fahalalany, aza manome lalana
ho an'ny tsy faharetana. Ampianaro am-paharetana sy am-pitiavana izy ireo. Aoka ho hentitra
amin'izy ireo. Aza avela hofehezin'i Satana izy. Fehezo izy rehefa eo ambany
fifehezan’Andriamanitra ianao. Kristy no ho mpandresy eo amin’ny fiainan’ny zanakao raha
mianatra eo Aminy ianao, izy izay malemy fanahy sy manetry tena, madio ary tsy voaloto.” CG
245

“Ary ny zanakao rehetra dia ho samy efa nampianarin’i Jehovah, ka dia ho be ny
fladanan'ny zanakao.” Isaia 54:13

“Afaka manorina fototra ho amin’ny fiainana sambatra sy feno fahasalamana ho an'ny
zanany ny ray aman-dreny. Azony alefa mivoaka ny trano miaraka amina hery ara-moraly
hanohitra ny fakam-panahy izy ireny, zotom-po sy tanjaka hitolomana amim-pandresena
amin’ireo olan’ny flainana. Afaka volen'izy ireo ao aminy ny hanana tanjona, ary afaka
ampivelariny ny hery hahatonga ny fiainany hanome voninahitra an’Andriamanitra sy ho
fitahiana ho an’izao tontolo izao.” MH 352

“lzao no fotoana nametrahana fitokisana taminao, fotoan'ny fandraisanao andraikitra sy
hanananao fahafaha-manao. Tsy ho ela dia ho avy ny andro ampamoahana anao. Ataovy amim-
bavaka mafana sy amin’ny ezaka tsy mitsahatra ny asanao. Ampianaro ny zanakao fa
tombontsoa ho azy ireo ny mandray isan’andro ny batisan’'ny Fanahy Masina. Amim-bavaka no
hahazoanao fanandramana izay ahatonga ny fanompoanao ho fahombiazana tanteraka.” CT
131

“Raha tiana ho tonga mahery saina ny tanora, madio amin’ny fitondran-tena, hentitra
amin’ny hery ara-panahy, dia aoka izy ireo hanaraka ny ohatr'i Jesosy tamin’ny Fahatsorany sy ny
Fileferany tamin’ny fifehezan'ireo ray aman-dreniny.” SD 132

“Matokia an'i Jehovah amin’ny fonao rehetra, fa aza miankina amin’ny fahalalanao.
Maneke azy amin'ny alehanao rehetra, fa Izy handamina ny lalanao. Aza manao anao ho Hendry,
matahora an'i Jehovah, ka mifadia ny ratsy.” Ohabolana 3:5-7

“Tsy manery ny sitrapon’iza na iza Andriamanitra, ary tsy afaka hitarika ireo izay
mirehareha loatra ka tsy afaka hampianarina lzy, ireo izay efa mirona amin’ny fanaovana ny
sitrapon’ny tenany ihany. Toy izao no voasoratra ny amin'ny olona miroa saina - izay mitady
hanaraka ny sitrapon’ny tenany, kanefa misora-tena ho manao ny sitrapon’Andriamanitra ‘Aoka
tsy hanampo handray zavatra amin’'ny Tompo izany olona izany.’ Jakoba 1:7.” PP 384

“Tsy nanao drafitra ho an'ny tenany Jesosy, tamin'ny fiainany tety ambonin’'ny tany.
Nanaiky ny drafitr’Andriamanitra ho Azy Izy, ary isan’andro isan’andro no nanambaran’ny Ray ny
drafiny Taminy. Toy izany ihany koa no tokony hianteherantsika amin’Andriamanitra, mba

ahatonga ny fiainantsika ho fanehoana tsotra ny Sitrapony. Raha ankinintsika Aminy ny
lalantsika, dia hitantana ny diantsika Izy.” MH 479

“Mitarika ny mpandefitra amin’ny marina lzy, ary mampianatra ny mpandefitra ny lalany.”
Salamo 25:9

“Misy fomba telo anehoan’ny Tompo ny Sitrapony amintsika, mba hitarihany lalana
antsika, sy mba hahatonga antsika ho afaka hitari-dalana ny hafa koa. Ahoana no
hanavahantsika ny feony amin'ny ny an’ny olona tsy fantatra iray? Inona no mampiavaka izany
amin’ny feon’ny mpiandry ondry sandoka? Maneho ny sitrapony amintsika Andriamanitra ao
amin’ny Teniny, ny Soratra Masina. Ny feony ihany koa dia miseho eo amin’ny Fiasany mahagaga;
ary ho fantatra izany raha toa ka tsy misaraka Aminy ny fanahintsika, amin’ny fandehanana
araka izay tiantsika, amin'ny fanaovana izay sitrapontsika, ary amin’ny fanarahana ireo
faneren’ny fo tsy voamasina, mandrapahatonga ireo retsim-pandre ho donto tanteraka ka tsy
hahita ireo zavatry ny mandrakizay, ka hoekena ho feon’Andriamanitra ny feon'’i Satana izay
misaron-tava.

Fomba anankiray hafa ahafahana mandre ny feon’Andriamanitra ihany koa dia amin’ny
alalan’ny antson’ny Fanahiny Masina, izay manindry ny fo, ka dia ho hita eo amin’ny toetra izany.
Raha misalasala ny amin'ny zavatra iray ianao dia tsy maintsy maka hevitra amin'ny Soratra
Masina aloha hianao. Raha tena nanomboka ny fiainam-pinoana hianao dia natolotrao tamin’ny
fahafenoany ho an’'ny Tompo ny tenanao, ary dia noraisiny hianao hovolavolainy sy hamboariny
araka ny Fikasany, ho fanaka hanomezana voninahitra Azy. Tokony haniry amin-kafanampo ny
hovolavolainy eo an-Tanany hianao, ary hanaraka Azy amin’izay rehetra hitondrany anao ...
Tokony ho afaka hanavaka ny feony hianao.” 5T 512

“Inona no hiarovan’ny zatovo ny lalan-kalehany tsy ho voaloto? Ny fitandremana araka ny
teninao. Tamin'ny foko rehetra no nitadiavako Anao; Aza avela hivily hiala amin’ny didinao aho.
Ato am-poko no hiraketako ny teninao mba tsy hanotako aminao.” Salamo 119:9-11

“Ireo izay manapa-kevitra ny tsy hanao na inona na inona izay mety tsy
hankasitrahan’Andriamanitra dia hahalala ny lalan-kizorana, rehefa naneho teo anatrehany ny
momba azy ireo; ary tsy fahendrena fotsiny no horaisin’izy ireo fa hery ihany koa. Hery ho amin’ny
fankatoavana, ho amin'ny fanompoana no homena azy ireo, toy izay efa nampanantenain'i
Kristy.” DA 668

“Mahereza sy matanjaha ... Ary Jehovah no mandeha eo alohanao; ary Izy no hiaraka
aminao; tsy handao anao na hahafoy anao Izy; koa aza matahotra na mivadi-po ianao.”
Deotoronomia 31:7,8

“Toy ny zaza madinika, matokia ny fitarihan’llay miaro ny tongotry ny olo-masina.
Andriamanitra dia tsy hitarika ny zanany ankoatry ny toerana izay tiany hitarihana azy, raha toa
ka azony fantarina hatramin’ny voalohany ny farany, ary tsinjony ny voninahitry ny tanjona izay
tanterahiny amin'ny maha mpiara-miasa amin’Andriamanitra azy.” MH 479

“Ary apetraho aminy ny fanahianao rehetra fa Izy no miahy anareo.” 1 Petera 5:7

“Miezaka mafy loatra mihitsy isika miahy ny tenantsika. Sarotra atao isika ary tena tsy
ampy fitokisana mafy orina tokoa amin’Andriamanitra. Maro no manahy sady miasa,
mamolavola sy manao drafitra isika, ary matahotra sao handalo tsy fisiana. Tsy manana fotoana
hivavahana sy hanatrehana fivoriam-bavaka izy ireo, ary eo am-piahiana ny tenany dia tsy
mamela an’Andriamanitra hiahy azy. Koa dia tsy manao zavatra maro ho azy ireo ny Tompo
satria nanome fahafahana Azy hanaoizany izy." 2 T 196

“Jamba ny fanahiana, ary tsy afaka mahatsinjo ny ho avy; Jesosy anefa no mahita ny

farany hatramin’ny voalohany. Efa manana ny lalany voaomana hamahana ny olana lzy, isaky ny
fahasarotana. ‘Tsy hiaro zava-tsoa amin’izay mandeha amin’ny fahitsiana lzy.

“Ny raintsika any an-danitra dia manana lalana aman’arivony izay tsy misy fantatsika,
mba hamelomana antsika. Ireo izay manaiky ny filamatra tokan’ny fametrahana ny fanompoana
an'Andriamanitra ho ambony indrindra, dia hahita ny fahasahiranana hanjavona, sy lala-mahitsy
eo anoloan’ny tongony.” MH 481

“Apetraho amin’i Jehovah ny entanao, ary Izy no hanohana anao” Salamo 55:22

“Ny saina tsy miovaova dia harovanao ao amin’ny fiadanana tanteraka, satria matoky
Anaoizy." Isaia 26:3

“Fa Izy handidy ny anjeliny ny aminao mba hiaro anao eny amin’izay rehetra
halehanao.Eny an-tanany no hitondran’ireo anao, fandrao ho tafintohina amin’ny vato ny
tongotrao.” Salamo 91:11,12

“Ny flambenan'ireo tafiky ny lanitra dia azo antoka ho an'ireo rehetra izay miasa araka ny
fomban’Andriamanitra sy manaraka ny drafiny.” 1SM 97

“Ny anjelin'i Jehovah mitoby manodidina izay matahotra Azy ka mamonjy azy.” Salamo
34:7

“Raha azo nosokafana ny masontsika dia hahita endrik’anjely ratsy manodidina antsika
isika, izay miezaka mamorona fomba vaovao hanelingelenana sy hanimbana antsika. Ary dia ho
hitantsika ihany koa ireo anjelin’Andriamanitra miambina antsika amin’ny herin’ireo; satria ny
mason’Andriamanitra miambina dia eo amin’lsraely mba hahasoa azy, ary hiaro sy hamonjy ny
olony lzy, raha mametraka ny fitokisany Aminy izy ireo.” EW 60

“Eo amin’ny fotoana izay ilana azy mandrakariva ny anjely, miaraka amin’ireo izay
manana ny tolona mafy indrindra amin’ny tena, sy ireo izay nokivian'ny manodidina azy
indrindra.” DA 440

“Tsy namela antsika hitolona irery amin’ireo tafiky ny fahavalo amin’'ny herintsika voafetra
Izy. Miady ireo adintsika ny anjelin’ny lanitra, ary raha miara-miasa amin'’izy ireo isika dia hahazo
fandresena amin’ny herin'ny ratsy.” GAG 10

“Raha tsapantsika ny tsy fahafahantsika manoatra sy ny hilantsika hery avy any ambony,
dia tsy tokony hitoky amin’ny tenantsika isika. Tsy haintsika izay havoaky ny ampitso, ny rehefa
avy eo, ary tsy tokony hisy mihitsy andro izay manomboka ka tsy nametrahantsika ny lalantsika
eo amin‘ilay Raintsika izay any an-danitra. Voatendry hiambina antsika ireo anjeliny, ary raha
mametraka ny tenantsika ho eo ambany fiarovan'izy ireo isika, dia ho tanana ankavanantsika izy
ireo isaky ny misy ny loza. Raha tsy tsapantsika fa tandindomin-doza hanao hery miasa mangina
ratsy isika, dia ho eo anilantsika ny anjely, hitarika antsika ho amin’ny lalana tsara kokoa, hisafidy
ireo teny hotenenina ho antsika, ary hanao hery miasa mangina amin’ireo hetsika ataontsika”
COL 341, 342

“Tsy fanahy manompo va izy rehetra? Nirahina hanao fanompoana ho an’izay handova
famonjena?” Hebreo 1:14

“Ireo anjelin’ny voninahitra dia mahita fifaliana amin'ny fanomezana - fanomezana
fitiavana sy fitsimbinana tsy mety sasatra ho an’ireo fanahy izay lavo sy tsy masina. Misarika ny
fon’ny olona ireo voarin’ny lanitra, mitondra hazavana avy any amin’'ny fitsarana any ambony eto

amin'ity izao tontolo izao feno haizina ity izy ireo; amin’ny alalan'ny asa fanompoana feno
fahalemem-panahy sy faharetana no hanetsehany ny fanahin'olombelona, mba hitondrany izay
very ho amin’ny fisakaizana amin’i Kristy izay ety kokoa noho izay mety hoheverin'izy ireo.” DA 21

“Mifankazatra amin’ny fitenintsika sy ny ataontsika ireo anjelin'ny lanitra, eny fa na dia
amin’ny eritreritra sy ny fikasan'ny foaza.” 1 T 544

“Tsy asan’ny anjely tsara anefa ny mifehy ny sain'ny olona hanohitra ny sitrapony. Raha
milefitra amin'ny fahavalo izy ireo ka tsy manao ezaka hanohitra azy, dia tsy misy azon'ny
anjelin/Andriamanitra atao afa-tsy ny mihazona ireo andian’i Satana, mba tsy handringanan’izy
ireo, mandrapahazoan’ireo tandindomin-doza hazavana fanampiny, mba hanetsika azy ireo
hitsangana sy hijery ny lanitra ka hitady fanampiana. Jesosy dia tsy haniraka ireo anjely masina
hisintona ireo izay tsy manao ezaka hanampy ny tenany.” 1 T 345

“Ny asan'’ireo voarin'ny lanitra dia ny hanomana ny mponin’ity izao tontolo izao ity ho
tonga zanak’Andriamanitra, madio , masina, tsy voaloto. Ny olona na dia misora-tena ho
mpanara-dia an'i Kristy aza, dia tsy mametraka ny tenany eo amin’ny toerana izay ahafahany
mahatakatra an’io asa fanompoana io, ka dia mihasarotra ny asan’ireo mpitondra hafatry ny
lanitra.” 7 BC 923

“Naseho ahy ireo anjelin/Andriamanitra izay samy vonona daholo hizara ny fahasoavana
sy ny hery amin’ireo izay mahatsapa ny hilany ny hery avy any ambony. Tsy hanome ireo
fitahiana anefa ireo mpitondra hafatry ny lanitra ireo raha tsy nangatahina. Niandry ny
fitarainan'ireo fanahy noana sy nangetaheta ny fitahian’Andriamanitra izy ireo; natetika no
niandry vasoka izy ireo. Nisy tokoa ireo vavaka mahazatra, saingy tsy nisy ny fitalahoana amin-
kafanampo avy amin’ny fo manetry tena sy torotoro.” OHC 129

“Raha mba afaka misokatra mantsy ny masontsika ka hahatsinjo ireo anjely ratsy eo am-
perin’asa miaraka amin’ireo izay mahazo aina sy mihevi-tena ho amina toerana azo antoka; dia
tsy hihevi-tena ho voaro intsony isika. Mitsongo ny diantsika amin’ny fotoana rehetra ireo anjely
ratsy.” 1 T 302

“Tsy nomena alalana hamaky ny fisainan'ny olona ny fahavalon'ny fanahy; mpandinika
tena kalazalahy anefa izy, marihany ireo teny tenenina; heveriny ireo hetsika atao, ary an-
kafetsena no handrosoany ny fakam-panahy hifanentana amin’ny toe-javatra, eo amin’ny
fiainan’ny olona izay mametraka ny tenany ho eo ambany heriny.” 1 SM 122

“Misy vavolombelona iray mangina izay miambina ny fanahy tsirairay izay velona,
mikatsaka ny hahazoana sy hisarihana azy ho eo amin’l Kristy. Ny anjely dia tsy mandao ilay
alaim-panahy na oviana na oviana ho hazan’ny fahavalo izay handringana ny fanahin’ny olona
raha avela hanao izany. Raha mbola misy koa ny fanantenana, mandra-panohitr’izy ireo ny
Fanahy Masina ho amin’ny fahapotehana mandrakizay, dia mbola miambina ny olona ireo
voarin'ny lanitra.” OHC 23

“Ry malala, aza gaga noho ny fizahan-toetra mahamay izay mahazo anareo ho fitsapan-
toetra, ary aza atao ho zava mahagaga manjo anareo izany. Fa araka ny iombonanareo fijaliana
amin'i Kristy dia mifalia, mba hiravoravoanareo indrindra amin’ny fisehoan'ny voninahiny koa.” 1
Petera 4:12,13

“Fa tsy nomen’Andriamanitra fanahy osa isika fa fanahy mahery sy fitiavana ary

fahononan-tena. Koa aza menatra ny ho vavolombelon'ny Tompontsika...fa aoka ianao ho
mpiombona ny fahoriana noho ny filazantsara araka ny herin'Andriamanitra.” 2 Timoty 1.7,8

“Ary aza matahotra izay mamono ny tena, nefa tsy mahay mamono ny fanahy, fa aleo
matahotra izay mahay mahavery ny fanahy sy ny tena ao amin’ny helo.” Matio 10:28

“Koa amin’izany manetre-tena ambany tana-maherin’Andriamanitra mba hanandratany
anareo amin’ny fotoan’andro, ary apetraho aminy ny fanahianareo rehetra fa Izy no miahy
anareo. Mahonona tena, miambena: fa ny devoly fahavalonareo mandehandeha tahaka ny liona
mierona mitady izay harapany. Tohero izy, ka miorena tsara amin'ny finoana ianareo satria
fantatrareo fa izany fahoriana izany dia manjo ny rahalahinareo rehetra eran’izao tontolo izao.
Ary Andriamanitra ny fahasoavana rehetra, izay efa niantso anareo ho any amin’ny voninahiny
mandrakizay ao amin'i Kristy, rehefa niaritra fahoriana vetivety hianareo, dia Izy no
hahatanteraka sy hampiorina ary hampitoetra anareo.” 1 Petera 5:6-10

“Ankino amin’i Jehovah ny lalanao, ary matokia Azy, fa hataony tanteraka.Ary hampiseho
ny fahamarinanao tahaka ny mazava lzy. Ary ny rariny ho anao tahaka ny mitataovovonana.
Miantombena tsara miandry an’'i Jehovah ka manantena azy” Salamo 37:5-7

“Ary fantantsika fa ny zavatra rehetra dia miara-miasa hahasoa izay tia an’Andriamanitra
dia izay voantso araka ny fikasany rahateo.” Romana 8:28

“Ny fijaliantsiaka sy ny fanaintainantsika rehetra, ny fakam-panahy sy ny fitsapana
rehetra izay mahazo antsika, ny alahelontsika sy ny fahoriantsika rehetra, ny fanenjehana sy ny
fanakanana rehetra, raha fintinina, ny zavatra rehetra dia miara-miasa hahasoa antsika. Ny
fanandramana sy ny toe-javatra rehetra dia fitaovana ampiasain’Andriamanitra hitondrana ny
soa ho eo amintsika.” MH 489

“Minoa an’Andriamanitra” Marka 11:22
“Matokia Azy mandrakariva ianareo, ry olona” Salamo 62:8

“Fa mahatoky ny Tompo, Izay afaka hampahery sy hiaro anareo tsy ho azon’ny ratsy.” 2
Tesaloniana 3:3

“Nanodidina an'i Kristy ny fanatrehan’ny Ray, ary tsy nisy nanjo Azya fa-tsy izay navelan’ila
y fitiavana tsy hita fetra hitahiana izao tontolo izao. Izany no loharanon'ny fampiononana ho Azy
sy ho antsika ihany koa. Izay vonton’ny Fanahin'i Kristy no mitoetra ao amin’i Kristy. Ny kapoka
izay kendrena hamelezana azy dia miantefa amin’ny Mpamonjy, izay manodidina azy amin’ny
Fanatrehany. Izay rehetra manjo azy dia avy amin'’i Kristy. Tsy mila manohitra ny ratsy izy, satria
Kristy no fiarovana ho azy. Tsy misy zavatra mahakasika azy afa-tsy izay nomen’ny Tompo
alalana ihany, ary ‘ny zavatra rehetra’ nomena alalana dia ‘miara-miasa hahasoa izay tia
an’Andriamanitra.” MB 71

“Ary ampatanjahina amin’ny hery rehetra araka ny herin'ny voninahiny ho amin'ny
faharetana sy ny fandeferana amin’ny hafaliana, ka misaotra ny Ray, izay nampahamendrika
antsika hanana anjara amin’ny lovan’ny olona masina eo amin'ny mazava” Kolosiana 1:11,12

“Ary hitako fa, indro, nisy anjely iray koa nanidina teo afovoan’ny lanitra, nanana
filazantsara mandrakizay hotorina amin’izay monina ambonin’ny tany sy amin’ny firenena sy ny
fokom-pirenena sy ny samy hafa fiteny ary ny olona rehetra, nanao tamin'ny feo mahery hoe:

Matahora an’Andriamanitra, ka omeo voninahitra Izy; fa tonga ny andro fitsarany; ary
miankohofa eo anoloan’izay nanao ny lanitra sy ny tany sy ny ranomasina ary loharano.”

“Ary nisy iray koa, dia anjely faharoa nanaraka ka nanao hoe: Rava! Rava Babylona lehibe!
Izay nampisotro ny firenena rehetra ny divain’ny fahatezerana noho ny fijangajangany.”

“Ary nisy iray koa, dia anjely fahatelo, nanaraka ireny ka nanao tamin'ny feo mahery hoe:
Raha misy miankohoka eo anoloan’ny bibi-dia sy ny sariny ka mandray ny marika eo amin'ny
handriny na amin’ny tanany, dia izy koa no hisotro ny divain’ny fahatezeran’Andriamanitra, izay
naidina tao anatin’ny kapoaky ny fahatezerany tsy miharoharo zavatra, sady hampijaliana
amin’ny afo sy solifara eo anatrehan’ny anjely masina sy eo anatrehan’ny Zanak'ondry izy; ary ny
setroky ny fijaliany dia miakatra mandrakizay mandrakizay; ary tsy manam-pitsaharana na andro
na alina izay miankohoka eo anoloan’ny bibi-dia sy ny sariny, na izay mandray ny mariky ny
anarany.

“Indro ny faharetan’ny olona masina, dia izay mitandrina ny didin'’Andriamanitra sy ny
finoana an'i Jesoa."Apokalipsy 14:6-12

“Dingana telo no naseho ahy - ny hafatry ny anjely voalohany, faharoa ary fahatelo. Hoy
ilay anjely niaraka tamiko, ‘Loza ho an'izay mampietsika vato na paingotra iray amin’ireo hafatra
ireo. Tena zava-dehibe hiankinan'ny aina ny fahalalana marina ireo hafatra ireo. Miankina amin'ny
fomba handraisany ireo hafatra ireo ny ho avin'ny fanahy tsirairay.” EW 258,259

“Ireo izay tsy manana fanandramana amin'ny hafatry ny anjely voalohany sy faharoa dia
tsy maintsy handray izany avy amin'ny hafa izay manana fanandramana ary manaraka
miandalana ny hafatra. Toy ny nandavana an’i Jesosy no nahitako nandavana ireo hafatra ireo.
Toy ny nanambaran’ny mpianatra fa tsy misy famonjena amin’ny anarana hafa ambanin'ny
lanitra, omena ny olona, dia toy izany koa no tokony hampitandreman’ireo
mpanompon’Andriamanitra amim-pahatokiana sy tsy amin-tahotra, ireo izay manaiky kanefa
amin’'ny ampahany ny fahamarinana mifandraika amin’ny hafatra fahatelo, ka tsy maintsy
handraisan’izy ireo am-pifaliana ny hafatra rehetra araka izay nanomezan’Andriamanitra azy, na
tsy hananany anjara amin'izany zavatra izany.” EW 188,189

Inona avy ireo fahamarinana ao amin’ilay hafatra fahatelo izay toa tsy ekentsika? Ny hoe,
handray ny mariky ny bibidia isika raha tsy mitandrina ny didin/Andriamanitra, indrindra fa ny
Sabata. Atao ambanin-javatra matetika ny fananana ny finoan'i Jesosy, kanefa raha tsy misy io
finoana io dia tsy ho nanandrana eny fa na dia ny hafatry ny anjely voalohany aza isika, izay
filazantsara mandrakizay, ka hahatonga antsika ho afaka hankato ny lalan’Andriamanitra ao am-

po.

“Maro tamin’ireo izay nandray ny hafatra fahatelo no tsy nanana fanandramana akory ny
amin’ireo hafatra roa teo aloha. Azon'i Satana izany, ary mitsinjo azy ireo ny maso ratsiny mba
hanonganany azy ireo; nanondro azy ireo ny efitra masina indrindra anefa ny anjely fahatelo, ary
ireo izay nanana fanandramana tamin’ireo hafatra teo aloha dia nanondro azy ireo ny lalana
mankeo amin’ny fitoerana masina any an-danitra. Maro no nahita ny rojon’ny fahamarinana
tanteraka ao amin’ireo hafatr’ireo anjely, ary nandray ireny am-pifaliana araka ny filaharany, ary
nanara-dia an’i Jesosy amim-pinoana tao amin’ny fitoerana masina any an-danitra. Naseho ahy
ho toy ny vatofantsika ho an'ny vahoakan’Andriamanitra ireo hafatra ireo. Ho voahazona tsy ho
voavilin'ireo fitak'i Satana ireo izay nahazo izany sy nandray azy.” EW 256

Ireo nanana

fanandramanadia Nanondro azy ireo
nanondro azy ny ny efitramasina
lalanamankany indrindrallay Anjely

amin’ny fitoerana fahatelo
masina

Nitondra azy ireo nankeo amin’ny efitra masina indrindra ilay anjely fahatelo, izay ahitana
ny lalana eo ambanin’ny sezan’ny famimdram-po. Ireo izay efa nanandrana ny filazantsara dia
afaka nampiseho azy ireo ny fomba hidirana ao amin'ny fitoerana masina amin’ny alalan’ny
fibebahana, ny fanolorana ny tena, ny fanadiovana avy amin’ny ra, sy ny famelombelomana indray
amin’'ny alalan’ny rano sy ny Fanahy. Amin’ny alalan’ny asa fanompoana nataon'i Kristy ao
amin’ny efitra masina av yeo no handraisan’izy ireo ny Fanahy Masina eo amin’ny fiainana,
hofahanana amin’ny mofo ara-panahy izy ireo, ary amin'ny alalan’i Kristy miasa sy mitondra ao
anatin’izy ireo ny Fahamarinany no ahafahan'izy ireo mivelona ny Toeny, izany hoe
mahatanteraka ireo fitakian'ny lalana araka ny tokony ho izy, izay ao amin’'ny efitra masina
indrindra, izay hitsarana azy ireo.

Those who had “
an experience

were pointing  =————iy D @
them the way
to the sanctuary.

“Tokony hahazo tsara ny fahamarinana voarakitra ao amin’ireo hafatra ireo ny rehetra,
ary maneho izany eo amin’'ny fiainana an-davanandro, satria ilaina ho amin'ny famonjena izany.”
EV 196

Izao isika dia handinika ireo hafatra ireo araka ny laharana sy ny fomba nanomezana azy.

“Ary hitako fa, indro, nisy anjely iray koa nanidina teo afovoan’ny lanitra, nanana
filazantsara mandrakizay hotorina amin’izay monina ambonin’ny tany sy amin’'ny firenena sy ny
fokom-pirenena sy ny samy hafa fiteny ary ny olona rehetra.”Apokalipsy 14.:6

“Nirahina isika hiroso sy hitory ny Filazantsara amin’ny voary rehetra isika. Natao
hitondra ny vaovao ho an’ireo izay very isika, fa afaka mamela heloka Kristy, afaka manavao ny
maha-olona, afaka manafy ny fanahy ao amin’ny Akanjom-pahamarinany, afaka hitondra ny
mpanota ho eo amin’ny Fisainany araka ny tokony ho izy, ary hampianatra azy sy hahatonga azy
ho mpiara-miasa amin’Andriamanitra.” FE 199.

“Natao aseho tsy toy ny foto-kevitra tsy misy aina ny filazantsara, fa toy ny hery velona
hanova ny fiainana. IrinAndriamanitra ny mpandray ny Fahasoavany mba ho vavolombelona
amin’'ny herin’izany.” DA 826

“Fa tsy menatra ny filazantsara aho, fa herin’Andriamanitra ho famonjena izay rehetra
mino izany, amin'ny jiosy aloha, dia vao amin'ny jentilisa koa. Fa amin’izany no anehoana ny
fahamarinana avy amin’Andriamanitra avy amin’ny finoana sy ho amin’ny finoana, araka ny
voasoratra hoe: ary ny marina ho velona amin'ny finoana.” Romana 1:16, 17

“Tsy mahay manao zavatra tsara na inona na inona amin’ny herintsika isika; izay tsy
vitantsika anefa dia hotanterahina amin’ny herin/Andriamanitra ao amin’ny fanahy rehetra izay
milefitra sy mino. Tamin'ny finoana no nanomezana ilay zanaky ny teny fikasana. Amin'ny
finoana no hahaterahan’ny fiainana ara-panahy, ka ahafahantsika manao ny asan’ny
fahamarinana.” DA 98

“Mba homeny anareo, araka ny haren’ny voninahiny, ny mba hohatanjahina fatratra amin’ny
Fanahy ny toe-panahinareo, mba hitoeran'i Kristy ao am-ponareo amin’ny finoana, mba
hahazonareo mbamin’'ny olona masina rehetra ny hahafantatra tsara izay sakany sy lavany ary
haavony sy halaliny, ary hahalala ny fitiavan'i Kristy, izay mihoatra noho ny fahalalana, mba
hamenoana anareo ho amin’ny fahafenoan’Andriamanitra rehetra.” Efesiana 3:16-19

“Eo ambany fibaikoan’ireo ny tahirin’ny lanitra tsy lany ritra. Omen'i Kristy azy ireo ny
fofon'ain’ny Fanahiny. Apetraky ny Fanahy Masina ao aminy ny heriny ambony indrindra, hiasa
ao am-po sy ao an-tsaina.” 6 T 306

“Rehefa noraisina ny teny sy torolalana avy Aminy, ka nitoetra ao anatintsika, dia lasa
fanatrehana mitoetra ho antsika Jesosy, mifehy ny saina sy ny hevitra ary ny fihetsika ... Tsy isika
intsony no velona fa Kristy no velona ao anatintsika, ary Izy no fanantenana ny voninahitra. Maty
ny izaho, fa Kristy no Mpamonjy velona.” TM 389

“Dia ny zava-miafina, ilay voafina hatramin’ny fahagola sy ny taranaka maro, fa voaseho
ankehitriny amin'ny olony masina, izay efa tian’Andriamanitra ho nampahafantarina ny haren'ny
voninahitr'ity zava-niafina ity any amin’ny jentilisa, dia Kristy ao anatinareo, Izay fanantenana ny
voninahitra” Kolosiana 1:26-27

“Ny fanahy izay nateraka hanam-pitoviana amin’i Satana, dia novana araka ny
endrik’Andriamanitra. Izany fanovana izany mihitsy no ilay fahagagan’ny fahagagana rehetra.
Fanovana izay notanterahina tamin’'ny teny, iray amin‘ireo zava-miafina lalina indrindra momba
ny teny izany. Tsy azontsika takarina izany, fa azontsika hinoana fotsiny, araka ny voambaran’ny
Soratra Masina hoe ‘Kristy ao anatinareo, izay fanantenana ny voninahitra.’ Kolosiana 1:27

“Ny fahalalana ity zava-miafina ity no hanome fanalahidy ny rehetra” Ed 172

“Ary ho an’'lzay mahay mampahery anareo araka ny filazantsarako sy ny fitoriana an’i
Jesosy Kristy... hahatonga fanekena ny finoana.” Romana 16:25, 26

“Ny fankatoavana tena izy dia fisehoan’ny filamatra miasa ao anaty.” COL 97

“Raha mihavana amin’Andriamanitra hianao anio, dia vonona hianao raha ho avy anio
Kristy. Ny hilainao dia Kristy mitoetra ao anaty, ilay fanantenana ny voninahitra.” HP 227

“Mba handehanareo mendrika ny Tompo, hanaovana ny sitrapony amin’ny zavatra
rehetra, dia mahavokatra amin’ny asa tsara rehetra sady mitombo amin'ny fahalalana tsara
an’Andriamanitra. Ary ampatanjahana amin'ny hery rehetra araka ny herin’ny voninahiny ho
amin’ny faharetana rehetra sy ny fandeferana amin’ny hafaliana.” Kolosiana 1:10,11

“Ary izao no angatahiko, dia ny mbola hitomboan'ny fitiavanareo bebe kokoa amin’'ny
fahalalana tsara sy ny fahafantarana rehetra, mba hamantaranareo izay zavatra tsara indrindra,
mba ho madio am-po ary tsy hanan-tsiny ho amin’ny andron’i Kristy ianareo, sady feno ny vokatry
ny fahamarinana, izay avy amin’ny alalan’i Jesoa Kristy, ho voninahitra sy fiderana
an'Andriamanitra.” Filipiana 1:9-11

Rehefa manandrana ny filazantsara isika dia afaka manome voninahitra an’Andriamanitra
amin’ny alalan’ny fivelomana araka ny toeny.

“Nanao tamin’ny feo mahery hoe: Matahora an’Andriamanitra, ka omeo voninahitra Izy."
Apokalipsy 14:7

“Ny hoe manome voninahitra an’Andriamanitra dia ny fanehoana ny Toeny eo amin'ny
toetsika, ary ny fampahafantarana Azy.” 7 BC 979

“Tsy afaka ny hanamasina ny Anarany isika na hisolo-tena Azy eo amin’izao tontolo izao,
raha tsy maneho tanteraka ny tena fiainana sy ny toetr’Andriamanitra eo amin’ny fiainana sy ny

toetra. Amin'ny alalan’ny fanekena ny fahasoavana sy ny fahamarinan'’i Kristy ihany no
ahafahanao manatanteraka izany.” MB 107

“Ny fivavahan'i Kristy dia mihoatra lavitra noho ny famelan-keloka fotsiny, midika ho
fanesorana ny otantsika izany, ary famenoana ny banga amin'ireo fitahiana avy amin’ny Fanahy
Masina ... Midika fanafoanana ny izaho tao am-po izany, ary fitahiana vokatry ny fanatrehan'i
Kristy mitoetra ao anaty. Rehefa manjaka ao amin’ny fanahy Kristy, dia misy ny fahadiovana sy
ny fahafahana amin’ny ota.” COL 419

“Ireo izay miandry ny fiavian’'ny Mpampakatra dia hilaza amin’ny olona hoe: ‘Indro ny
Andriamanitrao’. Ny taratra farany amin'ny hazavan’ny famindram-po, ny hafatry ny famindram-
po farany izay homena izao tontolo izao dia ny fanambarana ny toe-pitiavany.” COL 415

“Amin’ny fametrahana ao am-pon’izy ireny ireo filamatry ny Teniny, no hampitomboan’ny
Fanahy Masina ny toetr’Andriamanitra ao amin’ny olona. Ny hazavan’ny Voninahiny - ny toeny -
dia natao hibaliaka eo amin'ny mpanara-dia Azy. Natao hanome voninahitra an’Andriamanitra izy
ireo noho izany, natao hanazava ny lalana mankany amin’ilay Mpampakatra, mankany an-
tananan’Andriamanitra, mankany amin’ny fanasana fampakaram-badin’'ny Zanak'Ondry” COL
414

“Manakaiky ny fitsarana isika, ary ireo izay mitondra ny hafatra fampitandremana ho
an'izao tontolo izao dia tsy maintsy manana tanana sy fo madio. Tsy maintsy manana
fifandraisana velona amin’Andriamanitra izy ireo. Tsy maintsy madio sy masina ny fisainana, ny
fanahy tsy voaloto, ny vatana, fanahy sy saina madio, ho fanatitra madio ho an’Andriamanitra,
raha tsy izany tsy hoekeny izany.” TM 426

“Madiova, ianareo izay mitondra ny fanak’i Jehovah” Isaia 52:11

“Matahora an’Andriamanitra, ka omeo voninahitra lzy; fa tonga ny andro fitsarany, ary
miankohofa eo anoloan’izay nanao ny lanitra sy ny tany sy ny ranomasina ary ny loharano.”
Apok. 14:7

“Fa tonga ny andro hiantombohan’ny fitsarana hatrao amin’ny ankohonan’ny
Andriamanitra, ary raha miantomboka amintsika izany, dia hanao ahoana kosa no hiafaran’izay
tsy manaiky ny filazantsaran’Andriamanitra? ‘Ary raha saiky tsy voavonjy ny marina, aiza no
hisehoan’ny ratsy fanahy sy ny mpanota?”1 Petera 4:17,18

“Zava-poana ny fanekem-pinoana fotsiny. Voarakitra anatin’ny bokim-piangonana eto an-
tany ireo anarana, fa tsy ao amin'ny bokin'ny fiainana.” 1 T 504

“Raha misokatra ny bokin’ny fitadidiana amin’ny fitsarana, ny fiainan'ireo nino an’i Jesosy
dia miseho eo anoloan’Andriamanitra. Manomboka amin’ireo izay niaina voalohany teo an-tany,
mampiseho ny momban’ny taranaka tsirairay nifanesy ary mifarana amin’ny velona. Voatonona
ny anarana tsirairay, fotopotorana akaiky ny momban’ny tsirairay. Anarana maro no ekena,
anarana maro no lavina. Raha misy manana ota tavela ao anaty bokin’ny fitadidiana tsy
nibebahana ary tsy voavela dia esorina ao anatin’ny bokin’'ny fitadidian’Andriamanitra ny
anarany. Izao no nambaran’i Jehovah tamin’i Mosesy: ‘Na iza na iza nanota tamiko, dia
hovonoiko ny anarany eo amin'ny bokiko’.Ary hoy ny mpaminany Ezekiela: ‘Fa raha ny marina no
miala amin'ny fahamarinany ka manao meloka,...Ny fahamarinana rehetra izay nataony dia tsy
hotsarovana’. Ezekiela 18:24.

“Ireo izay tena nibebaka marina tamin’ny ota sy mitaky am-pinoana ny ran’i Kristy amin’ny

maha-sorona ho an’ny fanavotana Azy, dia nahazo famelan-keloka ary voasoratra ao amin’ny
bokin’ny lanitra ny anarany; koa satria nanjary mpiombona amin’ny fahamarinan’l Kristy izy ireo,
ary ny toeny mifandrindra amin’ny lalan’Andriamanitra, dia ho voafafa ny fahotany, ary ho voaisa
ho mendrika ny fiainana mandrakizay izy ireo.” GC 483

“Izaho dia Izaho no mamono ny fahadisoanareo noho ny amin'ny tenako, ary tsy
hotsarovako ny fahotanao.” Isaia 43:25

“lzao no fotoana natao hiaikentsika sy hahafoizantsika ireo otantsika mba hitondrana
azy ireo ho eo amin'ny fitsarana sy hamafana azy. Izao no fotoana hanadiovana ‘ny tenantsika
ho afaka amin'ny fahalotoana rehetra, na amin'ny nofo, na amin'ny fanahy, ka hahatanteraka ny
fahamasinana amin'ny fahatahorana anAndriamanitra.’ 2 Kor 7:1" HP 348

“Nanomboka ny fitsarana lehibe, ary efa nizotra nandritra ny fotoana lavalava izay.
Miteny ny Tompo ankehitriny, ‘Mitsangana ka refeso ny tempolin’Andriamanitra sy ny alitara ary
isao izay mivavaka ao'. Tsarovy rehefa mandeha eny an-dalana handeha hanao ny raharahanao
ianao, mandrefy anao Andriamanitra; rehefa manao ireo asa an-tokantrano ianao, rehefa
miresaka aman’‘olona ianao, mandrefy anao Andriamanitra ...

“Indro ny fandehanan’ny asa, refesina ny tempoly sy ny mpivavaka ao aminy mba
hahitana hoe iza no hahajanona amin’ny andro farany. Ireo izay mijoro tsara dia ho tafiditra
malalaka ao amin’ny fanjakan’i Jesosy Kristy Tompo sy Mpanavotra antsika. Rehefa manao ny
asantsika isika dia tsarovy fa misy Anankiray izay mijery ny toe-tsaina hanatanterahantsika
izany.” 7 BC 972

“Ataon’ny olona ho madio avokoa ny lalana rehetra alehany, Fa Jehovah ihany no
mpandanja ny fanahy.” Ohabolana 16:2

Mijery anao isan'andro Andriamanitra mba hanampiany anao ho tafajoro, hihazonany
anao amin’ny toe-tsaina tena izy. Mampitandrina anao Izy ary manampy anao hibebaka raha
sendra lavo ianao. Iriny hianao hianatra hamela ny Fanahiny hifehy anao amin'ny fotoana rehetra.

“Andeha isika, amin'ny maha mpanara-dia an'i Kristy antsika, handinika ny fontsika toy ny
amin’ny hazavan'ny labozia iray, mba hahitantsika hoe toe-tsaina manao ahoana ny saina
tanantsika. Mahasoa antsika ankehitriny sy mandrakizay ny mitsikera ny asantsika, hahitantsika
hoe manao ahoana no hijoroan’ireny eo amin'ny fahazavan’ny lalan’Andriamanitra. lo lalana io
mantsy no fenitra ho antsika.” 7 BC 986

“Ary rehefa re izany rehetra izany, dia izao no faran’ny teny: Andriamanitra no atahory, ary
ny didiny no tandremo, fa izany no tokony hataon’ny olona rehetra. Fa ny atao rehetra dia ho
entin'Andriamanitra ho amin’'ny fitsarana ny zava-miafina rehetra, na soa na ratsy.” Mpitoriteny
12:13,14

“Mitsinjo ireo tsiambaratelo ao amin'ny fo ny lalan’Andriamanitra. Voatsara amin'ny
antony manosika azy ny hetsika rehetra izay atao. Izay mifanaraka amin’ireo filamatry ny
lalan’Andriamanitra ihany no ho tafajoro amin'ny fitsarana.” COL 316

“Mahatratra ny fihetseham-po sy ny antony manosika ny lalan’Andriamanitra.
Manambara ireo tsiambaratelon’ny fo izy ireo, mampisy hazavana eo amin’ireo zavatra tsilovina
mialohan’ny handevenana azy ao amin'ny maizina. Fantatr’Andriamanitra ny fisainana rehetra,
ny fikasana rehetra, ny drafitra rehetra, ny antony manosika rehetra. Mirakitra ireo ota izay mety
ho natao raha nisy ny fahafahana ny bokin’ny lanitra. Hoentin’Andriamanitra hotsaraina ny asa
rehetra, miaraka amin’ireo tsiambaratelo rehetra. Amin'ny lalany no handrefesany ny toetry ny
olona tsirairay.” 5 BC 1085

Tsy ota tsy fantatra akory ireo ota miafina. Ota ao am-ponao sy ao an-tsainao ireo, izay

tsy mbola nanaovanao hetsika ivelany.

“Ny lalan’Andriamanitra dia mirakitra an-tsoratra ny fialonana, ny fitsiriritana, ny
fankahalana, ny hafetsena, ny valifaty, ny havetavetana, ary ny faniriana te ho ambony izay
mipololotra avy ao am-po, kanefa tsy nahitana fomba hamoahana izany ety ivelany, noho ny tsy
fisian'ny fahafahana manao fa tsy hoe ny sitrapo no tsy nisy. Hoentina am-pamoahana ireo
fihetseham-po feno ota ireo, amin'ny andro izay hitondran’Andriamanitra ‘ho amin'ny fitsarana ny
zava-miafina rehetra, na soa na ratsy.’ Mpitoriteny 12:14" 1 SM 217

“Fa tsy misy takona izay tsy ho hita, na miafina izay tsy ho fantatra sy tsy haseho.” Lioka
8:17

“Vakian’Andriamanitra ny fikasana sy ny antony manosika. Misokatra eo amin'ny masony
mahita ny zavatra rehetra ny asa rehetra sy ny tsiambaratelo rehetra. Tsy misy eritreritra na teny
na fihetsika izay tsy ho tsinjony. Fantany hoe tia sy manome voninahitra Azy isika na koa
manome fahafaham-po sy manandratra ny tenantsika. Fantany raha mametraka ny fitiavantsika
amin‘ireo zavatra any ambony isika ... na amin’ireo zavatry ny tany izay ara-nofo sy avy amin'ny
devoly.” 4 T 646

“Ireo izay mahita fahafinaretana amin’'ny fijanonana eo amin'ny fahalotoana, izay
manome vahana ny fisainana ratsy, ny fijery feno filana dia mety hibanjina ao anatin’ny ota
miharihary, miaraka amin'ny enta-mavesatry ny henatra sy ny alahelo mahavaky fo, ny tena
maha-izy ny haratsiana izay nafeniny tao amin’ny efitry ny fanahiny.” MB 60

“Tsy pahina ny mason’Andriamanitra. Fantany ny ota rehetra izay voafina amin’ny maso
mety maty. Fantatr’ilay meloka hoe inona ireo ota tokony hoekeny mba hadio eo
anatrehan’Andriamanitra ny fanahiny. Manome fotoana azy ireo mba hiaikeny Jesosy
ankehitriny, mba hibebahany amim-panetren-tena lalina, ary mba hanadiovany ny fiainan’izy ireo
amin'ny fankatoavana sy ny fivelomana araka ny fahamarinana.” 1 T 156

“Ny lalana dia mitaky ny fanahy mba hadio, ary ny saina mba ho masina, mba hirindra
amin'ny fenitry ny fitiavana sy fahamarinana ny fisainana sy ny fihetseham-po.” 1 SM 211

“Raha diso ny eritreritra dia ho diso ny fihetseham-po, ary ny eritreritra sy ny fihetseham-
po mitambatra no manome ny toetra ara-méraly.” HP164

“Takiana amin’ny rehetra ny fahatanterahana ara-méraly.” COL 330

“Ny toetra ara-panahy sy ara-moraly no misy lanjany eo imason’ny lanitra, ary hahatohitra
ny fasana sy omem-boninahitra amin’ny tsy fahafatesana mandritra ireo taona tsy manam-
pahataperan’ny mandrakizay.” 1 SM 259

“Arakaraky ny hanatonantsika ny fitsarana, no hanehoan’'ny rehetra ny tena toetrany, dia
ho hita mazava hoe andian'iza no misy ny tsirairay.” 1T 100

“Ireo rehetra izay manana ny anarany voahazona ao amin’ny bokin’ny fiainana dia tokony
hampahory ny fanahiny eo anatrehan’Andriamanitra amin’alahelo noho ny ota sy amin'ny
fibebahana marina, amin'ireo andro sisa vitsy mialohan’ny hifaranan’ny fotoam-pahasoavana.
Tsy maintsy misy fandinihana ny fo lalina sy mahatoky.” GC 490

“Hitako fa maro no ho lavo amin'ity lafiny ity. Mizaha sy misedra ny vahoakany
Andriamanitra, ary maro no tsy haharitra ny fizahan-toetra, ny fandrefesan’Andriamanitra. Maro
no hanana asa akaiky atao mba handresena ireo lafiny manokana eo amin’ny toeny, sy mba tsy
hisy pentina na fikentronana na izay toy izany, mba tsy hanan-tsiny eo anatrehan’Andriamanitra
sy ny olona.” 1 T 533



“Ary nisy iray koa, dia anjely faharoa, nanaraka ka nanao hoe: ‘Rava! Rava! Babylona
lehibe, izay nampisotro ny firenena rehetra ny divain'ny fahatezerana noho ny
fijangajangany.”Apokalipsy 14:8

“Babylona dia nambara hoe ‘renin’ireo mpijangajanga’. Ireo flangonana izay manaraka ny
fampianarany sy ny fombany no aseho ara-tandindona amin’ny hoe zanany, izay manaraka ny
diany amin’ny fanaovana sorona ny fahamarinana sy ny fankasitrahan’Andriamanitra, mba
hamoronana fanekena tsy tan-dalana amin’izao tontolo izao. Ny hafatra ao amin’ny Apokalipsy
toko faha 14, izay milaza ny amin’ny faharavan'i Babylona dia tsy maintsy mihatra amin’ireo
vondrona ara-pivavahana izay nadio teo aloha saingy lasa voaloto.” GC 382,383

“Inona ilay divay? Ny fampianaran-diso ataony. Nomeny izao tontolo izao ny sabata
sandoka fa tsy ny Sabatan’ny didy fahaefatra, ary naveriny ny lainga nolazain’i Satana tamin’i
Eva voalohany indrindra - dia ny tsi-fahafatesan’ny fanahy ara-boajanahary. Maro ireo
fahadisoana sahala amin’izany izay naparitany lavitra ary betsaka, ‘mampianatra ny
didin‘'olombelona ho fampianaranaizy”. 2SM 118

“Raha mihodina miala amin’ny teny vavolombelon’Andriamanitra isika ka manaiky ireo
fampianaran-diso satria hoe izay no nampianarin’ireo razantsika, dia lavo eo ambanin’ny ozona
voatonona ho an'i Babyléna isika, ka misotro ny divain'ny fahavetavetany.” GC 536,537

Mety hifikitra amin'ny fombafomba diso isika tsirairay, izay hamela antsika amin’ny
toeran’ny tsy voavonjy. Tsy maintsy dinihantsika ny zavatra rehetra izay nampianarina antsika,
indrindra ny momba ny drafitry ny famonjena.

“Aoka ireo rehetra izay manaiky ny fahefan'olombelona, ny fomba amam-panaon’ny
flangonana, na ny fomban-drazana mba hanongilan-tsofina amin’'ny fampitandremana izay
ampitain’ny tenin’i Kristy. ‘Koa foana ny ivavahan'ireo amiko, raha mampianatra ny
didin‘olombelona ho fampianarana izy."Matio 15:9.” DA 398

“Tsy tokony avelantsika hisy fonjan-kevitr'olona izay hampivily antsika hiala amin’ny
famotopotorana tsara ny fahamarinan’ny Baiboly. Tsy tokony horaisina ho toy ny fahefana avy
any ambony ireo hevitra sy fomba amam-panaon’ny olona. Nasehon’Andriamanitra tao amin’ny
Teniny ny adidin'ny olona manontolo, ary tsy tokony hivily hiala amin’ny fenitra lehiben'ny
fanamarinana isika. Nandefa ny Zananilahy tokana lzy mba ho ohatra ho antsika, ary manasa
antsika hiaino sy hanaraka Azy. Tsy tokony ho voataonan’'ny fahamarinana afa-tsy izay ao
amin’ny Jesosy isika, satria hoe misy olo-be misora-tena ho olona tsara izay mametraka ny heviny
an-katerena ho ambonin‘ireo fanambarana feno avy amin’ny Tenin'Andriamanitra.” FE 128

“Ho amin’ny lalana sy ny teny vavolombelona ihany. Raha tsy miteny araka izany izy, dia
olona tsy hiposahan’ny fahazavan'ny maraina.” Isaia 8:20

“Tsy ampy ny manao izay heverin'ny olona iray ho marina na ny manao izay lazain’ny
Pasitora aminy ho marina. Tandindomin-doza ny famonjena ny fanahin’izany olona izany, ary
tokony hikatsaka ny Soratra Masina ho an'ny tenany izy.” GC 598

“Raha miha-manakaiky ny fiafaran’ny fotoana isika dia tena hifangaro amin’ny marina
ireo fitaka ka ireo izay manana ny fitarihan’'ny Fanahy Masina ihany no ho afaka hanavaka ny
marina amin’ny diso. llaintsika ny manao ny ezaka rehetra mba hitandremana ny lalan'ny Tompo.
Tsy tokony hiala amin’'ny fitarihany na oviana na oviana isika ka hametraka ny fitokisantsika
amin‘'olombelona.” 7 BC 907

“Aza mamono ny Fanahy. Aza manao tsinontsinona ny faminaniana. Fantaro ny zavatra
rehetra.” 1 Tesaloniana 5:19-21

“Rehefa atolotra ny vahoakan’Andriamanitra ny hafatra iray, dia tsy tokony hitsangana
hanohitra izany izy ireo; fa tokony handeha ho eo amin’ny Baiboly, hampitaha izany amin'ny
lalana sy ny vavolombelona, ary raha tsy afaka amin’'izany mason-tsivana izany ilay hafatra dia
tsy marina.” TM 119

“Ry malala aza mino ny fanahy rehetra, fa izahao toetra ny fanahy na avy
amin’Andriamanitra ireny na tsia.” 1 Jaona 4:1

“Efa nohazavain’ny Fanahin’Andriamanitra ny pejy tsirairay ao amin'ny Soratra Masina;
misy anefa ireo izay tsy dia manaitra loatra satria tsy azo araka ny tokony ho izy. Rehefa tonga
ny fikororohana, amin'ny alalan’'ny fidiran'ireo tsangan-kevitra diso, dia ho toy ny fasika mora
mifindra toerana ireo mpamaky ivelambelany ireo, izay tsy manana vatofantsika na aiza na aiza.”
™ 112

“Hisy fahalavoana mahatsiravina ho an'ireo izay mihevi-tena ho mijoro satria manana ny
fahamarinana, kanefa tsy manana izany toy izay ao amin’i Jesosy izy ireo.” 5 T 540

“Nivelona teo amin’'ny ambaratonga ambany izy ireo, nijanona teo amin‘ireo
fahamarinana ivelambelany izay tsy miantso ny fisainana, tsy mitaky fandinihana lalina.” 6 BC
1086

“Hanandratra ny olony Andriamanitra, raha tsy nahomby ny fomba sasany, dia ho avy eo
amin'izy ireo ny fampianaran-diso izay hanivana azy ireo, hanavaka ny vary sy ny tsiparifary.” 5T
707

“Fantatro fa rehefa lasa aho dia hisy amboadia masiaka hiditra eo aminareo, izay tsy
hiantra ny ondry. Ary avy aminareo no hiposahan’'ny olona sasany mitory teny tsy marina hitaona
ny mpianatra hanaraka azy. Koa miambena.” Asa 20:29-31

“Hitsoka ny rivo-pampianarana rehetra. Izay rehetra azo ahotsonkontsonina dia
ahotsonkontsonina, ary izay tsy azo ahotsonkontsonina ihany no ho tavela. Manao izay ezaka
faraheriny Satana handrisihana ireo fanahy ho eo ambany fanevany, ary ireo rehetra izay
milefitra amin’ny fitaka ataony dia hanangana ady amin’ireo mpanompon’ilay Andriana Imanoela.
Ny fiambenana sy ny vavaka no fiarovana ho antsika amin’izao andron'ny loza izao.” RH
11-6-1883

“Fa ny Fanahy milaza marina fa amin'ny andro aoriana dia hihemotra amin’ny finoana ny
sasany, manaiky fanahy mamitaka sy fampianaran’ny demonia.” 1 Timoty 4:1

“Tsy maniry ny fahamarinan’ny Baiboly ny besinimaro, satria manelingelina ny fanirian’ilay
fo feno ota sy feno fitiavana an'izao tontolo izao izany; ary dia homen'’i Satana azy ireo tokoa ireo
fitaka izay ankamamiany...

“Tarihany ny olona hijery ny eveka, ny mpitandrina, ny mpampianatra teolojia, ho mpitari-
dalana azy, raha tokony hikatsaka ny Soratra Masina izy ireo hianatra ny adidiny miandry azy.
Avy eo dia feheziny ny sain’'ireo mpitarika ireo mba ahafahany manana hery miasa mangina
amin’ny maro, araka izay tiany.” GC 595

“Fa ho avy ny andro izay tsy hahazakan'olona ny fampianarana tsy misy kilema, fa
hangidihidy sofina izy, dia hamory mpampianatra ho azy araka ny filany. Ary hampiala ny sofiny
amin’ny tena marina tokoa izy ka hivily ho amin’'ny anganongano.” 2 Timoty 4:3, 4

“Mba ahafahana mihazona fampianaran-diso sy fombafomba tsy kristianina, dia haka
andinin-tSoratra Masina tsy araka ny tontolo-kevitra ny sasany, angamba haka
antsasak’andininy izy hanaporofoana ny heviny, kanefa ilay ampahany tavela dia haneho ny
mifanohitra amin’ny heviny.” GC 521

“fa saingy misy ny sasany mampitabataba anareo ka ta hamadika ny filazantsaran'i
Kristy.” Galatiana 1:7

“Aleon’izy ireo ny fahaizany mandinika toy izay ny fanambarana avy any ambony, ny
drafiny sy ny fahendren’olombelona toy izay ny fananarana sy ireo baikon’Andriamanitra. Lazaina
fa hafanam-po diso lalana ny fitiavam-bavaka sy ny filofosan'ny hafa, ary ambenana sy
tsikeraina ireo izay manao ny tsara sy mifototra amin'ny fahamasinana. Manaraby ireo izay
mampianatra sy mino ny zava-miafin'ny toetra arakan’Andriamanitra izy ireo, dia ‘Kristy ao
anatinareo, izay fanantenana ny voninahitra’. Tsy tsinjon’izy ireo ny filamatra izay ambadik’ireo
zavatra ireo dia tsy hain’izy ireo manavaka; ka dia manohy ny fanaovan-dratsy izy, mamela ny
baram-baravarana hisokatra ho an’i Satana, mba ahafahany miditra malalaka ao amin’ny
fanahy.” 4BC 1138

“Tsy maintsy manana fanandramana velona ho an’ny tenany ny rehetra; tsy maintsy
manana an'i Jesosy voasoratra ao am-po izy ireo, manana ny Fanahiny izay mifehy ny fitiavan'izy
ireo, raha tsy izany dia ho tsy misy vidiny ny fanekem-pinoana nataony, ary dia ho ratsy kokoa ny
toerana misy azy ireo, mihoatra noho ny tamin’ny tsy mbola nahalala ny fahamarinana.” 5T 619

“Ny fivavahan'ny Filazantsara dia Kristy eo amin'ny fiainana — izay filamatra velona sy
miasa. Tsy inona izany fa ny fahasoavan'i Kristy miseho eo amin’ny toetra sy amin’ny asa tsara.”
COL 34

“Raha manamasina ny fanahy ny fahamarinana, dia ho hankahalaina sy hodifiana ny ota,
satria noraisina ho toy ny vahiny manan-kaja Jesosy. Tsy afaka manjaka ao amin’ny fo
mizarazara anefa Jesosy; tsy afaka ny ho mpiara-miombon’antoka na oviana na oviana ny ota sy
Jesosy.” TM 160

“Mamitaka ny maro Satana, amin’ny tsangan-kevitra mora itokisana hoe : Lehibe tokoa ny
fitiavan’Andriamanitra ny olony ka hanala tsiny ny ota ao aminy lzy.” PP 522

“Toetra lehibe mampiavaka an’Andriamanitra indrindra ny fitiavana, saingy nampidinina
hitovy amin’'ny fihetsem-po fotsiny izay malemy izany, izay zara raha mahay manavaka ny tsara
sy ny ratsy. Ny fahamarinan’Andriamanitra, ny fanamelohany ny ota, ny fitakian'ny lalany, izany
rehetra izany dia hazonina tsy ho taza-maso.” GC 558

“Ny fivavahana izay manao ny fahotana ho raharaha maivana, ka mijanona eo amin’'ny
fitiavan’Andriamanitra ny mpanota na inona na inona nataony dia mankahery ny mpanota hino
fa horaisin/Andriamanitra foana izy na dia manohy ny zavatra efa fantany fa ota aza. Izany no
ataon'’ireo izay misora-tena ho mino ny fahamarinana ankehitriny. Sarahina amin’ny fiainana ny
fahamarinana, ary izany no antony mahatonga azy ho tsy manan-kery handresena lahatra sy
hanova fo ny fanahy.” 5T 540

“Maro ireo izay manaiky fatratra ireo fampianarana izay mamela azy malalaka hanaraka
ny fitarihan’ny fo nofo. Am-pihobiana no hisarihan’i Satana ao anaty haratony, ireo an’arivony izay
milaza ho mpanara-dia an'i Kristy.” GC 556

“Minoa, minoa, minoa an’i Jesosy”, izany no fitaka mampandry saina izay mandrotsirotsy

ny maro hatory eo am-pandrian’ny fandriam-pahalemana ara-nofo. Mila tairina isika.” RH
6-10-1890

“Misy ny finoana rehefa hinoana ny tenin’Andriamanitra, rehefa atolotra ho eo Aminy ny
sitrapo, rehefa milefitra Aminy ny fo, rehefa miraikitra aminy ny fitiavana, misy ny finoana izay
miasa amin’ny fitiavana ary manadio ny fanahy. Amin'ny alalan’io finoana io no hanavaozana ny
fo ho araka ny endrik’ Andriamanitra.” SC 63

“Fa tsy menatra ny filazantsara aho, fa herin’Andriamanitra ho famonjena izay rehetra
mino izany, ... Ny marina amin’ny finoana no ho velona.” Romana 1:16-17

“Ringana izao tontolo izao noho ny tsy fisiana filazantsara. Misy ny mosarin'ny
tenin’Andriamanitra. Vitsy no mitory ny teny tsy miharo amin’ny fomban-drazana. Na dia manana
ny Baiboly eny an-tanany aza ny olona, dia tsy mahazo ny fitahiana izay napetrak’Andriamanitra
ao amin’ny teniny izy ireo. Miantso ny mpanompony ny Tompo hitondra ny Hafany ho an'ny
olony. Tsy maintsy homena ireo izay very amin'ny otany ny tenin'ny fiainana mandrakizay.” COL
228,229

“Mitobaka manodidina antsika ireo fampianaran-diso, finoana diso izay toa marina ety
ivelany. Ho avy amin’'ny fitafian’ny anjelin’'ny mazava ireo mpampianatra, ary raha azo atao dia
hamitaka na dia ny olom-boafidy aza.” Ev 364

“Raha tsy eo ny fanazavan’ny Fanahy, dia tsy ho afaka ny hanavaka ny marina amin’ny
diso ny olona, ary dia ho lavo amin’ireo fakam-panahy feno fitaka ataon'i Satana izy ireo.” COL
408, 409

“Mahonona tena, miambena, fa ny devoly fahavalonareo dia mandehandeha tahaka ny
liona mierona mitady izay harapany.” 1 Peter 5:8

“Hiasa amin’ny alalan’'ny famitahana izay azo eritreretina rehetra sy ny tsy fahamarinana
rehetra izy mba hampifangaroana ny fahadisoana sy ireo fijery tsy izy amin'ny
asan’Andriamanitra, mba hanosehana ny olona hiandany amin’'ny tsy izy.” 5 T 644,645

“Aza adino fa ny fandrika mampidi-doza indrindra izay omanin’i Satana ho an'ny
flangonana dia ho avy amin'ny mambra ao anatiny ihany.” 5T 477

“Fa nisy mpaminany sandoka teo amin’'ny Israely, ary hisy koa mpampianatra sandoka
tahaka izany eo aminareo, izay hhatonga sain-diso mahavery ary handa ny Tompo.” 2 Pet 2:1

“Angamba efa manao fanazaran-tena eo am-pelatanan’i Satana ireo mpandringana ka
miandry fotsiny ny fialan'ireo mpitondra faneva vitsivitsy haka ny toerany, ka dia hihiaka amin’ny
feon’'ny mpaminany sandoka hoe: ‘fiadanana, fladanana, any amin’izay tsy misy fiadanana
akory." 5T77

“Maro ireo fahavalon'i Kristy izay milaza ny tenany ho olo-marina, kanefa tsy manana ny
fahamarinan'’i Kristy akory. Manao saron-tava miendrika ho anjelin'ny mazava izy ireny, kanefa
mpanompon’ny ota.” TM 236

“Fa nataotaony foana ny fanasitranan’ ny faharataran’ny oloko zanakavavy tamin’ny
nanaovany hoe: fladanana, fladanana, kanjo tsy misy fiadanana tsinona!” Jeremia 8:6

“Tsy azo vazivazina Andriamanitra ... Andriamanitra tsy tia ota Andriamanitra, ary ireo
izay mamporisika ny mpanota hoe ‘efa mety tsara ny anao’ dia hozonin’Andriamanitra” RH
6-8-1886

“Maro ny milaza amintsika hoe ‘olona manokana loatra ianao. Tsy manantena antsika
hiambina mandrakariva sao hanao hadisoana Andriamanitra. Tsara loatra Izy ka tsy hitana

antsika ho tompon’andraikitra amin’ny fizotry ny ataontsika isan’andro’. Mila tsaroantsika anefa
fa migodana ny lalana mankamin’'ny fandringanana, fa ety sy tery kosa ny lalana mankamin’ny
fiainana mandrakizay. Henoy indray ny tenin‘ilay Mpampianatra lehibe: ‘Mitandrema ianareo,
fandrao ho voafitaky ny mpaminany sandoka, izay mankao aminareo amin'ny fitafian'ny ondry, fa
ao anatiny dia amboadia mitoha izy. Matio 7:15" ST 10-29-1885

“Miresaka momba ny fitiavan'’Andriamanitra izy ireo, milaza fa tsy hentitra sy tsy mila kisa
lzy fa mahari-po sy mandefitra; mamerimberina ny soso-kevitra avy amin'ny Satana anefa izy
ireo dia ilay hoe ‘Tsy ho faty tsy akory hianareo.” RH 11-18-1890

“Satria lainga no nentinareo sady entinareo manatanjaka ny tanan’ny ratsy fanahy, tsy
hialany amin’'ny lalan-dratsiny mba hamelomana azy.” Ezekiela 13:22

“Tsy hiray tsikombakomba na dia kely aza amin’ny ota Andriamanitra. Raha ho nanao
izany izy, dia tsy tonga teto amin’izao tontolo izao Kristy hijaly sy ho faty.” BC 1144

Ity manaraka ity dia fanambarana izay ampiasaina matetika hanohanana ny hevitra hoe
ny fanamarinana dia manarona antsika na dia manota aza isika, raha toa ka mbola miezaka
mandresy isika.

“Rehefa ao am-po ny hankato an’Andriamanitra, rehefa angonina ny ezaka ho amin’izany
dia eken'i Jesosy izany fahavononana sy ezaka izany ho toy ny fanompoana tsara indrindra
azon’ny olona atao, ary fenoiny amin'ny fahamendrehany maha-Andriamanitra Azy ilay banga.”
FW 50

Misy ihany koa tabilao izay nampiasaina hanazavana an’io fomba fijery io sy ilay hevitra
izay nahatonga ny maro tamintsika hilamina kanefa tsy mahazo fandresena anio, satria
manantena foana fa ho avy izany rahampitso.

FANAMARINANA FAHATANTERAHANA
Ity sary ity dia mampianatra
antsika fa na dia eo am-
panotana aza isika, ilay
fanamarinana isaina no
mameno ny tsy
fahampian’ny fanamarinana
nampitaina eo amintsika ka
mahatonga antsika ho feno
ao amin'’i Kristy

Fanamarinana isaina ho
antsika
Toy ny elo manaloka izay
hahatonga antsika ho feno
mandrakariva ao amin'i
Kristy !

FANAMASINANA Fitaka izany !

Fanamarinana nampitaina -
Manampy antsika handresy ny Very ny fahamarinantsika
ota tsikelikely sy hanahaka an’l

c manontolo rehefa manota
Kristy isika.

_________ We lose all righteousness
A hﬂ when we sin.

Andeha ary isika handinika ilay fanambarana araka ny tontolo-kevitra misy azy, sy
miaraka amin’ireo fanambarana sy andalan-teny hafa.

“Tsy misy fialan-tsiny ho an’ny ota na ny fitsilamodamohana. Efa nasehon’i Jesosy
mialoha ny lalana ary maniry antsika hanaraka ny diany Izy. Nijaly izy, nanao sorona lehibe izay
tsy ho vitan’ny iray amintsika mihitsy Izy, mba hitondrana ny famonjena ho antsika. Tsy tokony
ho kivy isika. Tonga teto amin’izao tontolo izao Jesosy hitondra hery avy any ambony ho an'ny
olombelona, mba ho voaova hanahaka azy isika, amin’ny alalan'ny fahasoavany.

“Rehefa ao am-po ny fankatoavana an’Andriamanitra, rehefa atao ny ezaka ho
amin’izany, dia eken’l Jesosy ho toy ny fanompoana tsara indrindra azon’ny olona atao izany toe-
tsaina sy ezaka izany, ary fenoiny amin'ny fahamendrehany maha-Andriamanitra Azy izany
banga izany. Tsy hoekeny kosa anefa hoe ireo izay milaza ho mino Azy no tsy mahatoky amin’ny
didin'ny Rainy. Maheno resaka betsaka momba ny finoana isika, kanefa mila mandre betsaka
kokoa momba ny asa ihany koa isika. Maro ireo mamitaka ny fanahiny amin’ny fiainana
baranahiny, amin’ny fivavahana manao izay metimety aminy sy tsy mifototra eo amin’ny
hazofijaliana.” FW 49, 50

Tsy manarona na manala tsiny ny ota Jesosy. Tonga lzy hampiray antsika amin’ny
Tenany, mba ahafahany manatanjaka antsika hivelona ho Azy.

“Tonga teto amin’'izao tontolo izao Jesosy hitondra hery avy any ambony ho an'ny
olombelona, mba ho voaova hanahaka azy isika.” FW 50

“Ampy ho anao ny fahasoavako, fa ny heriko dia tanterahina amin’ny fahalemena.” 2
Korintiana 12:9

“Fahasoavana miavosa no nomena mba ho afaka amin’ny ota ny fanahy mino; satria ny
lanitra manontolo mihitsy, miaraka amin’ny heriny tsy misy fetra no napetraka hanaiky ny
fangatahantsika.” 1 SM 394

“Mahay ny zavatra rehetra aho, amin’ilay Mpampahery ahy.” Filipiana 4:13

“Fa avy aminy no nanaovana anareo ho ao amin’i Kristy Jesosy izay
nataon’Andriamanitra fahendrena sy fahamarinana sy fanamasinana ary fanavotana ho
antsika. Mba ho voasoratra hoe: Izay mirehareha, aoka Jehovah no ho reharehany.” 1 Korintiana
1:30,31

“Ao amin’i Jehovah ihany no misy fahendrena sy hery.” Isaia 45:24

“Tsy ao amin’ny tenanao no misy ny fanantenanao fa ao amin'i Kristy. Akambana amin'ny
heriny ny halemenao, ny tsy fahalalanao amin’ny Fahendreny, ny fahosanao amin'ny fahefany
maharitra.” SC 70

“Miambina anao lzy, ary raha vonona ny hotarihany ianao, dia homeny hanodidina anao
ny hery mitaona ho amin’ny tsara, izay ahatonga anao ho afaka hanatanteraka ny Sitrapony
rehetra ho anao.” MYP 17

“Efa nomen’'ny herin’Andriamanitra ho antsika ny zavatra rehetra momban’ny fiainana sy
ny toe-panahy araka an’Andriamanitra.” 2 Petera 1:3

“Maro ireo mimonomonona amin’Andriamanitra ao am-pony. Hoy izy ireo: ‘mandova ny
maha-olombelona lavon'i Adama izahay, ary tsy tompon’andraikitra ny amin'ny tsy
fahatanterahana ara-boajanahary eo aminay.” ST 8-29-1892

“Nanomana vatsy ampy ho amin'ny halemena ara-boajanahary rehetra Jesosy, mba
ahafahana mandresy azy ireny amin'ny alalan’ny Fahasoavany.” RH 5-24-1887

“Rehefa manomana fialan-tsiny ho amin’ny fitiavan-tena isika, ho amin’ny fisainan-dratsy
sy ny fitenenan-dratsy, dia manazatra ny fanahy ho amin’'ny ratsy isika, ary raha manohy manao
izany isika, dia ho lasa fahazarana ny milefitra amin’ny fakam-panahy.” 2SM 236

Izany no ataon’ny maro amintsika. Nihevitra isika fa afaka manala tsiny ireo otan'ny
fontsika, izay tena kileman-toetra tokoa.

“Tsy hiray tsikombakomba na dia kely aza amin’ny ota Andriamanitra. Raha ho nanao
izany izy, dia tsy tonga teto amin’izao tontolo izao Kristy hijaly sy ho faty.” BC 1144

“Tian'i Kristy ny Fiangonany. Homeny ny fanampiana ilaina rehetra ho an’izay miantso Azy
mba hanana hery hamolavolana toetra toy ny an’l Kristy. Tsy fahalemena anefa ny Fitiavany. Tsy
hanompo miaraka amin’ny otan’ireo Izy na hanambina azy ireo raha mbola manohy manaraka ny
fanaony diso izy ireo. Amin'ny fibebahana mahatoky ihany no hamelana ny helok'izy ireo; fa
Andriamanitra tsy hanarona faharatsiana eo amin’ny akanjom-pahamarinany na oviana na
oviana.” SD 13

“llay hazavan’ny voninahitra izay nomen’Andriamanitra an'i Adama masina, izay
nandrakotra azy toy ny fitafiana dia niala taminy taorian'ny fandikan-dalany. Tsy afaka
manarona tsy fankatoavana sy ota ny hazavan'ny voninahitr’Andriamanitra.” 1 SM 270

“Tsy maintsy milaza ny marina amin’ny rehetra aho. Ireo izay nandray ny hazavana avy
amin’'ny Tenin’Andriamanitra dia tsy tokony hamela ny sain'ny olona hihevitra fa Andriamanitra
dia hanompo ny fahotany.”1 SM 115

“Mitsangana ao amin’ny efitra masina indrindra Jesosy ankehitriny, mba hiseho eo
anatrehan’Andriamanitra ho antsika. Tsy mitsahatra maneho ny olony izay feno ao amin'ny
Tenany lzy, amin'ny fotoana rehetra. Tsy hoe anefa satria isika voasolotena eo anatrehan’ny Ray,
dia tsy natao hihevitra isika hoe afaka mahazo amin’izao fotsiny ny famindram-pony, ka tsy
mivaky loha, tsy miraharaha, ary hanao izay tiantsika. Tsy mpanompon’ny ota Kristy. Feno ao
Aminy isika, noekena ao amin’llay tia antsika, araka ny hitoerantsika ao Aminy amin'ny finoana.” 7
BC933

“Fa raha mitady hohamarinina ao amin'’i Kristy isika, anefa ny tenantsika no hita fa
mpanota, moa mpanompon’ny ota va Kristy? Sanatria izany! Fa raha ny zavatra rehetra efa
noravako no atsangako indray, dia mampiseho ny tenako fa diso aho.” Galatiana 2:17-18

“Tsy misy olona hoe tena tia sy matahotra an’Andriamanitra ka hanohy handika ny lalana
na inona na inona. Rehefa mandika lalana ny olona iray dia eo ambanin’ny fanamelohan’ny lalana
izy, ary manjary zioga mamatotra azy izany. Na manao ahoana na ahoana ny fanekem-pinoana
ataony dia tsy hamarinina, izany hoe tsy voavela izy.” ML 250

“Fa tsy ny mpandre ny lalana no marina eo anatrehan’Andriamanitra, fa ny mpankato ny
lalana no hohamarinina.” Romana 2:13

“Na dia marina aza Andriamanitra ary koa manamarina ny mpanota amin'ny alalan’ny
fahamendrehan'i Kristy, dia tsy misy olona afaka hanarona ny fanahiny amin’ny akanjom-
pahamarinan’i Kristy no sady manao ota fantatra na manao an-tsirambina ny asa tokony ataony.
Mitaky ny fileferan'ny fo manontolo Andriamanitra, mialohan’'ny hisian'ny fanamarinana; ary mba
hihazonan'ny olona ny fanamarinana, dia tsy maintsy misy fankatoavana mitohy, amin'ny
alalan’ny finoana miasa sy velona izay miasa amin’ny fitiavana sy manadio ny fanahy...

“Mba ahafahana manamarina ny olona amin’ny finoana, dia tsy maintsy manatratra fatra
iray izany, izay hifehezany ny fitiavana sy ny fanirian’ny fo; ary amin’ny alalan'ny fankatoavana no
ahatonga izany finoana izany ho tanteraka.” 1 SM 366

“Ny fahamarinan'i Kristy dia tsy lamba izay natao hanaronana ny ota tsy noekena sy tsy
nafoy, fa filamatry ny fiainana izay manova ny toetra ary mifehy ny fitondran-tena. Ny
fahamasinana dia fahafenoana ho an’Andriamanitra; fileferan’ny fo sy ny fiainana manontolo
amin’'ny fitoeran’ny filamatry ny lanitra ao anaty.” DA 555,556

“Ny fivavahan'ny Filazantsara dia Kristy eo amin’'ny fiainana, izay filamatra velona sy
miasa. Fahasoavan'i Kristy miseho eo amin’ny toetra sy aseho amin'ny asa tsara rehetra izany.”
COL 384

“llay hoe Kristy mitoetra ao amin’ny fanahy dia miteraka hery manova, ary mijoro
vavolombelona maneho ny fladanana sy ny hafaliana manjaka ao anaty ny endrika miseho ety
ivelany. Misotro ao amin’ny fitiavan'l Kristy isika, toy ny sampana mitroka ny sakafo avy amin’ilay
voaloboka. Raha mitoetra ao amin’l Kristy isika, raha tafaray amin’ilay voaloboka ny sampana
tsirairay avy amintsika, dia haneho porofo amin’ny alalan’ny fitondrana voany betsaka avy
amin’ilay voankazo velona isika.” 1 SM 337

“Ny voany no hamantarana azy.” Matio 7:16
“Ny fahasoavana ao anaty dia hiseho amin’ireo fihetsika ety ivelany.” 5T 568

“Ny fahamarinana ao anaty dia asehon'ny fahamarinana ety ivelany. Izay manana
fahamarinana ao anaty dia tsy mafy fo sy ratsy fanahy, fa mitombo araka ny endrik'i Kristy
isan'andro izy, manohy avy amin’ny hery ho amin’ny hery. Izay hamasinin'ny fahamarinana dia
hahafehy tena, ary hanaraka ireo dian-tongotr’i Kristy mandra-pahavery ny fahasoavana ho
amin’'ny voninahitra. Ny fahamarinana izay nanamarinana antsika dia isaina, ny fahamarinana
izay nanamasinana antsika dia atolotra, ny voalohany dia ny laharana entitsika ho any an-
danitra, ny faharoa kosa dia ny fahafahantsika hitoetra any an-danitra.” MYP 35

Ny fandraisana an'’i Kristy eo amin’ny fiainana no fahamarinana (“justice”) voalohany,
laharana entitsika any an-danitra. Ny fivelomana araka ny Heriny no fahamarinantsika faharoa,
izay fahafahantsika hitoetra any an-danitra.

“Amin’ny alalan'ny finoana ny Anarany no hanisany ho antsika ny fahamarinany, ary lasa

filamatra velona eo amin'ny fiainantsika izany.” KH 302

“Nomeny ny rehetra izay mandray azy am-pinoana ny fahasoavany isaina ho azy ireo sy
ny hery.”7BC 929

“Amin’ny alalan’ny fandraisana ny Fahamarinany izay isaina ho antsika, amin’ny hery
manovan’ny Fanahy Masina, dia lasa tahaka Azy isika .” 6 BC 1098

Krisy mivelona ao anatintsika (fahamarinana nisaina) no mamokatra ireo vokatry ny
Fanahy (fahamarinana atolotra). Ny sary an'ohatra momba ny voaloboka sy ny sampany dia
kisarisary nomen'i Jesosy antsika maneho ny tokony ho fifandraisany amin'ny mpanara-dia Azy.

“Toy ny fikorian’ny aina avy amin'ny voaloboka ao amin’ny tahony sy ny sampany, izay
midina any amin’ireo fakany ambany ary mahatratra ny ravina farany ambony indrindra, toy
izany no hirehetan’ny fahasoavana sy ny fitiavan’l Kristy sy hiavosany ao amin’ny fanahy, ary
handefasany ny fahatsarany any amin’ny faritra rehetra eo amin'ny tena, sy hidirany an-tsehatra
amin’ny hetsika tsirairay ataon’ny vatana sy ny saina.” SD 76

“16 mba homeny anareo, araka ny haren'ny voninahiny, ny mba hohatanjahina fatratra
amin'ny Fanahiny ny toe-panahinareo; 17 mba hitoeran'i Kristy ao am-ponareo amin'ny finoana,
ka hamaka sy hiorina mafy amin'ny fitiavana ianareo, ... mba hamenoana anareo ho amin'ny
fahafenoan’Andriamanitra rehetra.” Efesiana 3:16-19

“Ny vatsy tsy mety ritra any an-danitra dia ho azy ireo. Omen'i Jesosy azy ireo ny
fofon'ain'ny Fanahiny, ny aina avy amin’ny Fiainany. Mampiasa ny hery ambony indrindra hiasana
ao amin’ny fo sy ny saina ny Fanahy Masina.” 6 T 306

“Noho izany, miaraka amin’ilay hoe Kristy miasa ao anatinao, dia haneho fanahy mitovy
amin’ny Azy sy hanao asa tsara toy ny Azy ianao - dia ny asan’ny fahamarinana sy
fankatoavana.

“Noho izany dia tsy manana na inona na inona ao anatintsika hireharehana isika. Tsy
manana fototra ho amin’ny fanandratan-tena isika. Ny hany fototry ny fanantenantsika dia ao
amin’ny fahamarinan'i Kristy izay nisaina ho antsika, sy amin'ny asan’ny Fanahiny izay miasa ao
anatintsika sy amin'ny alalantsika.” SC 63

“Tsy misy na iza na iza afaka mino amin’ny fo ny fahamarinana, ary mahazo ny
fanamarinana amin’ny finoana, kanefa sady mbola manohy manao ireo zavatra izay raran’ny
tenin’Andriamanitra na mbola manao an-tsirambina ny adidy fantatra fa tokony atao.

“Ny finoana tena izy dia ho hita amin’ireo asa tsara, satria ireo asa tsara no vokatry ny
finoana. Raha eo am-piasana ao amin'ny fo Andriamanitra, sy mampilefitra ny sitrapony eo
Aminy ilay olona, ary miara-miasa Aminy, dia hiseho eo amin’'ny fiainany izay ataon’Andriamanitra
ao anatiny amin’'ny alalan’ny Fanahy, ary hisy firindrana eo amin’ny fikasan'ny fo sy ny zavatra
fanao eo amin’ny fiainana. Tsy maintsy hafoy ho toy ny zavatra fankahala izay nanombo teo
amin’ny hazofijaliana ny Tompon’ny aina sy ny voninahitra ny ota tsirairay, ary ny mpino dia tsy
maintsy manao fanandramana mandroso amin’ny alalan'ny fanaovana tsy tapaka ny asan’i
Kristy. Amin’ny alalan’ny fileferan'ny sitrapo tsy tapaka, ny fankatoavana mitohy no hihazonana
ny fitahian'ny fanamarinana.

“Ireo izay nohamarinina tamin’ny finoana dia tsy maintsy manana fo izay mitandrina ny
lalan’l Jehovah. Miharihary fa tsy nohamarinina tamin’ny finoana ny olona iray rehefa tsy
mifanaraka ny asany sy ny zavatra ambarany. Hoy Jakoba hoe: ‘Hitanao fa niara-niasa tamin’ny
finoana ny asany, ary ny finoana dia notanterahina tamin’'ny asa.’ Jakoba 2:22. Ny finoana izay
tsy mamoa asa tsara dia tsy manamarina ny fanahy. ‘Koa dia hitanareo fa hamarinina amin’ny
asa ny olona, fa tsy amin’ny finoana ihany.’ Jakoba 2:24" 1 SM 396,397

“Ny finoana tena izy dia manao asa tena izy ao amin’ny mpino...ilay kisarintsarina finoana
izay tsy miasa amin’ny fitiavana sy manadio ny fanahy dia tsy hanamarina naiza naiza.” 7 BC
936

“Naseho ahy hatrany hatrany ny loza amin’ny fikolokoloana, amin’'ny maha-vahoaka
antsika, ny hevi-diso momba ny fanamarinana amin’ny finoana. Efa an-taonany izay no naseho
ahy fa hiasa amin’ny fomba manokana Satana izay hampisavorovoro ny saina momba an'io
teboka io." FW 18

“Manalavira izay teny lainga...fa tsy hanamarina ny meloka Aho.” Eksodosy 23:7

“Tsy misy fandriam-pahalemana na fitsaharana na fanamarinana amin’ny fandikan-
dalana. Tsy afaka hanantena ny hijoro ho tsy manan-tsiny eo anatrehan’Andriamanitra ny olona,
sy ho vita fihavanana Aminy amin’ny alalan’'ny fahamendrehan’i Krsity, raha mbola manohy
manota. Tsy maintsy manajanona ny fandikan-dalana izy mba ho lasa mahatoky sy marina.” 1
SM213

“Koa amin’izany sikino ny sainareo, dia mahonona tena, ka antenao tsara ny
fahasoavana izay entina ho anareo amin’ny hisehoan'i Jesosy Kristy, tahaka ny zanaka manoa,
tsy mitondra tena araka ny filanareo fahiny tamin’ny tsi-fahalalanareo fa araka ny
fahamasinan’llay niantso anareo dia aoka mba ho masina koa ianareo amin’ny fitondrantena
rehetra."1 Petera 1:13-15

“Aoka tsy hisy hamita-tena amin’ny eritreritra fa Andriamanitra ao anatin’ny fitiavany sy
ny famindrampony lehibe, dia mbola hamonjy na dia ireo mpanda ny Fahasoavany aza. Eo
amin’ny hazofijaliana ihany no azo hanombanana ny tena faharatsian’ny fahotana. Rehefa
milaza ny olona fa tsara loatra Andriamanitra ka tsy hanjera ny mpanota, aoka izy ireo hijery an’i
Kalvary ... Manamarina ny halehiben'ny faharatsian’ny ota ny fitiavana sy ny fijaliana ary ny
fahafatesan’ny zanak’Andriamanitra, ary milaza fa tsy misy fomba hialana amin’ny heriny, tsy
misy fanantenana ho amin’'ny flainana ambony kokoa, raha tsy amin’ny alalan’ny fileferan'ny
fanahy amin'i Kristy.” SC 31,32

“Amin’ny fotoana izay hisafidianan’ny olona handeha amin’izay tiany dia mametraka ny
tenany ho fahavalon’Andriamanitra izy. Tsy hanana toerana any amin’ny fanjakan’ny lanitra izy
ireo satria manangan’ady amin‘ireo filamatry ny lanitra.” MB 52

“Ny fandikana ny lalan’Andriamanitra na dia indray mandeha monja aza, na dia ny bitika
indrindra aza dia ota. Ary ny tsy fanatanterahana ny sazy ho amin’izany ota izany dia heloka
bevava eo amin’ny fitondrana any an-danitra...

“Inona no fahamarinan’Andriamanitra? Ny fahamasinan’Andriamanitra manoloana ny
ota. Nozakain'i Kristy, teo amin'ny toeran’ny olona, ny fahotan’izao tontolo izao mba ahafahan’ny
mpanota mahazo didim-pitsarana hafa.” 7 BC 951

“Moa tsy fantatreo fa ny fahamoram-panahin’Andriamanitra dia mitaona anao
hibebaka?” Romana 2:4

“Mahari-po amin’'ny faharatsian’ny olona Andriamanitra, manome azy ireo fahafahana
ampy hibebahana; marihany kosa anefa ireo tetiny rehetra hanoherana ny fahefan’ny lalany
marina sy masina.” PP 123

“Raha mifikitra amin’ny ota ny olona, dia lasa isan'ny maha-izy azy iny. Noho izany, ny
voninahitr’/Andriamanitra izay handringana ny ota, dia tsy maintsy handringana azy.” DA 107

“Ary Jehovah nandalo teo anatrehany ka niantso hoe Jehovah, Jehovah, Andriamanitra
mamindra fo sy miantra, mahari-po sady be famindram-po sy fahamarinana. Mitahiry famindram-

po ho an’ny olona arivo mandimby, mamela heloka sy fahadisoana ary fahotana, kanefa tsy mety
manamarina ny meloka.” Eksodosy 34:6,7

“Mety afaka manala tsiny ny kileman-toetrany ny olona ankehitriny, tsy afaka hanome
fialan-tsiny intsony anefa izy ireo amin’izany andro izany.” COL 317

“Moa tsy fantatrareo va fa ny olona tsy marina tsy mba handova ny fanjakan’ny lanitra?”

“Tsy hanan-draharaha na oviana na oviana amin’ny mpihatsaravelatsihy Jesosy. Ireo izay
Kristiana tena izy ihany no hampandrosoany eo an-kianjan'ny lanitra. Ny fiainan’ireo izay mitonon-
tena ho kristianina kanefa tsy miaina ny fiainan’ny Kristy dia fanesoana ny fivavahana.” HP 318

“Manala baraka ny Tompontsika ireo izay milaza ho manompo Azy kanefa tsy maneho ny
toeny; ary betsaka tokoa no voafitaka sy voatarika amin'ny lalan-diso.” DA 439

“Nanafika ny fivavahana Kristiana ireo sarotra resena lahatra ary naniratsira ny Baiboly,
satria nanome fahafahana azy ireo hanao izany ny tantaran’l Davida. Entin’izy ireo eo amin'ny
Kristiana ny amin'ny Davida, ny fahotany tamin'ny Oria sy Batseba, ny fananany vady maro, ary
avy eo dia manamafy izy ireo fa antsoina hoe lehilahin’Andriamanitra | Davida, ary raha marina ny
fitantaran'ny Baiboly dia nohamarinin’Andriamanitra tamin’ny heloka nataony i Davida.

“Naseho ahy fa tamin'ny Davida mbola nadio sy nandeha teo ambany
fitarihan’Andriamanitra no niantsoan’Andriamanitra azy hoe lehilahy araka ny fony. Rehefa niala
tamin’Andriamanitra i Davida ka nandoto ny toetra tsarany tamin'ireo heloka nataony, dia tsy
lehilahy arak any fon’Andriamanitra intsony izy. Tsy nanamarina azy na dia kely aza tamin'ny
fahotany Andriamanitra, fa naniraka an’'i Natana Mpaminaniny hilaza didim-pitsarana
mahatahotra tamin'i Davida satria nandika ny didin’l Jehovah izy. Nasehon’Andriamanitra ny tsy
fankasitrahany ny fananan’ny Davida vady maro, tamin’ny nitsidihany azy niaraka tamina didim-
pitsarana, sy tamin'ny namelany ireo zava-dratsy hitsangana hamely azy, izay avy tao an-
tranony ihany. Ny loza mahatsiravina izay navelan’Andriamanitra ho tonga tamin’ny Davida, izay
nantsoina teo aloha hoe lehilahy araka ny fon’Andriamanitra noho ny fahitsiany, dia porofo ho
an'ireo taranaka aty aoriana fa tsy hanamarina na iza na iza handika ny didiny Andriamanitra;
tena hosaziany tokoa ireo meloka, na dia marina sy nankasitrahan’Andriamanitra aza izy ireo
fony nanaraka ny Tompo tamin’ny fahadiovam-po.” 1 SP 379

“Rehefa niala tamin’Andriamanitra izy ary nitolo-batana tamin’ny ratsy, dia nanjary
mpanompon’i Satana tamin’izay fotoana izay.” PP 719

“Rehefa miala amin’ny fahamarinany ny olo-marina ka manao ratsy, dia tsy hamonjy azy
amin'ny fahatezeran'ilay Andriamanitra marina sy masina ny fahamarinany tany aloha.” 1 SP 379

“Tsy maty hamonjy ny olona ho ao amin’ny ota Jesosy fa hamonjy azy hiala amin'ny ota.”
47251

“Ota iray tsy nibebahana dia ampy hanidiana ny vavahadin'ny lanitra ho anao. Koa satria
tsy afaka novonjena noho ny fisian’ny pentim-pahotana iray fotsiny teo aminy ny olona, dia tonga
Jesosy ho faty teo amin'ny hazofijalian’i Kalvary.” ST 3-17-1890

“Ireo izay miverina miandany amin’Andriamanitra ihany, ireo izay miverina mankato ny
lalana izay nodikainy ihany, no afaka mandray ny ran’i Kristy. Tsy ho mpandray anjara amin’ny
ota na oviana na oviana Kristy. Tamin'ny fitondrany ny sazin'ny lalana, dia nomeny fahafahana
hafa indray ny mpanota, handalo fitsarana fanindroany. Manokatra lalana izay ahafahan'ny
mpanota miverina indray amin’ny fankasitrahan’Andriamanitra Izy.” 6 BC 1092

“Tafalatsaka anatin’ny ota ve ianao? Aza mangataka andro, tadiavo Andriamanitra mba
hamindra fo sy hamela heloka anao ... Mbola mihatra ho an’'ny mpanota ny famindram-po.” 5T

“Tetik'i Satana manokana ny mitarika ny olona hanota, avy eo dia havelany eo izy, tsy misy
mpanampy sy mangovitra, ary matahotra hitady famelan-keloka.” COL 156

“Raha resy isika dia aoka tsy hangataka andro fa hibebaka ary hanaiky ny famelan-keloka
izay hametraka antsika amin’ny toeran’ny mahazo rariny. Raha mibebaka sy mino isika, dia ho
antsika koa ny herin’Andriamanitra manadio. Omena maimaimpoana ny Fahasoavany
mahavonjy. Omena izay rehetra mandray azy ny famelan-keloka.” HP 50

“Ny fanamarinana dia famelana ny heloka tanteraka, amin'ny fahafenoany. Vao manaiky
an'i Kristy amin’ny finoana ny mpanota, dia voavela ny helony amin’io fotoana io. Isaina ho azy ny
fahamarinan'i Kristy, ary tsy natao hisalasala ny amin’ny fahasoavan’Andriamanitra mamela
heloka intsony izy .” 6 BC
1071

“Voavela tamin’ny fandikan-dalana nataony Davida satria naetriny teo
anatrehan’Andriamanitra ny fony, tamin’ny fibebahana sy fanahy torotroro, ary nino izy fa ny teny
fikasan’Andriamanitra hamela heloka dia ho tanteraka. Niaiky ny helony izy, nibebaka ary niova fo
indray. Teo am-piainana ny antoka ho amin’ny famelan-keloka dia hoy izy nihiaka ‘Sambatra ny
olona izay voavela ny helony ary voasarona ny fahotany. Sambatra ny olona izay tsy isain’l
Jehovah heloka ary izay tsy misy fitaka ny fanahiny. Noho ny famelan-keloka no hisian'ny
fitahiana, ary ny famelan-keloka dia avy amin’ny finoana fa efa nentin‘ilay Mpitondra ny ota lehibe
ilay ota noekena sy nibebahana.” 3 BC 1146

“Ireo rehetra izay nanetry ny fanahiny tamin’ny fiaiken-keloka sy fibebahana, toy ny
nataon’l Davida, rehefa nanarin’Andriamanitra, dia mety hahazo antoka fa misy fanantenana ny
aminy. Izay rehetra manaiky am-pinoana ireo teny fikasan’Andriamanitra dia hahita famelan-
keloka. Tsy handroaka na oviana na oviana fanahy iray izay tena mibebaka marina ny Tompo. Efa
nomeny ity fampanantenana ity: ‘Aoka ny ratsy fanahy hahafoy ny lalany, ary ny tsy marina
hahafoy ny heviny; ary aoka hiverina ho amin’l Jehovah ireny, fa hamindra fo aminy lzy, Eny, ho
amin’Andriamanitsika, fa hamela heloka dia hamela heloka tokoa Izy.” PP 726

“Ny famelan-keloka sy ny fanamarinana dia zavatra iray sy mitovy ihany.” 6 BC 1070

“Ny hoe voavela heloka amin'ny fomba izay hamelan’ny Kristy heloka, dia tsy hoe voavela
heloka fotsiny fa nohavaozina ny fanahy sy saina.” 3 SM 190

“Nanana fiheverana marina ny atao hoe famelan-keloka | Davida rehefa nivavaka izy hoe
‘Amorony fo madio aho Andriamanitro, ary avaozy hiorina marina ny fanahiko ato anatiko.” MB
114

“llay natao ambany kely noho ny anjely no hitantsika dia Jesosy, ary noho ny fitondrany
ny fahafatesana dia voasatroka voninahitra sy fahafatesana lzy, mba hanandrana fahafatesana
hamonjy ny olona rehetra noho ny fahasoavan’Andriamanitra.

“Fa mendrika izay antony nanaovana ny zavatra rehetra sady nahariana ny zavatra
rehetra, raha mitondra zanaka maro ho an'ny amin’ny voninahitra sy hahatanteraka ny
Tompon'ny famonjena ireo amin’ny fahoriana. Fa iray no niavian'izy roaroa na Izay manamasina

na izay manamarina koa izany no tsy mahamenatra Azy hanao ireo hoe rahalahy.” Hebreo 2:9-11

“Jesosy Kristy no ohatra ho antsika amin'ny zavatra rehetra. Nanomboka ny fiainana lzy,
nandalo ireo fanandramana rehetra, ary namarana ny firaketany, tamin’ny sitrapon‘olombelona
nohamasinina. Nalaina fanahy tamin’'ny lafiny rehetra toa antsika lzy, ary satria notehiriziny
hilefitra sy ho voamasina mandrakariva ny sitrapony, dia tsy nanaiky lembenana hanao ratsy na
dia tamin’ny fatrany kely indrindra aza Izy, na naneho fikomina tamin’Andriamanitra.” ST
10-19-1894

“Fa tsy nidina avy tany an-danitra aho mba hanao ny sitrapoko fa ny sitrapon’lzay
naniraka ahy.” Jaona 6:38

“Hoy ny nolazain'ny Mpamonjy momba ny fiainany manokana: ‘Nitandrina ny didin’'ny
Raiko aho’ ‘Tsy nandao Ahy ho irery lzy, satria Izaho manao izay sitrany mandrakariva.’ Toy ny
fiainan'i Jesosy tao amin'ny maha-olombelona Azy no irin’Andriamanitra koa ho fiainan’ny
mpanara-dia Azy. Ao amin'ny Heriny no tokony hiainantsika ny fiainan'ny fahadiovana sy
fahamboniana izay niainan’'ny Mpamonjy.” 8 T 289

“Ary ho an’ireto no hanamasinako ny tenako, mba hanamasinan’ny fahamarinana azy.”
Jaona 17:19

“Inona no atao hoe fanamasinana? Ny fanomezana ny tena manontolo tsy misy ambiny
-fanahy, vatana ary saina- ho an’Andriamanitra; ny fitondrana ara-drariny, ny tia famindram-po sy
mandeha amim-panetren-tena miaraka amin’Andriamanitra; ny mahafantatra sy manao ny
sitrapon’Andriamanitra tsy an-kijery ny tena na ny tombontsoan’ny tena; ny misaina ny lanitra, ny
fahadiovana, ny tsy fitiavan-tena, ny fahamasinana tsy misy pentina na fikentronana.” OHC 212

“Ny tena kristianina marina dia solotena velon'ny fahamarinana izay hitononany tena.
Amin’ireo mpanara-dia amin’ny fo tokoa ireo no hanambaran'’i Jesosy fa tsy menatra ny hiantso
azy ireo ho rahalahiny lzy.” ST 3-9-1882

“Fa na iza naiza no hanao ny sitrapon’ny Raiko izay any an-danitra, dia izy no rahalahiko
sy anabaviko sy reniko.” Matio 12:50

“lzay rehetra mandray an'’i Kristy amin'ny finoana dia tafaray Aminy amin’ny fatorana izay
akaiky noho ny fatoram-pianakaviana. Lasa iray miaraka Aminy izy ireo, tahaka ny maha-iray Azy
amin'ny Rainy.” DA 325

“Faizay rehetra nandray Azy dia nomeny hery ho tonga zanak’Andriamanitra, dia izay
mino ny anarany dia ireo izay tsy nateraky ny ra, na ny sitrapon’ny nofo, na ny sitrapon’ny olona
fa naterak’Andriamanitra.”Jaona 1:12,13

“Tamin’ny alalan’i Jesosy, ireo zanak’l Adama lavo dia lasa ‘zanak’Andriamanitra’. ‘Fa iray
ihany no niavian'izy roroa, na Izay manamasina na izay hamasinina; koa izany no tsy
mahamenatra Azy hanao ireo hoe ‘rahalahy’. Hebreo 2:11." GC 477

“Ireo izay mandray ny Mpamonijy dia tonga zanak’Andriamanitra. Zanany ara-panahy izy
ireo, nateraka indray, nohavaozina ao amin'ny fahamarinana sy ny fahamasinana marina.” ST
12-17-1902

“Fa hianareo rehetra dia zanak’Andriamanitra amin’ny finoana an'i Kristy Jesosy. Fa na
iza na iza ianareo no natao batisa ho an'i Kristy dia nitafy an'i Kristy. Tsy misy intsony na Grika, na
andevo na tsy andevo, na lahy sy vavy, fa iray ihany ianareo rehetra ao amin'’i Kristy Jesosy. Fa
raha an'i Krsity dia taranak’Abarahama sy mpandova araka ny teny fikasana.” Galatiana 3:26-29

“lzany hoe: Tsy ny zanaky ny nofo no zanak’Andriamanitra, fa ny zanaky ny teny fikasana
no isaina ho taranaka.” Romana 9:8

“Dia namaly ireo ka nanao taminy hoe: Abrahama no rainay. Hoy Jesosy taminy: Raha
zanak'i Abrahama ianareo dia ny asan’i Abrahama no ataonareo... lanareo avy tamin'ny devoly
rainareo, ka izay sitraky ny rainareo no tianareo atao. Izy dia mpamono olona hatramin’ny taloha
ary tsy nitoetra tamin'ny marina satria tsy misy marina aminy. Raha mandainga izy dia ny azy no
lazainy, satria mpandainga izy sady rain'ny lainga.” Jaona 8:39-44

“Ny maha-taranak’l Abrahama fotsiny dia tsy misy vidiny. Raha tsy manana fifandraisana
ara-panahy Aminy izy ireo, izay tokony hiseho amin'ny fananana saina mitovy amin’ny Azy, ary
manao asa mitovy amin’ny nataony, dia tsy zanany.” DA 467

“Ny fijoroan’izy ireo eo anatrehan’Andriamanitra dia miankina amin’ny toeny sy ny
fiainany. Tsy manana lanjany ny fanekem-pinoana eto. Raha toa ny fiainany sy ny toeny tsy
mifandrindra amin’ny didin’Andriamanitra, dia tsy Vahoakany izy ireo.” DA 107

“Ny maha-izy taloha, nateraky ny ra sy ny sitrapon’ny nofo dia tsy afaka handova ny
fanjakan’Andriamanitra. Ny lalana taloha, ny fironana nolovaina, ny fahazarana taloha dia tsy
maintsy afoy, satria tsy lovaina ny fahasoavana. Ny fahateraham-baovao dia ny fananana
antony manosika vaovao, zavatra ankafizina vaovao, fironana vaovao. Ireo izay nateraka ho
amin’ny flainam-baovao tamin’ny alalan’ny Fanahy Masina dia manjary mpandray anjara amin’ny
fomban’Andriamanitra, ary hanome porofon'ny fifandraisany amin'i Kristy izy ireo, eo amin'ny
fahazarany sy ny fanaony rehetra.” 6 BC 1101

“Koa satria manana nofo aman-dra ny zaza, dia mba mandray izany koa lzy, mba
handringanany amin’ny fahafatesana ilay manana ny herin’ny fahafatesana, dia ny devoly, ary
mba hanafahany izay rehetra nandany ny fiainany rehetra tamin’ny fanandevozana noho ny
tahotra ny fahafatesana. Fa hita marina fa tsy anjely no vonjeny fa ny taranak’i Abrahama no
vonjeny. Koa amin’izany dia mendrika mba atao tahaka ny rahalahiny amin’ny zavatra rehetra Izy,
mba ho Mpisoronabe mamindra fo sy mahatoky amin’Andriamanitra, mba hanaovany
fanavotana noho ny heloky ny olona.” Hebreo 2:14-17

“Tsy hoe mody mandray ny maha-olombelona Kristy, tena noraisiny tokoa izany. Nanana
ny natiora maha-olombelona tokoa lzy. ‘koa satria manana nofo aman-dra ny zaza, dia mba
nandray izany koa Izy’. Zanak'i Maria Izy, solofon’l Davida raha amin’ny firazanan’olombelona.
Nambara ho olona Izy dia Jesosy Kristy ilay Olona.” 1 SM 247

“Ary rehefa tonga ny fotoan-andro, dia nirahin’Andriamanitra ny Zanany, nateraky ny
vehivavy, nateraka tao ambany lalana, mba handraisantsika ny fananganan’anaka.” Galatiana
4:4,5

“Tsy maintsy naka ny toerany amin'ny maha-Loha ho an'ny olombelona Azy Izy, tamin'ny
nandraisany ny natiora maha-olona fa tsy ny maha-feno ota ny olona.” ST 5-29-1901

“Ary ilay anjely namaly ka nanao taminy hoe: Ny Fanahy Masina ho tonga ao aminao, ary
hisy herin'ny Avo indrindra hanaloka anao, koa Masina |zay hateraka dia atao hoe
zanak'’Andriamanitra.” Lioka 1:35

“Teraka tsy nisy pentin’ny ota lzy, fa tonga teto amin’izao tontolo izao toy ny
taranak’'olombelona. Tsy naka endrika vatana fotsiny lzy, fa naka ny maha-olombelona, nandray
anjara tamin'ny fiainan'ny olombelona.” 7 BC 925

“Natao nitovy tamin’ny rahalahiny Izy, miaraka amin'ny fahatsorana mitovy, na ara-tsaina
na ara-batana.” RH 2-10-1885

“Nanjary nofo tahaka antsika izy. Noana sy nangetaheta ary reraka lzy. Notohanana ara-
tsakafo Izy ary nahazo hery vao tamin’ny alalan’ny torimaso. Niombona tamin’ny
anjaran'olombelona Izy; kanefa dia Izy no ilay Zanak’Andriamanitra tsy misy tsiny. Andriamanitra

tao amin'ny nofo Izy.” DA 311

“Kristy, izay tsy nahalala ota na fahalotoana na dia kely aza, dia nandray ny natiorantsika
tamin’ny toeny efa miha-simba.” 1 SM 253

“Tokony ho fahafahamr-baraka tanteraka ho an’'ny Zanak’Andriamanitra ny naka ny
natioran’olombelona, na dia tamin’ny | Adama mbola nijoro tamin’ny tsy fananan-tsiny tao Edena
aza. Noeken'i Jesosy anefa ny maha-olombelona tamin'ny izy efa nohalemen’ny ota nandritra ny
efatra arivo taona. Toy ny zanak'i Adama tsirairay, nanaiky ny vokatry ny fiasan’ny lalan'ny tarazo
Izy. Naseho teo amin’ny tantaran’ny razambeny teto an-tany ireo vokatra ireo. Tonga niaraka
tamin’ny tarazo toy izany lzy hiombona amin’'ny alahelontsika sy ireo fakam-panahy, ary hanome
antsika ny ohatry ny fiainana tsy misy ota.” DA 49

“Napetraka tamin’ny toerana izay nizahana toetra Azy Jesosy. Nilainy ny niambina
mandrakariva mba hihazonany ny fahadiovany. Niainany ny ady rehetra izay tsy maintsy
atrehantsika, mba ho ohatra ho antsika Izy amin’'ny fahazazany, ny fahatanorany sy ny
fahalehibiazany.

“Tsy sasatra Satana tamin'ny ezaka nataony handresy ilay Zanak'i Nazareta. Hatramin'ny
fahazazany no niambenan’ireo anjelin'ny lanitra an'i Jesosy, na izany aza anefa dia tolona lava
tamin’ny herin’ny maizina ny fiainany. Ny fiainana iray eto ambonin’'ny tany izay tsy misy
fahalotoana dia fahatafitohinana sy manahirana ny sain’ilay andrian’'ny maizina. Tsy nisy zavatra
tsy nandramany hamandrihana an’i Jesosy. Tsy nisy zanak'olombelona izay nantsoina hiaina
fiainana masina tao anatin'ny ady mafana miaraka amin’ireo fakam-panahy toa ny Mpamonjy
antsika." DA 71

“Noraisin’'ny Mpamonjy ho an’ny Tenany ireo kileman’ny zanak'olombelona, ary niaina
fiainana tsy misy ota lzy, mba tsy hananan’ny olona tahotra hoe noho ny fahalemen’ny maha-
olombelona dia tsy ho afaka handresy izy ireo. Tonga Jesosy mba hahatonga antsika ho
‘mpiombona amin'ny fomban’Andriamanitra’, ary ny Fiainany dia manambara fa rehefa
akambana ny maha-olombelona sy ny maha-Andriamanitra dia tsy manota.” MH 180

“Manolotra fialan-tsiny maro ny lehilahy sy vehivavy ny amin’ny fironany amin’ny ota.
Aseho ho toy ny zavatra ilainy ny ota, toy ny faharatsiana izay tsy azo resena. Tsy zavatra tsy
maintsy ilaina anefa ny ota. Niaina teto amin'ity izao tontolo izao ity Kristy nanomboka tamin’ny
fahazazany hatramin’ny fahalehibiazany, ary nandritra izay fotoana izay Izy dia nifanehatra sy
nanohitra ny fakam-panahy rehetra izay mianjady amin’ny olona. Ohatra tsy misy kianina ho
amin’ny fahazazana, ny fahatanorana ary ny fahalehibiazana lzy.”" FL 219

“Nandray ny toetsika lzy ary nandresy, mba ahafahantsika mandresy ihany koa amin'ny
fandraisantsika ny Toeny. Natao ‘mitovy amin’ny nofo mpanota’ Izy. Nanana fiainana tsy misy
ota lzy. Amin'izao fotoana izao kosa, amin'ny maha-Andriamanitra Azy dia Azy ny seza
fiandrianan’ny lanitra, ary amin'ny maha-olombelona Azy no hanatrarany antsika. Manasa
antsika, amin'ny finoana Azy lzy, mba hahatrarantsika ny voninahitry ny toetr’Andriamanitra.
Noho izany dia tsy maintsy tanteraka isika, tahaka ny maha-tanteraka ilay Raintsika izay any an-
danitra.” DA311,312

“Hita teo amin’ny fiainan'i Kristy ny maha-olona tanteraka. Tahaka ny maha-izy anao mihitsy, dia
naka ny toetr'olombelona koa Izy. Noraisiny ny fahalementsika. Tsy hoe tonga nofo fotsiny Izy fa
natao hitovy amin'ny nofo feno ota.” 5BC 1124

“Tsy naneho hatsarana, tsy nampiasa fahefana, izay mety tsy ho azon’ny olona amin'ny
finoana Azy Izy. Ny maha-olombelona tanteraka Azy dia izay mety ho azon’ny mpanara-dia Azy
rehetra, raha manaiky hilefitra amin’Andriamanitra tahaka Azy izy ireo.” DA 664

“Nomena an’l Jesosy tsy misy fatrany ny Fanahy Masina, Izy izay nanafoana ny tenany
ho famonjena ny olombelona very. Noho izany dia homena ny mpanara-dia an'i Kristy rehetra izay
manana fo milefitra manontolo amin’ny fitoerany ao anaty ny Fanahy Masina. Ny Tompontsika
mihitsy no nandidy hoe:"Aoka ho feno ny Fanahy” Efesiana 5:18, ary io didy io koa dia
fampanantenana ny amin’ny fahatanterahany.” MB 21

Ary noho izany no andohalehako amin’ny Ray..mba homeny anareo araka ny haren’ny
voninahiny , ny mba hohatanjahina fatratra amin’ny Fanahiny ny teo-panahinareo, mba
hitoeran’ny Kristy ao am-ponareo amin’ny finoana..mba hamenoana ho amin'ny
fahafenoan’Andriamanitra rehetra.” Efesiana 3:14-19

“Fa ao amin’ny tenany no itoeran'ny fahafenoan’ny fomban’Andriamanitra, ary ianareo dia
tanteraka ao aminy.” Kolosiana 2:9-10

“Ao amin’'ny tenan'i Kristy no itoeran’ny fahafenoan’ny fomban’Andriamanitra. Izay no
mahatonga ny hoe na dia nalaim-panahy tamin'ny zavatra rehetra tahaka antsika aza lzy, dia
nijoro teo anoloan’izao tontolo izao lzy - nanomboka tamin’ny nidirany voalohany teto - tsy
voaloton'ny fahalovana, na dia voahodidin’izany aza. Moa ve tsy efa lasa mpandray anjara
amin'izany fahafenoana izany isika, ary moa tsy izany va, ary amin’izany irery ihany, no
ahafahantsika mandresy toy ny nandreseny? Voa mafy isika amin'ny tsy fitoerantsika
mandrakariva eo amin’'ny toetr’i Kristy.” 7 BC 907

“Tonga teto amin'ity izao tontolo izao ity Izy ary niaina fiainana tsy misy ota, mba ho
afaka hiaina fiainana tsy misy ota koa ireo Olony, ao amin’ny Heriny. Iriny izy ireo, amin'ny
alalan’ny fiainana ireo filamatry ny fahamarinana, mba haneho amin’izao tontolo izao fa manana
hery hanamasina ny fo ny fahasoavan’/Andriamanitra.” RH 4-1-1902

“Efa nomen’'ny herin’Andriamanitra ho antsika ny zavatra rehetra momba ny fiainana sy
ny toe-panahy araka an’Andriamanitra amin’ny fahalalana ilay niantso antsika tamin'ny
voninahiny sy ny fahatsarany, ary izany no nahatanterahany amintsika ireo teny fikasany sady
soa no lehibe indrindra, mba ho tonga mpiray fomba amin’Andriamanitra amin’izany ianareo,
rehefa afa-mandositra ny fahalotoana izay eo amin’ny izao tontolo izao noho ny filana.” 2 Petera
13,4

“Amin’ny maha mpandray anjara amin'ny fomban’Andriamanitra antsika dia afaka
mitoetra ho madio sy masina ary tsy voaloto isika.” 3 SM 131

“Tsy misy amintsika ho afaka hanala tsiny ny toetsika mora tezitra, misy kilema, ny
fitiavan-tenantsika, ny fitsiriritana, ny fialonana, na izay mety ho tsy fahadiovan’'ny fanahy,
vatana, na saina. Nantsoin’Andriamanitra ho amin’ny voninahitra sy ny fahatsarana isika. Natao
hankato ny antson’Andriamanitra isika.” RH 4-24-1900

“Saino ny zavatra any ambony, fa tsy ny zavatra ety an-tany. Fa efa maty ianareo ary ny
fiainanareo miara-miafina amin'’i Kristy ao amin’Andriamanitra. Raha hiseho Kristy fiainantsika,
dia hiara-miseho aminy koa amin’ny voninahitra ianareo.

“Koa vonoy ny momba ny tenanareo izay ety an-tany, dia fijangajangana, fahalotoana,
firehetam-po, fanirian-dratsy ary fieremana, dia fanompoan-tsampy izany; fa izany zavatra izany
no mahatonga ny fahatezeran/Andriamanitra amin'ny zanaky ny tsi-fanarahana; izany koa no
nalehanareo fahiny, fony mbola velona taminy ianareo. Fa ankehitriny, esory koa izao rehetra
izao, dia fahatezerana, fiafonafonana, lolompo, fitenenan-dratsy, teny mahamenatra avy amin'ny
vavanareo. Aza mifandainga ianareo, fa efa narianareo ny toetra taloha mbamin'ny asany; ary
efa notafinareo ny toetra vaovao, izay havaozina ho amin'ny fahalalana tsara araka ny endrik'izay
nahary azy..” Kolosiana 3:2-10

“Ka dia ny fahamarinana no ento mampitsahatra ny fahotanao” Daniela 4:24

“Hitako fa nomen’ny Tompo hazavana sy fanandramana ianao, mba ahafahanao mahita
ny haratsian’ny toetra kitaitaitra sy mba ahafahanao mifehy ny firechetam-ponao. Ary rehefa tsy
nahomby tamin’izany tokoa ianao dia tsy hahomby amin’ny fiainana mandrakizay...

“Averinao foana ny hoe ‘tsy voatsindriko ny foko, tsy maintsy miteny aho.’ Tsy ampy
halemem-panahy sy fanetren-tena ianao. Mbola velona tokoa ao aminao ny izaho, ary mbola
harovanao mandrakariva izany mba tsy ho tratry ny fanafintohinana sy ny teny ratsy. Hoy ny
apostoly: ‘Fa efa maty ianareo ary ny fiainanareo miara-miafina amin'i Kristy ao
amin’Andriamanitra’. Ireo izay efa maty ny izahony dia tsy ho faingana amin’ny fihetsika ary tsy
hiomana hanohitra izay rehetra mety hitondra fahasorenana. Tsy afaka mahatsapa ny olona
maty. Tsy mbola maty ianareo. Raha maty ianareo, ka miafina ao amin’'ny Kristy ny fiainanareo,
aman’arivony amin’ny zavatra izay voamarikareo ankehitriny, izay mampijaly anareo, dia handalo
fotsiny ho toy ny tsy mendrika hosainina akory, ary dia horombahinareo ny mandrakizay ka dia
hisandratra ambonin’ireo fitsapana madinika amin’izao fiainana izao ianareo. Tsy mba namaly
faty i Jesosy raha noharatsiana, nohararaotina ary nitenenan-dratsy: ‘raha notevatevaina lzy, dia
tsy mba nanevateva’. Raha nahatonga Azy hiaritra ny kapoka sy ny ratra naharary ny
habibian’ny olona, dia tsy mba nandrahona Izy, fa nametraka ny momba Azy tamin’ilay Mpitsara
Marina ... ‘Aoka ho aminareo izao saina izao izay tao amin’ny Kristy koa'... Nomen'i Kristy antsika
ny flainany mba ho ohatra, ary manala baraka Azy isika rehefa mialona amin’ny zavatra kely
indrindra, sy vonona ny hanao am-po ny ratra rehetra, na misy na tsy misy. Tsy fanehoana ny
fananana saina ambony ny fiomanana hiaro tena, hitandro ny fahamendrehan’'ny tena. Aleo
isika hijaly noho ny tsy rariny in-jato toy izay handratra ny fanahy amin’ny toe-tsain’ny famaliana,
na amin'ny fanomezana vahana ny hatezerana.” 2 T 424-427

Matetika ny olona no miteny hoe, ‘ka Jesosy koa anie mba tezitra e!’ Nahatsapa ny tsy
rariny ve Jesosy sa tezitezi-poana tsy ara-drariny?

“Ary hoy lzy tamin’ny olona: Inona moa no mety hatao amin’ny Sabata, ny manao soa va,
sa ny manao ratsy? Ny mamonjy aina va, sa ny mahafaty? Fa tsy nety niteny ny olona. Ary nony
nijerijery azy tamin'ny fahatezerana Izy sady nalahelo noho ny hamafin’ny fony, dia hoy Izy tamin-
dralehilahy ‘ahinjiro ny tananao’. Dia nahinjiny, ka sitrana ny tanany.” Marka 3:4,5

“Tamim-pahasahiana no nanamelohan’i Jesosy ny fihatsarambelatsihy, ny tsy finoana
ary ny fahotana, an-dranomaso anefa no nanononany ny fibedesana mafy.” DA 353

“Hatezerana amin’'ny rariny vokatry ny ota izany, izay mipololotra avy amin'ny hafanam-
po ho an’ny voninahitr’/Andriamanitra, fa tsy hatezerana ateraky ny fitiavana ny izaho na ny
hambom-po maratra, izay lazain’ny Soratra Masina hoe, ‘Tezera, fa aza manota.” TM 100

“Rehefa hitan'izy ireo fa afa-baraka Andriamanitra ary tonga ratsy laza ny fanompoana
Azy, rehefa mahita ny tsy manan-tsiny ampahoriana izy ireo, dia misy fahasorenana ara-drariny
izay manetsika ny fanahy. Ny hatezerana toy izany izay ateraky ny filamatry ny marina sy ny diso
dia tsy fahotana. Ireo izay mampanaram-po malalaka ny hatezerana na ny lolom-po anefa, isaky
ny misy fiantsiana, dia manokatra ny fo ho an'i Satana. Tsy maintsy roasina hiala ao amin'ny
fanahy ny fangidiana sy ny habibiana, raha tiantsika ny hifandrindra amin’'ny lanitra.” DA 310

“Kanefa aoka ny olona rehetra halady hihaino, ho malai-miteny, ho malain-ko tezitra.”
Jakoba 1: 19,20

“Ary lzy nitondra ny fahotantsika tamin'ny tenany teo ambonin'ny hazo, mba ho faty
amin'ny ota isika fa ho velona amin’ny fahamarinana.” 1 Petera 2:24

“Fa tsy menatra ny filazantsara aho; fa herin’Andriamanitra ho famonjena izay rehetra
mino izany,... Ny marina amin’ny finoana no ho velona.” Romana 1:17

“Efa nambaran’i Satana fa tsy azon'olona atao ny mankato ny didin’Andriamanitra; ary
raha amin’ny herin'ny tenantsika dia marina tokoa fa tsy ho vitantsika ny hankato azy ireo. Tonga
naka ny endrik'olombelona anefa Kristy, ary tamin’ny alalan’ny Fankatoavany tsy misy tomika dia
noporofoiny fa afaka mankato ny lalan’Andriamanitra rehetra ny olombelona mikambana amin’
Andriamanitra.

‘Fa izay rehetra nandray Azy dia nomeny hery ho tonga zanak’Andriamanitra, dia izay
mino ny anarany’ Jaona 1:12. Tsy ao amin’ilay olombelona fitaovana izany hery izany.
Herin'Andriamanitra izany. Rehefa mandray an'i Kristy ny fanahy iray, dia mandray ny hery
hiainana ny fiainan'i Kristy.” COL 314.

“Ny toetry ny fiainana mandrakizay ankehitriny dia sahala indrindra amin’ ny toetrany
taloha ihany — ny toetry ny Paradisa talohan’ ny nahalavoan’ ny ray aman-drenintsika, izay nisy
fankatoavana tanteraka ny lalan’Andriamanitra sy fahamarinana feno, dia mbola toeny ihany
koa ankehitriny. Ary raha toetra hafa latsaka noho izany no ahazoana ny fiainana mandrakizay,
dia ho simba ny fahasambaran’ izao tontolo izao. Ary hivoha ny lalana hidiran’ny ota mbamin’ ny
forongony rehetra, dia loza sy fahoriana izay tsy ho azo vonoina mandrakizay.

Talohan' ny nahalavoan’ i Adama dia azony natao ny hanana toetra marina noho ny
fankatoavany ny lalan’Andriamanitra. Nefa tsy nahatanteraka izany izy, ary noho ny fahotany dia
simba ny toetsika, ka tsy haintsika atao ny mahatonga ny tenantsika ho marina. Noho isika
mpanota sady ratsy dia tsy azontsika atao ny hankato tanteraka ny lalana masina. Tsy ampy
hifamatra amin’ izay ilain’ ny lalana ny fahamarinana ananantsika. Nefa Kristy efa nanao lalana
hahafaka antsika. Velona teto ambonin'ny tany Izy sady nohodidin’ ny fizahan-toetra sy ny
fakampanahy toy izay mihatra amintsika. Velona tsy nanana ota Izy. Maty nisolo antsika Izy, ary
izao dia manaiky hitondra ny fahotantsika sy hanome antsika ny fahamarinany. Raha omenao
Azy ny tenanao, raha manaiky Azy ho Mpamonjy anao hianao, dia hisaina ho marina hianao noho
ny alalany, na dia efa ratsy fanahy aza. Ny toetr’ i Kristy no nisolo ny toetrao, ary ankasitrahana
eo anatrehan’ Andriamanitra hianao, toy ilay tsy nanota iny akory.

Mihoatra noho izany dia manova ny fo koa Kristy. Mitoetra ao am-ponao amin’ ny finoana
Izy. Tsy maintsy manao izay hampaharitra izany fikambanana amin’ i Kristy izany hianao amin’
ny finoana sy amin’ ny fanolorana ny sitraponao ho Azy. Ary arakaraka ny anaovanao izany no
hiasany ao anatinao, na amin’ ny fikasana, na amin’ ny fanaovana hahatanteraka ny sitrapony.
Ka dia azonao atao ny milaza hoe : “Izay ivelomako ankehitriny eo amin’ ny nofo dia ivelomako
amin’ ny finoana ny Zanak’ Andriamanitra, Izay efa tia ahy, ka nanolotra ny tenany hamonjy ahy .”
... Amin’ izay, noho Kristy miasa ao anatinao, dia hampiseho toe-panahy sy hanao asa mitovy
amin’ ny Azy hianao. dia asam-pahamarinana sy fankatoavana.” Ny Dia ho eo amin’l Kristy 56, 57

“lzao kosa ho an’izay afaka mampatanjaka anareo araka ny filazantsara ary ny fitoriana
an'i Jesosy Kristy ... araka ny baikon’Andriamanitra mandrakizay, ny nitondra ny fankatoavan'ny
finoana.” Romana 16:17,18 RSV

“Ary amin’'izany dia tsy misy fanamelohana ho an’izay ao amin'i Kristy Jesosy. Fa ao
amin’i Kristy Jesosy ny lalan’ny Fanahin’aina no nahafaka ahy tamin’'ny lalan'ny fahotana sy ny

fahafatesana. Fa izay tsy hain'ny lalana satria ny nofo no mahalemy azy, dia vitan’Andriamanitra
tamin’lzy naniraka ny Zanany, naka ny endriky ny nofo ota sy ny amin’ny ota, ka manameloka ny
ota tao amin'ny nofo, mba hahatanteraka ny fahamarinana ilain’'ny lalana amintsika, izay tsy
mandeha araka ny nofo fa araka ny fanahy.” Romana 8:1-4

“Tsy maintsy manana ny fahamarinana izay hafa karazana noho ny an'ny Fariseho ireo
mpianatr'i Kristy, raha hiditra ny fanjakan’'ny lanitra. Nanolotra azy ireo ny Zanany, izay
fahamarinana tanteraky ny lalana Andriamanitra. Raha manokatra tanteraka ny fony handray
an'i Kristy izy ireo, dia ny fiainan’Andriamanitra mihitsy, ny Fitiavany no hitoetra ao amin’izy ireo,
hanova azy ireo hanahaka Azy; ary amin’ny alalan’ny fanomezan’Andriamanitra maimaimpoana
no hananan'’izy ireo ny fahamarinana izay takian'ny lalana ... fanehoana ao anatin’izy ireo ny toetr'i
Kristy.” MB 54,55

“Misy fahadisoan-kevitra roa izay tokony hotandreman’ ny zanak’ Andriamanitra indrindra
— indrindra fa ireo izay vao zazavao amin’ ny finoana : Ny voalohany, izay efa voalaza rahateo,
dia ny amin’ ireo izay mijery ny asan’ ny tenany, ka mitoky amin’ ny zavatra ataony mba
hahazoana sitraka amin’Andriamanitra. 1zay mitady hohamasinin’ ny asan’ ny tenany amin’ ny
fitandremana ny lalana dia manandrana ny zavatra tsy lio azo atao, na oviana na oviana. lzay
rehetra azon’ ny olona atao tsy ilana an’ i Kristy dia mety ho voaloton’ ny fitiavan-tena sy ny ota.
Ny fahasoavan'’i Kristy, dia ny fahasoavany ihany amin’ ny finoana, no mahazo manamasina
antsika.

Ny fahadisoan-kevitra anankiray mifanohitra amin’ izany, sady mampididoza tsy latsaka
noho izany, dia ny fiheverana fa ny finoana an’ i Kristy dia manala ny olona tsy hitandrina ny didin’
Andriamanitra. Ary satria finoana ihany no mahatonga antsika ho mpanana anjara amin’ ny
fahasoavan’ i Kristy, koa dia tsy ilaina akory amin’ ny fanavotana antsika ny asantsika.

Nefa fantaro tsara, fa ny fankatoavana tsy fanekena fotsiny tsy akory, fa fanompoam-
pitiavana. ... Raha ny lalan’ Andriamanitra no miorina ao am-po, raha ny olona no havaozina
araka ny endrik’ llay nahary azy, dia tanteraka ny teny fikasana amin’ ny fanekena vaovao hoe:
“Hataoko ao am-pony ny lalako, sady hosoratako ao an-tsainy .” Ary raha voasoratra ao am-po
ny lalana, moa tsy hamboatra ny toe-panahy va izany ? ... Ny finoana dia ny finoana ihany no
mahatonga antsika ho mpiombona amin’ ny fahasoavan'i Kristy izay mahay mampankato
antsika, fa tsy manala antsika amin’ ny fankatoavana tsy akory.” Ny Dia ho eo amin’l Kristy, 55

“Ary ho an’'lzay mahay mampahery anareo araka ny filazantsara sy ny fitorian'i Jesosy
Kristy ... Araka ny didin’Andriamanitra mandrakizay, ka nampafantarina any amin’ny firenena
rehetra hahatonga fanekena ny finoana.” Romana 16:25, 26

“Tsy asan’'ny Filazantsara ny hampihen-danja ireo fitakian'ny didy masin’Andriamanitra, fa
ny hitondra ny olona eo amin’ny toerana ahafahan’izy ireo mitandrina ny lalany.”

“Ny finoana an'i Jesosy izay mamonjy ny fanahy dia tsy ilay velabelarin’ny maro; ‘minoa,
minoa!’ izany no antson’izy ireo. ‘Minoa fotsiny an'i Kristy dia ho voavonjy ianao. Izay fotsiny no
tokony ataonao.’ Ny finoana marina dia mitoky tanteraka amin’i Kristy amin’ny famonjena,
hitondra any amin’ny fankatoavana tanteraka ny lalan’Andriamanitra izany. Miseho amin’ny asa
ny finoana.” 6 BC 1073

“Ary izao no ahafantarantsika fa mahalala Azy isika, dia ny fitandremana ny didiny. Izay
manao hoe: fantatro lzy, nefa tsy mitandrina ny didiny dia mpandainga, ary ny marina tsy ao
anatiny. Fa na iza na iza mitandrina ny teniny dia tanteraka ao aminy tokoa ny
fitiavan'’Andriamanitra, izany no ahafantarana fa ao aminy isika. Izay milaza fa mitoetra ao aminy
izy dia tsy mandeha toy izay nandehanany koa.” 1 Jaona 2:3-6

“Tokony hitandrina amin’ireo fahamasinana saritsariny isika, izay manome alalana ny

fandikana ny didin’Andriamanitra.” 2 SM 51

“Fa aoka ho mpankato ny teny ianareo fa aza mpihaino fotsiny ihany ka mamitaka ny
tenanareo. Fa raha misy mpihaino ny teny nefa tsy mpankato, dia toy ny olona mizaha ny
tarehiny amin'ny fitaratra izy fa mijery ny tenany izy dia lasa ary miaraka amin’izay dia hadinony
ny tarehiny. Fa izay mandika ny lalana tanteraka, dia ny lalan'ny fahafahana, ka maharitra
amin’izany, raha tsy mpihaino no manadino, fa mpanao ny asa, dia ho sambatra amin'ny asany
izany olona izany.” Jakoba 1:22-25

“Indro ny asa tokony ataon’ny olona. Tsy maintsy miatrika ny fitaratra, dia ny
lalan’Andriamanitra izy, ary mahatsinjo ireo kileman-toetrany ara-moraly, ary miala amin'ny
fahotany sy manasa ny akanjon-toetrany eo amin’ny ran'ny zanak'ondry.” 4 T 294

“Ary ny ran’l Jesosy zanany no manadio antsika ho afaka amin’ny ota rehetra.” 1 Jaona
17

“Raha tsy amin’ ny lalana dia tsy manana fahalalana marina ny amin’ ny fahadiovana sy
ny fahamasinan’ Andriamanitra ny olona, ny amin’ ny maha-meloka ny tenany sy ny fahalotoany.
Tsy miaiky marina ny amin’ ny fahotana izy ary tsy mahatsapa ny ilany fibebahana. Noho ny tsy
fahatsapany ny maha-very azy, dia tsy hitany ny ilany ny ran’ i Kristy manavotra azy. Ekeny ny
fanantenana ny famonjena, nefa tsy voaova tanteraka ny fo ary tsy misy fanavaozana ny
fiainana. Toy izany no maha-betsaka ny flovam-po ivelambelany fotsiny, ary marobe no miditra
ho anisan’ ny fiangonana nefa tsy mbola tafaray tamin’ i Kristy na oviana na oviana.” Hery
Mifanandrina 482

“Raisina ho matoan-toetran’ Andriamanitra ny fitiavana, nefa aetry ho toy ny fihetseham-
po 0saosa izany, ka zara raha miseho ny maha-samihafa ny tsara sy ny ratsy. Ny fahamarinan’
Andriamanitra, ny fanamelohany an-karihary ny fahotana, ny fitakian’ ny lalany masina, dia samy
takonana tsy ho hitan’ ny maso avokoa.” Hery Mifanandrina 582

“Fa raha te hiditra any amin’'ny fiainana ianao tandremo ny didy.” Matio 19:17

“Antoko roa ihany no misy eto amin’izao tontolo izao ankehitriny, ary antoko roa ihany no
ho fantatra amin’ny fitsarana - ireo izay mandika ny didin’Andriamanitra sy ireo izay mankato
izany. Nomen'i Kristy ny sedra hisedrana ny fahatokiana na tsy fahatokiantsika. ‘Raha tia ahy
ianareo’ hoy izy ‘dia hitandrina ny didiko’. DA 309

“Tsy izay rehetra manao amiko hoe: Tompoko, tompoko no hiditra amin’ny fanjakan’ny
lanitra, fa izay manao ny sitrapon’ny Raiko izay any an-danitra.” Matio 7:21

“... Andriamanitra no atahory, ary ny didiny no tandremo fa izany no tokony hataon’ny
olona rehetra. Fa ny atao rehetra dia hoetin’Andriamanitra ho amin’ny fitsarana ny zava-miafina
rehetra, na soa na ratsy.” Mpitoriteny 12:13, 14

“..Tiava an'i Jehovah Andriamanitra amin'ny fonao rehetra sy ny fanahinao rehetra ary ny
sainao rehetra.” Izany no didy lehibe sady voalohany. Ary ny faharoa izay tahaka azy ihany dia
izao: ‘tiava ny namanao tahaka ny tenanao.'lzany didy izany no ihantonan’ny lalana rehetra sy ny
mpaminany.” Matio 22:37-40

“lzaho no Jehovah Andriamanitrao...Aza manana andriamani-kafa fa izaho ihany.”
Eksodosy 20:2,3

“Na inona na inona ankamamiantsika ka mahatonga ny fitiavantsika an’Andriamanitra

hihena, na koa manembatsembana ny fanompoana tokony ataontsika Aminy, dia lasa
ataontsika Andriamanitra izany.” SD 56

“Anaka arovy ny tenanareo amin'ny sampy.” 1 Jaona 5:21

“Aza manao sarin-javatra voasokitra ho anao, na ny mety ho endriky ny zavatra izay eny
amin’ny lanitra ambony na izay ety amin’ny tany ambany, na izay any amin’ny rano ambanin’ny
tany. Aza miankohoka eo anatrehany,ary aza manompo azy, fa Izaho Jehovah Andriamanitrao
dia Andriamanitra saro —piaro ka mamaly ny heloky na ray amin'ny zanaka hatramin’ny zafiafy sy
ny zafindohalika, dia amin’izay mankahala ahy, nefa kosa mamindra fo amin’ny olona arivo
mandimby izay tia Ahy ka mitandrina ny didiko.” Eksodosy 20:4-6

“Aza manonona foana ny anaran’i Jehovah Andriamanitra fa tsy hataon’i Jehovah ho tsy
manan-tsiny izay manonona foana ny anarany.” Eksodosy 20:7

“lo didy io dia tsy mandrara fotsiny ny fianianana sandoka sy mahazatra, fa mandrara
ihany koa ny fampiasana ny anaran’Andriamanitra amin'ny fomba maivana sy tsy misy
fitandremana koa ... Amin'ny fanononana foana ny anaran’Andrimanitra tsy am-piheverena
amin’ny resaka fanao, amin’ny fiantsoana azy amin’ny zavatra tsy dia misy dikany sy ny
famerimberenana matetika ny anarany, dia manala baraka azy isika.” PP 306

“Ny mivavaka amin’ny anaran'’i Kristy dia midika zavatra maro. Midika izany fa manaiky ny
Toeny isika, maneho ny Toe-tsainy, ary manao ny Asany.” DA 668

“Mahatsiarova ny andro Sabata hanamasina azy. Henemena no hiasanao sy
hanaovanao ny raharahanao rehetra . Fa Sabatan'i Jehovah ny andro fahafito, koa aza manao
raharaha akory ianao amin’izany, na ny zanakao lahy, na ny zanakao vavy, ankizilahinao, na ny
ankizivavinao, na ny biby fiompianao, na ny vahininao izay tafiditra eo am-bavahadinao. Fa
henemana no nanaovan'’i Jehovah ny lanitra sy ny tany sy ny ranomasina mbamin’izay rehetra ao
aminy, dia nitsahatra Izy tamin’ny andro fahafito, izany no nitahian’i Jehovah ny andro Sabata sy
nanamasinany azy.” Eksodosy 20:8-11

“Nomen’Andriamanitra enina andro ny olona mba hiasany, ary takiany ny hahavitan’ny
asan’izy ireo anatiny enina andro fiasana. Azo atao amin’ny Sabata ny asa fanampiana sy
fanasoavana, natao hokarakaraina amin’ny fotoana rehetra ireo marary sy mijaly; mila sorohina
araka izay azo atao kosa ireo asa tsy ilaina atao.” PP 307

“Sambatra ny zanak'olombelona izay manao izany. Ary ny zanak'olona izay mitana izany,
dia izay mitandrina ny Sabata ka tsy manao azy ho tsy masina. Sady miaro ny tanany tsy hanao
izay ratsy akory.” Isaia 52:6

“llaina ny fanavaozana momba ny Sabata eo amintsika, izay milaza ho mitandrina ny
andro fitsaharana masin’Andriamanitra. Ny sasany dia miresaka momba ny asany ary manao
drafitra momba izany rehefa Sabata, ary toy ny hoe efa manao ilay raharaham-barotra ihany no
fijerin’Andriamanitra azy ireo.” Ev 245

“Raha miaro ny tongotrao amin'ny Sabata ianao, ka tsy manao izay tianao amin’ny
androko masina ary manao ny Sabata ho fahafinaretana, ary nohamasinin’i Jehovah hoe
mendrika hohajaina, ka manome voninahitra azy. Ary tsy mandeha amin’'ny lalanao, na manao
izay tianao na miteniteny foana. Dia hiravoravo amin’i Jehovah ianao, ary hisandratra ao amin’ny
havoana amin’ny tany ianao sy hofahanako amin’ny lovan’l Jakoba rainao, fa ny vavan’i Jehovah
no efa niteny."lsaia 58:13,14

“Tokony hiambina ny faritry ny Sabata amim-pahasarotam-piaro isika. Tsarovy fa ny
fotoana tsirairay ao anatiny dia voatokana sy masina.” 6 T 356

“Mba ahafahana mitandrina ny Sabata ho masina anefa, dia tsy maintsy ho masina ihany
koa ny olona. Tsy maintsy tonga mpandray anjara amin’ny fahamarinan’i Kristy izy ireo, amin’ny
finoana.” DA 283

“Manaja ny rainao sy ny reninao mba ho maro andro hianao ao amin’ny tany izay nomen'i
Jehovah Andrimanitrao ho anao.” Eksodosy 20:12

“Ny didy fahadimy dia tsy mitaky fotsiny ny ankizy haneho fanajana sy fileferena sy
fankatoavana ny ray aman-dreny, fa koa hanome azy ireo fitiavana sy tambitamby, hanamaivana
ny fiahian’izy ireo, hitandro ny lazany, hanohana sy hampionona azy ireo rehefa antitra ... Tafiditra
ao anatin’izany ny fanajana ireo mpitandrina sy mpitondra rehetra izay
nanankinan’Andriamanitra fahefana.” PP 308

“Aza mamono olona.” Eksodosy 20:13

“lzay rehetra mankahala ny rahalahiny dia mpamono olona ary fantatrareo fa tsy mba
misy mpamono olona manana fiainana mandrakizay mitoetra ao aminy.”1 Jaona 3:15

“Ny zavatra rehetra natao tamin’'ny tsy rariny izay manafohy fiainana, ny fanahin’ny
fankahalana sy ny famaliana faty, na ny fanomezana vahana ny firehetam-po rehetra izay
mitarika amin’'ny fihetsika mandratra atao amin'ny hafa, na mahatonga antsika haniry ny
fahavoazan'izy ireo, ny fanaovana ambanin-javatra (miharo fitiavan-tena) ny fikarakarana ireo
sahirana na mijaly; ny fampanaram-po ny tena na ny famerana tsy ilaina na ny asa be loatra izay
mety hanimba ny fahasalamana - ireo rehetra ireo, na amin’'ny fatrany betsaka na kely dia
fandikana ny didy fahaenina.” PP 308

“Aza mijangajanga.” Eksodosy 20:14

“lo didy io dia tsy mandrara fotsiny ny fihetsiky ny fahalotoana, fa ny eritreritra sy
faniriana ara-nofo, na ny fanao rehetra izay mandranitra ireo. Tsy eo amin’'ny fiainana ivelany
ihany no hitakiana ny fahadiovana fa eo amin’ny fihetseham-po sy ny fikasana miafina avy ao am-
po. Kristy izay nampianatra ny adidy mahatratra lavitra manoloana ny lalan’Andriamanitra dia
nanambara ny fisainana sy ny fijery ratsy ho tena fahotana toy ny fandikan-dalana ihany.” PP
308

“Raha tsy te hanota isika, dia tsy maintsy manalavitra izany dieny amin’ny flandohany. Ny
fihetseham-po sy ny faniriana rehetra dia tsy maintsy hazonina ho eo ambany fifehezan'ny
fandanjalanjana sy ny feon’ny fieritreretana. Tsy maintsy hampandosirina avy hatrany ny
eritreritra tsy masina rehetra.” 5T 177

“Rehefa ankamamiana ny fisainana tsy madio, dia tsy mila hambara amin’ny teny na
fihetsika izany mba hanaovana ny ota sy hitondrana ny fanahy ho amin'ny fanamelohana.”4 T
623

“Aza mangalatra.” Eksodosy 20:15

“Ny didy fahavalo dia manameloka ny halatra sy ny fandrobana. Mitaky fahitsiana
hentitra amin’ny tsipiriany kely indrindra eo amin’ny raharaha rehetra amin’ny fiainana izany.
Mandrara ny fangalana tombony be amin’ny varotra izany ary mitaky ny handoavana tsara ny
trosa sy ny karama marina. Manambara izany fa ny andrana rehetra hakana tombotsoa ho an’ny
tena avy amin’ny tsy fahalalana, ny fahosana na ny fahantran’ny hafa dia voarakitra toy ny
fandikan-dalana ao amin'ny bokin'ny lanitra.” PP 309

“Aza mety ho vavolombelona mandainga hanameloka ny namanao.” Eksodosy 20:16

“Ny teny tsy marina na amin'inona na amin‘inona, ny andrana na fikasana rehetra
hamitahana ny namantsika dia tafiditra ao anatiny avokoa. Ny fikasana hamitaka no

mandrafitra ny lainga. Ao anatin'ny indray mipi-maso, ny fihetsika iray ataon’ny tanana, ny
fihetsika ataon’ny vatana, ny lainga dia samy afaka maneho lainga toy ny miteny ihany. Ny
filazana mihoatra rehetra, ny soso-kevitra na ny fitenenana voakajy hilaza zavatra diso na
mihoam-pampana, na dia fehezanteny milaza zavatra tena nisy aza fa natao tamin'ny fomba
hampivily lalana dia lainga. Ity didy ity dia mandrara ny ezaka rehetra handotoana ny lazan'ny
namantsika amin'ny alalan'ny fanehoana diso na ny tsoa-kevitra tsy izy, ny fanendrikendrehana
sy ny filazana masaka. Na dia ny fanesorana ny marina iniana atao aza, izay mety hiteraka ratra
ho an'ny hafa, dia fandikana ny didy fahasivy.” PP 309

“Koa esory aminareo ny lolom-po rehetra sy ny fitaka rehetra sy ny fihatsarambelatsihy sy
ny fialonana ary ny fanaratsiana rehetra.” 1 Petera 2:1

“Fa aoka ny teninareo ho Eny,eny, tsia, tsia fa izay mihoatra noho izany dia avy amin'ny
ratsy.” Matio 5:37

“Ireo teny ireo dia manameloka ny fiteny tsy misy heviny rehetra sy ny teny ratsy ary ny tenim-
boto. Manameloka ny fandokafana feno fitaka izy ireo, ny familiana ny marina, ny teny
manatsaratsara, ny ny filazana mihoam-pampana, ny filazana diso amin’ny varotra izay tena
mpiseho ankehitriny eo amin’ny fiaraha-monina sy eo amin’ny sehatry ny fandraharahana.
Mampianatra izy ireo fa na iza na iza no miezaka miseho tsy amin’ny tena maha-izy azy, na
maneho teny izay tsy tena maneho ny fihetsem-pony marina, dia tsy azo antsoina hoe olo-
marina...

“Ny zavatra rehetra izay ataon’ny Kristianina dia tokony hangarahara toy ny hazavan'ny
masoandro. Avy amin’Andriamanitra ny fahamarinana. Avy amin’i Satana kosa ny fitaka sy ireo
endriny maro isan-karazany, ary na iza na iza no miala amin’'ny lala-mahitsin'ny fahamarinana
rehetra na amin'ny fomba ahoana na amin'ny fomba ahoana, dia mamadika ny tenany ho eo
amin’'ny herin’ilay ratsy.” MB 68

“Aza mitsiriritra ny tranon’ny namanao, aza mitsiriritra ny vadin'ny namanao, na ny
ankizilahiny, na ny ankizivaviny na ny ombiny na ny borikiny, na izay mety ho an'ny namanao
akory aza.” Eksodosy 20:17

“Ny didy fahafolo dia mamely amin’ny tena fakany ny ota rehetra, mandrara ny faniriana
feno fitiavan-tena, izay nipoiran’ny asa feno ota.” PP 309

“Fahaverezana izany hoe miaina ho an’ny tena izany. Ny fitsiriritana, ny faniriana
tombotsoa ho an'ny tena, dia manasaraka ny fanahy amin’ny aina. Toe-tsain'i Satana izany hoe
maka sy misintona ho an’'ny tena izany. Toe-tsain'i Kristy kosa ny manome, manao sorona ny tena
hanasoa ny hafa.” COL 259

“Fa ny hoe: Aza mijangajanga, aza mamono olona, aza mangalatra, aza mitsiriritra
zavatr'olona mbamin’izay didy hafa rehetra, dia samy efa ao anatin’izao teny izao hoe: Tiava ny
namanao tahaka ny tenanao. Ny fitiavana tsy manisy ratsy ny namana; koa dia ny fitiavana no
fahatanterahana ny lalana.” Romana 13:9, 10

“Fa lazaiko aminareo: raha tsy mihoatra noho ny an’ny mpanora-dalana sy ny Fariseo ny
fahamarinanareo, dia tsy hiditra amin'ny fanjakan’ny lanitra mihitsy ianareo. Efa renareo fa
voalaza tamin’ny ntaolo hoe: ‘Aza mamono olona(Eks 20:13), ary izay mamono olona dia efa
mendrika hohelohina amin’ny fitsarana.’ Fa Izaho kosa milaza aminareo hoe: izay rehetra tezitra
amin’ny rahalahiny dia mendrika hohelohina amin’'ny fitsarana, .... Ary amin’izany, raha mitondra
ny fanatitrao ho eo amin’ny alitara ianao, ary eo no mahatsiaro fa ny rahalahinao manana
alahelo aminao, dia avelao eo anoloan’ny alitara ny fanatitrao, ka mandehana, ataovy izay
hihavananao amin’ny rahalahinao, ary rehefa miverina dia vao atero ny fanatitrao...

“Efa renareo fa voalaza hoe: ‘aza mijangajanga’ . Fa Izaho kosa milaza aminareo fa izay
rehetra mijery vehivavy hila azy dia efa nijangajanga taminy tam-pony sahady...

“Ary voalaza hoe: na zovy na zovy misaotra ny vadiny dia aoka hanome an-dravehivavy
taratasy fisaoram-bady.(Deo 24:1). Fa Izaho kosa milaza aminareo hoe: izay rehetra misaotra ny
vadiny afa-tsy ny amin’ny fijangajangana ihany dia mampijangajanga azy; ary na zovy na zovy no
manambady izay voasaotra dia mijangajanga.”

“Ary hoe efa renareo fa voalaza tamin’ny ntaolo hoe: Aza mianian-tsy-to, fa efao amin'l
Jehovah ny fianiananao (Lev 11:12). Fa Izaho kosa milaza aminareo hoe: aza mianiana akory ...
fa aoka ny teninareo ho Eny, eny, tsia, tsia, fa izay mihoatra noho izany dia avy amin’'ny ratsy.”

“Efa renareo fa voalaza hoe: maso solon'ny maso ary nify solon’ny nify. Fa izaho kosa
milaza aminareo hoe: Aza manohitra izay manisy ratsy anao, fa na zovy na zovy no mamely
tahamaina ny takolanao ankavanana, atolory azy koa ny ankaviany. Azy izay te hiady aminao ka
ta haka ny ankanjonao, dia avelao ho azy koa ny lambanao. Ary na zovy na zovy no hanery anao
handeha maily iray, mandehana miaraka aminy maily roa. Omeo izay mangataka aminao ary aza
ilaoza-mihodina izay te hisambotra aminao. Efa renareo fa voalaza hoe: Tiava ny namanao
mankahala ny fahavalonao. Fa Izaho kosa milaza aminareo hoe: Tiava ny fahavalonareo, ary
mivavaha ho an'izay manenjika anareo,mba ho tonga zanaky ny Rainareo Izay any an-danitra
ianareo; fa lzy mampiposaka ny masoandry amin’'ny ratsy fanahy sy ny tsara fanahy ary
mampilatsaka ny ranonorana amin’ny marina sy ny tsy marina. Fa raha izay tia anareo ihany no
tianareo, inona no valim-pitia azonareo? Moa na dia ny mpamory hetra aza tsy mba manao izany
koa va? Ary raha ny rahalahinareo ihany no arahabainareo, inona no ataonareo mihoatra noho
ny sasany? Moa na dia ny jentilisa aza tsy mba manao toy izany ihany va? Koa amin’'izany aoka
ho tanteraka ianareo toy ny fahatanterahan’ny Rainareo Izay any an-danitra.”"Matio 5:20-48

“Ireo mpianatr’i Kristy dia tsy maintsy mahazo fahamarinana izay hafa tsy toa ny an’'ny
Fariseo, raha te hiditra ny fanjakan'ny lanitra. Nomen’Andriamanitra azy ireo, tao amin'ny Zanany,
ny fahamarinana tanteraky ny lalana. Raha sokafany tanteraka ny fony handray an'i Kristy, dia
hitoetra ao aminy ny tena fiainana avy amin’Andriamanitra, ny Fitiavany, ary hanova azy ireo
hanam-pitoviana Aminy; ary noho izany, amin’ny fanomezan’Andriamanitra maimaimpoana dia
hanana ny fahamarinana izay takian’ny lalana izy ireo ... dia ny famokarana ny toetr’i Kristy ao
amin’izy ireo.” MB 54,55

“Ny lalan’Andriamanitra, araka ny nanehoana azy ao amin’'ny Soratra Masina dia
mivelatra eo amin’ireo fitakiany. Masina, marina ary tsara ny filamatra tsirairay. Mametraka ny
olona ho manana adidy eo anatrehan’Andriamanitra ny lalana. Mahatratra ny fisainana sy ny
fihetseham-po izany, ary hiteraka faharesen-dahatra ny amin’ny ota eo amin’izay mora mandika
ny fitakiany. Raha eo amin’ny fitondran-tena ivelany fotsiny no hivelaran'ny lalana, dia tsy ho
meloka amin'ny eritreriny tsy izy, ny faniriany ary ny fikasan-dratsiny izany ny olona. Kanefa ny
lalana dia mitaky ny fanahy mba hadio sy ny saina mba ho masina, mba ahatonga ny saina sy ny
fihetseham-po hifanaraka amin’ny fenitry ny fitiavana sy ny fahamarinana.

“Ao amin’ireo Fampianarany no hanehoan'i Kristy fa mahataka-davitra ireo filamatry ny
lalana nambara tao Sinay. Nanao fampiharana velona izany lalana izany Izy, lalana izay manana
foto-kevitra mitoetra mandrakizay ho fenitra lehiben'ny fahamarinana; fenitra izay hitsarana ny
rehetra amin’ilay andro lehibe hanatanterahana ny fitsarana, sy hanofakana ireo boky. Tonga Izy
hanatanteraka ny fahamarinana rehetra, ary amin'ny maha-lahimatoan’ny olombelona azy dia
nampiseho ny olona fa afaka manao asa mitovy amin’ny Azy ihany koa izy ireo, ka mahafeno ny
fitakian’Andriamanitra tsirairay. Amin'ny refin'ny Fahasoavany izay nomena ny olona, dia tsy misy
tsy tokony hahazo ny lanitra na dia iray aza. Azo tratrarina ny fahatanterahan’'ny toetra ho
an'ireo izay miezaka mikatsaka izany. Izany no natao ho fototra ijoroan’ny fanekena vaovaon’ny
Filazantsara”. 1 SM 211,212

“Faizay tsy hain’ny lalana, satria ny nofo no mahalemy azy, dia vitan’Andriamanitra
tamin’lzy naniraka ny zanany, naka ny endriky ny nofo ota sy ny amin’ny ota, ka nanameloka ny
ota tao amin'ny nofo, mba hahatanteraka ny fahamarinana ilain'ny lalana amintsika, izay tsy
mandeha araka ny nofo, fa araka ny Fanahy.” Romana 8:3,4

“Faizao no fitiavana an’Andriamanitra dia ny hitandremantsika ny didiny, sady tsy
mavesatra ny didiny.” 1 Jaona 5:3

“Nanova endrika ny lalana tokoa ny Jiosy ka nataony ho lasa zioga fanandevozana izany.
Ny fitakian’ny izy ireo tsy misy heviny dia nanjary teny filamatra ho an’ireo firenen-kafa.” DA 204

“Eny, mamehy entana sady mavesatra no sarotra entina izy ka manaingina izany eo
amin’ny soroky ny olona.” Matio 23:4

“Faniriana sy drafitr’i Satana ny hitondra eo amintsika ireo mpandray an-tendrony be ... Ho
hentitra be izy ireo ary hikatsaka ny hanamafy ireo adidy mavesatra, ary handeha lavitra amin’ny
zavatra tsy dia misy antony loatra, ary hataony an-tsirambina ireo lafiny manan-danja amin’ny
lalana: ny fitsarana sy ny famindram-po ary ny fitiavan’Andriamanitra.” Ev 212

“Ry olombelona, efa naseho anao izay tsara sy izay ilain’'i Jehovah aminao dia izao ihany:
ny hanao ny marina sy ho tia famimdram-po ary ny hanaraka an’Andriamanitrao amin'ny
fanetren-tena.” Mika 6:8

Ny zava-dehibe dia ny mahalala fa efa milefitra tanteraka ny fonao, ary ny mianatra hoe
inona no tian'‘Andriamanitra hataonao amin’ny fanarahana ireo fanavaozana tokony atao.

“Diniho lalina ny fonao, ary alao tahaka ilay Modely tsy mety diso, dia hirindra avokoa ny
momba anao.” 2 T 71

“Mahakasika ny feon'ny fieritreretana dia tokony tsy havela hisavoritaka ny fanahinao.
Tsy misy olona tokony hifehy ny sain’ny hafa, hihevitra ho an’'ny hafa, na hilaza aminy ny
andraikiny. Manome ny fanahy tsirairay ny fahafahana hieritreritra Andriamanitra, ary samy
hanaraka ny faharesen-dahany avy. ‘Samy hampamoahan’Andriamanitra ny amin’ny tenany avy
isika rehetra.’ Tsy misy manan-jo hanafangaro ny mahaizy azy manokana amin’ny an'ny hafa.
Amin’'ny zavatra rehetra rehefa voakasika ny filamatra, ‘aoka samy hatoky tsara amin'ny sainy
avy izy’. Romana 14:12, 5" DA 550

“Ary amin’izany dia mikely aina koa aho mba hanana fieritreretana tsy manameloka ahy
na amin’Andriamanitra na amin'olombelona mandrakariva."Asa 24:16

“Ny finoana izay hananao dia hazony ho anao eo anatrehan’Andriamanitra. Sambatra
izay tsy manameloka ny tenany amin’izay zavatra ekeny.” Romana 14:22

“Tombontsoan’ny tsirariray ny miaina toy izay hitahian’Andriamanitra sy hankasitrahany
azy. Azonao atao ny mifandray isan‘ora amin’ny Lanitra ; tsy sitrapon’ny Rainao izay any an-
danitra ny hahatonga anao ho eo ambanin’ny fanamelohana sy ho ao amin’ny haizina
mandrakariva ... Tokony hamboly fanajana ny tenanao ianao amin'ny fananana fiainana izay
ankasitrahan’'ny feon'ny fieritreretanao, eo imason‘olona sy ny anjely.” KH 140

“Sambatra izay mahitsy lalana, izay mandeha araka ny lalanan’i Jehovah. Sambatra izay
mitandrina ny teny vavolombelony ka mitady Azy amin’ny fo rehetra. Eny izay tsy manao ratsy fa
mandeha araka ny lalany.” Salamo 119:1-3

“Misy lalana ataon’ny olona ho mahitsy, kanjo lalana mivarina any amin'ny fahafatesana

no iafarany.” Ohabolana 14:12

Tsy maintsy tsaroantsika fa ilay mpanora-dalana tanora mpanan-karena, Nikodemosy,
ireo virijiny adala, ilay lehilahy tsy nanana ny akanjo fitondra ho amin'ny fampakaram-bady, ary
ilay vahoaka matimaty dia samy tso-po sy nihevitra fa teo amin’ny lala-marina mankany an-
danitraizy ireo.

“Ny tsy fahalalana dia tsy fialan-tsiny amin’ny hadisoana na ny ota, raha misy fahafahana
eo hahafantarana ny sitrapon’Andriamanitra. Raha misy lehilahy iray mandeha ka tonga eo
amin’ny toerana izay misy sampanana vitsivitsy ary misy takelaka mpanondro milaza hoe
mankaiza avy ireo lalana ireo. Raha tsy miraharaha ny tari-dalana izy, ka mandray izay lalana
heveriny ho marina, na dia ho tso-po tahaka ny inona aza izy, dia ampoizina ny hahatonga azy ho
any amin’ny lalan-diso.” GC 597,598

“Tsy maro ny lalana mankany an-danitra. Tsy afaka hisafidy izay lalany tiany ny tsirairay.
Hoy Jesosy, ‘Izaho no lalana.” DA 663

“Tsy maintsy mandeha amin’ny lalana mitovy amin’ny nandehanan’l Kristy ireo voavonijy.
Hoy lzy, ‘raha misy ta hanaraka ahy dia aoka izy handa ny tenany, ary hitondra ny hazo fijaliany
ka hanaraka Ahy.” 5BC 1095

“Mijoro eo amin’ny hisampanan’ny lalana roa ny hazofijaliana. Lalan’ny fankatoavana
mitondra ho any an-danitra ny iray, ary ny iray hafa dia mitondra ho amin’ny lalana malalaka, izay
ahafahan’ny olona mora foana mitondra ny enta-mavesatry ny ota sy ny fahalovana, mitondra
any amin’ny fahaverezana anefa izany.” 5BC 1095

“Mitalaho aminao aho ranadahy mba hamantaranao fatratra ny fonao ary
hanontanianao hoe ‘lalana inona ity handehanako, ary mankaiza no hiafarany?” 2 T 295

“Ary ity firenena ity dia hilazanao hoe: Izao no lazain’i Jehovah; Indro ataoko eo
anoloanao ny lalan’ny fiainana sy ny lalan'ny fahafatesana.” Jeremia 21:8

“Miantso antsika Kristy mba hiditra amin’ilay lalan-tery, fandavan-tena no ao ambadiky ny
dingana tsirairay ao amin’izany.” OHC 172

“Raha handeha amin’'ny lalana mitondra ho amin'ny faharinganana no tanjona, dia tsy
mila mitady satria malalaka ny vavahady ary mivelatra ny lalana, ary mitodika ho azy hivily any
amin’ny lalana izay miafara amin’ny fahafatesana ny tongotra.”

“Ny lalana mankany amin’'ny flainana kosa anefa dia tery ary ny fidirana dia ety . Raha
mifikitra amin'ny fahotana mahazatra anao ianao dia ho hitanao fa tery loatra ho anao ny lalana
fa tsy tafiditra ianao. Ny fombanao manokana, ny sitraponao, ny fahazarandratsinao sy ny
fomba ratsinao, dia tsy maintsy avela raha hizotra amin’ny lalan'ny Tompo ianao.”"MB 138,139

“Ny fahaterahana indray no hany lalan-tokana ahafahantsika miditra ny
tananan’Andriamanitra. Tery izy io, ary kely ny vavahady izay hidirantsika; amin’izany anefa no
tokony hitondrantsika ireo lehilahy sy vehivavy ary ankizy, hampianarantsika azy ireo fa tsy
maintsy manana fo vaovao sy fanahy vaovao izy ireo mba ho voavonjy. Tsy maintsy resena ireo

toetra nolovana. Tsy maintsy ovana ireo faniriana voa-janaharin'ny fanahy. Ny fitaka rehetra, ny
fanaovana hosoka rehetra, ny fitenenan-dratsy rehetra dia tsy maintsy havela. Tsy maintsy
hivelomana ny fiainana vaovao izay mahatonga ny lehilahy sy vehivavy hanam-pitoviana amin'i
Kristy.”9 T 23

“Maro ireo izay misora-tena ho mpanara-dia an'’i Kristy no tsy manana fivavahana tena izy
akory. Tsy maneho eo amin’'ny flainany ny vokatry ny fiovam-po marina izy ireo. Fehezin'ny
fahazarana mitovy amin'ny teo aloha ihany izy ireo, ilay toe-tsain'ny fitadiavana hadisoana
amin’'ny hafa sy ny fitiavan-tena mitovy amin‘izay nifehy azy talohan'ny nanekeny an'i Kristy.
Tokony ho fantatsika izay tsy maintsy ataontsika mba hovonjena. Tsy maintsy fenontsika ireo
fepetra izay hita ao amin’ny tenin’Andriamanitra, raha tsy izany dia ho faty ao amin'ny otantsika
isika. Tsy maintsy fantatsika hoe inona no fiovana ara-pitondrantena izay tena ilaina atao eo
amin'ny toetsika, amin'ny fahasoavan'i Kristy, mba hahatonga antsika ho mendrika honina
amin’ireo fitoerana any ambony.” 5T 535

“Aoka tsy hisy ho tratry ny fitaka izay tena ankamamian’ny fo araka ny nofo, dia ny hoe
hanaiky ny tso-po Andriamanitra na manao ahoana aza ny tsy fetezan'ny finoana, na manao
ahoana aza ny tsy fahatanterahan’ny fiainana. Mitaky fankatoavana tanteraka amin’ny zanany
Andriamanitra.

“Mba ahafahana mameno ireo fepetra takian'ny lalana, dia tsy maintsy mandray ny
fahamarinan'i Kristy ny finoantsika, manaiky izany ho toy ny fahamarinantsika. Amin’ny firaisana
amin'i Kristy, amin’ny fanekena am-pinoana ny Fahamarinany, no ahatonga antsika ho afaka
miasa ny asan’Andriamanitra isika, ho mpiara-miasa amin'i Kristy.” 1 SM 37

“Amin’ny fitsarana dia tsy ho voaheloka ny olona satria ninia nino lainga, fa kosa satria izy
ireo tsy nino ny fahamarinana, satria nataony an-tsirambina ny fahafahana nianatra hoe inona
no marina.” PP 55

“Ringana ny oloko noho ny tsi-fisian’ny fahalalana.” Hosea 4.6

“Fa vavolombelon'ireny aho fa mazoto ho an’Andriamanitra izy, saingy tsy araka ny
fahalalana. Fa satria tsy nahalala ny fahamarinana avy amin’Andriamanitra izy ka nitady
hanamarina ny tenany, dia tsy nanaiky ny fahamarinana avy amin’Andriamanitra.” Romana 10: 2,
3

“Ireo izay manana fahafahana handre ny fahamarinana kanefa tsy manao ezaka handre
na hahatakatra izany, ary mihevitra fa tsy ampamoahana noho izany izy ireo satria tsy nandre,
dia ho voaheloka eo anatrehan’Andriamanitra toy ny hoe nandre sy nanda ihany. Tsy hisy fialan-
tsiny ho an'ireo izay misafidy ny handeha amin’'ny hevi-diso, kanefa afaka nahatakatra ny amin’ny
marina izy. Efa nanao fanatitra fanavotana ho an'ny otan’'ny tsy fahalalana rehetra Jesosy tao
amin’ny Fijaliany sy ny Fahafatesany, saingy tsy misy fanatitra ho an'ny fahajambana an-
tsitrapo.” 5BC 1145

“Raha tsy tonga aho ka niteny taminy dia tsy nanan-keloka izy, fa ankehitriny dia tsy misy
fialana azony atao amin’'ny helony.” Jaona 15:22

“Mijoro manoloana ny fiaran'ny fanekena Jesosy, manao ny Fanelanelanana farany ho
an'ireo izay nandika ny didin’Andriamanitra tanatin'ny tsy fahalalana. Natao ho an’ireo olo-marina
efa maty sy ho an’ireo olo-marina mbola velona izany fanavotana izany. Tafiditra amin’izany ireo
rehetra izay maty nitoky tamin'i Kristy, kanefa tsy nandray ny fahazavana momba ny
lalan’Andrimanitra, ka dia nanota tao anatin'ny tsy fahalalana sy nandika ny didy.” EW 254

“Hoy ny anjely: ‘raha tonga ny hazavana, ka atao an-kilabao na lavina izany hazavana
izany, dia ho tonga ny fanamelohana sy ny hatezeran’Andriamanitra; mialohan’ny

ahatongavan’ny hazavana anefa dia tsy nisy ota, satria tsy nisy hazavana nolavina.” 1 T116

“Ny olona dia tsy hotsaraina amin'ny fahazavana izay tsy ary nananany. Ireo izay
nitandrina ny Alahady kosa anefa, ireo izay efa nantsoina hiala tamin’io hadisoana io, kanefa tsy
nanokatra ny masony mba hijery ireo zava-mahagaga ao amin’'ny lalana, dia hotsaraina araka ny
hazavana izay tonga taminy.” 5BC 1145

“Koa izay mahalala hanao soa, nefa tsy manao dia heloka ho azy izany.” Jakoba 4:17

Raha heverina fa ireo 144.000 ihany no hitakiana ny fahatanterahana, dia ho maro
amin’ireo misora-tena ho Kristianina no ho afaka hijanona amin’ny toerana matimaty satria
heveriny fa tsy takiana aminy izany fanandramana ara-panahy izany.

Hodinihantsika amin’ireto takila manaraka ireto hoe inona avy izany fitakiana izany.

“Miezaha mitady fihavanana amin’ny olona rehetra ary fahamasinana, fa izay tsy manam-
pahamasinana dia tsy hahita ny Tompo.” Hebreo 12:14

“Ny fahamasinana dia fahafenoana ho an’Andriamanitra; izany dia fileferan'ny fo sy ny
fiainana manontolo amin’ny fitoeran’ireo filamatry ny lanitra.” DA 556

“Miandry ilay fanantenana lehibe sy ny fisehoan'ilay Andriamanitra lehibe amin’ny
voninahitra, sy ny Mpamonjy antsika dia Jesosy Kristy isika. Mety tsy ho velona isika amin'ny
fahatongavan'l Kristy amin-kery sy voninahitra lehibe, satria ny rehetra dia mety ho faty amin’ny
fotoana rehetra. Raha marina anefa isika, ary mifandrindra amin’ny lalan’Andriamanitra, dia
hamaly ilay feo izay hiantso ny vahoakan’Andriamanitra avy ao am-pasana isika, ary handray avy
hatrany ny tsy fahafatesana. Ireo voatahy sy voamasina ihany no ho vonona amin'ny
fitsanganana voalohany; satria rehefa ho avy Kristy, dia tsy hanova ny toetra Izy ... Ny
tenin’Andriamanitra dia manambara fa tsy maintsy ho hita ho tsy manan-tsiny, tsy misy pentina
na fikentronana na izay toy izany isika.” ST 2-9-1891

“Tonga teto amin'ity tany ity Kristy ary niaina fiainana feno fankatoavana tanteraka, mba
ahatonga ny lehilahy sy ny vehivavy hiaina fiainan'ny fankatoavana tanteraka ihany koa, noho ny
Fahasoavany. llaina amin’'ny famonjena azy ireo izany. Raha tsy misy fahamasinana dia tsy hisy
olona hahita ny Tompo.” RH 3-15-1906

“Ny fahamasinana izay ambaran’ny tenin’Andriamanitra hoe tsy maintsy hananana
alohan’ny hamonjena ny olona iray dia vokatry ny fiasan'ny fahasoavana avy any ambony, raha
miankohoka eo am-pileferana amin’ny fitsipi-pifehezana sy ny hery miasa mangina mametra avy
amin'ny Fanahin’ny fahamarinana.” AA 531

“Mananatra sy manitsy ireo olona izay milaza ny tenany ho mitandrina ny lalany ny
Tompo. Tondroiny ny fahotany ary habaribariny ny hadisoany satria iriny ny hisarahan’izy ireo
amin’ny ota rehetra sy ny haratsiana, mba ahafahan'’izy ireo mitombo amin’ny fahamasinana
amin’'ny fahatahorana Azy, sy mba ho vonona ho faty ao amin’y Tompo na hiakatra velona any

an-danitra izy ireo. Mibedy sy mananatra ary manitsy azy ireo Andriamanitra, mba ahatonga azy
ireo ho voadio sy voamasina, ary farany hasandratra eo amin'ny Seza fiandrianany ...

“Tsy hanaiky zavatra hafa ankoatry ny fahadiovana sy ny fahamasinana Andriamanitra;
pentina iray, kentrona iray, kilema iray eo amin’ny toetra dia hanakana azy ireo mandrakizay tsy
ho any an-danitra, tsy hiaraka amin’ny voninahitra sy ny harena rehetra any.” 2 T 453

“Raha toa ianao ka lasa tafasaraka ary tsy nahomby amin'ny maha Kristianin’ny Baiboly,
miova fo; satria ny toetrao amin’ny fiafaran’ny fotoam-pahasoavana no ho toetrao amin'ny
fiavian'i Kristy. Raha ho olo-masina ianao any an-danitra dia tsy maintsy ho olo-masina ety an-
tany ihany koa. Ny soritra toetra izay nankamamianao teo amin’ny fiainana dia tsy ho voaovan’ny
fahafatesana na ny fitsanganana amin’ny maty. Hivoaka avy ao am-pasana miaraka amin’'ny
toetra nasehonao tao an-trano sy teo amin’'ny fiaraha-monina ianao. Tsy manova toetra Jesosy
amin’ny fiaviany. Tsy maintsy atao amin’izao fotoana izao ny asa fanovana. Mamaritra ny
lahatra ny fiainantsika andavan’andro.” AH 16

“Samy manana hazavana ampy ahitana ny fahotany sy ny fahadisoany ny rehetra, raha
maniry ny hanao izany sy vonona amin’ny fony tokoa ny hamela azy ireny izy, ary handroso
amin’ny fahamasinana amin'ny fahatahorana ny Tompo. Madio loatra Andriamanitra ka hitazana
ny faharatsiana. Mampalahelo eo imasony ny fahotana rehetra. Tsy misy fanavahana
hataon'ilay Andriamanitra tsy mizaha tavan'olona.” RH 5-5-1885

“Inona no takian’'ny Tompo amin’ireo rakitra soa novidiany tamin’ny rany? Ny
fanamasinana ny tena manontolo, ny fahadiovana toy ny fahadiovan'i Kristy, ny firindrana
tanteraka amin’'ny sitrapon’Andriamanitra ... ‘Ary tsy mba hiditra ao mihitsy izay tsy masina, na
izay manao vetaveta, na izay mandainga’.” SD 348

“Iza no hiakatra any an-tendrombohitr'i Jehovah? ary iza no hitoetra ao amin'ny fitoerany
masina? lzay madio tanana sy mabhitsy fo .." Salamo 24:3-5

“Tsy misy olona izay mahefa ny zavatra rehetra, fa ny rehetra kosa dia afaka manadio ny
tenany amin’ny fahalotoan’'ny nofo sy ny fanahy, mandroso amin'ny fahamasinana amin'ny
fahatahorana an’Andriamanitra. Mitaky ny fanahy rehetra mba hadio sy ho masina
Andriamanitra. Manana fironana nolovana hanao ratsy isika. Ampahany amin’ny izaho izay tsy
mila zakaina izany. Fahalemen’ny maha-olombelona ny mikolokolo ny fitiavan-tena, satria efa
soritra ara-boajanahary amin’ny toetra izany. Raha tsy avela anefa ny fitiavan-tena rehetra, raha
tsy hombohana ny izaho, ena dia tsy ho afaka ny ho masina tahaka an’Andriamanitra na oviana
na oviana isika.” FL 140

“Ny hany toetra izay manana tombam-bidy eo imason’/Andriamanitra dia ny toetra izay tsy
ahitana pentina fitiavan-tena na dia kely aza.” ST 9-24-1854

“Mila maty isan’andro ianao, mba ahafahanao manao ny fanandramana ny
fanombohana ny izaho isan’andro.” 3T 324

Afaka mampilefitra manontolo ny tenanao amin’Andriamanitra isan’andro ianao, ary
mamela ny Fanahiny hifehy ny toe-tsainao.

“Tena ilaina ny flovam-po hentitra ho an’Andriamanitra isan'andro.” 6 BC 1115

« Rehefa ho avy Kristy, dia hovana ny tenantsika izay ratsy ary hatao toy ny Tenany be
voninahitra; tsy hohamasinina kosa anefa ny toetra ratsy. Tsy maintsy mitranga mialohan’ny
Fiaviany ny fiovan’ny toetra. Tsy maintsy ho madio sy marina ny maha-izy antsika ; tsy maintsy
manana ny sain’'ny Kristy isika, mba ahitany am-pifaliana ny endriny hita taratra eo amin'ny
fanahintsika.” RH 9-1-1885

“Miasa raha mbola maharitra ny andro, fa ho avy ny alina izay tsy ahafahan'’iza na iza
miasa. Efa ho tapitra ny fe-potoana: ‘lzay manao ny tsy marina aoka mbola hanao ny tsy marina
ihany izy; ary izay maloto, aoka mbola hihaloto ihany izy’. Ho tapaka ny hoavin’'ny rehetra. Vitsy,
eny vitsy monja, amin’ilay vahoaka marobe ambonin’ny tany no ho voavonjy ho amin’ny fiainana
mandrakizay, ary ny maro an'isa izay tsy nandroso tamin'ny fankatoavana ny fahamarinana dia
ho voatendry ho amin’ny fahafatesana faharoa.” 2 T 401

“Rehefa ho avy Kristy, dia handray ireo izay nanadio ny fanahiny tamin'ny fankatoavana
ny fahamarinana ... Ity mety maty ity dia hitafy ny tsy fahafatesana, ary ity mety lo ity, izay mety
ho tratry ny aretina, dia ho voaova avy amin’ny fahafatesana ho amin’ny tsy fahafatesana.
Homena toetra ambony kokoa isika. Homem-boninahitra ny tenan'ireo izay manadio ny fanahiny
tamin’'ny fankatoavana ny fahamarinana.” 3 SM 427

“llay hery izay nanangana an'i Kristy tamin'ny maty ihany no hanangana ny Fiangonany,
ary hanome voninahitra azy hiaraka amin'i Kristy, toy ilay Ampakariny ... Ho be voninahitra ny
fandresen'’ireo olona masina matory, amin’ilay marainan’ny fitsanganana amin’ny maty.
Satrohin’ilay mpanome fiainana tsy fahafatesana ireo rehetra izay nivoaka ny fasana.” 1 SM 305

“Ary ireo rehetra ireo na dia efa nahazo laza tsara noho ny finoana aza, dia tsy mba
handray ny teny fikasana, fa Andriamanitra efa namboatra izay tsara lavitra ho antsika mba tsy
hatao tanteraka ireo, raha tsy efa mby eo koa isika.” Hebreo 11:39-40

Ireo maty rehetra tao amin’'ny finoana nandritra ny taona maro dia miandry ao am-pasany
avy, tsy mbola nandray ny teny fikasana ny amin’ny fonenana any an-danitra sy ny tsy
fahafatesana, satria ny drafitrAndriamanitra dia ny handraisan'ny marina rehetra amin’'ny fotoana
miaraka, ny fampanantenana ny amin’'ny tsy fahafatesana sy ny lanitra.

“Faizao no lazainay aminareo amin'ny tenin'ny Tompo: isika, izay velona ka mbola
mitoetra mandra-pihavin'ny Tompo, dia tsy mba hialoha izay efa nodi-mandry tsy akory. Fa ny
tenan’ny Tompo no hidina avy any an-danitra amin’ny fiantsoana sy ny feon’ny arikanjely ary ny
trompetran’Andriamanitra, ka izay maty ao amin’i Kristy no hitsangana aloha, ary rehefa afaka
izany, dia isika izay velona ka mbola mitoetra no hakarina hiaraka aminy ho eny amin'ny rahona
hitsena ny Tompo any amin’ny habakabaka; dia ho any amin'ny Tompo mandrakariva isika.” 1
Tesaloniana 4:15-17

“Ireo izay velona sy marina dia hovana indray mandeha ao anatin’ny indray mipi-maso,
homem-boninahitra izy ireo amin'ny fiantsoan’Andriamanitra; natao ho tsy mety maty izy
ankehitriny ary hakarina miaraka amin’ny ireo olo-masina nitsangana, hitsena ny Tompony eny
amin’ny habakabaka.” GC 645

“Koa amin’izany, ry malala, satria manantena izany zavatra izany ianareo, efa mazotoa
mba ho hita tsy manan-tsiny amam-pondro eo anatrehan’ny Tompo amin’'ny fihavanana.” 2
Petera 3:14

“..tahaka ny nitiavan'i Kristy ny flangonana ka nanolorany ny tenany hamonjy azy, mba
hahamasina azy amin'ny anadiovany azy amin’ny rano fanasana amin’ny teny mba horaisiny ho
an’ny tenany izany ho flangonana malaza tsy misy pentimpentina, na fiketronana, na izay toy
izany, fa mba ho masina sady tsy misy tsiny izy.” Efesiana 5:25-27

“Ny flangonana no ilay ampakarina, vadin’ilay Zanak'ondry. Ny mpino marina rehetra dia
ampahany amin’'ny tenan'i Kristy.” 7 BC 985

“Aoka isika hifaly sy ho ravoravo ka hanome voninahitra Azy, Fa tonga ny
fampakarambadin'ny Zanak’Ondry ka efa niomana ny vadiny. Ary nasaina nitafy rongony fotsy
madinika sady madio no mangatsakatsaka izy, fa izany rongony fotsy madinika izany dia ny asa
marina ataon’ny olona masina."Apdkalipsy 19:7,8

“Ny fahamarinan'i Kristy, ny Toeny tsy misy pentina no omena am-pinoana ho an'’ireo izay
nandray azy ho Mpamonjin’ny tenany manokana.” COL 310

“Ny hany fanantenana ho an’ny olona rehetra dia ao amin’l Jesosy Kristy izay nitondra ny
akanjom-pahamarinany mba hatafy ilay mpanota izay hanala ny fitafiana malotony. Tena
betsaka no mifikitra amin’'ny fitafiana maloto, kanefa Kristy efa vonona ny hanala izany, ny
misafidy ny pentina sy tasim-pahotana fa tsy mba ny akanjo madion’ny fahamarinan'i Kristy. Tsy
aorian’ny hidirany ny vavahadin'ny tanana no hampanaovana ny olona ny fitafiana madio sy
masina. Ireo rehetra izay miditra dia efa mitafy ny akanjom-pahamarinan’i Kristy ary ho hita eo
amin’ny handriny ny anaran’Andriamanitra. lo anarana io no tandindona izay hitan’ilay apostoly
tamin’ny fahitana, ary maneho ny fileferan’ny saina - amin'ny fankatovana am-paharanitan-
tsaina sy am-pahatokiana — ny didin'’Andriamanitra rehetra. Tsy hisy fandrakofana ny ota sy ny
fahadisoana mba hanafenana ny fahavoazan'ny toetra, tsy hisy akanjo voasasa amin’ny
antsasany, fa ho madio sy tsy misy pentina ny rehetra.” Yl 8-18-1886

“Mitaky ny fahatanterahana eo amin'ny zanany Andriamanitra. Fandikana an-tsoratra ny
toeny ny lalany, ary io no fenitry ny toetra rehetra. Ny fiainan'i Kristy teto an-tany dia fanehoana
tsy misy tomika ny lalan’Andriamanitra, ary rehefa lasa mitovy amin'’i Kristy ny toetr’ireo milaza ny
tenany ho zanak’Andriamanitra, dia hankato ny didin’Andriamanitra izy ireo. Amin‘izay ny Tompo
dia afaka manana fitokisana amin’izy ireo ho isan’ireo izay handrafitra ny flanakavian'ny lanitra.
Miakanjo ny fitafian'ny fahamarinan'i Kristy izy ireo, ary manana toerana ao fanasan’ilay
Mpanjaka. Manan-jo hiombona amin’ilay vahoaka voasasa tamin'ny ra izy ireo.” COL 315

“Amin‘izany andro izany dia hisy loharano voasokatra ho an’ny taranak’i Davida sy ho
an'ny mponina any Jerosalema, hanafaka fahotana sy fahalotoana.” Zakaria 13:1

Misy milaza fa natao ho an’ilay taranaka farany irery ihany ilay loharano, fitaka anefa
izany. Vao niditra ny ota dia efa nisy ilay loharano. Tsy maintsy manadio ny mpanota rehetra izay
ho voavonjy ny ran’i Jesosy.

“Efa nisy fanafana izay nomena ny mpanota. Nosokafana ho an'ny tsy fahadiovana ny
loharano ... Mitaona antsika ho eo Aminy Jesosy amin’ny alalan’ny fiasan’ny Fanahiny avy any
ambony, ary amin’ny finoana ny Rany dia voadio amin’ny ota isika ‘satria ny ran’l Jesosy Zanany
no manadio antsika amin'ny fahotana rehetra’. ‘Raha miaiky ny fahotantsika isika, dia mahatoky
sy marina lzy ka mamela antsika ary manadio antsika ho afaka amin’ny tsy fahamarinana



|

-

rehetra.” RH 3-1-1892

“Azon’i Kristy atao ny manao izay rehetra azony atao hamonjena ireo izay manatona Azy
am-pinoana. Hodioviny amin'ny fahalotoana rehetra izy ireo raha mamela Azy hanao izany. Raha
mifikitra amin’ny fahotany kosa anefa izy ireo, dia tsy ho azo heverina ny hamonjena azy, satria
tsy manarona ny ota tsy nibebahana ny akanjom-pahamarinan’i Kristy.” 7 BC 931

“Tsy maintsy sasana ny akanjon-toetranao mandrapaha-tsy misy pentina azy, eo
amin‘ilay loharano nosokafana ho an'ny tsy fahadiovana rehetra. Ny fahamendrehanao ara-
pitondrantena dia holanjaina eo amin'ny mizanan'ny fitoerana masina; ary raha hita fa tsy ampy
lanja ianao, dia ho any amin'ny fahaverezana mandrakizay...

“Raha tsy nafoinao ny fitsiriritanao, ny fialonanao, ny fifankahalanareo, dia tsy afaka
miditra ny fanjakan’Andriamanitra ianao. Mbola hoentinao miaraka aminao foana izany toetra
izany; tsy misy amin’izany toetra izany anefa any amin’ilay tontolo ho avy. Tsy misy afa-tsy ny
fitiavana, ny fifaliana ary ny firindrana any.” 3 SM 155

Tsy maintsy nandalo ny fibebahana marina ny rehetra
“Koa mibebaha ianareo ka miverena hamonoana ny fahotanareo"Asa 3:19

“Ny tena fibebahana marina dia ny mitarika ny olona hivesatra ny heloky ny tenany, ka
hiaiky izany marina amin’ny tsy fihatsarambelatsihy.” Ny Dia ho eo amin’l Kristy, 37

“Fa ny alahelo araka an’Andriamanitra miasa fibebahana ho famonjena tsy hanenana, fa
miasa fahafatesana kosa ny alahelon’izao tontolo izao.” 2 Kor 7:9,10

“lzay tsy mampietry ny fanahiny teo anatrehan’ Andriamanitra raha niaiky ny helony, dia
tsy mbola nahatanteraka ny toetra voalohany indrindra tokony handraisana azy. Raha tsy
tsaroantsika tsara fa tsy misy anenenana ny nanaovana izany fibebahana izany, raha tsy niaiky
ny fahotantsika tamin’ ny alahelom-panahy sy ny fangorakoraham-po isika, ka narikoriko ny
faharatsiantsika. dia tsy mbola nitady marina ny famelan-keloka isika tsy akory ary raha tsy
mbola nilady isika dia tsy mbola nahita ny fladanana avy amin’ Andriamanitra. Ny anton’ ny tsy
nahazoantsika ny famelana ny helotsika tamin’ ny lasa dia ny tsy fetezantsika nanambany ny
fontsika, ka nanaiky izay lazain’ ny tenin’ ny fahamarinana.” Ny Dia ho eo amin’l Kristy, 35

“Tsy afaka hanomana ho anao aho. Tsy afaka ny hibebaka ho anao aho. Asa eo
amin’Andriamanitra sy ny fanahinao izany. Raha maloto fo ianao, dia tsy maintsy mankeo
amin’llay afaka manadio anao amin’ny tsy fahamarinana rehetra. Tsy maintsy mitady
an’Andriamanitra ianao. Tsy maintsy voadio ny tempolin'ny fanahinao, raha irinao ny hanana ny
fitahian'ny Ray mitoetra eo aminao.” ST 6-10-1889

Tsy maintsy manokatra ny varavaran'ny fo ny rehetra, ary voadio amin’ny ota rehetra

“Indro, efa mitsangana eto am-baravarana aho ka mandondona, raha misy mihaino ny
feoko ka mamoha ny varavarana, dia hiditra ao aminy Aho ka hiara misakafo aminy ary izy
amiko.” Apokalipsy 3:20

“Manasa antsika mba hanaiky ny Fanatrehany Jesosy; natao hanokatra ny varavaran'ny
fo isika, ary mamela azy hiditra ao. Tsy handray fo mizarazara anefa Izy. Raha omena hanompo
an’i Mamona izany, raha mameno ny efitra ao ny fitiavan-tena sy ny fireharehana, dia tsy hisy
toerana ho an'ilay Vahiny avy any an-danitra ao; tsy hitoetra ao anatintsika Izy raha tsy efa
nofoanana sy nodiovina ny fanahy izay tempoly. Tsy voatery hitoetra amin’ny tsy fahombiazana
anefa isika eo amin’ny fiainana kristianina. Miandry hanao asa lehibe ho antsika Jesosy, ary ny
lanitra manontolo dia liana amin’ny famonjena antsika.” OHC 55

“Hitako fa maro no mahitsy teo amin'ny zavatra ataony, kanefa fahalovana no tao

anatiny. Aza mamita-tena hianareo ... Andriamanitra dia mijery ny fo.” 1 T 159

“Ny fo hatrany am-bohoka dia fitoeran'ny fisainana tsy masina sy ny firehetam-po feno
ota. Rehefa entina mba hilefitra amin’i Kristy izany dia tsy maintsy diovin'ny Fanahy Masina
amin’ny fahalotoana rehetra. Tsy azo tanterahina izany raha tsy misy alalana avy amin’ilay
olona.” OHC 161

“Raha mangataka Aminy isika dia hanome antsika ny Fanahy Masina ny Tompo, mba
hanadio ny fitoerana ao amin’ny fanahy; satria ny efitra tsirairay ao amin'ny
tempolin’Andrimanitra dia tsy maintsy hidirany sy dioviny.” RH 9-10-1895

“Tsy misy takona na zoron-trano na dia iray aza ho toeram-pialofana ho an'ny fitiavan-
tena.” 8T 139

“Manetre tena eo anatrehan’Andriamanitra, ary manaova ezaka amin-kafanampo
hanafoanana ny tempolin'ny fanahy amin’ny fako rehetra - ny fitsiriritana rehetra, ny fialonana
rehetra, ny fiahiahiana rehetra, ary ny fitadiavana ny hadisoan’ny hafarehetra.” 5T 163

“Amin’ny fifadian-kanina sy ny vavaka mafana, amin'ny fandinihana ny fo lalina,
fandinihan-tena hentitra, no anehoana miharihary ny fanahy.” 5T 158

“Tsy vonona ny handinin-tena akaiky ireo mpampianatra fivavahana, mba ahitany na
mitoetra amin’ny finoana izy na tsia, ary zava-misy mampalahelo ny hoe maro no miantehitra
amin'ny fanantenanatsyizy.” 17188

“Ny fo tsy voamasina dia mamitaka ambonin’ny zavatra rehetra, ary tena feno haratsiana
tsy ahitana fanafany.” Naseho ahy fa maro ireo manindraindra ny tenany ho Kristiana tsara, izay
tsy manana na dia tara-pahazavana kely akory aza avy amin’ny Jesosy. Tsy manana
fanandramana velona ho an’ny tenany ny amin’ny fiainana avy any ambony izy.” 3T 253

“Taratra iray amin'ny voninahitr’Andriamanitra, hazavana iray amin'ny fahadiovan'i Kristy
izay miditra ao amin’ny fanahy, dia mahatonga ny pentina tsirairay ho hita miavaka ary maneho
miharihary ny fahasimbana sy ireo kileman-toetry ny olombelona.” SC 29

“Tsy rendremana ny mason’Andriamanitra. Fantany ny ota tsirairay izay afenina amin'ny
maso mety maty. Fantatry ny meloka tsara ireo ota izay mila hiaikeny mba hahatonga ny
fanahiny ho voadio eo anatrehan’Andriamanitra. Manome fahafahana azy ireo Jesosy
ankehitriny mba hiaikeny heloka, hibebahany amin’ny fanetren-tena lalina, ary hanadiovana ny
fiainany amin'ny fankatoavana sy ny fivelomana araka ny fahamarinana. Izao no fotoana
hanitsiana izay diso sy hibaboana ireo ota, raha tsy izany dia hipoitra eo anoloan’ny mpanota
ireny amin’ny andron’ny fahatezeran’Andriamanitra.” 1 T 156

“Fa tsy misy takona izay tsy ho hita, na miafina izay tsy ho fantatra sy tsy haseho.” Lioka
8:17

“Ny nataonao rehetra, na dia izay noheverinao ho miafina indrindra aza, dia mivelatra eo
amin’ilay Rainao izay any an-danitra. Tsy misy miafina, tsy misy misarona. Ny nataonao rehetra
sy ny antony nanosika anao hanao azy ireny dia mivelatra eo Imasony.” 3 T 82

“Miditra ao amin’ny fisainana sy ny fikasan’ny fo ny lalana. Mikatsaka ireo filan-dratsy
izay nomena vahana tao amin’ny mangingina izany, dia ny fialonana, ny fitsiriritana, ny halatra,
ny famonoana olona, ny hafetsena, ny fitadiavana toerana ambony, ary ny ratsy izay miafina eo
imason’ny olona. Impiry ny olona no manandratra ireo izay manana fo maizina noho ny filana
tombontsoa manafina tsy ho hita maso ny tena maha-izy azy ireo. Ny didin’Andriamanitra anefa
dia mirakitra ny ratsy afenina rehetra.” ST 11-3-1890

“Ireo izay nambolen’i Satana tao am-po - ny fitsiriritana, ny fialonana, ny



fanombatombanana ratsy ny namana, ny fitenenan-dratsy, ny tsy faharetana, ny fiheveran-
dratsy ny namana, ny fitiavan-tena, ny fitsiriritana sy ny avonavona - dia tsy maintsy ongotana
hatramin'ny fakany. Raha avela hitoetra ao amin'ny fanahy ireo zava-dratsy ireo, dia hamoa voa
izay hahavoaloto ny maro.” ML 179

Ohabolana 28:13: “lzay manafina ny fahotany tsy hambinina, fa izay mitsotra ka
mahafoy azy no hahazo famindrampo.”

“Hanana hazavana ampy ahitana ny fahotany sy ny hadisoany ny rehetra raha te hanao
izany ka maniry fatratra ny hahafoy azy ireny, ary handroso amin’ny fahamasinana ao amin’ny
fahatahorana an’Andriamanitra ... Madio loatra Andriamanitra ka tsy hitazana fotsiny ny
faharatsiana. Ny ota iray dia mitovy haratsiana eo imasony toy ny ota hafa rehetra. Tsy misy
fahasamihafana hataon'ilay Andriamanitra tsy manavakavaka.” 2 T 447

“Rehefa foana tanteraka ny izahon'ny olona iray, rehefa noroahana tsy ho ao amin'ny
fanahy ny andriamanitra tsy izy rehetra, dia hofenoin’ny fikorianan’ny Fanahin'ny Kristy ny banga
ao. Toy izany no hananan’ny olona finoana izay manadio ny fanahy amin'ny fahalotoana.
Manjary mifanaraka amin’ny Fanahy izy, ary miraharaha ireo zava-panahy. Tsy mitoky amin’ny
tenany intsony izy. Kristy no zava-drehetra sy ao amin’ny zava-drehetra.” GW 287

“Rehefa voadio ny fanahy, dia adidin’ny Kristiana no mihazona azy tsy ho voaloto.” OHC
161

“...Fa isika tempolin’Andriamanitra velona, araka ny nataon’Andriamanitra hoe: Honina eo
aminy Aho sy handeha eo aminy ary ho Andrimaniny Aho, ary izy ho oloko.” 2 Korintiana 6:16

“Koa raha manana ireo teny fikasana ireo isika, ry malala, dia aoka isika hanadio ny
tenantsika ho afaka amin'ny fahalotoana rehetra, na amin'ny nofo, na amin'ny fanahy, ka
hahatanteraka ny fahamasinana amin'ny fahatahorana an‘Andriamanitra.” 2 Korintiana 7:1

“Manana fanahy na ho voavonjy na ho very ny isam-batan’olona. Samy manana raharaha
miandry eo amin’'ny fitsaran’Andrimanitra ny rehetra. Tsy maintsy hifanatri-tava amin’llay
Mpitsara Lehibe ny tsirairay. Zava-dehibe manao ahoana noho izany, ny hibanjinan’ny saina
rehetra matetika ilay fotoan-dehibe izay hanombohan’ny fitsarana sy hanokafana ny boky.” GC
488

“Hovelarina ho hitan'ny rehetra ireo ota miafina. Haseho ireo antony manosika sy ny
fikasana izay nafenina tao amin’ny efitra maizin'ny fo.” RH 1-1-1884

“Fa tsy misy takona izay tsy ho hita, na miafina izay tsy fantatra sy tsy haseho’ Lioka 8:17

“Mety ho efa nakombonao ny bokin'ny fitadidianao, mba hialana amin’'ny fiaikena ireo
otanao, rehefa hanomboka anefa ny fitsarana ka hosokafana ireo boky, dia tsy ho azonao
akombona izany. Mijoro ho vavolombelona ny amin’izay zava-nisy marina ilay anjely mpandray
an-tsoratra. Voarakitra daholo ireo zavatra rehetra noezahinao nafenina sy nohadinoina, ary
hovakiana izany amin’ny fotoana izay efa tsy ahafahana manitsy ny diso intsony.” RH 12-16-1890

“lzay hanaovantsika ny tenantsika amin'ny fotoam-pahasoavana no hijanona ho toetsika
mandritra ny mandrakizay. Mitondra faharavana amin’ny vatana ny fahafatesana fa tsy
mitondra fiovana eo amin’'ny toetra.” 5T 466

“Rehefa mamoha ny maty ny feon’Andriamanitra, dia hivoaka ny fasana miaraka
amin’ireo filana sy firehetam-po mitovy amin’'ny teo ihany izy, ny zavatra tiany sy ny tsy tiany toy
ny teo aloha ihany, izay nankamamiany tamin’izy mbola velona. Tsy manao fahagagana
hamoronana indray ny olona iray Andriamanitra, raha toa ka efa nomena fahafahana sy nomena
ny fotoana rehetra izy.” COL 270

“Jesosy namely ka nanao hoe: lazaiko aminao marina dia marina tokoa: ‘Raha misy olona
tsy ateraky ny rano sy ny Fanahy dia tsy mahazo miditra amin'ny fanjakan’Andriamanitra izy. I1zay
ateraky ny nofo dia nofo, ary izay ateraky ny Fanahy dia Fanahy. Aza gaga noho ny nilazako
izany taminao hoe: tsy maintsy hateraka indray ianareo.” Jaona 3:5-7

“Raha tsy misy fahaterahana indray amin’ny finoana ao amin’ny Rany, dia tsy misy
fanesorana ny ota, tsy misy harena ho an’ny fanahy iray izay very.” COL 113

“Mba hialanareo ny toetranareo taloha araka ny fitondran-tenanareo fahiny, izay
mihasimba araka ny filan'ny fitaka, fa mba hohavaozina kosa ianareo amin’ny fanahin’ny
sainareo ary mba hotafianareo ny toetra vaovao izay noforinina araka an’Andriamanitra.”
Efesiana 4:22-24

“Ireo izay mandray ny Mpamonjy dia lasa zanak’Andriamanitra. Zanany ara-panahy ireo,
nateraka indray, nohavaozina ho amin'ny fahamarinana sy ny fahamasinana marina. Voaova ny
sainy.” ST 12-17-1902

“lzay tomika teo amin’'ny toetra dia nodiovina hiala amin’ny fanahy tamin’ny alalan'ny
fitiavan'i Jesosy. Nesorina ny fitiavan-tena rehetra, ny faniriana rehetra, ny fitenenan-dratsy
rehetra nalana hatramin’ny fakany, ary fiovana ifotony no notanterahina tao am-po” RH
7-22-1890

“Tokony ho toy izao ny enta-mavesatry ny fanahy tsirairay: ‘Efa nohavaozina ve ny foko?
Efa voaova ve ny fanahiko? Voavela amin'ny finoana an'’i Kristy ve ireo otako? Efa nateraka indray
veaho?”"2SM 117

“Fanandramana mahalana vao hita ny fahateraham-baovao amin’izao vanin’andro izao.
Izany no antony mampisy zava-tsarotra maro ao amin'ny fiangonana. Maro dia maro amin‘ireo
izay milaza ho manaiky ny anaran’i Kristy no tsy voamasina sy tsy masina. Natao batisa izy ireo
kanefa nalevim-belona. Tsy maty ny izaho, noho izany dia tsy nitsangana ho amin’'ny fiainam-
baovao ao amin’l Kristy izy ireo.” 6 BC 1075

“Ny Tompo anie hanampy antsika ho faty amin'ny izaho ka hateraka indray, mba
hiveloman'’l Kristy ao anatintsika, izay filamatra velona sy miasa, hery izay mihazona antsika ho
masina.” 9 T 188

“Dia ny zava-miafina, ilay voahafina hatramin’ny fahagola sy taranaka maro fa voaseho
amin’ny olona masina, izay efa tian’Andriamanitra ho nampahafantarina ny harenan’ny
voninahitr'ity zava-niafina ity any amin’ny jentilisa, dia Kristy ao anatinareo Izay fanantenana ny

voninahitra.” Kol. 1:26, 27

“Nanjary niombona ho nofo iray tamintsika Jesosy, mba hanjary fanahy iray miaraka
Aminy isika. Vokatr’io firaisana io no hivoahantsika ny fasana, tsy ho fanehoana fotsiny ny herin’i
Kristy, fa satria amin'ny finoana, lasa fiainantsika ny Fiainany. Ireo izay mahita an'i Kristy amin'ny
tena Toeny marina sy mandray Azy ao am-po, dia manana ny fiainana mandrakizay. Amin'ny
alalan’ny Fanahy no hitoeran’i Kristy ao anatintsika, ary ny Fanahin’Andriamanitra, noraisina tao
am-po tam-pinoana no fiandohan'ny fiainana mandrakizay.” DA 388

“Raha vita flhavanana amin’Andriamanitra ianao anio, dia vonona ianao raha ho avy anio
Kristy. Ny ilaintsika dia Kristy voavolavola ao anaty, ilay fanantenana ny voninahitra.

“Miomana isan’andro ve ianao manokana, mba ho tafaray amin’ny fianakavian'ny lanitra?
Mpiady aman’olona veianao ety? Mahita tsiny amin’'ny ankohonanao ve ianao ety? Raha izany,
dia hahita tsiny amin’izy ireo ianao any an-danitra. Sedraina sy zahana ny toetrao amin’izao
fiainana izao, mba ahafantarana hoe ho olona mitondra filaminana ao amin'ny
fanjakan’Andriamanitra ianao na tsia.” HP 227

“Tsy maintsy manao fanandramana velona ho an’'ny tenany ny rehetra; tsy maintsy
manana an'i Kristy nosoratana tao am-pony izy ireo, ny Fanahiny mifehy ireo zavatra tiany, raha
tsy izany dia ho zava-poana ny fanekem-pinoana nataony, ary ho ratsy kokoa noho ny tsy ary
nandre ny fahamarinana ny toerany.” 5T 619

Tsy maintsy manana ny sain’i Kristy ny rehetra

“Aoka ho ao aminareo izao saina izao, izay tao amin’'ny Kristy Jesosy koa: Izay... nanaiky
hatramin'ny fahafatesana, dia ilay fahafatesana tamin'ny hazo fijaliana.” Filipiana 2:5-8

“Tonga olombelona Jesosy mba ahafahany manao fanelanelanana eo amin’ny
olombelona sy Andriamanitra ... Mba ahafahany mamerina amin’ny laoniny ao amin'ny
olombelona ny saina tany am-piandohana izay novereziny tao Edena ... Tsy mifanaraka amin’ny
maha-olombelona izay namoronan’Andriamanitra azy tany am-piandohana ny tsy fankatoavana.”
7BC926

“Fandresena manao ahoana tokoa moa no azo rehefa mitsahatra ny fiainana araka ny
nofo, ary manomboka eo ny fiainana araka ny Fanahy.” RH 12-2-1875

“Ny fo araka ny nofo izay tsy manaiky ny lalan’Andriamanitra ary tsy afaka hanao izany
tokoa, dia natao ho araka ny Fanahy indray, ary hiara-hihiaka amin’l Kristy hoe, 'Ny hanao ny
sitraponao, Andriamanitra 6, no sitrako; ary ny lalanao no ato anatiko.’

“Maro ireo milaza fa mino an'i Kristy izy, tena izany tokoa ve? Manana saina araka ny
Fanahy — ny sain’l Kristy izay miravoravo amin’ny lalan’Andriamanitra - ve izy ireo?” ST 11-24-1887

“Ny atao hoe kristianina dia tsy hoe mandray ny anaran’l Kristy tsotra fotsiny ihany, fa
manana ny sain’l Kristy, milefitra amin'ny sitrapon’Andriamanitra amin'ny zava-drehetra.” MH 174

“..Ary ny anarany hataonao hoe Jesosy, fa Izy no hamonjy ny olony ho afaka amin'ny
fahotany.” Matio 1:21

“Amin’'ny vanin’andro rehetra sy ny firenena rehetra, ireo izay mino fa afaka sy hanavotra
azy ireo amin’ny ota Jesosy, ireo no voafidy sy nofidian’Andriamanitra; ireo no haren-tsarobidiny

manokana. Mankato ny antsony, miala ao amin’izao tontolo izao, ary manasaraka ny tenany
amin’ny fisainana tsy madio sy ny fanao tsy masina rehetraireo ...

“Toe-javatra mampalahelo ny hoe ny ampahany betsaka amin’ireo olona mitono-tena ho
vahoakan’Andriamanitra no tsy mino an'i Kristy ho Mpamonjy ny tenany manokana.” RH
8-11-1893

“Tsy tonga hamonjy ny olona ao amin’ny fahotany fa avy amin'ny fahotany Jesosy. ‘Ny
ota dia fandikana ny lalana’, ary raha tsy mankato ny lalana isika dia tsy mandray ilay Mpamonjy
antsika. Ny hany fanantenana ho antsika amin’ny famonjena dia amin’'ny alalan’l Kristy. Raha
mitoetra ao am-po ny Fanahiny dia tsy afaka mitoetra ao ny ota.” RH 3-16-1886

“Ary fantatrareo fa lzy no naseho hanaisotra ny ota, ary tsy mba misy ota ao aminy. lzay
rehetra mitoetra ao aminy dia tsy manota, izay rehetra manota dia tsy nahita na nahalala Azy.
Anaka, aza avela hisy hamitaka anareo: izay manao ny marina no marina, eny marina tahaka
Azy. Izay manota dia avy amin’ny devoly, satria ny devoly manota hatramin’ny voalohany. 1zao no
nisehoan'ny Zanak'’Andriamanitra, dia ny handrava ny asan’ny devoly.” 1 Jaona 3:5-8

“Sarahin’i Kristy mandrakariva amin’ny ota ny fo torotoro. Tonga lzy mba handrava ny
asan’ny devoly, ary nomaniny ny zavatra rehetra Izy mba ahatonga ny Fanahy Masina hiampita
amin’'ny fanahy rehetra izay mibebaka, mba hihazona azy tsy hanota.

“Tsy azo hisaina ho fialan-tsiny amin’ny fanaovana asa ratsy iray ny fitaovana
ampiasain’ilay mpaka fanahy. Faly Satana rehefa mandre ireo milaza ho mpanara-dia an'i Kristy
manao fialan-tsiny amin'ny fahasimban’ny toeny. Ireny fialan-tsiny ireny no mitarika ho amin'ny
ota. Tsy misy fialan-tsiny amin'ny ota. Ny toetra masina, ny flainana mifanahaka amin'ny an'i
Kristy dia azon'ny zanak’Andriamanitra mibebaka sy mino rehetra hananana.” DA 311

“... Ampy ho anao ny fahasoavako, fa ny heriko dia tanterahina amin'ny fahalemena.” 2
Korintiana 12:9

“Nomena mitobaka ny fahasoavana mba ho afaka amin’ny ota ny fanahy mino; satria ny
lanitra manontolo mihitsy, miaraka amin'ny enti-manana tsy hita fetra dia napetraka ho eo
anoloantsika.” 1 SM 394

“lzay tsy manana finoana ampy ao amin‘ilay hoe Kristy afaka miaro azy tsy hanota, dia
tsy manana ny finoana izay hanome azy fahafahana hiditra ao amin'ny fanjakan’Andriamanitra.”
RH 3-10-1904

Tsy maintsy manana fahatanterahana ara-pitondrantena ny rehetra

“Koa amin’izany aoka ho tanteraka ianareo toy ny fahatanterahan’ny rainareo izay any an-
danitra.” Matio 5:48

“Takiana amin’ny rehetra ny fahatanterahana ara-pitondrantena. Tsy tokony hampidina
na oviana na oviana ny fenitry ny fahamarinana isika mba hanomezana vahana ireo fironana
hanao ratsy nolovana na novolena. llaintsika ny mahazo tsara fa ny tsy fahatanterahana eo
amin’'ny toetra dia ota. Ny toetra tsara rehetra dia mitoetra ao amin’Andriamanitra, amin'ny maha
antonta iray tsy misy tomika sy mirindra azy, ary izay rehetra mandray an'i Kristy ho Mpamonjy ny
tenany manokana dia manana tombotsoa hanana ireo toetra ireo.” COL 330

“Ny toetra ara-panahy sy ara-moraly no misy lanjany eo imason’ny Lanitra, ary haharesy
ny fasana, ka hatao be voninahitra miaraka amin’ny tsy fahafatesana mandritra ireo vanin-taona
tsy hita fetran’'ny mandrakizay.”1 SM 259

“Nomanin’Andriamanitra ny tsirairay avy amintsika mba ho tanteraka ao Aminy, ka
ahafahantsika maneho eo amin’izao tontolo izao ny fahatanterahan'ny Toeny. Iriny ho afaka

amin’ny ota isika, mba tsy handisoantsika fanantenana ny lanitra, mba tsy hampalahelovantsika
ny Mpanavotra antsika any an-danitra. Tsy maniry antsika hisora-tena ho Kristiana Izy, kanefa
tsy manala amintsika ny fahasoavana izay afaka mamboatra antsika ho tanteraka, mba
hahitana antsika ho tsy manan-java-mahory.” ML 15

“Fahatanterahana ara-pitondrantena sy ara-panahy, amin’ny alalan'ny fahasoavana sy
ny herin’i Kristy, no hampanantenaina ny rehetra. Jesosy no loharanon-kery, loharanon’aina ...
Mikasika ny Heriny velona isika isaky ny indray mandingana.” AA 478

“Koa raha manana ireo teny fikasana ireo isika, ry malala dia aoka isika hanadio ny
tenantsika ho afaka amin’ny fahalotoana rehetra, na amin'ny nofo na amin’ny fanahy, ka
hahatanteraka ny fahamasinana amin'ny fahatahorana an’Andriamanitra.” 2 Kor 7:1

“Tsy misy izany hoe mahefa ny zava-drehetra, kanefa afaka manadio ny tenany amin‘ireo
loton’ny nofo sy ny fanahy ny rehetra, afaka mandroso amin'ny fahamasinana amin’'ny
fahatahorana an’Andriamanitra. Takian’Andriamanitra ho madio sy masina ny fanahy tsirairay.
Manana fironana nolovana ho amin’'ny ratsy isika. Ampahany ao amin’ny tena izay tsy tokony
vimbinina mandrakariva izany. Fahalemen’ny olombelona ny mikolokolo ny fitiavan-tena satria
toetra efa hatrany am-bohoka izany. Raha tsy esorina avokoa anefa ny fitiavan-tena rehetra,
raha tsy homboana amin'ny hazo fijaliana ny izaho dia tsy afaka ny ho masina na oviana na
oviana tahaka an’Andriamanitra isika.” FL 140

“Tsy hanaiky zavatra hafa ankoatry ny fahadiovana sy ny fahamasinana Andriamanitra;
pentina iray, kentrona iray, kilema iray eo amin’'ny toetra dia hanakana azy ireo mandrakizay tsy
ho any an-danitra, tsy hiaraka amin’ny voninahitra sy ny harena rehetra any.” 2 T 453

“Na ireo eritreritra aza dia tsy maintsy ampanekena ny sitrapon’Andiramanitra, ary ireo
fihetseham-po ho eo ambany fifehezan'ny fandanjalanjana sy ny fivavahana. Tsy nomena
antsika mba ahatonga antsika hitarika korontana na handeha amin’izay tiantsika ny
eritrerintsika, ka tsy hanao ezaka amin’'ny fihafiana sy ny fifehezan-tena. Raha diso ny eritreritra
dia ho diso ny fihetseham-po, ary ny eritreritra sy ny fihetseham-po mitambatra no manome ny
toetra ara-moraly.” HP164

“Ny Tompo eo amin’'ny fiahiany manokana dia mitondra ny olona eo amin’izay ahafahany
mizaha toetra ny heriny ara-pitondrantena ary mampiseho ny antony manosika ireo hetsika
ataony, mba ahafahan’izy ireo manatsara izay mahitsy eo amin’ny tenany ary mahafoy izay diso.
IrinAndriamanitra ho fantatry ny mpanompony ny fiasan’ny fony eo amin’ny lafiny ara-
pitondrantena.” 4 T 85

“

Fa tahaka ny heviny ao am-pony ihany no toetrany’. Eritreritra maro no mamolavola ny
tantara tsy voasoratra nandritra ny andro iray, ary misy hifandraisany betsaka amin'ny
famolavolana ny toetra ireo eritreritra ireo.” MYP 144

“Tsy nanome toky antsika anefa Kristy hoe ho zava-mora ny mahatratra ny
fahatanterahan-toetra. Tsy nolovana ny toetra mendri-kaja sy tsara. Tsy tongatonga ho azy
izany. Ny toetra mendri-kaja dia azo amin’'ny alalan'ny ezaka ataon’ny tsirairay amin’ny alalan’ireo
fahamendrehana sy fahasoavan'i Kristy. Manome ny talenta sy ny herin’ny saina Andriamanitra,
fa isika no mamolavola ny toetra.” COL 331

“Tsy mandrafitra ny toetsika ireo hery ara-tsaina sy ara-moraly izay nomen’Andriamanitra
antsika. Talenta tokony hohatsaraintsika ireo, ary rehefa nohatsaraina araka ny tokony ho izy
izany dia hamolavola toetra mahitsy ... Ny saina no zaridaina, ny toetra no vokatra.
Nomen’Andriamanitra fahaizana manolokolo sy mampivelatra isika. Ny fizotry ny fiainantsika no
mamaritra ny toetsika. Amin'ny fanazarana ireo hery ireo mba ahatonga azy hirindra sy
hamolavola toetra sarobidy, dia manana asa izay tsy misy afaka amanao afa-tsy isika ihany

isika.”" 4 T 606

“Tsy toetra ny fahaizana ara-tsaina sy ny maha-marani-tsaina be ny olona iray, satria
ireny matetika dia hananan'ireo izay manana toetra tena mifanohitra amin’ny toetra tsara. Tsy
toetra ny laza. Ny tena toetra dia ny kalitaon'ny fanahy, hita miseho eo amin’ny fitondran-tena.”
CG 161

“Eo amin’ny fiainan'ireo izay navotana tamin’'ny ran'i Kristy dia ho hita foana ny
fanaovana sorona ny tena. Ho hita ny fahatsorana sy ny fahamarinana. Hahatonga ny fiainana
ho feno toe-panahy araka an’Andriamanitra - finoana, fahalemem-panahy, faharetana - ny
fanandramana ao anaty sy ao amin’ny mangina. Izany no tokony ho fanandramantsika
isan'andro. Tokony hamolavola toetra tsy misy ota isika - toetra nohamarinina ao amin’ny sy
amin’'ny alalan’ny fahasoavan'i Kristy.” CH 633, 634

Isan’andro raha mamela ny fitiavan’Andriamanitra hifehy ny eritreritra sy ny fihetseham-
pontsika isika, dia afaka ny ho madio sy masina ireo toetsika, ka dia ho mahitsy ny ataontsika.

“Amin’ny alalan’ny famerimberenana ny hetsika atao no mampiorina ny fahazarana sy
manamafy orina ny toetra.” CG 199

“Inona no takian'ny Tompo amin‘ireo lova novidiny tamin’ny rany? Ny fanamasinana ny
maha-olona manontolo, ny fahadiovana toy ny fahadiovan'i Kristy, ny firindrana tanteraka
amin’ny sitrapon’Andriamanitra.” SD 348

“Noteneniny isika mba ho tanteraka tahaka Azy, toy izany koa. Tokony ho ivon'ny
hazavana sy ny fitahiana rehetra eo amin’ny faribolana kelintsika isika, toy ny maha ivon’izao ary
rehetra izao Azy. Tsy manana na inona na inona izay antsika isika, kanefa ny hazavan'ny
Fitiavany no mibaliaka eo amintsika ary tokony hitaratra ny famirapiratany isika. Ao amin’ny
Fahatsarany dia afaka ny ho tanteraka eo amin’'ny manodidina antsika isika, toy ny maha-
Tanteraka an’Andriamanitra ao amin'ny Fahatsarany.” MB 77

“Mila voa tsy ary amintsika ve Kristy amin’ny fitakiana amintsika zavatra izay tsy ho
azontsika hotanterahina? Sanatria, sanatria! Haja manao ahoana loatra no omeny antsika
amin’ny famporisihana antsika ho masina eo amin’'ny faribolantsika, toy ny maha-masina ny Ray
eo amin’'ny Faribolany! Afaka manome fahafahana antsika hanao izany Izy, satria hoy ny
nambarany, ‘efa nomena Ahy ny fahefana rehetra any an-danitra sy ety an-tany’. Tombotsoa ho
antsika ny mitaky an’io fahefana tsy hita fetra io.” KH 131

“lzay maharesy dia havelako hiara-mipetraka amiko eo ambonin’ny seza fiandrianako, dia
tahaka ny nandreseko sy ny niarahako nipetraka amin'ny Raiko eo ambonin’ny seza
fiandrianany.” Apok 3:21

“Tsy misy afa-tsy ireo izay naharesy tamin’ny alalan’ny ran’ny Zanak'ondry sy ny teny
vavolombelona ihany no ho hita ho mahatoky sy marina, tsy misy pentina na fikentronana, tsy
misy fitaka ny vavany.” 2 SM 380

“Maro no mamita-tena amin’ny fiheverana hovana amin’ny fiverenan’l Kristy ny toetra, tsy
misy fanovana ny fo intsony amin'ny Fisehoany. Tsy maintsy hibebahana dieny eto ireo kileman-
toetrantsika, ary amin’ny alalan’ny fahasoavan'i Kristy dia tsy maintsy resentsika izy ireny raha
mbola tsy tapitra ny fotoam-pahasoavana.” GAG 243

“Mba ahafahana manatanteraka izany asa izany, dia tsy maintsy maty amin’ny izaho
isan'andro isika. Hoy i Paoly “maty isan’andro aho.” 4T 67

“Marina tokoa fa ny sasany dia manana firehetam-po hatrany am-bohoka kokoa noho ny
hafa; tsy hifandrindra amin’ny Fanahin’Andriamanitra na oviana na oviana anefa izany toe-
panahy izany. Tsy maintsy maty ilay olona ara-nofo ary ilay olona vaovao, dia Jesosy Kristy, no
manjaka ao amin’ny fanahy, amin’izay ireo mpanara-dia an’i Jesosy dia afaka hiteny marina hoe
‘tsy izaho intsony no velona fa Kristy no velona ato anatiko'.

“Sarotra ny mandresy ny Izaho. Tsy mora ny mitondra ho eo ambany fileferan’'ny Fanahin’l
Kristy ny faharatsian'ny olombelona amin’ny endriny rehetra. Tokony hanaiky anefa ny rehetra fa
raha tsy azo amin’'ny alalan’i Kristy ny fandresena, dia tsy misy fanantenana ny amin'izy ireo. Azo
Alaina ny fandresena; satria tsy misy zavatra tsy azo tanterahina miaraka amin’Andriamanitra.
Noho ny Fahasoavany manampy dia azo resena ny toetra ratsy rehetra, ny faharatsian’ny olona
rehetra.” 4T 348-349

“Efa nomen’ny herin’Andriamanitra ho antsika ny zavatra rehetra momba ny fiainana sy
ny toe-panahy araka an’Andriamanitra amin’ny fahalalana llay niantso antsika tamin’ny
voninahiny sy ny fahatsarany.” 2 Petera 1:3

“Tsy misy amintsika afaka hanala tsiny ny toetra mora tezitra, ny toetsika simba, ny
fitiavan-tenantsika, ny fitsiriritanana, ny fialonana, na izay mety ho fahalotoana na inona na
inona eo amin’ny fanahy, vatana na saina. Nantsoin’Andrimanitra ho amin’ny voninahitra sy ny
fahatsarana isika. Tokony hankato ny antso isika.” RH 4-24-1900

“Tahaka ny zanaka manoa, tsy mitondra tena araka ny filanareo fahiny tamin’ny tsy
fahalalanareo, fa araka ny fahamasinan’ilay niantso anareo amin’ny fitondrantena rehetra.” 1
Petera 1:14-15

“Ny fanahy tsirairay dia mandova toetra sasantsasany izay tsy mitovy amin’ny an'i Kristy.
Asa lehibe sy mendri-kaja mandritra ny androm-piainana ny fihazonana ho eo ambany fifehezana
ireny fironana hanao ratsy ireny. Ireo zava-madinika izay mifanojo antsika no mety ho lasa
antony hahaverezantsika ny herin'ny fifehezan-tena.” HP 231

“Tsy maintsy havaoziny isan’andro ny fanoloran-tenany, ary tsy maintsy miady amin’'ny
ratsy isan'andro izy. Ny fahazaran-dratsy taloha, ny fironana hanao ratsy nolovana dia hiezaka
hahazo ny fanapahana, tokony hiambina anefa izy manoloana an’ireo, ary miezaka ao amin’ny
herin’i Kristy mba hahazo fandresena.” AA 477

“Ampy ho anao ny fahasoavako, fa ny heriko dia tanterahina amin’ny fahalemena..” 2
Korintiana 12:9

“Ao amin'i Kristy no nanomezan’Andriamanitra ny fitaovana handresena ny ota rehetra sy
hanoherana ny fakam-panahy rehetra, na dia ny matanjaka aza ... Aza mijery ny tena fa mijere an'i
Kristy.” DA 429

“Kristy no tilikambo fiarovana ho antsika, ary Satana dia tsy afaka manana fahefana
amin’ireo fanahy izay miara-mandeha amin’Andriamanitra amin’ny saina feno fanetren-tena ...
Miandry isaky ny sampanan-dalana rehetra ny loza, ny tafiky ny lanitra manontolo anefa dia
miambina, mba tsy hisy alaim-panahy mihoatra noho izay mety ho zakany. Manana soritra toetra
mahery vaika ny sasany, izay mila fehezina tsy tapaka. Raha hazonina ho eo ambany
fifehezan’ny Fanahin’Andriamanitra izany, dia ho fitahiana; raha tsy izany anefa dia ho tonga
ozona ireo."ML 316

“Mandresy veianao? Sa resin’'ny filan-dratsinao sy ny hatendan-kanina ary ny firehetam-
po?” 5T 511

“Maro no mahatsapa tsara ny banga lehibe eo aminy, ary dia mamaky teny, mivavaka ary
mamaha olana izy ireo, kanefa mbola tsy misy fivoarana ihany. Toa tsy manana hery hanoherana
ny fakam-panahy izy ireo. Ny antony dia satria tsy midina lalindalina kokoa izy ireo. Tsy
mikatsaka fiovam-po lalina ho an'ny fanahy izy ireo, ka ahatonga ireo loharano hiboiboika avy
aminy ho madio, ary haneho fitondrantena izay afaka hanaporofo fa manjaka ao anaty Kristy.

“Avy ao am-po no miatomboka ireo kileman-toetra rehetra. Ny fireharehana, ny fifalia-
poana, ny toetra ratsy ary ny fitsiriritana dia samy avy ao amin’ny fo nofo tsy navaozin’ny
fahasoavan'i Kristy. Raha narendrika, nohalefahana, ary nampahamendrehina ny fo dia
hanaporofo izany ny teny sy ny asa. Rehefa nampileferina tanteraka tamin’Andriamanitra ny
fanahy, dia tena hisy fiankinana mafy amin’ny teny fikasany, sy vavaka mafana ary ezaka
matotra hifehy ny teny sy ny asa.” RH 9-1-1885

“Hifanesy ny fifandonana hanoherana ireo fironana nolovana. Tokony hitsikera ny
tenantsika akaiky tokoa isika, ary tsy hamela ny toetra nankamamiana iray hitoetra tsy ho
voahitsy.

“Aoka tsy hisy hiteny hoe ‘tsy afaka hanova ny kilemako aho'. Raha tonga eo amin’izany
fanapahan-kevitra izany ianao, dia azo antoka fa tsy hahomby ka tsy hahazo ny fiainana
mandrakizay. Ao amin’ny sitraponao no ivon'ny maha tsy azo tanterahina izany. Rehefa tsy
maniry ianao dia tsy afaka handresy. Ny tena fahasarotana dia mipoitra avy amin’ny
fahalovan'ny fo tsy voamasina, sy ny tsy fahavononana hilefitra eo ambany
fifehezan’Andriamanitra.” COL 331

“Ny rehetra izay hanana anjara toerana miaraka amin'i Kristy eo amin’ny seza
fiandrianany amin’ny farany, dia tsy iza fa ireo izay nandresy. Tsy maintsy ho avy ao am-po no
mamaka ny fitiavan-tena rehetra. Hoy ny apostoly hoe ‘Aoka izao saina izao ho ao aminareo koa,
dia izay tao amin’i Jesosy Kristy...

“Iza amintsika no maka tahaka an’io ohatra io? Moa ve isika mahafehy ny avonavom-po,
noho ny fahasoavan'i Kristy? Efa noesorintsika hatramin’ny fakany ve ny fitiavan-tena?
Nosokafantsika midanadana ve ny varavaran’'ny fontsika ka navelantsika hiditra ao ny fitiavana
sarobidin’i Jesosy? Sa ve isika mankamamy ota izay hanapotika antsika amin’ny farany? Tsy
afaka ny hiaona amin'’i Kristy am-piadanana isika, miaraka amin’ny ota iray tsy nibebahana, tsy
nibaboana ary tsy nafoy. Toy izao no nosoratan’i Jaona hoe ‘raha miaiky ny fahotantsika isika,
dia mahatoky sy marina lzy ka mamela antsika sy manadio antsika ho afaka amin’ny tsy
fahamarinana rehetra’...

“Na isika mandresy ny toetra ratsy ary manjary toa an'i Kristy, na isika hankamamy ny
kilemantsika, ka tsy hahatratra ny fenitra avy any ambony ...

“Aoka isika tsy ho eo amin’'ny toeran’ireo izay zava-poana aminy ny nahafatesan'i Kristy.
Ao amin’i Kristy no misy fahasoavana ampy handresena ny toetra ratsy rehetra, ary ao Aminy
irery ihany no ahitana ny hery."RH 3-17-1891

“Ny kilema iray kolokoloina raha tokony ho noresena dia mahatonga ny olona iray tsy ho
tanteraka, ary manidy ny vavahadin’ny Tanana masina Aminy. Izay hiditra ao dia tsy maintsy
manana toetra tsy misy pentina na fikentronana na izay toy izany. Tsy misy zavatra mandoto ka
ho afaka miditra ao. Tsy misy kilema ho hita na dia iray aza eo amin’ireo voavotra.” MYP 144

Ahoana no hamelan’Andriamanitra ny fangidiana, ny hatezerana, ny fankahalana, ny
fitsiriritana, ny fireharehana, ny fitaka, ny fitiavantena, ny filan-dratsy sy ny valifaty na ny kilema
hafa ho tafiditra any an-danitra?

“Mety hanala tsiny ny kileman-toetrany ny olona ankehitriny, kanefa tsy afaka hanome

fialan-tsiny anefa izy amin’izay andro izay ...

“Nomeny ny lanitra manontolo, avy amin’izany no ahafahantsika mahazo hery sy
fahombiazana; mba tsy hovoatosika na ho resin’ilay fahavalo lehibe isika. Ny
fitiavan’Andriamanitra anefa dia tsy mitarika Azy hanala tsiny ny ota. Tsy nanala tsiny ny ota tao
amin’i Satana lzy; tsy nanala tsiny ny ota tao amin’i Adama na i Kaina lzy; ary tsy hanala tsiny ny
ota amin'ny zanak'olombelona hafa Izy. Tsy hiray tsikombakomba amin’ny fahotantsika Izy na
mody tsy hijery ny kileman-toetrantsika. Manantena antsika mba handresy amin’'ny anarany lzy.”
COL 315,316

“Ny hany fanantenana tokana ho antsika raha te handresy isika dia ny manambatra ny
sitrapontsika amin'ny sitrapon’Andriamanitra sy ny miara-miasa Aminy isan’andro isan'ora. Tsy
afaka hitazona ny izaho isika kanefa hiditra ny fanjakan’Andriamanitra. Raha hotratrarintsika ny
fahamasinana dia amin’ny alalan’ny fandavana ny tena sy ny fandraisana ny sain’ny Kristy
izany.” MB 143

“Ny fahatanterahan’'ny toetra Kristiana dia miankina manontolo amin'ny fahasoavana sy
ny hery izay eo amin’Andriamanitra irery ihany no ahitana azy. Raha tsy eo ny herin’'ny
fahasoavana eo amin'ny fo, izay manampy ny ezaka ataontsika sy manamasina ny asantsika, dia
tsy hahomby isika amin'ny famonjena ny fanahintsika sy ny famonjena ny fanahin'ny hafa ihany
koa.”3 T188

“Moa veisika Kristiana - Kristiana amin'ny fanahy, amin’ny teny, amin’ny toetra, sa ve isika
manohy ny fahalavoana eo ambanin’ny fakam-panahy alefan'ny fahavalo, tsy manana hery
hialana amin’ny fandrika ataony?” RH 2-24-1903

“Aoka tsy hisy ho kivy amin'ny hahazoana ny fandresena. Azo antoka ny fandresena
rehefa mitolo-batana amin’Andriamanitra ny izaho.” 1BC 1095

Isaky ny alaim-panahy ianao dia atolory an’Andriamanitra ny maha-izy anao ao anatinao
ary avelao ny Fanahiny Masina hifehy anao.

“Na inona na inona ota mety hamely ny olona, na inona na inona firechetam-po mangidy sy
mafaitra hitolomany ho amin’ny fitondrana ny tenany, dia mety handresy izy, raha miambina sy
mitolona amin’ireo, amin'ny anarana sy ny herin’ilay Mpanampy an’lsraely.” GAG 242

Handray ny hery ilainao ianao raha toa ka milefitra haingana mandrakariva
amin’Andriamanitra rehefa alaim-panahy.

“Ary hifamahatra amin’ny andronao ny fladananao.” Deotoronomia 33:25

“Natao ho velona mandritra ny andro iray ihany isaky ny mandeha isika. Tsy mila
ataontsika ao anatin’ny ora vitsy ny asa tokony atao mandritra ny fiainana. Tsy mila mijery ny ho
avy amim-panahiana isika satria nataon’Andriamanitra ho afaka ny ho mpandresy isika
isan'andro.” FL 249

“Na manao ahoana na ahoana no endriky ny kilemanao, dia hahatonga antsika hahay
hanavaka azy ireny ny Fanahin’Andriamanitra, ary homena anao ny fahasoavana satria azo
resena ireny. Amin’ny alalan'ny fahamendrehan’ny ran'ny Kristy dia afaka ny ho mpandresy ianao,
eny manoatra noho ny mpandresy aza.”SD 349

Afaka ny ho tena mpandresy tanteraka ny rehetra

“Amin‘izany rehetra izany anefa, dia tena mpandresy tanteraka isika, amin’ny alalan’llay
efa tia antsika.” Romana 8:37 (DIEM)

“Manana ny fanampiana rehetra izay nananan’i Kristy ny flanakavian'olombelona, eo



amin’ny ady ataony amin’i Satana. Tsy voatery ho resy izy ireo. Afaka ny ho tena mpandresy
tanteraka izy ireo amin’ny alalan’llay tia sy nanolotra ny ainy ho azy ireo. ‘Novidiana lafo ianareo.’
Ary tena sary manao ahoana re! Ny Zanak'’Andriamanitra tao amin’ny maha-olombelona Azy dia
nitolona tamin’ny fakam-panahy masiaka sy toa henjana toy izay namely ny olona — ny fakam-
panahin’ny fanomezana vahana ny fitiavan-komana, ny fandehandehanana sahisahy any
amin’ny toerana izay tsy nitondran’Andriamanitra azy ireo, ny fiankohofana
amin’andriamanitr’izao tontolo izao, ny fanaovana sorona ny fahasambarana mandrakizay noho
ny fahafinaretana mahavarianan'ity fiainana ity. Halaim-panahy ny tsirairay, saingy tsy halaim-
panahy mihoatra noho izay zakantsika anefa isika hoy ny Teny. Afaka manohitra sy mandresy
ilay fahavalo fetsy isika."1SM 95

“Ireo izay tsy mety mahatsapa fa mila miankina amin’Andriamanitra izy dia ho resin'ny
fakam-panahy. Mety mihevitra ny tenantsika ho mijoro tsara sy amin’ny toerana azo antoka isika
izao, ka tsy ho voahozongozona na oviana na oviana. Mety hiteny am-pitokisana isika hoe
fantatro izay hinoako; tsy misy na inona na inona afaka hanozongozona ny finoako
an’Andriamanitra sy ny Teniny. Manao drafitra anefa Satana hanararaotana ireo toetra ratsy
nokolokoloina sy nolovana, sy hanajambana ny masontsika momba ireo fahalementsika sy izay
tenailaintsika. Amin'ny fahatsapana ny fahalementsika sy ny hananana fijery tsy miala eo amin’i
Jesosy ihany no ahafahantsika mandeha am-pahatokiana.” DA 382

“Ny mpanara dia an'i Kristy rehetra dia tsy maintsy mifanena amin’ilay fahavalo ratsy
fanahy izay nanafika ny Tompony. Amin'ny fahaiza-manao mampitolagaga no ampifanarahany
ny fakam-panahy amin’ny toe-javatra misy azy ireo, ny toeny, ny fironany ara-pitondrantena sy
ara-tsaina, ny firehetam-po mahery eo amin’izy ireo ... Tsy maintsy mijery an'i Kristy isika; tsy
maintsy manohitra toy ny nanoherany, tsy maintsy mivavaka tahaka ny nivavahany, tsy maintsy
mijaly tahaka ny nijaliany, raha te handresy tahaka ny nandreseny.” ST 9-7-1882

“Ny fahazaran-dratsy rehefa toherina dia hanohitra amin'ny fomba mahery vaika
indrindra; raha atao amin-kery sy am-paharetana anefa ny ady, dia azo resena izy ireo.” 4 T 655

“Mba hovonjena, ny olona iray dia tsy maintsy mahazo ny fandresena amin’ny tenany, ny
toeny, ny fironany. Tsy maintsy entina mba hifandrindra amin’ny sitrapon’Andriamanitra ny
sitrapontsika. Ny voninahitry ny lanitra dia ho an'ireo izay miasa ho an'ny fahamarinan'i Kristy eto
amin’ity tany ity irery ihany ... Tadiavo izay ahatakaranao ny adidinao manokana. Mandrosoa
hatrany,ary hataon’Andriamanitra manoatra ny mpandresy ianao.” 4MR 172

“Koa amin’izany dia mahavonjy tokoa izay manatona an’Andriamanitra amin’ny alalany
Izy satria velona mandrakizay hanao fifonana ho azy.” Hebreo 7:25

“Feo maro no manohana ny zava-diso; aoka ny feonao hanohana ny marina ... Asehoy ny
fahamarinana izay Jesosy no ivony, ary manazava tsara ny fitakian'ny lalana sy ny filazantsara.
Asehoy Kristy ilay lalana sy fahamarinana ary fiainana, ary resaho ny momba ny Heriny
hamonjena ireo rehetra manatona Azy. Manao asa fanelanelanana ho an’'ny olony ilay
Kapitenin'ny famonjena antsika, tsy amin'ny maha-mpitalaho mba hanetsehana ny Ray hiantra,
fa amin'ny maha mpandresy Azy, izay mitaky ireo amboaran’ny Fandreseny. Afaka mamonjy
hatramin'ny farany ireo izay manatona an’Andriamanitra amin’ny alalany Izy. Ataovy mazava
tsara izany zavatraizany.” EV 189

“Tamin’i Jesosy tao anatin’ny fijaliany teo ambony hazofijaliana no nisian’ny
fampaherezana kely anankiray. Tsy inona izany fa ny vavak'ilay jiolahy nibebaka ... Tsy mpanao
meloka efa nanamafy fo izy io. Nahita sy naheno an'i Jesosy izy, ary resy lahatra tamin'ny

Fampianarany, fa nahodin’ireo mpisorona sy mpanao lalana tsy hifantoka eo Aminy anefa izy.
Nitady ny hanakana ny faharesen-dahatra tao aminy izy ka niha-nilentika lalina hatrany tao
anatin’ny ota, mandra-pisamborana azy, notsaraina toy ny jiolahy, ary voaheloka ho faty teo
amin’ny hazofijaliana. Tao amin’ny efitrano fitsarana sy teny an-dalana ho any Kalvary no
niarahany tamin’i Jesosy. Nomarihany ny endrika tahaka an’Andriamanitra sy ny famindram-
pony feno fangorahana ny mpampijaly Azy...Niverina taminy ny faharesen-dahatra fa ity tokoa no
Kristy.

“Manazava ny sainy ny Fanahy Masina, ary tsikelikely dia nifandray ireo porofo nifanesy.
Tao amin’i Jesosy ilay notorotoroina, noesoina, nahantona teo amin’ny hazofijaliana no nahitany
llay Zanak'ondry izay manaisotra ny fahotan'izao tontolo izao. Nifangaro tamin’ny fanantenana
ny fitaintainana tao amin’ny feony, dia ilay izy tsy misy afaka manampy intsony, ilay fanahiny
miala aina miantoraka eo amin’ilay Mpamonjy miala aina. “Tompo 6, tsarovy aho’, hoy izy nihiaka,
‘rehefa tonga any amin'ny Fanjakanao lanao.’

“Tonga haingana ny valiny. Feo malefaka sy milanto, feno fitiavana, fangorahana, ary
amin-kery : ‘Lazaiko aminao marina tokoa anio, hihaona amiko any am-paradisa ianao ...

“Raha nilaza ireo teny fikasana ireo lzy, ilay rahona maizina izay toa nanarona ny
hazofijaliana dia notrobaran’ny hazavana mamirapiratratra sy velona. Tonga ny fiadanana tonga
lafatra vokatry ny famitranam-pihavanana amin’Andriamanitra, ho an'ilay jiolahy nibebaka ... Tsy
lalodalovana ny Sofiny ka tsy handre, na fohy ny Tanany ka tsy mahavonjy. Zony amin’ny maha
Mpanjaka Azy ny mamonjy hatramin’ny farany izay rehetra manatona an’Andriamanitra amin’ny
alalany.” DA 749-751

“Afaka mamonijy izay rehetra manatona Azy amin’ny finoana hatramin’'ny farany Jesosy.
Hodioviny amin'ny fahalotoana rehetra izy ireo raha mamela Azy hanao izany. Raha mifikitra
amin’ny otany anefa izy ireo, dia tsy ho azo hovonjena satria ny fahamarinan’ny Krsity dia tsy
manarona ota izay tsy nibebahana. Nanambara Andriamanitra fa ireo izay mandray an'i Kristy ho
Mpanavotra azy, manaiky Azy ho llay hany afaka manaisotra ny ota rehetra, dia handray
famelana amin’ny fandikan-dalana nataony. Ireo no fepetra momba ny fifidianana antsika. Ny
famonjena ny olona dia miankina amin’ny fandraisany an'i Kristy amim-pinoana. Ireo izay tsy
mandray azy dia efa namoy ny fiainana mandrakizay satria nanda tsy handray ilay lalan-tokana
nomen’'ny Ray sy ny Zanaka ho famonjena izao tontolo izao izay very izy ireo.” 7 BC 931

“Rehefa vita ny ady eto an-tany ary voahangona ao an-tranon-dRay ireo olona masina, ny
hira fanevantsika voalohany dia ilay hiran'i Mosesy, ilay mpanompon’Andriamanitra. Ny hira
faneva faharoa dia ilay hiran'ny Zanak'Ondry, ilay hiran'ny fahasoavana sy ny fanavotana.
Hihamafy izany hira izany, ho be voninahitra kokoa, avy amin’ny fihetrena ambony kokoa, ka
hanakoako hatrany hatrany ao an-kianjan’ny lanitra. Avy eo dia hohiraina ny hira momba ny
fitondran’Andriamanitra, izay mampifandray ireo karazana fitantanana isan-karazany; efa hita
miharihary mantsy ankehitriny ny zava-drehetra momba ny lalana, ny faminaniana ary ny
filazantsara. Voangona manodidina ny hazofijalian’l Kalvary ny tantaran’ny fiangonana teto
ambonin’ny tany sy ny flangonana voavotra any an-danitra rehetra. Ity no hira faneva, ‘ Kristy no
ivon'ny zava-drehetra ary Kristy amin’'ny rehetra’, avy amin’ny hira fiderana manakoako
manerana ny lanitra, ataon’ireo arivoarivo sy alinalina ary antokon'olona navotana tsy tambo
isaina. Miombona amin’ity hiran'i Mosesy sy ny Zanak'ondry ity ny rehetra. Hira vaovao izany
satria tsy mbola nohiraina tany an-danitra.” TM 432,433

“Indro ny zanak'ondrin’Andriamanitra izay manaisotra ny fahotan'izao tontolo izao.”
Jaona 1:29

“Nandefa hafatra sarobidy indrindra ho an’ny Olony ny Tompo tamin’ny famindram-pony
lehibe ... Ity hafatra dia natao hitondrana miharihary eo anatrehan’izao tontolo izao ilay
Mpamonjy nasandratra, ny sorona ho an'ny ota ho an'izao tontolo rehetra izao. Maneho ny
fanamarinana amin’ny finoana amin’llay azo antoka izany; manasa ny olona handray ny
fahamarinan'i Kristy izay aseho amin’ny fankatoavana ny didin’Andriamanitra rehetra. Maro no
tsy nahita an’i Jesosy intsony. Nilain'izy ireo ny nampifantoka ny masony teo amin'ny maha-
Andriamanitra Azy, ny Fahamendrehany sy ny fitiavany tsy miova ny taranak'olombelona.
Nomena teo am-pelatanany ny hery rehetra mba ahafahany manome fanomezana be dia be ho
an’'ny olona, nanomezany ilay fanomezana sarobidin’'ny Fahamarinany ho an'’ilay olona tsy
manan-kery mila fanampiana. Izany no hafatra izay nodidian’Andriamanitra mba homena an’izao
tontolo izao. Ny hafatry ny anjely fahatelo izany, izay tokony hotoriana amin’ny feo mafy, ary
andrasana miaraka amin’ny fandrotsahany mivatravatra ny Fanahiny Masina.” TM 91, 92

“Ny vahoakan’Andriamanitra sisa dia natao hameno ny tany amin’ny hiakan'ilay anjely
fahatelo: ‘Indro ny faharetan'ny olona masina, dia izay mitandrina ny didin’Andriamanitra sy ny
finoana an’i Jesosy.” RH 7-16-1901.

“Nilaina ny nanandratra ny fenitra lehiben’ny fahamarinana, tamin’ny fanaovana izany
anefa dia maro no nanao an-tsirambina ny fitoriana ny finoana an'i Jesosy. Raha manana ny
fanahy sy ny herin'ny hafatry ny anjely fahatelo isika, dia tsy maintsy hasehontsika miaraka ny
lalana sy ny filazantsara, satria miara-mandeha ireo.” RH 9-3-1889

“Tsy maintsy aseho ny filazantsara, tsy toy ny foto-kevitra tsy misy aina fotsiny anefa fa
toy ny hery velona manova ny fiainana. Irin‘Andriamanitra ireo mpandray ny Fahasoavany ho
vavolombelon’'ny herin’izany.” DA 826

“Fa tsy menatra ny filazantsara aho fa herin’Andriamanitra ho famonjena izay rehetra
mino azy izany... ‘Ny marina amin’ny finoana no ho velona.” Romana 1:16, 17

“Mila fanazavana mahakasika ny drafi-pamonjena isika. Tsy misy iray amin’ny zato
mahatakatra ho an'ny tenany ny fahamarinan’ny Baiboly momba io lohahevitra io izay tena ilaina
amin'ny mahasoa antsika ankehitriny sy mandrakizay.

“Tsy tian'ny fahavalon’ny olombelona sy Andriamanitra ny ahafantarana mazava tsara
izany fahamarinana izany; satria fantany fa ho rava ny heriny raha toa ka raisin'ny olona amin'ny
fahafenoana izany. ... Tsy maintsy manana ilay finoana izay mitana ny herin’Andriamanitra ny
vahoakan’Andriamanitra, ‘fa fahasoavana no namonjena anareo amin’ny finoana, ary tsy avy
aminareo izany fa fanomezana avy tamin’Andriamanitra.” RH 9-3-1889

“Tsy hampiasa ny fampianarana momba ny fanamarinana amin’ny finoana araka ny
tokony ho izy ny sasany. Haneho izany amin’ny lafiny anankiray fotsiny izy ireo, hahatonga ny
finoana ho ivon’ny zavatra rehetra ary hanao tsinontsinona ny asa. Ny hafa indray handray ireo
teboka izay mirona amin'ny fahadisoana, ary tsy hiraharaha tanteraka ny asa. Miasa
mandrakariva amin’ny fitiavana ny tena finoana, izany no lasa hery manosika.” RH 1-24-1893

“Raha tsy ny hery avy any ambony no entina eo amin'ny fanandraman’ny

vahoakan’Andriamanitra, dia hambabo ny saina ny tedria sy ny hevi-diso, hoesorina tsy ho eo
amin’ny fanandraman’ny maro Kristy sy ny Fahamarinany, ary tsy hisy herin'ny fiainana ny
finoan'izy ireo.” RH 9-3-1999

“Ny finoana tena ilaina amin'ny famonjena dia tsy finoana anarany fotsiny fa filamatra
mitoetra, hery hiankinan'ny aina avy amin'’i Kristy. Hitarika ny fanahy hahatsapa ny fitiavan'i
Kristy izany, amin’ny fatrany ambony tokoa ka na ny toetra aza dia ho voamboatra, voadio,
nohandrianina. Izany finoana an'i Kristy izany dia tsy fahamaizana fotsiny, fa hery izay miasa
amin'ny fitiavana sy manadio ny fanahy. Mahavita zavatra izy io, mitondra ny fanahy ho eo
ambany fitsipi-pifehezana, manandratra azy hiala amin’ny fahalotoana, ary mitondra azy ho
amin’'ny firaisana amin’i Kristy, mandra-pananany ny Hatsarany izay ilain’ny fanahy. 1zany no
atao hoe finoana mahavonjy.” RH 8-18-1891

“Raiso amin’ny dingany rehetra ity hafatra ity, lazao amin’ny olona rehetra izany, na aiza
na aiza hanokafan'ny Fitondran’Andriamanitra ny lalana. Ny fanamarinana amin’ny finoana sy ny
fahamarinan'i Kristy dia lohahevitra natao hotoriana amin’izao tontolo izao izay very.” 7BC 964

“Hifanena amin’ny olona izay hiteny toy izao ianao: ‘Taitaitra loatra ny amin’izany zavatra
izany koa ianao. Miditra lalina loatra ianao.Tsy ho tratranao izany ny fahamarinan'i Kritsy, tsy
hahavita betsaka amin’izany ianao. Tokony hitory ny amin'ny lalana ianao.’Amin'ny maha-
vahoaka antsika dia nitory ny lalana isika mandra-pahamaina antsika toy ireo tendrombohitr’l
Gilboa izay tsy nisy orana mihitsy. Tsy maintsy mitory an'i Kristy ao amin’ny lalana isika, dia hisy
ranon‘aina sy sakafo mahavelona ao amin’'ny toritenintsika.” RH 3-10-1890

“Tokony ankalazaina ny lalan’Andriamanitra; tsy maintsy hambara amin’ny toeny marina
sy masina ireo fitakiany, mba hitondrana ny olona hanapa-kevitra hanohana na hanohitra ny
marina. Ny hafatry ny fahamarinan'’i Kristy dia natao hanako hatrany amin'ny faran'ny tany mba
hanomana ny lalan’'ny Tompo. Izany no voninahitr’Andriamanitra izay hamarana ny asan’ny
anjely fahatelo.” 6 T 19

“Ary nisy iray koa dia anjely fahatelo, nanaraka ireny ka nanao tamin’ny feo mahery hoe:
‘raha misy miankohoka eo anoloan’ny bibidia sy ny sariny ka mandray ny marika eo amin'ny
handriny na amin’ny tanany, dia izy koa no hisotro ny divain’ny fahatezeran’Andriamanitra izay
naidina tao anaty kapoakan’'ny fahatezerany tsy miharoharo zavatra, sady hampijaliana amin'ny
afo sy solifara eo anatrehan’ny anjely masina sy eo anatrehan’ny zanak’ondry izy, ary ny setroky
ny fijaliany dia miakatra mandrakizay mandrakizay, ary tsy manam-pitsaharana na andro na
alina izay miankohoka eo anoloan’ny bibidia sy ny sariny ny izay mandray ny mariky ny anarany.’

“Indro ny faharetan’'ny olo-masina dia izay mitandrina ny didin’Andriamanitra sy ny
finoana an'i Jesosy.” Apokalipsy 14:9-12

“Hizara antoko roa lehibe ny Kristiana ao anatin’ilay fifanandrinana - ireo izay mitana ny
didin'Andriamanitra sy ny finoana an'i Jesosy, ary ireo izay miankohoka amin’'ny bibidia sy ny
sariny ary mandray ny mariny.” GC 450

“Nasehon’ny Tompo ahy mazava fa hiforona mialohan’'ny fikatonan'ny varavaram-
pahasoavana ny mariky ny bibidia; satria izany no fitsapana lehibe ho an'ny
vahoakan'’Andriamanitra izay hanapahana hevitra ny amin’ny hoaviny mandrakizay.” 7 BC 976

“Rehefa miray hevitra momba ireo foto-mpampianarana izay iombonany ireo flangonana

lehibe ao Etazonia, dia hitaona ny fanjakana hanamafy ny didim-panjakana sy hanohana ireo
ambaratongam-panjakana, dia hanao ilay sary ho an’ny fanjakan’'i Roma | Amerika Protestanta,
ary tsy ho azo ihodinana ny fampiharana sazy ho an'ireo izay tsy mitovy hevitra aminy.” GC 445

“Ary ny fahefana rehetra nanan’ilay bibidia voalohany dia asehony eo anatrehany ary ny
tany mbamin’izay monina eo dia asainy miankohoka eo anoloan’ny bibidia voalohany, izay efa
sitrana tamin'ilay feriny saiky nahafaty azy. Ary manao famantarana lehibe izy ka dia mampidina
afo avy any an-danitra ho amin’ny tany eo imason’ny olona aza. Ary mamitaka izay monina
ambonin’ny tany amin’ny famantarana izay nomena azy hatao imason’ny bibidia, sady milaza
amin’izay monina ambonin'ny tany koa mba hanao sary ho an’ny bibidia izay vaon’'ny sabatra,
nefa velona ihany. Ary navela hanisy aina ny sarin’'ny bibidia izy mba hahateny ny sarin'ny bibidia.
Ary ny olona rehetra, na ny kely na ny lehibe, na ny manankarena na ny malahelo na tsy andevo
dia ampandraisiny marika eo amin'ny handriny avokoa, mba tsy hisy hahazo hividy na hivarotra
afa-tsy izay manana ny marika dia ny anaran’ny bibidia sy ny isan’ny anarany.” Apokalipsy
13:12-17

“Raha miombona amin'ny fahefana papaly i Amerika, ilay tanin’ny fahafahana ara-
pivavahana, amin'ny fanerena ny eritreritra sy amin’ny fanerena ny olona hanome voninahitra ilay
sabata sandoka, dia ho voatarika hanaraka ny ohatra omeny ny olona amin’ny firenena rehetra
eto amin'izao tontolo izao.” 6 T 18

“Hozahan-toetra ny olona rehetra. Fankatoavana na tsy fankatoavana no fanontaniana
tsy maintsy handraisan’izao tontolo izao fanapahankevitra. Ho voantso hanao safidy amin'ny
lalan’Andriamanitra na ny lalan’ny olona ny rehetra. Eto no voasoritra ny tsipika mampisaraka.
Tsy misy afa-tsy sokajy roa no hijanona. Efa voavolavola tanteraka ny toetra rehetra ; ary
hampiseho ny rehetra na izy nisafidy ny andanin’ny fahatokiana na ny ankilan’ny fikomiana.” DA
763

“Ny Sabata no ho fizahan-toetra lehiben'ny fahatokiana, satria izy no teboky ny
fahamarinana izay tena hisian'ny adihevitra. Rehefa hihatra amin’ny olona ny fitsapana farany
dia ho vaosoritra ny tsipika manavaka ireo izay manompo an’Andriamanitra sy ny tsy manompo
Azy ... Raha mandray ny mariky ny bibidia ny sokajy iray, amin’ny fanekeny ny mariky ny fileferana
amin’ireo fahefan’'ny tany, ny iray hafa kosa mandray ny tombokasen’Andriamanitra, amin’ny
fisafidianana ny mariky ny flandaniana amin’ny fahefan’Andriamanitra.” GC 605

“Ary hitako fa indro, nisy anjely hafa koa niakatra avy tany amin’ny fiposahan’'ny
masoandro, nanana ny fanombohan-kasen’Andriamanitra velona, ary izy niantso ny anjely efatra
izay navela hanimba ny tany sy ny ranomasina tamin’ny feo mahery nanao hoe:’Aza manimba ny
tany na ny ranomasina, na ny hazo, mandra-panisianay tombo-kase eo amin’ny handrin’ny
mpanompon’Andriamanitsika.” Apokalipsy 7:2,3

“Handray ny tombo-kasen’Andriamanitra ireo olo-marina mbola velona, mialohan’ny
fiafaran’ny fotoam-pahasoavana.” 1 SM 66

“lzao no fotoana hiomanana. Tsy hapetraka na oviana na oviana eo amin’ny handrin'ny
lehilahy na vehivavy tsy madio ny tombokasen’Andrimanitra. Tsy hapetraka na oviana na oviana
amin’ny handrin’ny lehilahy na vehivavy mpitady toerana sy tia an’izao tontolo izao izany. Tsy
hapetraka na oviana na oviana eo amin’ny handrin’ny lehilahy na vehivavy manana lela
mandainga na manana fo mamitaka izany. Ireo rehetra handray ny tombo-kase dia tsy maintsy
ho tsy misy pentina eo anatrehan’Andriamanitra.” 5T 216

“Tsy voaomana hanaovana aorian'ny hidirana ny vavahadin’ny tanana ny fitafiana madio
sy masina. Ireo rehetra izay miditra dia hanana ny akanjom-pahamarinan’i Kristy, ary ny
anaran’Andriamanitra dia ho hita eo amin’ny handriny. lo anarana io dia ilay tandindona hitan’ny
apostoly tamin'ny fahitana, ary midika ho faneken’ny saina ho amin’ny fankatoavana mahiran-
tsaina sy mahatoky amin’ny didin’/Andriamanitra.” SD 370

“Nasehon’ny Tompo ahy ny maha zava-doza ny hamelana ny saintsika ho fenon'ny
fisainana sy ny fiahian'izao tontolo izao ... satria raha feno zavatra hafa ny saina dia voarara tsy
ho tafiditra ao ny fahamarinana ankehitriny, ary tsy misy toerana ho an’'ny
tombokasen’Andriamanitra velona eo amin'ny handrintsika ...

“Fohy dia fohy ny fotoam-panombohan-kase, ary efa ho tapitra tsy ho ela. Izao no
fotoana, raha mbola mihazona ny rivotra efatra ireo anjely efatra, mba hampahazo antoka ny
flantsoana sy ny nifidianana antsika.” EW 58

w

Maro no antsoina fa vitsy no hofidiana. Maro no mandre ny fanasan’ny famindram-po,
no voasedra sy voazaha toetra; vitsy anefa no voahisy ny tombo-kasen’Andriamanitra velona ...
Vitsy no hampietry ny tenany toy ny ankizikely, mba ahafahan’izy ireo miditra ny fanjakan’ny
lanitra” 5T 50

“Ireo izay manana toetra tahaka ny an’l Kristy ihany no hametrahana ilay tombo-
kasen’Andriamanitra velona.” 7 BC 970

“Toy ny handraisan’ny savoka ny fanindrian'ny tombo-kase, dia toy izany koa no tokony
handraisan’ny fanahy ny fanindrian'ny Fanahin’Andriamanitra, sy hihazonany ny endrik’l Kristy.”
7BC970

“Hisedra ny andron’i Jehovah anatin'ny fahadisoam-panantenana mangidy ireo nilaza
tena ho Kristiana maro. Tsy manana ny tombo-kasen'ilay Andriamanitra velona eo amin’ny
handriny izy ireo.” 7BC 970

“Vao voahisy tombo-kase eo amin’ny handriny ireo vahoakan’Andriamanitra - tsy tombo-
kase na marika hita maso izany fa fitoerana amin’ny fahamarinana, sady ara-tsaina no ara-
panahy, mba tsy ho azo hozongozonina izy ireo- vao voahisy tombo-kase sy voaomana amin’ny
fikororohana ny vahoakan’Andriamanitra, dia ho avy izany. Eny tokoa, efa nanomboka izany; efa
manomboka eo amin’'ny tany sy ny firenena ny fitsaran’Andrimanitra mba hampitandremana
antsika, mba hahafantarantsika izay zavatra ho avy.” 4 BC 1161

“Dia hitako ilay anjely fahatelo, hoy ilay anjely mpiaraka tamiko, ‘Mahatahotra ny asany.
Mahatsiravina ny iraka nampanaovina azy. Izy no anjely hanavaka ny vary amin’ny tsiparifary,
ary hanisy tombo-kase, na hamatotra, ny vary ho any amin'ny sompitra any an-danitra.” Tokony
hisintona ny saina manontolo sy ny fifantohana manontolo izany zavatra izany.” EW 118

“Tsy lavitra ny fotoana izay hiavian'ny fizahana toetra ny fanahy tsirairay. Hanery antsika
ny mariky ny bibidia. Tsy hananosarotra amin’ireo izay nilefitra tsikelikely tamin'ireo fitakian'izao
tontolo izao sy nampifanaraka ny fiainany tamin'ny fombany ny hilefitra amin’ireo fahefana misy,
toy izay hanaiky ny fihomehezana, ny ompa, ny fampitahorana higadra na fahafatesana . Eo
amin’ny didin’Andriamanitra sy ny didin‘olombelona no hisehoan’'ny fifanandrinana. Amin’izany
fotoana izany dia hosarahina amin’ireo tain-drendrika ao am-piangonana ny volamena. Tena
hiavaka mazava tsara amin’ny fisehoana ivelany sy ny forongony ny tena toe-panahy araka
an’Andrimanitra. Maro amin’ireo kintana nampitolagaga antsika tamin’ny famirapiratany no
hivoaka ho any amin’ny fahamaizinana. Akofa toy ny rahona no entin’ny rivotra eny amin'ny

toerana izay toa tsy ahitantsika afa-tsy toerana feno varim-bazaha.” 5T 81

“Arakaraky ny hanakaikezantsika ny fitsarana no hanehoan’ny rehetra ny tena toetrany
marina. Ary tena hazava amin’izay hoe vondron'iza no misy azy ireo.” 1 T 100

“Hanana vahoaka madio sy marina Andriamanitra. Amin’ny fikororohana lehibe izay
hiseho tsy ho ela dia tokony ho afaka mandrefy ny tanjak’Israely isika.” 5T 80

“Mety hiseho ho toy ny mianjera ny flangonana kanefa tsy hianjera. Mitoetra izy raha toa
ka hovoasivana ireo mpanota ao Ziona — toy ny akofa sarahina amin’ny vary sarobidy. Toe-
javatra mahatsiravina izany kanefa tsy maintsy hiseho. Tsy iza fa ireo izay nandresy tamin’ny
alalan'ny ran'ny zanak'ondry sy ny teny vavolombelony no ho hita ho mahatoky sy marina, tsy
misy fikentronana na pentin‘ota, sady tsy misy fitaka eo am-bavany.” 2 SM 380

“Raha manatona ny tafiotra, vondron'olona betsaka izay nilaza ho mino ny hafatry ny
anjely fahatelo, kanefa tsy nohamasinina tamin’ny fankatoavana ny marina, no hamela ny
toerany ary hamonjy ny laharan’ny mpanohitra. Amin'ny fikambanana amin’izao tontolo izao sy
ny flombonana amin’ny toe-panahiny, dia manjary lasa manana fomba fijery hafa momba ny toe-
javatra avy amin’ny fahazavana mitovy izy ireo; ary rehefa tonga ny fizahan-toetra dia efa
voaomana hisafidy izay mora izy ireo, izay andiany hiandanian'ny maro. Lehilahy manan-talenta
sy manana fomba firesaka mahafinaritra izay nifaly tao amin’ny fahamarinana teo aloha no lasa
mampiasa ny heriny hamitaka sy hitondra amin’ny lalan-diso ny fanahy. Izy ireo no manjary
fahavalo faran'izay masiaka ho an’ireo rahalahiny teo aloha.” GC 608

“Ary dia hatolony ho amin’ny fahoriana ianareo ka hovonoiny, ary ho halan’'ny firenena
rehetra ianareo noho ny anarako. Ary amin’izany andro izany dia ho tafintohina ny maro, ary
hifampiampanga sy hifankahala izy. Ary hisy mpaminany sandoka maro. Ary noho ny haben’'ny
tsy fankatoavan-dalana dia hihamangatsiaka ny fitiavan'ny maro. Fa izay maharitra hatramin’'ny
farany no hovonjena. Ary hotorina amin’izao tontolo izao ity filazantsaran'ny fanjakana ity ho
vavolombelona amin’ny firenena rehetra dia vao ho tonga ny farany.” Matio 24:9-14

“Hevoy ny tombam-borakareo, fa izao no andro hitadiavana an’i Jehovah. Ambara-piaviny
sy handatsahany fahamarinana aminareo.” Hosea 10:12

“Mialohan’ny hikatonan’ny asa sy ny fahavitan’'ny fanombohan-kase ny
vahoakan’Andrimanitra, dia handray ny firotsahan’ny Fanahin’Andriamanitra isika.” 1 SM 111

“Hitako fa tsy misy afaka miombona amin’ilay famelombelomana’ raha tsy efa nahazo
fandresena ny toetra ratsy mpahazo tsirairay, ny fizahozahoana, ny fitiavan-tena, ny fitiavana
an’izao tontolo izao, ary ny fandresena ny fiteny sy ny fanao tsy izy rehetra.” EW 71

“Tsy misy amintsika handray ny tombo-kasen’Andriamanitra raha toa ny toetsika misy
pentina na fikentronana eo aminy. Navela ho antsika ny hanitsy ny lesoka eo amin’ny toetsika, ny
hanadio ny tempolin'ny fanahy amin’ny fahalotoana tsirairay. Dia hirotsaka amintsika ny
ranonorana farany.” 5T 214

“Manana ireo fanasan’ny famindram-po isika ankehitriny mba ho lasa fanaka ho an'ny
voninahitra, avy eo dia tsy mila manahy ny amin’ny ranonorana farany isika; ny zavatra mila
ataontsika fotsiny dia ny mihazona ny fanalantsika ho madio sy voahomana ary mipetraka eo
amin’ny toerana handraisana ny ranonoran’ny lanitra.” Ms 35, 1891

“Anio dia tokony hatolotrao an’Andriamanitra ny tenanao, mba ho foanana ao aminao ny
izaho, foanana amin'ny fitsiriritana, amin’ny fialonana, ny eritreritra ratsy, ny ady, ny zavatra

rehetra izay mety hanala baraka an’Andriamanitra. Anio dia tokony ho vaodio ny fitoeran-jironao
mba ho vonona amin’ny andon’ny lanitra, ho vonona amin’ny firotsahana mivatravatran'ny
ranonorana farany; satria ho avy ny ranonorana farany, ary ny fitahian’Andrimanitra dia hameno
ny fanahy rehetra izay voadio tamin'ny fahalotoana tsirairay. Asantsika amin'izao fotoana izao ny
mampilefitra ny fanahintsika amin'’i Kristy mba ho vonona amin'ny fotoan'ny famelombelomana
avy amin’ny fanatrehan’ny Tompo isika - ho vonona amin’ny batisan’'ny Fanahy Masina isika.” 1
SM 191

“Ary amin’ny andro farany, hoy Andriamanitra no handatsahako ny Fanahiko amin'ny
nofo rehetra, Ary ny zanakalahinareo sy ny zanakavavinareo haminany, ary ny zatovonareo
hahita fahitana.Ary ny lahiantitrareo hanonofy. Ary ny mpanompoko, na lahy na vavy dia
handatsahako ny Fanahiko amin'izany andro izany. Ka dia haminany izy.” Asa 2:17-18

“Eo ambanin’'ny firotsahana mivatravatran'ny ranonorana farany dia ho voafafa ireo
zavatra noforonin‘'olombelona, ireo milina nataon’olombelona, ho vaky ny fetran'ny
fahefan’olombelona ary hiteny amin’ny alalan'ny olombelona ny Fanahy Masina, miaraka amin'ny
hery mandresy lahatra.” 2 SM 58,59

“...Tsy amin-kery na amim-pahatanjahana, fa amin'ny Fanahiko, hoy Jehovah Tompon'ny
maro.” Zakaria 4:6

“Mitsangana, mihazava, fa tonga ny fahazavanao. Ary ny voninahitr'i Jehovah efa
miposaka aminao. Fa indro, ny haizina manarona ny tany ary ny haizim-pito manarona ny
firenena. Fa aminao kosa no iposahan’i Jehovah, ary aminao no isehoan’ny voninahiny. Ary ny
firenena manatona ny fahazavanao, Ary ny mpanjaka mankeo amin'ny famirapiratan’ny
fiposahanao.” Isaia 60:1-3

“Ny hafatry ny fahamarinan'i Kristy dia hanakoako any amin'ny vazan-tany rehetra mba
hanomanana ny lalan’'ny Tompo. Izany no vonihahitr’Andriamanitra, izay hamarana ny asan’ny
anjely fahatelo.” 6 T19

“Raha manatona ny fotoan-tsarotra farany ny vahoakan’Andriamanitra, dia tsy maintsy
mampitombo ny hery entina mitory ny hafatra izay nomena azy ireo. Tsy maintsy omena ny
flangonana ny fampitandremana. Tsy maintsy haseho eo anatrehan’ireo mandika ny lalany ireo
fitakian’Andriamanitra. Tsy maintsy atao izay ahatakaran'’izy ireo fa resaka miankina aman‘aina
izany. Hameno ny tany amin’ny hafatry ny anjely fahatelo ireo vahoakan’Andriamanitra. ‘Indro ny
faharetan’ny olona masina, izay mitandrina ny didin’Andriamanitra sy ny finoana an'i Jesosy.” RH
7-16-1901

“Ireo izay miandry ny fahatongavan’ny Mpampakatra dia tsy maintsy milaza amin'ny
olona hoe: ‘Indro ny Andriamanitrao.” Ny tara-pahazavana feno famindram-po farany, ny hafatry
ny famindram-po farany izay omena izao tontolo izao dia fanambarana ny Toeny feno fitiavana.
Natao haneho ny voninahitr’Andriamanitra ireo zanany. Eo amin’ny fiainany sy toetrany
manokana dia natao hanambara izy hoe inona no nataon’ny fahasoavan’Andriamanitra ho azy.”
COL 415

“Tokony vokarina indray ao amin’ny taranak'olombelona ny tena endrik’Andriamanitra.
Mandray anjara amin'ny fahatanterahan’ny toetry ny Vahoakany ny voninahitr’Andriamanitra, ny
voninahitr'i Kristy.” DA 671

“Amin’ny fametrahana ao am-pon’izy ireo ireo filamatry ny Teniny, no hamolavolan’ny
Fanahy Masina ny toetran’Andriamanitra ao anatin’ny olona. Ny hazavan’'ny voninahiny -Ny

Toeny - dia natao hamirapiratra eo amin’ireo mpanara-dia Azy. Natao hidera an’Andriamanitra izy
ireo noho izany, natao hanazava ny lalana mankamin’ny tranon’'ny Mpampakatra.” COL 414

“Mpanompon’Andriamanitra, amin’ny endriny mazava sy mamiratra amin'ny fanoloran-
tena masina, no hanafaingana ny fitoriana ny hafatra avy any an-danitra amin’ny toerana iray
mankamin’ny toerana hafa. Amin’ny feo aman’arivony, manerana ny tany, no hanomezana ny
fampitandremana. Hisy ny fahagagana, ho sitrana ny marary ary famantarana sy fahagagana
no hanaraka ireo mpino. Satana koa dia miasa amin’ny fahagagana sandoka, eny hampidina afo
avy any an-danitra eo imason’ny olona izy. Ary dia hasaina hijoro amin’'izay niandaniany ny
mponina ambonin’ny tany.” GC 612

“Rehefa afaka izany,dia hitako fa indro, nisy anjely iray, koa nidina avy tany an-danitra,
nanana fahefana lehibe, ary ny tany nohazavain’'ny voninahitra. Ary niantso tamin'ny feo mahery
izy ka nanao hoe: ‘Rava, rava Babylona lehibe! Ka tonga fonenan'ny demonia sy fieren'ny fanahy
maloto rehetra ary akanin'ny vorona rehetra izay maloto sy ankahalaina fa tamin'ny divain’ny
fahatezeranna, noho ny fijangajangana no nahalavoan’ ny firenena rehetra, ary ny mpankan'ny
tany mijangajanga taminy, ary ny mpandrato amin’ny tany tonga mpanankarena noho ny
hafatratry ny nitiavan'io ny zavatra mahafinaritra ny tena.

“Ary nahare feo iray koa avy tany an-danitra aho nanao hoe:Miala aminy ianareo, ry oloko,
mba tsy hiombonanareo ota aminy, ary mba tsy hisy hahazo anareo ny loza manjo azy.Fa ny
fahotany efa nitehika tamin’ny lanitra,ary Andriamanitra efa nahatsiaro ny ratsy
nataony.”Apokalipsy 18:1-5

“Efa fenony ny fatran’ny fahadisoany, ary efa mby hianjera aminy ny fahasimbana. Mbola
manana vahoaka ao Babyl6na anefa Andriamanitra; ary mialohan’ny hahatongavan'ny fitsarany
dia tsy maintsy antsoina hiala tao ireo olona mahatoky ireo, mba tsy hiombonany amin’ny
fahotany ka tsy ‘handraisany ireo loza'... Ireo fanambarana ireo, miaraka amin’ny hafatry ny
anjely fahatelo no mandrafitra ny fampitandremana farany omena ny mponina ambonin’ny tany.”
GC 604

“Miditra ara-potoana ao amin’'ny asa lehibe farany ataon’ny hafatry ny anjely fahatelo ny
asan’io anjely io, raha lasa hiaka manakoako izany. Ary dia tokony hiomana hijoro amin’ny
oran’ny fakam-panahy izay hosedrainy tsy ho ela ny vahoakan’Andriamanitra. Hitako nisy
hazavana lehibe nitoetra tamin’izy ireo, ary niombona izy ireo hitory tsy amin-tahotra ny hafatry
ny anjely fahatelo.” EW 277

“Hisedra toe-javatra sarotra izay tsy ho haintsika sahanina isika amin'ny fotoan-dehibe
hamaranana ny asa; aoka anefa tsy hadinontsika fa mifofotra miasa ireo fahefana telo
lehiben'ny lanitra, misy tanana avy any ambony miasa eo ambony kodiarana, ary hanatanteraka
ny teny fikasany Andriamanitra. Hanangona olona manerana izao tontolo izao, izay hanompo
Azy amin'ny fahamarinana lzy” 8 T 254

“Fa amin’ny fahatanterahana faingana no hanefan’i Jehovah ny teniny ambonin’ny tany.”
Romana 9:28

“Hotoriana ny hafatr’ilay anjely fahatelo noho izany. Koa satria avy ny fotoana izay
hanomezana izany ny hery lehibe indrindra, dia hiasa amin’ny alalan’ny fitaovana manetry tena
ny Tompo, hitarika ny sain’ireo izay manolotra ny tenany ho amin’ny fanompoana Azy. Hanana



|

-

izay ilainy hamitana ny asa ireo mpiasa amin’ny alalan'ny fanosoran’ny Fanahiny, fa tsy amin'ny
fiofanana tany am-pianarana. Ho voatery handeha amin'ny fahazotoana masina ireo lehilahin'ny
finoana sy vavaka, hanambara ny teny izay nomen’Andrimanitra azy ireo. Haseho miharihary ny
fahotan'i Babylona. Ireo vokatra mampatahotry ny fanerena ny hitandremana ireo fomban'ny
flangonana amin’ny alalan’ny fahefana sivily, ny fitsofohan’ny fiantsoana avelo, ny fandrosoan’ny
fahefana papaly tamin’ny fomba mangingina kanefa haingana, - hiseho miharihary izany rehetra
izany. Ho voahetsika ny vahoaka avy amin’ireo fampitandremana manetriketrika ireo.
Aman’alinalina no hiaino dia ireo izay mbola tsy ary nandre teny toy izany.” GC 606

“Ny fotoan’ny fitsaran’Andriamanitra mandringana no fotoan'ny famindram-po ho an'’ireo
izay tsy nanana fahafahana hoe inona no marina. Hijery azy ireo am-pitiavana ny Tompo, tohina
ny Fony feno famindram-po; mbola mitsotra hamonjy ny Tanany, raha efa mihidy ny varavarana
ho an'ireo izay efa tsy hiditra ao. Marobe amin’ireo hoekena hiditra amin’ny androfarany no ho
sambany vao nandre ny fahamarinana.” 7 BC 979

“Manana ondry hafa izay tsy amin’ity vala ity Aho, ary ireny koa dia tsy maintsy hoentiko
ka hihaino ny feoko, ary ho tonga andiany iray izy, sady iray ihany ny Mpiandry.” Jaona 10:16

“Hitako fa nanana zanaka izay tsy mbola nahita na nitandrina ny Sabata Andriamanitra.
Tsy nanda ny hazavana momba izany izy ireo. Ary tamin’ny flandohan'ny fotoan-tsarotra dia
fenon'ny Fanahy Masina isika raha nandeha nitory ny Sabata tamin’ny fahafenoany kokoa.
Nahatezitra ny flangonana sy ireo Advantista anarany fotsiny izany, sady tsy afaka nitsipaka ny
fahamarinana ny amin’ny Sabata rahateo izy ireo. Ary tamin’izay fotoana izay, ireo
voafidin‘Andriamanitra rehetra dia nahita tsara fa nanana ny marina isika, dia niala izy ireo ka
niaraka niaritra ny fanenjehana tamintsika.” EW 33

“Ireo fiovam-po ho amin’ny fahamarinana ireo dia hiseho ao anatin’ny fotoana fohy izay
hahagaga ny fiangonana, ka hoderaina ny anaran’Andriamanitra irery ihany.” 2 SM 16

“Tsy manana fotoana manokana aho hilazana hoe rahoviana no hiseho ny firotsahan'ny
Fanahy Masina - rehefa midina avy any an-danitra ilay anjely mahery, ka hikambana amin’ilay
anjely fahatelo amin'ny fanakatonana ny asa ho an'ity izao tontolo izao ity; ny hafatro dia hoe ny
hany fialofana azo antoka ho antsika dia ny ho vonona amin’ny famelombeloman’ny lanitra, ny
fananana ny jirontsika voavoatra sy mirehitra.”1 SM 192

Apokalipsy 12:17: “Dia tezitra tamin’ilay vehivavy ny dragona ka lasa nandeha hiady
tamin’ny zanany sisa, izay mitandrina ny didin’Andriamanitra sy mitana ny filazana an'i Jesosy.”

Apokalipsy 12:12: “Loza ho an’ny tany sy ny ranomasina! Fa nidina ho aminareo ny devoly
sady manana fahatezerana lehibe”

“Mahatahotra ireo tranga hiseho izay anton’izany hiaka avy amin’ny feo avy any an-
danitra izany. Arakaraky ny maha fohy ny fotoan'i Satana no mampitombo ny hatezerany, ary
hahatratra ny teboka fara-tampony ny asa famitahana sy fandringanana ataony amin'ny andro
fahoriana.” GC 623

“Feno tafiotra sy ady sy fahasamihafana izao tontolo izao. Eo ambany fitarihan’ny loha
anankiray - ny fahefana papaly - dia hikambana ny vahoaka hanohitra an’Andriamanitra amin’ny
alalan’ireo Vavolombelony. Hohamafisin'ilay flangonan'ny fihemorana lehibeio firaisanaio." 7 T
182

“Toy izao ny fizarana faratampony amin’ny tantara an-tsehatra lehiben’ny famitahana,

haka ny endrik’l Kristy Satana. Nilaza ho naniry fatratra ny fiavian'ny Mpamonjy ho
fahatanterahan’ny fanantenany hatry ny ela ny flangonana. 1zao dia ataon’ilay mpamitaka lehibe
toy ny hoe efa tonga | Kristy. Amin'ny toerana samy hafa eto ambonin’ny tany dia haneho ny
tenany amin’ny olona Satana, toy ny manana famirapiratana manjelanjelatra be tokoa, mitovy
amin’ny fanoritsoritana ny zanak’Andriamanitra nomen’i Jaona ao amin'ny Apokalipsy 1:13-15.
Ny voninahitra izay manodidina azy dia tsy azon’ny maso mety maty hihoarana. Manakoako eny
amin’'ny rivotra ny hiakam-pandresena: “Tonga Kristy, tonga Kristy!” Miondrika sy miankohoka eo
anatrehany ny olona, raha maninjitra ny tanany sy manonona tso-drano ho azy ireo izy, toy ny
nitsofan’i Kristy rano ny mpianany fony Izy tety an-tany. Malefaka sy malemy ny feony, kanefa toy
ny feno feon-kira. Amin'ny lantom-peo feno halemem-panahy sy mangoraka no hanehoany ny
fahamarinan’ny lanitra feno fahasoavana mitovy amin’izay nambaran’ny Mpamonjy; hanasitrana
ny aretin’ny olona izy, avy eo, amin’ny toetra izay heverina ho toetr'i Kristy, dia hilaza ho efa
nanova ny Sabata ho Alahady izy, ary mandridy ny rehetra hanamasina ny andro izay efa
notahiany. Manambara izy fa ireo izay tsy manaiky fa mbola mitandrina ny andro fahafito ho
masina dia miteny ratsy ny anarany amin'ny fandavana tsy hihaino ny anjely nalefa ho azy ireo
tamim-pahazavana sy fahamasinana. Izany no fitaka mahery vaika sy lehibe indrindra.” GC 624

“Hodidiana isika hiankohoka amin’io zava-manan’aina io, izay homen'izao tontolo izao
voninahitra toy ny hoeKristy.” 6 BC 1105

“Koa raha misy manao aminareo hoe: indro, aty Kristy, na: indro, ary; aza mino ianareo. Fa
hisy Kristy sandoka sy mpaminany sandoka hitsangana haneho famantarana lehibe sy
fahagagana, ary raha azo atao, na dia ny olom-boafidy aza dia hofitahiny. Indro, voalazako
aminareo rahateo izany. Ary amin’izany, raha misy manao aminareo hoe: indro, any an'efitra lzy,
aza mankany ianareo, indro ao amin’ny efitrano Izy aza mino. Fa tahaka ny helatra avy any
atsinanana ka hita hatrany andrefana, dia ho tahaka izany ny fiavian'ny zanak'olona.” Matio
24:23-27

“Ireo mpianatra mavitrika ny Soratra Masina ihany sy izay nandray ny fitiavana ny
fahamarinana ihany no voaaro amin’ny fitaka mahery vaika izay hambabo an’izao tontolo izao.
Amin’'ny alalan’ny teny vavolombelon’ny Baiboly no hahafantaran’izy ireo ilay mpamitaka misaro-
tava. Ho avy ny fizahan-toetra ho an'ny rehetra. Hiseho ny tena Kristiana, avy amin'ny
fanivanan’'ny fakam-panahy. Moa ve ny vahoakan’Andriamanitra tena miorina tsara eo amin’ny
Teniny ka tsy hilefitra amin’ny porofo asehon’ny retsi-pandreny?” GC 625

“Fa ny Fanahy milaza marina fa amin’ny andro aoriana dia hihemotra amin’ny finoana ny
sasany, manaiky fanahy mamitaka sy fampianaran’ny demonia.” 1 Timoty 4:1

“Ny apostoly araka ny filazan'ireo fanahy mandainga ireo dia nanoratra zavatra samy
hafa araka izay nibaikoan'ny Fanahy Masina azy teto ambonin’ny. Tsy eken'izy ireo ny maha avy
amin’Andriamanitra ny Baiboly, ary dia notriarin’izy ireo ny fototry ny fanantenana Kristiana, ka
novonoiny ny hazavana izay mampiseho ny lalana mankany an-danitra.” GC 557

“Ireo rehetra tsy manana ny fanahin'ny fahamarinana dia hikambana ho eo ambany
fitarihan'i Satana.” 7 BC 967

“Nampitandremana isika fa amin’ny andro farany dia hiasa miaraka amin’'ny famantarana
sy ny fahagagana mandainga izy. Ary hotohizany ireo fahagagana ireo mandra-pahatapitra ny
fotoam-pahasoavana, mba ahafahany manondro ireny ho toy ny porofo amin’ireo fa anjelin'ny
mazava izy fa tsy anjelin'ny maizina.” 2 SM 51

“Hilaza teny tsara izy ary hanao asa soa. Ho voahala tahaka ny endrik'i Kristy kanefa hisy
fahasamihafana voamarika eo amin’ny teboka iray. Hanodina ny olona hiala amin’ny
lalan’Andriamanitra Satana. Na eo aza anefa izany, dia tena vitany tsara ny manao fahamarinana

hosoka, ary raha azo atao dia na ny olom-boafidy aza hofitahiny. Mpanjaka misatro-boninabhitra,
filoham-panjakana, mpitondra amin’ny toerana ambony dia hiankohoka eo amin’ny teoria diso
asehony.” FE 471,472

“Ireo dia miray saina ka manome ny heriny sy ny fahefany ho an'ilay bibidia. Ireo dia hiady
amin’ny zanak'ondry ary ny zanak'ondry haharesy azy, satria Tompon’'ny tompo sy mpanjakan’'ny
mpanjaka Izy ary haharesy azy koa izay momba Azy dia olona voaantso sy voafidy ary
mahatoky.” Apdkalipsy 17:13,14

“Tsy hanaiky ho resy tsy miady ireo herin'ny ratsy ao amin’ilay fifanandrinana. Saingy
manana ny anjara ataony ny Fitondran’Andriamanitra ao amin’ilay adin'ny Aramagedona. Rehefa
hazavain’ny voninahitry ny anjely ao amin’ny Apokalipsy toko faha 18 ny tany, ireo singa ara-
pivavahana, tsara sy ratsy dia hifoha amin'ny torimaso, ary haka ny saha ireo tafik'llay
Andriamanitra velona.” 7 BC 983

“Tsy ho ela intsony dia hosedraina amin’ny fizahan-toetra mahamay ny
vahoakan'’Andriamanitra, ary ny ampahany betsaka amin’ireo izay hita ho tena izy sy tsy misy
fitaka dia ho voaporofo vy mikarantsana fotsiny. Raha tokony ho nampahatanjahina sy
nohamafisin’'ny fanoherana, ny fandrahonana, ny fanararaotana izy ireo, dia hiandany amin-
kanosana amin'ny antokon'ny mpanohitra izy ireo.” 5T 136

“Etsy an-kilany kosa, rehefa tena hihatra amintsika ny tafiotry ny fanenjehana, dia haheno
ny feon’llay tena Mpiandry ondry ireo tena andian‘'ondriny. Hatao ireo ezaka feno fandavan-tena
hamonjena ireo very, ary maro tamin'ireo niala tamin’ny vala no hiverina hanaraka indray ilay
Mpiandry ondry lehibe. Ho tafaraka indray ny vahoakan’Andrimanitra ary haneho amin'ny
fahavalo ny firaisan-kinany.” 6 T 401

“Miambena ianareo, tomoera tsara amin’ny finoana, aoka hitomban-dahy,mahereza.lzay
rehetra ataonareo dia ataovy amin’ny fitiavana.” 1 Korintiana 16:13,14

“Dia miomana koa ianareo, fa ho avy ny zanak'olona amin’izay ora tsy ampoizinareo.”
Lioka 12:40

“Rehefa mifarana ny asan’ny fitsarana famotopotorana, dia efa tapaka ny anjara ho
an’'ny rehetra, na ho amin’ny fiainana na ho fahafatesana. Tapitra fotoana fohy mialohan’ny
fisehoan'ny Tompo eny amin’ny rahon’'ny lanitra ny fotoam-pahasoavana.” GC 490

“Hitako ireo anjely nirohatra nivezivezy tany an-danitra. Anjely iray niaraka tamin'ny
tondro-maintin’'ny mpanoratra teo akaikiny no niverina avy tany amin’ny tany nilaza tamin’i
Jesosy fa vita ny asany, ary voaisa sy voahisy tombon-kase ny ireo olona masina. Avy eo dia
hitako Jesosy, izay nanompo teo anoloan’ny fiaran’ny fanekena izay nisy ny didy folo, nanipy ny
fandoroana ny ditin-kazo manitra. Natsangany ny tanany ary tamin’ny feo mahery no nilazany
hoe “Vita".

“Efa tapaka ny momba ny tsirairay, na ho amin’ny fiainana na ho fahafatesana. Raha
nanao asa fanompoana tao amin’ny fitoerana masina Jesosy, dia nandeha ny fitsarana ireo
marina efa maty, avy eo dia ireo marina mbola velona. Noraisin'i Kristy ny Fanjakany, nataony ny
fanavotana ny Olony ary nofafany ny otan’izy ireo. Voatendry ireo ho olom-pirenen’ilay
Fanjakana. Tanteraka ny fampakaram-badin’ilay Zanak'ondry.” EW 279, 280

“Aoka isika hifaly sy ho ravoravo ka hanome voninahitra Ary; fa tonga ny fampakaram-
badin'ny Zanak'ondry. Ka efa niomana ny vadiny. 8Ary nasaina nitafy rongony fotsy madinika

sady madio no mangatsakatsaka izy; fa izany rongony fotsy madinika izany dia ny asa marina
ataon'ny olona masina. 9Ary hoy koa izy tamiko Soraty: Sambatra izay nantsoina ho amin'ny
fanasana fampakaram-badin'ny Zanak'ondry. ..” Apokalipsy 19:7-9

“Rehefa mifarana ny fotoam-pahasoavana, dia ho avy tampoka izany, tsy ampoizina -
amin’ny fotoana izay tsy hieritreretantsika azy mihitsy izany. Afaka manana tahirin-kevitra
mazava any an-danitra anefa isika androany, ary mahafantatra fa noeken’Andriamanitra; ary
farany raha mahatoky isika, dia hangonina ho ao amin’'ny fanjakan’ny lanitra.” 7 BC 989

“Indro, avy toy ny mpangalatra Aho. Sambatra izay miambina ka miaro ny fitafiany
fandrao mandeha mitanjaka izy, ka hita ny fahamenarany.” Apokalipsy 16:15

“Raha toa ka nihemotra ianao ary tsy nahomby teo amin’ny fiainana maha-Kristiana
araka ny voalazan’'ny Baiboly, meteza hiova fo; satria ny toetra entinao mandritra ny fotoam-
pahasoavana ihany no ho toetranao amin’ny fiavian'i Kristy. Raha ho olona masina ianao any an-
danitra dia tsy maintsy ho olona masina eto an-tany aloha ianao. Ny sori-toetra izay
ankamamianao eo amin’ny flainana dia tsy hovan’ny fahafatesana na ny fitsanganana amin'ny
maty. Hivoaka avy ao am-pasana miaraka amin’ny toetra mitovy amin’izay nasehonao tao an-
tokantranonao sy teo amin’ny fiaraha-monina ianao. Tsy manova toetra Jesosy amin’ny Fiaviany.
Tsy maintsy tanterahina amin’izao fotoana izao ny asa fanovana. Ny fiainantsika andavanandro
no hamaritra ny ho avintsika.” AH 16

“Ny Tompo tsy mahaela ny teny fikasany, araka izay ataon’ny sasany ho fahelany, fa
mahari-po aminareo lzy, ka tsy tiany hisy ho very, fa mba ho tonga amin’ny fibebahana izy
rehetra. Fa ho avy tahaka ny mpangalatra ny andron’ny Tompo, ary amin’izany ny lanitra dia ho
lasa amin’ny firimorimoana mafy, ary ho levon’ny afo ny tenan’ny zavatra rehetra, ka hodorana
avokoa ny tany sy ny asa izay eo aminy, koa raha ho levona toy izany izao zavatra rehetra izao,
dia olona tokony hanao ahoana moa ianareo amin’ny fitondrantena masina sy ny toe-panahy
araka an’Andriamanitra.” 2 Petera 3:9-11

“Koa amin’izany sikino ny sainareo, dia mahonona tena, ka antenao tsara ny
fahasoavana izay hoentina ho anareo amin’ny hisehoan'i Jesosy Kristy, tahaka ny zanaka
manoa, tsy mitondra tena araka ny filanareo fahiny tamin’ny tsy fahalalanareo, fa araka ny
fahamasinan’llay niantso anareo, dia aoka mba ho masina koa ianareo amin’'ny fitondratena
rehetra.”1 Petera 1:13-16

“Ireo izay mandray ny tombokasen'ilay Andriamanitra velona sy voaro amin’ny fotoan-
tsarotra dia tsy maintsy ahitana taratra ny endrik’i Jesosy amin’ny fahafenoany.

“Hitako fa maro ny manao an-tsirambina ny fanomanana izay tena ilaina kanefa
manantena ny fotoana ‘famelombelomana’ sy ny ‘ranonorana farany’ hahatonga azy ireo ho
tafajoro amin’ny andron’ny Tompo ka hivelona eo imasony. Indrisy, firy no hitako tsy manan-
kialofana amin'ny fotoan-tsarotra.” EW 71

“Maro no mamita-tena amin’ny fieritreretana fa ny toetra dia hovana amin’ny fiavian'i
Kristy, tsy hisy flovam-po intsony anefa amin'ny Fisehoany. Tsy maintsy hibebahana dieny ety ireo
kileman-toetrantsika, ary amin'ny alalan’ny fahasoavan'i Kristy dia tsy maintsy resentsika ireny
raha mbola tsy tapitra ny fotoam-pahasoavana. Eto no toerana hiomanana ahatonga antsika ho
mendrika ho amin’ilay fianakaviana ao ambony.”AH 319

“Rehefa ho avy Izy, dia tsy hanadio antsika amin’ireo otantsika, tsy hanala ny kileman-
toetrantsika, na hanasitrana antsika amin'ireo kileman-toetrantsika lzy. |zany asa rehetra izany
dia tanterahina mialohan’izany fotoana izany daholo. Rehefa ho avy ny Tompo, ireo izay masina
dia mbola hihamasina ihany. Ireo izay miaro ny tenany sy ny toetrany tao amin’ny fahamasinana,
tao amin’ny fanamasinana sy ny haja, dia handray kosa ny fikasihana farany, dia ny tsy

fahafatesana. Ireo izay tsy marina anefa, tsy voamasina ary maloto dia hijanona ho toy izany
mandrakizay. Tsy misy asa atao ho azy ireo intsony hanesorana ny kilemany sy hanomezana azy
toetra masina. Tsy mipetraka hanohy ny dingana fanadiovana sy hanala ny otany sy ny
fahalovany intsony ilay Mpanadio. Izany rehetra izany dia tokony ho natao mandritra ireo oran'ny
fotoam-pahasoavana. Izao no tokony hanatanterahana izany asa izany ho antsika.” 2T 355

“lzay hanaovantsika ny tenantsika mandritra ny fotoam-pahasoavana, no hitoerantsika
mandritra ny mandrakizay mandrakizay. Mitondra faharavana amin'ny vatana ny fahafatesana,
fa tsy manova ny toetra. Ny fiavian'i Kristy dia tsy manova ny toetrantsika; mampitoetra azy ireny
fotsiny tsy hiova mandrakizay izany.” 5 T 466

“lzay manao ny tsy marina, aoka mbola hanao ny tsy marina ihany, ary izay maloto, aoka
mbola hihaloto ihany izy, ary izay marina kosa, aoka mbola hanao ny marina, ary izay masina,
aoka mbola hihamasina ihany izy.” Apokalipsy 22:11

“Rehefa mamoha ny maty ny feon’Andriamanitra, dia hivoaka ny fasana miaraka
amin‘ireo filana sy firehetam-po mitovy amin'ny teo ihany izy, ny zavatra tiany sy ny tsy tiany toy
ny teo aloha ihany, izay nankamamiany tamin’izy mbola velona. Tsy manao fahagagana
hamoronana indray ny olona iray Andriamanitra, raha toa ka efa nomena fahafahana sy nomena
ny fotoana rehetra izy. Tsy mba nahita fifaliana tao amin’Andriamanitra, na nahita
fahafinaretana tamin’'ny Fanompoana Azy izy, nandritra ny androm-piainany. Tsy mba
nifandrindra tamin’Andriamanitra ny toetrany, ka tsy ho afaka ny ho sambatra ao amin'ny
fianakavian'ny lanitra izy.” COL 270

“Mampalahelo ny jery todika amin’izay andro izay rehefa mijoro mifanatrika amin'ny
mandrakizay ny olona. Hiseho araka izay maha izy azy ny fiainany manontolo. Tsy ho hita ho
manan-danja intsony ny fahafinaretan’izao tontolo izao, ny harena ary ny voninahitra. Ho
hitan'ny olona fa ny fahamarinana nataony tsinontsinona ihany no misy vidiny...

“Tsy hisy fotoam-pahasoavana intsony izay hiomanana ho amin’'ny mandrakizay.
Amin’izao fiainana izao no ahafahantsika manao ny akanjom-pahamarinan’i Kristy. 1zao ihany no
fotoana ahafahantsika mamolavola toetra ho amin’ny fonenana izay efa nomanin’i Kristy ho
an’ireo mankato ny didiny. Hikatona tsy ho ela ny varavaram-pahasoavana. Efa akaiky ny farany.”
COL 318,319

“Ary mitandrema, fandrao ny fonareo hovesaran'ny vokatry ny fisotroan-toaka sy ny
fahamamoana ary ny fiahiahian’izao fiainana izao, ka ho avy tampoka aminareo tahaka ny
fandrika izany andro izany. Fa miambena ka mivavaha mandrakariva, mba hahery ianareo ka
handositra izany zavatra ho avy rehetra izany ary hitsangana eo anatrehan’ny zanak'olona.”
Lioka 21:34-36

“Ary amin'izany andro izany dia hitsangana Mikaela, andrian-dehibe, izay mitsangana
hiaro ny zanaky ny firenenao, ary hisy andro fahoriana, izay tsy nisy tahaka azy hatr’izay
nisian’ny firenena ka hatramin’izany andro izany” Daniela 12:1

“Hitako fa mihazona ny rivotra efatra ireo anjely efatra, mandra-pahavita ny asan’l Jesosy
tao amin’ny fitoerana masina, ary avy eo dia tonga ireo loza fito. Naharomotra ireo ratsy toetra
amin’ireo olona marina ireo loza ireo; nihevitra izy fa nentintsika teo aminy ny
fitsaran’Andriamanitra, ka raha afaka mamongotra antsika tsy ho eo amin’ny tany intsony izy
ireo dia hijanona ireo loza. Nisy lalana nivoaka hamonoana ireo olona masina, izay mahatonga
azy ireo hitalaho fanafahana andro aman-alina. Izany no andro fahorian'i Jakoba.” EW 36,37

“Ary raha tsy efa nohafohezina izany andro izany, dia tsy nisy nofo hovonjena, fa noho ny
olom-boafidy dia hohafohezina izany andro izany.” Matio 24:22

“Koa noho izany dia ho tonga indray andro monja izao loza hanjo azy izao, dia
fahafatesana sy fisaonana ary mosary.” Apokalipsy 18:8

“Tsy manerana izao tontolo izao ireo loza ireo, raha tsy izany dia ho fongotra tanteraka
ny mponina ambonin’'ny tany. Hisy anefa na izany aza ny fanindronana faran'izay ratsy indrindra
izay mbola tsy hitan'ny mety maty. Ny fitsarana ny olona rehetra, mialohan’'ny fikatonan’ny
varavaram-pahasoavana, dia nafangaro tamin'ny famindram-po. Nanaloka ny mpanota ny
fitalahoan'ny ran'’i Kristy, mba tsy handraisany ny fatra fenon'ny fahamelohany; amin’ny fitsarana
farany anefa dia harotsaka tsy miaro famindram-po ny fahatezeran’Andriamanitra.” GC 628,629

“Ny vahoakan’Andriamanitra dia tsy ho afaka amin'ny fahoriana; kanefa na dia enjehina
sy ampahoriana aza izy ireo, na dia miharitra fihafiana sy mijaly noho ny tsy fahampian-tsakafo
aza izy ireo dia tsy ho very. llay Jehovah nikarakara an'i Elia dia tsy handalo fotsiny ny iray
amin’'ny zanany izay hanao sorona ny tenany. Izy izay manisa ny volon-dohany no hikarakara azy
ireo ary amin'ny fotoan’ny mosary dia ho voky izy ireo. Raha matin'ny hanoanana sy ny areti-
mandringana ireo ratsy fanahy, dia hiaro ny marina kosa ireo anjely ary hanome izay ilainy. Ho
an'ireo izay ‘mandeha araka ny fahamarinana ny teny fikasana hoe: ‘Izay hohaniny dia homena
azy, ary ny rano hosotroiny tsy ho diso.”. GC 629

“Mandehana, ry oloko, midira ao amin’'ny efitranonao, ary mirindrina varavarana ianao, ka
miere kely indray mipy maso monja mandra-pahalasan’ny fahatezerana. Fa indro Jehovah
mivoaka avy amin’ny fitoerany,hamaly ny mponina amin’ny tany noho ny helony..”" Isaia 26:20,21

“Aiza no efitrano tokony hiafenan’izy ireo? Anakandriamason’l Kristy sy ireo anjely masina
ireo. Mbola tsy amin’ny toerana iray ny vahoakan’Andriamanitra amin’io fotoana io. Miaraka
amina olona samy hafa izy ireo ary manerana ny toerana rehetra eto ambonin’ny tany, ary
hozahan-toetra tsirairay izy ireo, fa tsy isam-bondrona. Tsy maintsy hiatrika ny fitsapana ho
an’ny tenany avy ny tsirairay.” HP 264

“Satria efa nitandrina ny teniko ny amin'ny faharetana ianao, Izaho kosa hiaro anao ho
voavonjy amin'ny andro fakam-panahy izay efa hihatra amin’izao tontolo izao ho fizahan-toetra
izay monina ambonin’ny tany. Ho avy faingana aho, tano mafy izay anananao, mba tsy hisy haka
ny satroboninahitrao. Izay maharesy no hataoko andry eo amin’ny tempolin’Andriamanitra, ary
tsy hiala eo intsony izy, ary hosoratako eo aminy ny anaran’Andriamanitra, dia Jerosalema
vaovao, izay midina avy any an-danitra avy amin’Andriamanitro, ary ilay anarako vaovao.”
Apokalipsy 3:10-12

“..ary amin’izany dia ho afaka ny firenenao dia izay rehetra hita voasoratra ao amin'ny
boky.” Daniela 12:1

“Rehefa manakaiky ny fotoana voatendry ao amin’ ny didy dia hioko ny vahoaka mba
hamongotra io antoko ankahalaina io. Ho tapaka fa amin’ ny alina iray voatendry no
hanapotehana azy, ka hangina tanteraka ny feon’' ny fisaratsarahana sy ny fanomezan-tsiny.

“Mitalaho ny fiarovan’ Andriamanitra ny vahoakany miely patrana - ny sasany any anaty
ala, any an-tendrombohitra, ny sasany any an-tranomaizina, raha, indreo, manodidina azy ny
fahavalony mirongo fiadiana, amporisihin’ ny anjely ratsy, ka vonona hamita ilay fandringanana
farany. ...

“Amin’ ny mamatonalina Andriamanitra no maneho ny heriny hanafaka ny olony.
Miposaka ny masoandro mamirapiratra amin’ ny heriny. Mifandimby haingana dia haingana ny
famantarana sy ny fahagagana. Raiki-tahotra sy zendana ny ratsy fanahy mijery, fa ny tsara
fanahy kosa mibanjina ny antoka nomena hanafahana azy amin’ ny fifaliana feno fanajana. Toa
miala amin’ ny fizotra mahazatra azy avokoa ny zava-boahary rehetra. Mijanona tsy mikoriana
ny rano. Misy rahona maizina sy mavesatra mifandona. Eo anivon’ ny lanitra misafotofoto dia
misy faritra mazava mamirapiratry ny voninahitra tsy hay lazaina, ary re avy ao ny feon’
Andriamanitra, tahaka ny feon’ ny ranobe, manao hoe: «Vita» .

“Mihovitrovitra ny lanitra sy ny tany eo am-pandrenesana io feo io. Misy horohorontany
mafy sy lehibe ‘izay tsy mbola nisy toy izany hatrizay nisian’ ny olona tety ambonin’ ny tany ...
Mivava ny rindrin’ ny tranomaizina, ary ny vahoakan' Andriamanitra izay nogadrana noho ny
finoany dia afaka.

“Misokatra ny fasana, ary ‘maro amin’ ireo izay matory ao amin’ ny vovoky ny tany no
hifoha, ny sasany ho amin’ ny fiainana mandrakizay ary ny sasany ho amin’ ny henatra sy ny
latsa mandrakizay’ . Ireo rehetra izay maty tao amin’ ny finoana ny hafatry ny anjely fahatelo dia
mivoaka avy ao am-pasana, mitafy voninahitra mba handre ny fanekem-pihavanana ataon’
Andriamanitra amin’ ireo izay nitandrina ny didiny. Ireo ‘izay nandefona Azy’ kosa, ireo izay
nanaraby an’ i Kristy teo am-pialana aina sy nanao Azy ho fihomehezana, mbamin’ ireo
mpanohitra nahery vaika indrindra ny fahamarinana sy ny vahoakan’ Andriamanitra, dia
hatsangana hibanjina Azy eo amin’ ny voninahiny sy hahita ny voninahitra hatafy izay nahatoky
sy nankato.” Hery Mifanandrina, 661 — 663

“Indro Izy ho avy amin’ny rahona, ary ny maso rehetra hahita Azy, na dia izay nandefona
Azy aza, ary hitomany Azy ny firenena rehetra ambonin’ny tany. Eny, Amen.” Apokalipsy 1:7

“Ary novohana ny tempolin’Andrimanitra any an-danitra, ka hita ny fiaran'ny fanekeny teo
anatin'ny tempoliny ary ny helatra sy feo sy kotrokorana sy horohorontany ary havandra
vaventy.”Apokalipsy 11:19

“Rehefa misokatra ny tempolin’Andriamanitra any an-danitra, fotoam-pandresena manao
ahoana izany ho an’ireo nahatoky sy marina! Ho hita ao amin'ny tempoly ny fiaran’ny fanekena
izay nametrahana ny takela-bato roa, izay nanoratana ny lalan’Andriamanitra. Ireo takela-bato
ireo dia havoaka avy any amin’ny toerana nampirimana azy, ary ho hita voasikotra eo aminy ny
Didy folo voasoratry ny rantsan-tanan’Andriamanitra. Ireo takela-bato ireo izay mipetraka ao
amin'ny fiaran’ny fanekena ankehitriny, dia ho vavolombelona maharesy lahatra ho an'ny
fahamarinana sy ho fitakiana mamatotra amin’'ny lalan’Andriamanitra.” 7 BC 972

“Koa aza manary ny fahasahianareo izay misy valiny lehibe. Fa tokony hanana
faharetana ianareo mba hahazoanareo izay lazain’ny teny fikasana, rehefa vitanareo ny
sitrapon’Andriamanitra. Fa rehefa afaka kelikely dia ho tonga Ilay Avy fa tsy hitaredretra.” Hebreo
10:35-37

“Fa ny tenan’ny Tompo no hidina avy any an-danitra amin'ny fiantsoana sy ny feon'ny
arikanjely ary ny trompetran’Andriamanitra, ka izay maty ao amin’i Kristy no hitsangana aloha,
ary rehefa afaka izany, dia isika izay velona ka mbola mitoetra no hakarina aminy ho eny amin’ny
rahona hitsena ny Tompo any amin’'ny habakabaka, dia ho any amin’ny Tompo mandrakariva
isika.” 1 Tesaloniana 4:16-17

"Mivembena ny tany, mitsoriadriaka ny helatra, mirefodrefotra ny varatra, ary re ny feon’
ny Zanak’ Andriamanitra miantso hifoha ny olo-masina matory. Mijery ny fasan’ ny marina izy ka
manandratra ny tanany ho amin’ ny lanitra, ary miantso hoe : ‘Mifohaza, mifohaza, mifohaza
ianareo izay matory ao amin’ ny vovoka, ary mitsangana!’ Eran’ ny vazan-tany rehetra no

handrenesan’ ny maty io feo io, ary izay mandre dia ho velona. Koa dia ho re eran’ ny tany ny
fikatrokatroky ny tafika faran’ izay lehibe avy amin’ ny firenena rehetra, ny fokom-pirenena, ny
samy hafa fiteny ary ny olona rehetra. Mivoaka avy amin’ ny tranomaizin’ ny fahafatesana izy
ireny, mitafy voninahitra mandrakizay, ary miantso hoe: ‘Ry fahafatesana 6, aiza ny
fandresenao? Ry fahafatesana 0, aiza ny ny fanindronanao?’ Ampiraisin’ ny marina velona sy ny
olo-masina nitsangana tamin’ ny maty ny feony manao hobim-pifaliana sy fandresena.” Hery
Mifanandrina, 670

“Ary holazaina amin’izany andro izany hoe: Indro Andriamanitsika, Izay nandrasantsika
hamonjy antsika, Indro Jehovah, Izay nandrasantsika. Koa dia aoka ho faly sy ho ravoravo
amin'ny famonjeny isika.” Isaia 25:9

"Vetivety toy ny indray mipi-maso no hanovana ny marina mbola velona. Nomem-
boninahitra izy tamin’ ny fandrenesana ny feon’ Andriamanitra; ary ankehitriny dia atao tsy mety
maty intsony izy ary entina hitsena ny Tompo eny amin’ ny habakabaka miaraka amin’ ny olo-
masina natsangana tamin’ ny maty. Angonin’ ny anjely avy amin’ ny vazan-tany efatra ireo olom-
boafidin’ Andriamanitra. Entin’ ny anjely masina ho eny an-trotroan-dreniny ny zanany madinika.
Tafaray ny mpisakaiza nosarahin’ ny fahafatesana ela, tsy hisaraka intsony, ary mandredona
hiram-pifaliana izy ireo raha miara-miakatra ho any amin’ ny tananan’ Andriamanitra.” Hery
Mifanandrina, 671

“Rehefa afaka izany dia hitako fa indreo, nisy olona betsaka tsy tambo isaina avy
tamin’ny firenena rehetra sy fokom-pirenena sy ny olona ary ny samihafa fiteny mitsangana teo
anoloan’ny seza fiandrianana sy teo anatrehan’'ny Zanak'ondry niakanjo akanjo fotsy lava sady
nitana sampan-drofia teny an-tanany dia niantso tamin’ny feo mahery izy nanao hoe: Ny
famonjena anie ho an’Andriamanitsika, 1zay mipetraka eo ambonin'ny seza fiandrianana sy ho
an’ny Zanak'ondry ...Ireo no avy tamin’ny fahoriana lehibe, ary ny akanjony nosasany sy
nofotsiany tamin’ny ran'ny Zanak'ondry.” Apokalipsy 7:9-14

“Indro avy faingana Aho, ary eto amiko ny famaliako, mba hamaliako ny olona rehetra
araka ny asany.” Apokalipsy 22:12

“Amin’ny alalan'ny famendrehan'i Kristy irery ihany no hanekena antsika, ary ny asa
famindram-po, ny asa fanaovan-tsoa izay ataontsika dia vokatry ny finoana; ary manjary
fitahiana ho antsika izy ireny, satria ny olona dia hovaliana araka ny asany. Ny hanitry ny
fahamendrehan'’i Kristy no mahatonga ny asa tsarantsika ho azo ekena eo
anatrehan’Andriamanitra, ary fahasoavana no ahafahantsika manao ny asa izay hanomezany
valisoa ho antsika.” 5BC 1122

“Na inona na inona natao avy amin’ny fitiavana, na dia kely aza izany eo amin’ny
tombatomban’olombelona, dia ekena sy hovalian’Andriamanitra soa.” GC 487

“Ny fahatokiana sy ny fahitsiana amin’ny zava-madinika, ny fanatanterahana ireo adidy
madinika sy ireo asa madinika natao tamim-pahalemem-panahy, dia mampahery sy mahafaly ny
lalan’'ny fiainana; ary rehefa vita ny asantsika eto an-tany, ny andraikitra madinika tsirairay natao
tam-pahatokiana dia raketina tahaka ny vatosoa sarobidy eo anatrehan’Andriamanitra.” 4 T 591

“Tsy misy fanompoana tsy misy fitiavan-tena, na dia kely na tsotra aza, izay ho very na
oviana na oviana. Amin'ny fahamendrehan'i Kristy isaina ho fahamarinana, ny hanitry ny teny sy
ny asa toy izany dia voatahiry mandrakizay.” SD 270

“Ny valisoa, ny voninahitry ny lanitra, izay zaraina amin’ireo mpandresy dia mifanaraka

amin’'ny fatra nanehoan'’izy ireo ny toetran'’i Kristy teo amin’izao tontolo izao ... Ny
satroboninahitry ny flainana dia hamirapiratra na tsy dia mazava, manjelatra amin’ny kintana
maro be na hazavaina vatosoa vitsivitsy, mifanaraka amin’ny fizotry ny asantsika ihany.

“Isan’andro isan’andro dia afaka manangana fototra tsara manohitra ny fotoana ho avy
isika. Amin’ny fandavan-tena, amin'ny toe-tsain'ny fanompoana misionera, amin'ny fanaovana
asa soa betsaka araka izay azo atao eo amin’ny fiainantsika, amin’ny fitadiavana ny haneho an’i
Kristy eo amin’'ny toetra izay hahafahantsika mahazo fanahy maro ho an'ny fahamarinana, no
hananantsika fanajana ny fanomezana valisoa.” 6 BC 1104,1105

Daniela 12:3: “Ary izay Hendry dia hamirapiratra toy ny famirapiratan’ny lanitra, ary izay
mamerina ny maro ho amin'ny fahamarinana dia tahaka ny kintana mandrakizay doria.”

“Ny rehetra izay fitaovana nentina namonijy, dia manampy kintana eo amin’ny satro-
boninahiny, ary mampitombo ny valisoany mandrakizay.” 1 T 198

“Ny fanahy iray voavonjy tao amin’ny fianakavianao na teo amin’ny mpiara-belona
aminao, tamin’ny asanao feno faharetana sy tam-panaintainana, dia hitondra voninahitra ho
an’ny anaran’i Kristy, ary hamirapiratra eo amin’ny satroboninahitrao, toy ny hoe tany Sina na
India no nahitanao izany fanahy izany.” SD 252

“Amin’ny fifaliana tsy hay lazaina no hahitan’ny ray aman-dreny ny satro-boninahitra, ny
akanjo lava, ny harpa, omena ny zanany. Tapitra ny andron’ny fanantenana sy ny tahotra. Avotra
ireo zanany.” ML 352

“lzao no lazain'i Jehovah: ‘Atsaharo ny fitomanianao sy ny fandatsahanao ranomaso, fa
hisy valiny tokoa ny ataonao hoy Jehovah. Ary hody avy any amin’ny tanin’ny fahavalo ireny. Ary
misy fanantenana ho anao any am-pasana hoy Jehovah, fa ny zaza hiverina ho any amin’ny
taniny indray.” Jeremia 31:16,17

“Tsy hisaraka mandrakizay isika, fa hifankahita amin’ireo olon-tiantsika izay matory ao
amin'i Jesosy. Ho avy indray, avy any amin'ny tanin’ny fahavalo izy ireny. Efa ho avy ilay
Mpanome fiainana. Anjely masina analinalina no hialoha lalana Azy. Hovahany ny fatoran’ny
fahafatesana, hovakiany ny gadran’ny fasana, ho avy amin’ny fahasalamana sy ny hatsarana tsy
mety maty intsony ireo voababo sarobidy Aminy ireo.

“Raha hivoaka ho tsy mety maty intsony avy amin'ny fandriana feno vovoka ireo ankizy
dia hanidina faingana ho eny an-tsandrin-dreniny izy ireny. Hifankahita indray izy ireo ary tsy
hisaraka intsony mandrakizay. Maro amin’ireo zaza ireo anefa no tsy eo ny reniny. Noraisin'ny
anjely ireo kamboty ary nentiny teo amin'ny hazon'aina.

‘Napetrak'i Jesosy ny petratra volamenan’ny hazavana, ny satroboninahitra teo
ambonin’ny lohakelin’izy ireo. Nomen'’Andriamanitra ho eo ilay reny Malala dia | Eva ka ireo elatra
keliny dia miforitra eo an-tratran-dreniny.” 2 SM 260

“Nasehon’ny Tompo ahy matetika fa maro amin’ny ireo madinika no hampatoriana
mialoha ny fotoan-tsarotra. Ho hitantsika indray ireny zanaka kelintsika ireny. Hifankahita
amintsika izy ireny ary ho fantantsika rehefa eo an-tokonan’ny lanitra. Apetraho eo
amin’Andriamanitra ny fitokisanao, ary aza matahotra.” 2 SM 259

“Ny tombo-kase, na marika izay eo amin’ny ray aman-dreny mpino dia handrakotra ny
zanany, raha notezaina araka ny fikolokoloana sy ny fananaran'ny Tompo izy ireo.” RH 3-28-1893

“Ny ray aman-dreny sasany dia mamela an’i Satana hifehy ny zanany, ka tsy voafehy ny
zanany fa avela hanana toetra ratsy sy hanaram-po, ho tia tena, ary tsy mankato. Raha maty
ireny zaza ireny dia tsy hoentina any an-danitra ... satria ny toetra mitovy amin'izany ihany no ho

hita eo amin’izy ireo.” 3 SM 314

“Rehefa hanaovan’ny Tompo ny firavany, ny olo-marina, ireo mahitsy, dia hojereny amim-
pahafinaretana. Hampiasaina hanamboatra satro-boninahitra ho an'ny toa azy ireo ny anjely, ary
€o amin'ireo satro-boninahitra feno kintana no hitaratra ... ny hazavana izay mamiratra avy ao
amin’ny seza flandrianan’Andriamanitra.”5 T 96

“Ny sasany dia hanana satro-boninahitra mamiratra kokoa noho ny an'ny hafa, saingy tsy
hisy fisainana mialona ao am-pon'ireo izay voavotra. Samy ho afa-po tanteraka ny tsirairay,
satria ny rehetra dia novaliana araka ny asany avy.” 3 SM 155

“Ao amin’ny fanjakan’Andriamanitra, dia tsy azo avy amin’'ny fizahan-tavan'olona ny
toerana. Tsy ho azo na raisina toy ny fanomezana tsy misy heviny izany. Vokatry ny toetra izany.
Ny satro-boninahitra sy ny seza flandrianana dia porofo ny fahatrarana ny fepetra - porofon’ny
fandresena ny izaho tamin'ny fahasoavan’i Jesosy Kristy Tompontsika.” AA 543

“Ny fandresena tsirairay dia vatosoa eo amin’ny satro-boninahitry ny fiainana.” 6 BC 1088

“Sambatra izay olona maharitra fakam-panahy fa rehefa voazaha toetra izy, dia handray
ny satroboninahitra fiainana, izay nolazain'ny Tompo homena izay tia Azy.” Jakoba 1:12

“Kristy voaforona ao anaty no mahatonga ny olona iray ho mendrika handray ny satro-
boninahitry ny fiainana, izay tsy mety levona.” Ma 98

“Ny toetra voavolavola araka ny fitoviana amin’Andriamanitra ihany no hany harena
tokana izay azontsika entina avy amin’ity izao tontolo izao ity ho any amin’ilay tontolo ho avy.
Ireo izay teo ambany toro-lalan’l Kristy teto dia handray ny fahatanterahan’Andriamanitra
miaraka amin’izy ireo ho an'ny amin’ireo fonenana any an-danitra. Ary dia mbola hanohy
hihatsara isika rehefa any an-danitra. Zava-dehibe manao ahoana raha izany, ny fivoaran’ny
toetra amin’'izao fiainana izao.” COL 332

“Ny toetra ara-panahy sy ara-pitondrantena no misy vidiny eo imason'ny lanitra, sy
hahatohitra ny fasana sy atao ho be voninahitra miaraka amin’ny tsy fahafatesana, ho amin'ny
taona tsy misy fiafarany mandrakizay.” 1 SM 259

“Ary rehefa tapitra ny arivo taona, dia hovahana Satana ho afaka amin’ny tranomaizina
nitoerany, ka hivoaka hamitaka ny firenena eny amin'ny vazan-tany efatra ... mba hanangona azy
ho amin’ny ady ... Ary niara niakatra namaky ny tany izy, dia nanodidina ny tobin’ny olona masina
sy ny tanana malala, ary nisy afo avy tany an-danitra ka nandany azy.” Apokalipsy 20:7-9

“Amin’ny fiafaran’'ny arivo taona, dia hiverina eto an-tany indray Kristy ... Raha iny izy
midina amin’'ny flandrianany mahatalanjona iny dia hiantso ireo ratsy fanahy maty hifoha
handray ny anjarany mahonena lzy.” GC 662

“Fa Jehovah hitsangana tahaka ny teo amin’ny tendrombohitra Perazima, Ho tezitra
tahaka ny teo amin'ny lohasahan'’i Gibeona Izy, Mba hanaovany ny asany-tsy ilay fanaony
mandrakariva anefa, ary hahavitany ny ataony-tsy ilay vitainy mandrakariva anefa.” Isaia 28:21

“Tsy fanehoan-kery tsy ara-drariny avy amin’Andriamanitra izany. Hijinja izay nafafiny ireo
mpanda ny Famindrampony. Jehovah no loharanon’ny aina; ary rehefa misafidy ny fanompoana
ny ota ny olona iray, dia tafasaraka amin’Andriamanitra, ary dia manala tena tsy ho eo amin'ny
fiainana izy. Manjary lasa ‘olon-ko azy amin’ny fiainan’Andriamanitra’ izy. Hoy Kristy: ‘Izay rehetra
mankahala Ahy tia fahafatesana.'Efesiana 4:18; Ohabolana 8:36. Nomen'Andriamanitra fisiana

nandritra ny fotoana iray izy ireo mba hamolavola toetra sy hampiseho ireo filamatra ijoroany.
Raha tanteraka izany, dia handray ny vokatry ny safidin’ny tenany izy ireo. Tamin'ny fiainam-
pikomiana anefa, Satana sy izay rehetra mikambana aminy dia mametraka ny tenany hiala
amin’ny firindrana miaraka amin’Andriamanitra, ka ny Fanatrehany mihitsy no ho toy ny afo
mandevona ho azy ireo. Ny voninahiny, Izy izay fitiavana dia handringana azy ireo.” DA 764

w

Fa Andriamanitsika dia afo mandevona’ (Hebreo 12 :29) ho an'ireo izay ahitana ota eo
aminy. Handevona ny ota ny Fanahy Masina, ao amin’izay rehetra milefitra amin'ny Heriny. Raha
mifikitra amin’ny ota anefa ny olona dia manjary tafakambana amin’izany. Avy eo ny
voninahitr’/Andriamanitra izay handringana ny ota, dia tsy maintsy handringana azy ireo.” DA 107

“Faindro ny andro mandoro, toy ny fatana fandoroana izy, ary ny mpirehareha rehetra sy
ny mpanao ratsy rehetra dia ho vodivary, ka dia handoro azy ny andro izay ho avy, hoy Jehovah,
Tompon’ny maro, ka tsy hasiany miangana na ny fakany na ny sampany.” Malakia 3:19

“Ary nahita lanitra vaovao sy tany vaovao aho, fa efa lasa ny lanitra voalohany sy ny tany
voalohany ar y ny ranomasina dia tsy misy intsony. Ary nahita aho fa, indro, ny tanana masina,
dia Jerosalema vaovao, nidina avy any an-danitra tamin’Andriamanitra, voaomana tahaka ny
ampakarina efa mihaingo hihaona amin’ny vadiny ... Indro ny taberinakelin’/Andriamanitra dia eo
amin'ny olona, ary lzy hitoetra eo aminy, dia ho Andriamaniny. Ary hofafany ny ranomaso rehetra
amin’ny masony, ary tsy hisy fahafatesana intsony, sady tsy hisy alahelo, na fitarainana, na
fanaintainana fa efa lasa ny zavatra taloha.” Apdkalipsy 21:1-4

“Koa raha ho levona toy izany izao zavatra rehetra izao, dia olona tokony hanao ahoana
moa ianareo amin’ny fitondrantena masina sy ny toe-panahy araka an’Andriamanitra, sady
manantena no mampahafaingana ny hiavian'ny andron’Andriamanitra...Koa amin’izany, ry
malala, satria manantena izany zavatra izany ianareo, dia mazotoa mba ho hita tsy manan-tsiny
amam-pondro eo anatrehan'ny Tompo amin’'ny fivavahana.” 2 Petera 3:11-14

“Indro avy toy ny mpangalatra Aho, sambatra izay miambina ka miaro ny fitafiany,
fandrao mandeha mitanjaka izy, ka hita ny fahamenarany.”Apokalipsy 16:15

“Tsy misy amintsika no tokony ho sahy tsy hiambina na dia fotoana iray monja aza; satria
‘amin’ny ora tsy ampoizinareo no hiavian'ny Zanak'olona.” 5T 12

“Ary tehirizo ny tenanareo ao amin’ny fitiavan’Andrimanitra, miandry ny famindrampon’i
Jesosy Kristy Tompotsika ho fiainana mandrakizay.” Joda 21

“Efa tena eo anoloantsika ny fotoan-tsarotra lehibe. Ny hisedrana ireo fitsapana sy ireo
fakam-panahy ary hanatanteraka ireo andraikitra, dia mitaky finoana mahari-pery. Azontsika
atao anefa ny mandresy amim-boninahitra; tsy hisy fanahy miambina, mivavaka sy mino ho
voafandriky ny fahavalo.” 6T 404

“Aoka holazaintsika mafy ny fanekena ny fanantenana mba tsy hozogonzonina (fa
mahatoky llay efa manao ny teny fikasana), ary aoka isika hifampandinika hampandroso ny
fitiavana sy ny asa tsara, aza mahafoy ny fiarahantsika miangona, tahaka ny fanaon'ny sasany,
fa mifananara kosa mainka satria hitanareo fa mihantomotra ny andro. Fa raha minia manota
isika rehefa nahazo ny fahalalana tsara ny marina, dia tsy misy fanatitra noho ny ota intsony, fa
flandrasana mahatahotra amin’ny fitsarana ary fahatezerana mirehitra izay handany ny
fahavalo rehetra kosa.” Hebreo 10:23-27

Olona maro no sahirana manakatra ny hevitr'ity andalan-teny ity, ary mihevitra fa tsy

afaka miverina amin’Andriamanitra izy ireo raha ninia nanota. Tsy hoe tsy hamela heloka akory
Andriamanitra fa izy ireo no hanohy hanao izany.

“Ny fahatezeran’Andriamanita dia tsy hambara amin’ireo mpanota tsy nibebaka noho ny
fahotana nataony tsotra fotsiny, fa satria rehefa voantso hibebaka izy ireo, dia naleony nisafidy
hanohy hanohitra, hamerina ny ota tamin'ny lasa na dia eo aza ny fahazavana nomena. Raha toa
ireo mpitarika Jiosy nilefitra tamin’ny hery mandresy lahatry ny Fanahy masina, dia ho voavela
heloka izy ireo; saingy efa tapa-kevitra ny tsy hilefitra izy ireo. Mitovy amin’izany koa, ny mpanota
amin’ny fanohizana ny fanoherana dia mametraka ny tenany eo amin’'ny toerana izay tsy
hahafahan’ny Fanahy Masina maneho hery miasa mangina aminy.” AA 62

“Rehefa nihodina tamin'ny anatry ny Fanahy Masin’Andriamanitra i Saoly, ary nikiry
tamin’ny fanamarinan-tena feno hamafisan-doha, dia nanda ny fomba tokana
nahafahan’Andriamanitra miasa hamonjena azy izy. Niniany nampisaraka ny tenany
tamin’Andriamanitra izy. Tsy afaka nandray fanampiana na fitarihana avy any ambony izy raha
tsy miverina amin’Andriamanitra amin’ny alalan’'ny fiaikena ny helony.” PP 633

“Ary amin’izany dia tokony hotandremantsika mafimafy kokoa izay efa rentsika, fandrao
hindaosina hiala aminy isika ... hataontsika ahoana no fandositra, raha tsy mitandrina izao
famonjena lehibe izao isika?” Hebreo 2:1-3

“Ny fanaovana an-tsirambina io famonjena lehibe io, izay napetraka teo anoloanao
nandritra ny taona maro, ny fanaovana tsinotsinona io tolotra be voninahitry ny fanamarinana
amin'ny ran'i Kristy io sy ny fanamasinana amin’ny hery manadion’ny Fanahy Masina, dia tsy hisy
fanatitra ho an'ny ota intsony, fa flandrasana mahatahotra ny fitsarana sy ny hatezerana
mirehitra. Miangavy anao aho izao mba hampietry ny tenanao ary hanajanona ny fanoherana
feno hamafisan-doha manoloana ny hazavana sy ireo porofo. Lazao ny Tompo hoe: Ny fahotako
no nampisaraka ahy tamin’Andriamanitro. Tompo 6! Mamela ny heloko. Esory ao anatin'ny boky
fitadidiana ny fahotako. Derao ny anarany masina, fa misy famelan-keloka miaraka Aminy, dia ho
afaka ny hiova fo sy ho voaova ianao.” TM 97

Ireo fanafohezana lohatenin'ireo bokin'ny Ellen G White:



AA: the Acts of the Apostles —Vavolombelona Mahery
AH: Adventist Home — Hasambarana Tefin'’Akany

BC: Bible Commentary

CG: Child Guidance

COL: Christ’s Object Lessons- Henoinareo ny Fanoharana
CT: Counsels to teachers

DA: The Desire of Ages-llay Fitiavana Mandresy

Ed: Education — Ny Fanabeazana Kristiana

Ev: Evangelism

EW: Early Writings

FE: Fundamentals of Christian Education

FL: The Faith | live By

GAG: God's Amazing Grace

GC: The Great Controversy - Hery Mifanandrina

GW: Gospel Workers

HP: In Heavenly Places

KH: That | May Know Him

Ma: Maranatha

MB: Mount of Blessing — Sambatra

MH: Ministry of Healing - Tanamasoandron’ny Fahasalamana
ML: My life today

MYP: Messages to Young People- Hafatra ho an'ny tanora
OHC: Our High Calling

PK: Prophets and Kings - Mpaminany sy Mpanjaka

PP: Patriarchs and Prophets - Patriarka sy Mpaminany
RH: Review and Herald

SC: Steps to Christ- Ny Dia ho eo amin'i Kristy

SD: Sons and Daughters of God

SL: The Sanctified Life

SP: Spirit of Prophecy

ST: Signs of the Times

T: Testimonies for the Church

TD: This Day with God

TM: Testimonies to Ministries

UL: The Upward Look

